
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᒫᑦᓯ 8, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᒫᑦᓯ 8, 2023 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐊᖁᐊᖅ): ᐱᒋᐊᕐᓂᐊᓕᖅᑎᓪᓗᑕ ᒥᔅ ᕿᓕᖅᑏ ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᓄᓇᕘᓕᒫᓪᓗ ᑕᐅᑐᒃᑐᑦ ᑏᕖᒃᑯᑦ ᐊᒻᒪᓗ ᓈᓚᒃᑐᑦ 

ᓈᓚᐅᑎᒃᑯᑦ.  

 

ᐅᑉᓗᒥ ᐊᕐᓇᐃᑦ ᐅᑉᓗᕆᒻᒪᔾᔪᒃ ᓄᓕᐊᕋ ᐃᖅᑲᐅᒪᕙᕆᑦ ᐅᖓᒋᕙᒋᑦ. ᓄᑕᖅᑲᑦᑎᓐᓂᒃ ᑲᒪᐃᓐᓇᖃᑦᑕᕋᕕᑦ 

ᐃᕐᖑᑕᑉᑎᓂᓪᓗ ᒧᓇᕆᕙᑦᑕᑎᑦ ᖁᐊᓇᖅᐳᑎᑦ. 

 

(ᑐᓵᔨᑎᒎᓕᖅᑐᖅ) ᐱᒋᐊᓚᐅᙱᓂᑦᑎᓐᓂ ᑐᓴᖅᑎᑦᓯᒍᒪᕗᖓ ᒪᓕᒐᓕᐅᖅᑎ ᑐᓄᕐᓂᒧᑦ ᒥᔅ ᓄᑕᕋᖅ 

ᐅᕙᓃᔾᔮᙱᒻᒪᑦ ᐅᑉᓗᒥ ᐊᒻᒪ ᒪᓕᒐᓕᐅᖅᑎ ᖁᕐᓗᖅᑐᕐᒧᑦ ᑕᕝᕙᓃᔾᔮᙱᒻᒥᔪᖅ. ᑲᑎᒪᔾᔪᑎᒃᓴᑦ 2. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᓇᐃᑦ, ᐊᕐᓇᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 188 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖁᑖ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐊᕐᓇᐃᑦ ᐅᓪᓗᖓᓂᒃ ᐅᓪᓗᖃᑦᑎᐊᖅᑕ 

ᓄᓇᕗᒻᒥᐅᑦ ᑕᑯᓐᓈᖅᑐᑦ ᑐᓵᔪᑦ. 

 

ᐅᖃᖅᑎᑦᑎᔩ, ᑕᕝᕙᓂ ᐊᕐᓇᐃᑦ ᐅᓪᓗᖓᓂᒃ ᐃᓕᓴᕆᔭᐅᓯᒪᔪᖅ ᓯᓚᕐᔪᐊᕐᒥ. ᖁᕕᐊᓱᑦᑎᐊᖅᐳᖓ ᐅᐱᒍᓱᑦᑐᖓᓗ 

ᑕᕝᕙᓂ ᐃᓪᓗᐊᓗᒻᒥ ᓇᖏᖅᓯᒋᐊᖅ ᐃᓕᓴᕆᓗᒋᑦ ᑕᒪᒃᑯᐊ ᐱᓕᕆᐊᕆᕙᑦᑕᖏᑦ ᐊᕐᓇᐃᑦ ᓄᓇᕗᒻᒥ. ᑖᓐᓇ ᒫᑦᓯ 

8 ᐃᓕᓴᕆᔭᐅᓯᒪᒻᒪᑦ ᐅᐱᒍᓱᒋᐊᖃᕐᓂᕐᒥᒃ ᐱᔪᓐᓇᕐᓂᖏᓐᓂᑦ ᐃᓕᖅᑯᓯᒃᑯᑦ, ᓴᖅᑭᔮᖅᑎᑦᑎᓂᒃᑯᑦ, ᐅᕝᕙᓗ 

ᐃᖅᑲᓇᐃᔭᕐᓂᒃᑯᑦ ᐊᕐᓇᐃᑦ ᐱᓕᕆᐊᕆᕙᑦᑕᖏᑦ ᐊᖏᕐᕋᒥᓪᓗ. 

 

ᑖᓐᓇ ᐅᖃᐅᓯᐅᒻᒪᑦ ᐊᕐᕌᒍᑕᒫᖅ ᐃᓕᓴᕆᔭᐅᓯᒪᒻᒪᑦ ᐊᕐᓇᐃᑦ ᐱᔪᓐᓇᐅᑎᖏᑦ. ᑕᕝᕙᓂ ᓄᓇᕗᑉ ᐃᓗᐊᓂ ᖁᓪᓕᖅ 

ᓄᓇᕗᒻᒥ ᑲᑎᒪᔨᖏᑦ ᐊᕐᓇᐃᑦ ᑲᑎᒪᔨᖏᑦ ᐊᔅᓱᕈᐊᕆᔭᖃᖅᐸᑉᐳᑦ ᐊᕐᓇᓂᑦ ᐊᒻᒪ ᓂᕕᐊᖅᓯᐊᓂᒃ. ᑕᕝᕙᓂ 

ᐃᓪᓗᐊᓗᒻᒥ ᐅᐱᒍᓱᑉᐳᖓ ᓇᓗᓇᐃᖅᓯᒋᐊᖅ ᑲᑎᒪᔩᑦ ᑕᒫᓂ ᓄᑖᕐᒥᒃ ᐃᓕᔭᐅᓯᒪᒻᒪᑕ. ᑖᓐᓇ 

ᐊᖏᔪᖅᑳᕆᔭᐅᓕᖅᑐᑦ ᐊᕐᓇᐃᑦ ᓄᓇᕗᒻᒥ ᑲᑎᒪᔨᖏᖕᓄᑦ ᐋᒻᕗᕐ ᐊᒡᓗᒃᑲᖅ (ᑐᓵᔨᑎᒎᓕᖅᑐᖅ) ᐊᖓᔪᖅᑳᖑᓪᓗᓂ 

(ᑐᓵᔨᑎᒎᕈᓐᓃᖅᑐᖅ) 

 

>>ᐸᑦᑕᑐᖅᑐᑦ 

 

ᑭᓕᐅᕋ ᐃᕙᓕᒃ, ᑐᖏᓕᐅᑦᑕᖅᑯᖅ. 

>>ᐸᑦᑕᑐᖅᑐᑦ 

 

ᐊᒻᒪᓗ ᔫᑭᐸ ᑰᑦᑎᖅ, ᑐᖏᓕᐅᑉ ᑐᖏᓕᖓ. ᑖᒃᑯᐊ ᐊᔅᓱᐊᓗᒃ ᐅᐱᒋᕙᒃᑲ ᐱᓕᕆᖃᑎᒋᔪᓐᓇᕐᓂᐊᕋᒃᑭᑦ ᑕᒫᓂ 

ᐊᕐᕌᒍᓂᒃ ᐊᒡᒋᖅᑐᓂᒃ.  

 

ᐅᖃᖅᑎᑦᑎᔩ, ᑕᒫᓂ ᐊᕐᕌᒍᒥ ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ ᓇᓗᓇᐃᖅᓯᕗᒍᑦ ᐊᔾᔨᒌᒥᒃ 

ᑕᑯᓐᓇᖅᑕᐅᔪᓐᓇᓂᕐᒥᒃ. ᐊᔾᔨᒌᒋᐊᖃᕐᓂᖅ ᐊᕐᓇᐃᑦ ᓯᓚᕐᔪᐊᕐᒥ. ᐊᒻᒪᓗ ᓴᖅᑭᔮᕐᓂᖏᑦ ᐊᔅᓱᕈᐊᕆᔭᖏᑦ 

ᑭᒃᑯᓕᒫᕐᓄᑦ ᐱᔪᓐᓇᐅᑎᒃᑯᑦ ᐊᒻᒪᓗ ᐃᓕᓴᕆᔭᐅᔪᓐᓇᕐᓗᑎᒃ ᐃᓄᐃᑦ ᐊᔾᔨᒌᙱᑦᑐᑦ ᓇᒥᑐᐃᓐᓇᖅ ᐱᔪᓐᓇᖅᑕᒥᒍᑦ 

ᐃᖅᑲᓇᐃᔮᒃᑯᓪᓘᓐᓃᑦ. ᐊᒻᒪᓗ ᐊᔾᔨᒌᒥᒃ ᑕᐃᒫᔅᓴᐃᓐᓇᖅ ᐊᓂᒍᐃᒍᓐᓇᓂᕐᒥᒃ ᑕᑯᓐᓇᖅᑕᐅᓂᒃᑯᑦ. ᐱᒻᒪᕆᐅᕗᖅ 

ᑕᒪᓐᓇ ᐊᕐᓇᐃᑦ ᐱᓗᐊᖅᑐᒥᒃ ᒫᓐᓇ ᐃᓄᐃᑦ ᐊᕐᓇᐃᑦ ᐱᓪᓚᕆᐅᕗᑦ ᑕᒫᓂ.  

 

ᑕᒫᓂ ᖁᕕᐊᓱᑉᐳᖓ ᓈᑦᑏᖑᔭᐅᓚᐅᖅᑐᒥ ᐃᓚᒋᔭᐅᒍᓐᓇᓚᐅᕋᒪ ᑏᑐᖃᑎᒌᑦᑐᑕ, ᐸᕐᓇᑦᑐᑕ ᐃᓐᓇᕐᓂᒃ 

ᐃᓐᓇᓪᓚᕆᓐᓂᒃ ᑕᑲᓇᓂ ᖃᕐᒪᕐᒥ ᑲᑎᒪᓪᓗᑕ ᐱᙳᐊᖃᑎᒌᑦᑎᑕᓗ, ᐅᐱᒋᓪᓗᒋᑦ ᐱᓕᕆᐊᕆᓯᒪᔭᖏᑦ ᐃᓐᓇᐃᑦ 

ᐊᕐᓇᐃᑦ. ᐱᕈᖅᐸᓪᓕᐊᓂᒃᑯᑦ ᖃᓄᐃᙱᑦᑎᐊᓂᒃᑯᑦ ᐊᒻᒪᓗ ᐊᑐᖅᓯᒪᔭᖏᓐᓂᒃ ᐅᐱᒍᓱᒋᐊᖃᕋᑦᑕ. 

 

ᓄᓇᕘᒥᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᑕᒫᓂ ᓄᓇᓕᓐᓂ ᓄᓇᕘᒥ ᐅᐱᒍᓱᑦᑕ ᐊᕐᓇᐃᑦ ᐊᔾᔨᒌᒥᒃ 

ᑕᑯᓐᓇᖅᑕᐅᒋᐊᖃᕐᒪᑕ ᐱᓕᕆᐊᕆᖃᑦᑕᖅᑕᖏᑎᒍᑦ. ᐊᒻᒪᓗ ᐅᐱᒋᖃᑦᑕᐅᑎᖃᑦᑕᖅᑕ ᑲᔪᖏᖅᓴᐃᖃᑎᒌᓪᓗᑕ 

ᐊᕐᓇᐅᖃᑎᒌᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 189 - 6(2): ᐃᓕᓴᕆᔭᖃᕐᓂᖅ ᒥᓂᔅᑑᑉ ᑐᖓᓕᐊ ᕇᐱᑲ ᕕᓕᐊᒻᔅ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᓇᐃᑦ ᐅᓪᓗᖓᓂᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐱᓗᐊᙳᐊᖅᑐᒥᒃ ᑕᕝᕙᓂ ᐃᔅᓯᕙᔪᓂᒃ ᐃᓕᓴᕆᔪᒪᑦᑎᐊᖅᐸᒃᑲ ᐅᐱᒋᒍᒪᓪᓗᒋᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖏᖅᓯᔾᔪᑎᖃᖅᐳᖓ ᐅᓪᓗᒥ ᐃᓕᑕᖅᓯᕗᖓ ᒐᕙᒪᒃᑯᓐᓄᑦ 

ᐱᓕᕆᔨᐅᓯᒪᓕᖅᑐᒥᓂᖅ ᑐᖏᓕᐅᔪᖅ ᑲᒥᓯᓇ ᕇᐱᑲ ᕕᓕᐊᒻᔅ.  

 

ᑖᓐᓇ ᐋᓪᓚᐅᙱᑦᑐᖅ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᖁᑦᑎᒃᑐᒧᑦ, 2000-2004−ᒧᑦ. ᕇᐱᑲ ᓄᖅᑲᓚᐅᖅᓯᒪᔪᖅ 

ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᐊᖏᖅᑎᑕᐅᓚᐅᖅᓯᒪᔪᖅ ᑲᒥᓯᓇᑉ ᑐᖏᓕᕆᓕᖅᑐᓂᐅᒃ 2019−ᒥ.  

 

ᐃᒃᐱᐊᕐᔪᒻᒥᐅᑦᓴᔭᓪᓚᕆᒃ ᕇᐱᑲ ᐃᖃᓗᒻᒥᐅᑕᐅᔪᖅ ᐅᐃᖓᓗ ᒋᓕᐊᓐ, ᐊᒻᒪᓗ ᕿᑐᕐᖓᖃᖅᓱᑎᒃ 

ᐃᕐᖑᑕᖃᐅᖅᓱᑎᒃ.  

 

ᐊᕐᕌᒍᒐᓴᓐᓄᑦ ᐱᓕᕆᓯᒪᔪᖅ ᐃᓅᓯᓕᕆᔨᐅᓪᓗᓂ ᐊᒻᒪᓗ ᓄᓇᓕᒻᒥ ᐃᖅᑲᖅᑐᐃᔨᕋᓛᖑᓪᓗᓂ. 

 

ᐅᖃᖅᑎᑦᓯᔩ, ᐅᑭᐅᑦ 25 ᐊᓂᒍᖅᓯᒪᓕᖅᐳᑦ ᕇᐱᑲ ᐊᐱᕆᔭᐅᓚᐅᖅᓯᒪᒻᒪᑦ ᑲᒥᓯᓇᐅᑉ ᐊᓪᓚᕝᕕᖓᓂᒃ 

ᐱᙳᖅᑎᑦᓯᔭᐅᖁᓪᓗᒍ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐊᒻᒪ ᑎᒃᑯᐊᖅᑕᐅᓚᐅᖅᓯᒪᔪᖅ 

ᑐᖏᓕᖑᖅᑎᑕᐅᓪᓗᓂ ᒥᓂᔅᑕᒧᑦ ᐱᙳᖅᑎᑕᐅᖕᒪᑦ ᓄᓇᕗᑦ.  

 

ᓄᖅᑲᓚᐅᙱᑦᑎᓪᓗᒍ ᓄᓇᕗᒃᑯᓐᓂᒃ, ᑐᖏᓕᐅᖃᑦᑕᖅᓯᒪᔪᖅ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕇᐱᑲᓗ ᐃᓚᒋᔭᐅᓚᐅᖅᓯᒪᒻᒥᔪᖅ ᑖᒃᑯᐊ ᑲᑎᒪᔨᕋᓛᓄᑦ ᐃᓕᓐᓂᐊᕐᕕᓕᐊᖅᐸᖅᑐᒥᓂᕐᓄᑦ ᐊᒻᒪᓗ 

ᓴᐃᒻᒪᖃᑎᒌᖕᓂᕐᒧᑦ ᑐᙵᔪᒧᑦ ᐃᓚᐅᓚᐅᖅᓱᓂ ᓈᓚᖃᑕᐅᕙᑦᓱᓂ ᑲᓇᑕᒥ ᐃᓕᓐᓂᐊᖅᑎᐅᕙᑦᑐᒥᓂᕐᓂᑦ. 

 

ᐅᖃᖅᑎᑦᓯᔩ, ᕇᐱᑲ ᐅᐃᓕᐊᒻᔅ ᑐᖏᓕᐅᑉᓗᓂ ᑲᒥᓯᓇᒥᒃ ᑎᓰᕝᕙᒥ ᓄᖅᑲᔪᒻᒪᑦ. ᓂᓪᓕᐅᔾᔨᕗᖓ ᓄᓇᕗᒻᒥᐅᓂᒃ, 

ᖁᔭᓐᓇᒦᒃ ᕇᐱᑲ ᐃᓗᖏᖅᓱᑦᓯᐊᓚᐅᕐᓂᖕᓄᑦ ᓄᓇᕗᒻᒥᐅᓄᑦ.  

 

ᐃᒃᓯᕙᐅᑖᖅ, ᖁᕕᐊᓱᒻᒪᕆᑉᐳᖓ ᐅᐱᓪᓚᕆᑉᐳᖓ ᕇᐱᑲ ᐅᖃᐅᓯᕆᒋᐊᖓ ᓯᕗᓕᖅᑕᓕᕆᐅᓯᒪᓂᖓᓄᑦ ᐅᓪᓗᒥ 

ᐊᕐᓇᐃ ᐅᑉᓗᖃᖅᑎᑕᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 190 - 6(2): ᐅᐱᒋᔭᖃᑦᑎᐊᕐᓂᖅ ᒥᓕ ᖁᓕᒃᑖᓇᒥᒃ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᐊᒻᒪ ᖁᕕᐊᓱᒋᑦᓯ ᓄᓇᕗᒻᒥᐅᑦ ᐊᕐᓇᖏᑦ 

ᐅᑉᓗᖃᖅᑎᑕᐅᑎᓪᓗᒋᑦ ᓯᓚᕐᔪᐊᕐᒥ ᐊᕐᓇᐃᑦ.  

 

ᐅᖃᖅᑎᑦᓯᔩ. ᐅᓪᓗᒥ ᓇᖏᖅᓯᕗᖓ ᐃᓕᑕᕆᔪᒪᓪᓗᒍ ᒥᓕ ᖁᓕᒃᑖᓇ ᐊᒻᒪ ᐃᑲᔪᓪᓚᕆᒃᓯᒪᓂᖓ 

ᐃᓕᓐᓂᐊᖅᑐᓕᕆᓂᕐᒥᒃ ᐃᓄᐃᓐᓇᖅᑐᓪᓗ ᓄᓇᕗᒻᒥ. 

 

ᐅᖃᖅᑎᑦᓯᔩ, ᒥᓕ ᐃᓗᖏᖅᓱᐃᓐᓇᖅᐳᖅ ᐃᓕᓐᓂᐊᖅᑐᓕᕆᓂᕐᒥᒃ ᐃᖅᑲᓇᐃᔭᕆᐊᓯᓚᐅᖅᓯᒪᕗᖅ ᐃᓕᓴᕐᕕᒻᒥ 

ᐃᑲᔪᖅᑎᐅᓪᓗᓂ. ᐃᓚᐅᓕᓚᐅᙱᓐᓂᖓᓂᒃ ᓄᓇᕗᒻᒥ ᐃᓕᓴᐃᔨᐅᓕᒻᒪᑦᓴᓂᕐᒧᑦ ᐃᓕᓴᐃᔨᙳᖅᓱᓂ. ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᐅᓚᑦᓯᔨᐅᖃᑕᐅᓕᓚᐅᖅᑐᖅ ᕿᑎᕐᒥᐅᑦ ᐃᓕᓐᓂᐊᕐᕕᖏᑦ ᐊᐅᓚᓂᖏᓐᓄᑦ 2001-

ᒥᓂᑦ, 2011 ᑎᑭᑦᑐᒍ. 

 

ᒥᓕ ᓯᕗᓕᖅᑎᑦᓯᐊᕙᐅᓚᐅᖅᑐᖅ ᐃᓕᓐᓂᐊᖅᑐᓕᕆᓂᕐᒥᒃ, ᐆᑦᑑᑎᐅᑉᓗᓂ ᐃᓗᖏᖅᓱᖅᓱᓂ ᓇᓪᓕᒋᓪᓗᓂᐅᓪᓗ. 

ᒥᓕ ᓴᖅᑭᔮᕐᓂᖃᑦᓯᐊᓚᐅᖅᑐᖅ ᐊᔭᐅᖅᑐᐃᒍᓐᓇᑦᓯᐊᖅᓱᓂ. ᑭᓯᐊᓂᑦᑕᐅᖅ ᐃᑉᐱᔭᕋᑦᓯᐊᖅᓱᓂ 

ᐃᑉᐱᒍᓱᒍᓐᓇᑦᑎᐊᖅᓱᓂ ᓯᕗᓕᖅᑎᑦᓯᐊᕙᐅᓪᓗᓂ. 

 

ᐃᓕᓴᐃᔩᑦ ᐊᖓᔪᖅᑲᐃᑦ ᑲᑎᒪᓚᐅᖅᑎᓪᓗᒋᑦ ᖃᐃᖅᑯᓚᐅᖅᐸᖏᑦ ᑲᑎᒪᖃᑕᐅᓚᐅᖅᑐᓕᒫᑦ ᓯᓚᒥ ᐃᒐᓪᓗᑎᒃ 

ᑐᙵᓱᒃᑎᑕᐅᓪᓗᑎᒃ ᖁᕕᐊᒋᔭᐅᓚᐅᖅᓱᓂᓗ. 

 

ᐅᖃᖅᑎᑦᓯᔩ, ᐃᓄᐃᑦ ᖃᐅᔨᒪᓂᑐᖃᖏᖕᓂᑦ ᐃᓅᓯᖃᓪᓚᕆᒃᓯᒪᔪᖅ. ᐅᖃᖅᑎᑦᓯᔩ, ᒥᓕ ᖁᓕᒃᑖᓇ 

ᐃᓗᖏᖅᓱᓪᓚᕆᑦᑐᓂ ᐊᔭᐅᖅᑐᐃᓚᐅᖅᐳᖅ ᐅᖃᐅᓯᕐᒥᒃ ᐃᓕᖅᑯᓯᕐᒥᓪᓗ ᐱᓗᐊᖅᑐᒥᒃ ᐃᓄᐃᓐᓇᖅᑐᓐ 

ᓲᖑᓯᒋᐊᕈᒪᓪᓗᓂᒎᖅ. ᒥᓕᐅᑉ ᐅᑉᐱᕆᒻᒪᕆᓚᐅᕐᒪᒍ ᐃᓅᓯᓕᒫᖅ ᐃᓕᓐᓂᐊᖅᐸᓪᓕᐊᓂᕐᒥᒃ. ᖃᐅᒪᑦᑎᐊᓚᐅᖅᑐᖅ 

ᓲᖑᓂᖓᓂᒃ ᐅᖃᐅᓯᖅ ᐃᓄᐃᓐᓇᖅᑐᓐ ᐃᓕᓐᓂᐊᖅᑎᑦᓯᒍᓐᓇᖅᓯᕙᓪᓕᐊᓚᐅᖅᑐᖅ. 

 

ᒥᓕ ᐅᒃᐱᕆᒻᒪᕆᓚᐅᕐᒪᒍ ᐃᓅᓯᓕᒫᖅ ᐃᓕᓐᓂᐊᖅᐸᓪᓕᐊᓂᕐᒥᒃ. ᖃᐅᔨᒪᑦᓯᐊᓚᐅᖅᑐᖅ ᓲᖑᓂᖓᓂᒃ ᐅᖃᐅᓯᖅ 

ᐃᓄᐃᓐᓇᖅᑐᖅ ᐃᓕᓐᓂᐊᑎᑦᓯᒍᓐᓇᖅᓯᕙᓪᓕᐊᓚᐅᖅᑐᖅ. ᒥᓕ ᖁᕕᐊᓲᑎᖃᖅᐸᓚᐅᖅᐳᖅ ᐊᔭᐅᖅᑐᐃᓪᓗᓂ 

ᐃᓚᐅᕙᑦᓱᓂᓗ ᐃᓕᖅᑯᓯᓕᕆᓂᖅ ᐅᖃᐅᓯᖅ ᑐᙵᕕᒋᓪᓗᓂᐅᒃ.  

 

ᐅᖃᖅᑎᑦᓯᔨ, ᒥᓕ ᖃᐅᔨᒪᑦᓯᐊᓚᐅᕐᒪᑦ ᓄᓇᓖᑦ ᐱᒻᒪᕆᐅᒻᒪᑕ ᐃᓕᖅᑯᓯᕐᓂᒃ ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒥᓪᓗ 

ᐊᒻᒪ ᐱᓕᕆᖃᑎᖃᕈᓐᓇᕐᓂᕐᒥᒃ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓂᒃ. ᐅᖃᐅᓯᖅ ᐃᓕᖅᑯᓯᕐᓗ 

ᐃᓕᓐᓂᐊᕐᕕᓐᓃᑦᓴᐃᓐᓇᖁᑉᓗᒋᑦ ᖃᓄᓗᒃᑖᖅ. ᒥᓕ ᖁᓕᒃᑖᓇ ᐃᓅᒍᓐᓃᓚᐅᖅᑐᖅ ᔮᓄᐊᕆ 13 ᐊᕐᕌᒍᒋᔭᑦᑎᓐᓂ 

ᑭᓯᐊᓂ ᐊᑦᑐᐃᓂᕆᓯᒪᔭᖓ ᑖᓐᓇᐅᓂᕆᓯᒪᔭᖓ, ᑭᙴᓚᐅᖅᑐᖓᓕ ᒥᓕᐅᑉ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕕᑦᑎᓐᓂ. ᖁᔭᓇᖅᐳᑎᑦ ᒥᓕ ᐱᓕᕆᑦᓴᐃᓐᓇᕐᓂᐊᖅᐳᒍᑦ ᐱᓇᓱᓚᐅᖅᑕᕐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᐸᓕᖁᖅᑎ ᐃᓗᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 191 - 6(2): ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᔪᕆᓐᓃᖅᓴᐅᑎᒃᑯᑦ 

ᐱᕚᓪᓕᐅᑎᒃᑯᑦ ᑲᔪᓯᑦᑎᐊᕐᓂᖓ (ᖁᐊᓴ) 

 

ᐊᖓᔪᖅᑳᖅ ᔪᐊᓴ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑯᑦ, ᐅᓪᓛᒃᑯᑦ ᓄᓇᕗᒻᒥᐅᑦ, ᐱᓗᐊᖅᑐᒥᒡᓗ ᐊᕐᓇᐃᑦ 

ᐅᓪᓗᖓᐅᑎᓪᓗᒍ. ᐊᕐᓇᐅᖃᑎᒃᑲ, ᐅᓪᓗᖃᑦᑎᐊᕆᑦᑎ. 

 

ᐅᖃᖅᑎᑦᑎᔨ, ᐱᓕᕆᕝᕕᒃᐳᑦ ᐊᖏᖅᓯᒪᔪᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᖁᓪᓗᒋᑦ ᐱᕙᓪᓕᐊᔪᓐᓇᖁᓪᓗᒋᓪᓗ 

ᑭᓱᓕᕆᔨᙳᕐᓂᕐᒧᑦ ᐃᖅᑲᓇᐃᔮᖏᓐᓂᒃ ᒐᕙᒪᑦᑎᓐᓂ. ᐱᓕᕆᖃᑎᒌᖕᓂᒃᑯᑦ ᐊᒻᒪ ᐃᖅᑲᔪᖅᑎᒌᖕᓂᒃᑯᑦ, 

ᐱᓕᕆᕝᕕᒋᔭᒃᑲ ᐱᓕᕆᖃᑎᖃᑦᑎᐊᓚᐅᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᑯᔪᖅᓱᖅᖢᒋᑦ ᒪᕐᕉᒃ ᐃᓅᒃ. 

 

ᐱᓕᕆᐊᒃᓴᕆᓪᓚᑦᑖᕆᓂᐊᓕᖅᑕᖏᓐᓂᒃ ᐃᖅᑲᓇᐃᔮᒥᒍᑦ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑕᒪᒃᑯᐊ ᒪᕐᕉᒃ 

ᐃᖅᑲᓇᐃᔭᖅᑏᒃ ᐱᐊᓂᒃᓯᓯᒪᓕᖅᑑᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᒧᑦ ᐃᕚᓪᓕᕈᑎᒃᓴᓂᒃ ᐱᓕᒻᒪᒃᓴᖅᕈᑖᓂᒃ. 

ᑖᓐᓇ ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᖅ ᐱᕕᖃᖅᑎᑦᑎᓚᐅᖅᑐᖅ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᕐᓂᕐᒥᒃ 

ᑭᓱᓕᕆᔨᓪᓚᕆᐅᓂᐊᕐᓂᕐᒧᑦ ᐃᖅᑲᓇᐃᔮᓄᑦ ᐱᓕᕆᔨᙳᖅᐸᓪᓕᐊᓚᐅᖅᑑᒃ ᑕᒪᕐᒥᒡᓗ ᐃᖅᑲᓇᐃᔮᒃᓴᖅᑖᒥᓄᑦ 

ᓅᓯᒪᓕᖅᖢᑎᒃ. 

 

ᐅᖃᖅᑎᑦᑎᔨ, ᐃᓚᐃᓐ ᓗᐃᑦ ᐃᓚᐅᓕᓚᐅᖅᓯᒪᕗᖅ ᐱᓕᕆᕝᕕᒋᔭᐅᔪᒧᑦ 2020ᖑᑎᓪᓗᒍ ᐃᓕᓐᓂᐊᓯᒋᐊᖅᖢᓂ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒥᒃ ᐃᓕᓐᓂᐊᖅᑕᐅᔪᒃᓴᒥᒃ. 2022ᒥ ᐱᐊᓂᒃᓯᓚᐅᖅᑐᖅ ᐃᓕᓐᓂᐊᖅᑕᒥᓂᒃ 

ᑎᒃᑯᐊᖅᑕᐅᓪᓗᓂᓗ ᐊᑐᐊᒐᓕᕆᔨᒻᒪᕆᖕᒧᑦ. ᐱᓕᕆᕝᕕᒋᔭᒃᑲ ᐃᑲᔪᖅᓱᐃᖏᓐᓇᖅᐳᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕋᓱᒃᑎᓪᓗᒍ ᒐᕙᒪᒃᑯᓐᓂ ᐊᐅᓚᑦᑎᔨᐅᓂᕐᒥᒃ ᐊᒻᒪ ᐊᐅᓚᑦᑎᓂᕐᒥᒃ. 

 

ᐅᖃᖅᑎᑦᑎᔨ, ᑭᐅᕈᓚᐅᓐ ᐅᐃᑐᓪ ᐱᓕᕆᕝᕕᒋᔭᓐᓂᒃ ᐃᓚᐅᓕᓚᐅᖅᓯᒪᕗᖅ 2022ᖑᑎᓪᓗᒍ 

ᓯᕗᓕᖅᑎᒃᓴᙳᕆᐅᖅᓴᓂᕐᒧᑦ ᐱᓕᕆᐊᖑᕙᒃᑐᑎᒍᑦ ᑐᑭᒧᐊᒃᑎᑦᑎᔨᒋᔭᐅᓪᓗᓂ ᐊᑐᖅᑕᐅᕙᒃᑐᑐᖃᕕᓂᕐᓄᑦ 

ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᒧᑦ. ᒥᔅ ᐅᐃᑐᓪ ᐱᔭᕇᑦᑎᐊᓚᐅᖅᑐᖅ ᐃᓕᓐᓂᐊᖅᑕᒥᓂᒃ ᐊᒻᒪᓗ ᒫᓐᓇ 

ᑐᑭᒧᐊᒃᑎᑦᑎᔨᐅᓕᖅᑐᖅ ᐃᑦᑕᕐᓂᓴᓕᕆᓂᕐᒧᑦ. ᐃᑲᔪᖅᓱᐃᓐᓇᖅᑕᕗᑦ ᑲᔪᖏᖅᓱᐃᔪᓕᕆᓂᒃᑯᑦ ᓱᓕ 

ᐃᓕᓐᓂᐊᖅᐸᓪᓕᐊᑎᓪᓗᒍ.  

 

ᐅᖃᖅᑎᑦᑎᔨ, ᐱᓕᕆᕝᕕᒃᐳᑦ ᕿᓃᓐᓇᖃᑦᑕᕐᓂᐊᖅᑐᖅ ᐱᕕᒃᓴᓂᒃ ᐊᒥᓱᕈᕆᐊᕋᓱᒡᓗᒋᑦ ᐃᓄᐃᑦ ᐊᖅᑲᓇᐃᔭᖅᑏᑦ 

ᐱᓕᕆᕝᕕᖕᓂᑦ ᐃᑲᔪᖅᑐᐃᓐᓇᕐᓗᑎᒍᑦ ᐃᖅᑲᓇᐃᔮᒥᒍᑦ ᐱᓕᕆᔨᒻᒪᕆᕈᖅᓴᕐᓂᕐᒧᑦ ᐱᕕᒃᓴᖅᑕᖃᑐᐊᕌᒐᑦ. 

ᓂᕆᐅᒃᐳᖓ ᑐᓴᖅᑎᑦᑎᒃᑲᓐᓂᕆᐊᒃᓴᖅ ᐱᓕᕆᕝᕕᖕᒪ ᐱᓇᓱᐊᖅᑕᖏᓐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᓕᕆᐊᑦᑕ ᖃᓄᐃᑉᐸᓪᓕᐊᓂᕆᔭᖏᓐᓂᒃ. 

 

ᐅᖃᖅᑎᑦᑎᔨ, ᒪᓕᒐᓕᐅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᐃᓚᐃᓐ ᐊᒻᒪᓗ ᑭᐅᕈᓚᐃᓐ ᐃᓕᓐᓂᐊᖅᑕᒥᓂᒃ  

ᐊᓂᒍᐃᓚᐅᕐᓂᖏᓐᓄᑦ ᐊᒻᒪ ᐃᓐᓄᒃᑕᐅᒡᒐᖅᑐᓂᒃ ᐃᖅᑲᓇᐃᔮᖅᑖᖅᓯᒪᖕᒪᑎᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ):ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 192 - 6(2): ᐋᓐᓂᐊᕕᓕᐊᖃᑦᑕᖅᑐᑦ ᐊᐅᓪᓚᖅᓯᒪᓂᕆᓲᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓛᑦᓯᐊᖅ ᐱᓗᐊᖅᑐᒥᒃ ᒪᓕᒐᓕᐅᖅᑎᐅᖃᑎᒃᑲ ᐊᕐᓇᐅᔪᑦ, 

ᐃᓕᑕᕆᕙᑉᓯ, ᐅᐱᒋᕙᑉᓯ ᑕᒪᑉᓯ ᐅᑉᓗᒥ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᐅᖃᖅᑎᑦᓯᔨ, ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓛᖅᑕᖅᑎᑦᓯᓂᖅ ᑕᒪᓐᓇ ᐊᖅᑯᑕᐅᕗᖅ ᓄᓇᕗᒻᒥᐅᑦ 

ᐊᑐᐃᓐᓇᐅᙱᑦᑐᓂᒃ ᐱᔭᕆᐊᖃᖅᑕᖏᓐᓄᑦ ᑎᑭᑦᑑᑉᓗᐊᖁᑉᓗᒋᑦ. (ᑐᓵᔨᑎᒍᑦ) ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑦᑕᓇᙱᑦᑐᒥᒃ ᐃᖏᕐᕋᔭᒃᑎᑦᑎᓇᓱᒃᐸᒃᐳᑦ ᑕᒪᒃᑯᓄᖓ 

ᐋᓐᓂᐊᕕᓕᐊᕆᐊᖃᖅᑐᓂᒃ ᑕᐃᒪᙵᓕᒫᕐᓗ ᐱᐅᓯᕙᓪᓕᐊᑎᒃᑲᓐᓂᕋᓱᖃᑦᑕᖅᖢᑎᒃᑯᑦ.  

 

ᐊᒃᓱᕉᑎᓯᒪᔪᒍᑦ ᐊᒻᒪᓗ ᑐᓴᕈᒪᑐᐃᓐᓇᖅᑐᒍᑦ ᑕᖅᑳᙵᑦ ᐅᖃᐱᓘᑎᒃᓴᖅᑕᖃᖅᐸᑦ 

ᖃᓄᖅᑑᕈᑎᒃᓴᖅᑳᖅᑐᖃᖅᐸᓪᓘᓐᓃᑦ ᑎᑎᕋᕐᕕᕗᑦ ᐅᖄᓚᕕᐅᖃᑦᑕᕐᓕ. ᑖᒃᑯᐊ ᐅᖃᐱᓘᑎᖃᖅᑐᓄᑦ ᑎᑎᕋᕐᕕᒃ 

ᑲᒪᔨᐅᔪᖅ ᑕᒪᒃᑯᓂᖓ. ᐃᖅᑲᓇᐃᔭᖅᑏᑦ ᑕᐃᒃᑯᐊ ᑐᔪᕐᒥᕕᖕᓄᑦ ᐅᑯᓚᐅᑦᑐᒃᑯᑦ ᐳᓛᕆᐊᖃᑦᑕᖅᑐᑦ. 

ᐊᒃᓱᕈᐃᓐᓇᖅᑐᒍᑦ ᑕᒪᒃᑯᐊ ᖃᖓᑦᑕᐅᓯᖅᓯᖃᑦᑕᕐᓂᖅ ᐊᐳᖅᑕᐅᑎᖃᙱᓐᓂᖅᓴᐅᖁᓪᓗᒍ.  

 

ᑕᐃᒪᙵᓕᒫᖅ, ᐅᓪᓗᓕᒫᖅ, ᐅᓐᓄᐊᓕᒫᖅ ᐅᖄᓚᕕᐅᔪᓐᓇᖅᑐᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᐃᖏᕐᕋᔾᔪᑎᓕᕆᓂᕐᒥᒃ ᐱᓕᕆᔨᖓᑦ ᑕᒫᓂ ᐃᖃᓗᖕᓂ ᑐᔪᕐᒥᕕᖕᒥ ᐃᖅᑲᓇᐃᔭᖅᑐᑦ, ᐅᐃᓂᐸᐃᒡ, ᐃᐊᑦᒪᓐᑕᓐ, 

ᑰᔾᔪᐊᖅ, ᐋᑐᕚ, ᐃᖃᓗᐃᑦ, ᔭᓗᓇᐃ. ᑕᐃᒪᙵᓕᒫᖅ ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᑲᔫᑎᓂᒃ ᐊᑐᖃᑦᑕᖅᑐᑦ ᐃᑲᔪᖅᓱᖃᑦᑕᖅᑐᓪᓗ ᐊᑐᖅᑕᐅᖃᑦᑕᖅᑐᓂᒃ ᖃᖓᑦᑕᐅᓯᖅᑕᐅᓯᒪᔪᑦ ᒪᓕᒃᑎᖏᓐᓂᒡᓗ. 

 

ᐃᑭᐊᖅᑭᕕᒃᑯᑦ ᑕᒪᒃᑯᐊ ᐃᓘᓐᓇᖏᑦ ᐊᑐᐃᓐᓇᐅᔪᑦ. ᓄᓇᕗᑦ ᒐᕙᒪᒃᑯᑦ ᐊᑦᑕᕐᓇᙱᑦᑑᑎᑦᑎᓇᓱᖃᑦᑕᖅᐳᑦ. ᒫᓐᓇ 

ᐊᑕᐅᓯᐅᙱᑦᑐᓂᒃ ᐱᒋᐊᖅᑎᑦᑎᓯᒪᓕᖅᑐᒍᑦ ᐱᐅᓯᒃᑲᓐᓂᖁᓪᓗᒍ ᖃᖓᑦᑕᐅᓯᖅᓯᖃᑦᑕᕐᓂᖅ ᐃᓚᓕᐅᓪᓗᒍ 

ᕿᒥᕐᕈᓇᖕᓂᖅ ᐋᓐᓂᐊᕕᓕᐊᖅᑐᓄᑦ ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᖅ ᐊᒻᒪᓗ ᓄᑖᑦ ᐃᓂᒃᓴᓕᐅᕈᑏᑦ. 

ᑕᐃᒪᙵᓕᒫᖅ ᐅᖃᓪᓚᖃᑎᒋᖃᑦᑕᖅᑕᕗᑦ ᑳᓐᑐᕌᒃᑕᐅᓯᒪᔪᑦ ᑕᒪᒃᑯᐊ ᐋᖅᑭᒃᓱᕆᐊᓖᑦ ᓇᓗᓇᐃᖅᑕᐅᕙᓪᓕᐊᓂᖓ 

ᒪᓕᒡᓗᒋᑦ ᐋᖅᑭᒃᐸᓪᓕᐊᓂᐊᕋᑦᑎᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᐱᓕᕆᐊᖃᕐᓂᓗᒃᑎᖦᖢᑕ ᓱᓕ ᐊᑐᐃᓐᓇᕈᐃᒃᑲᓐᓂᕐᓂᓗᒃᖢᑕ ᓄᓇᓕᖁᒋᔭᐃᑕ 

ᐃᓗᐊᓂ ᓄᓇᕗᒻᒥᐅᑦ ᑕᒪᓐᓇ ᐊᐅᓪᓛᖅᑕᕆᐊᖃᕐᓂᖅ ᐋᓐᓂᐊᖅᑐᓕᕆᓂᕐᒧᑦ ᐱᑕᖃᐃᓐᓇᐅᔭᕐᓂᐊᖅᑐᖅ 

ᐃᓚᖓᒍᑦ. ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᑦᓯᐊᖅᐳᑦ ᑕᒪᓐᓇ ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓛᕐᓂᐅᔪᖅ 

ᐅᓗᕆᐊᓇᕐᓂᖃᙱᓪᓗᓂ ᐊᐅᓪᓛᕐᓂᖃᑦᓯᐊᕐᓗᓂᓗ ᐊᒻᒪᓗ ᐊᑐᐃᓐᓇᐅᑦᓯᐊᕐᓗᓂ ᓄᓇᕗᒻᒥᐅᑕᓗᒃᑖᓄᑦ 

ᐱᕚᓪᓕᖁᒐᑉᑎᒍᑦ ᖃᓄᐃᙱᑦᓯᐊᖁᒐᑉᑎᒍᓪᓗ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 193 - 6(2): ᑭᕙᓪᓕᐅᑉ ᓄᓇᓕᖁᑎᖏᑦ ᐊᖅᑯᓯᐅᒐᒃᓴᒧᑦ ᕿᒥᕐᕈᓂᖏᑦ 

ᐊᖅᑯᑎᒃᓴᑦᑎᐊᕙᐅᔪᓂᒃ ᑲᑎᒪᓂᐅᔪᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᕐᓇᐃᑦ, ᐅᓪᓗᖃᑦᑎᐊᕆᑦᑎ.  

 

ᐅᖃᖅᑎᑦᑎᔨ, ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᑐᓴᖅᑎᒋᐊᒃᑲᓐᓂᕋᓱᒃᓱᒋᑦ ᑭᕙᓪᓕᕐᒥ ᓄᓇᓕᖏᓐᓄᑦ 

ᐊᖅᑯᓯᐅᕋᓱᖕᓂᕐᒧᑦ ᖃᐅᔨᓱᖅᑕᐅᓂᖓᓂᒃ.  

 

ᖁᕕᐊᓱᑦᑎᐊᖅᐳᖓ ᑖᓐᓇ ᐅᖃᓕᒫᒐᕐᒨᕐᓂᐊᓕᕐᒪᑦ ᑖᒃᑯᐊ ᐊᑭᑦᑐᕋᐅᑎᓚᐅᖅᓱᑎᒃ ᑕᕝᕘᓇ 

ᐱᕙᓪᓕᐊᔪᓕᕆᔨᒃᑯᑎᒍᑦ ᐃᖏᕐᕋᔪᓕᕆᔨᒃᑯᑎᒍᑦ ᓇᓗᓇᐃᖅᓯᓕᓚᐅᖅᐳᑦ ᑳᓐᑐᕌᒃᒥᒃ ᑖᒃᑯᓄᖓ 

ᑎᑎᕋᖅᑎᒋᓂᐊᖅᑕᑦᑎᓐᓂᒃ. 

 

ᑖᓐᓇ ᐱᒻᒪᕆᕐᔪᐊᕌᓗᒃ ᐃᖅᑲᓇᐃᔮᖅ ᐱᔭᕆᐊᖃᓪᓚᕆᒃᓯᒪᓚᐅᕐᒪᑦ ᑕᒫᓂ ᐊᐅᔭᐅᔪᒥ. ᑖᓐᓇ ᐱᓕᕆᓂᐊᖅᑕᕗᑦ 

ᑖᒃᑯᓂᖓᓕᒫᖅ ᕿᒥᕐᕈᓂᐊᕐᒪᑦ ᑖᓐᓇ ᐊᕐᕌᒍᓕᒫᖅ ᐊᑐᖅᑕᐅᔪᓐᓇᕋᔭᕐᒪᑦ ᑖᒃᑯᓇᙵᑦ ᑕᕝᕙᓂ ᓄᓇᓕᓐᓂ 

ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ ᐊᒻᒪᓗ ᖃᒪᓂᑦᑐᐊᖅ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑎ, ᑕᒪᓐᓇ ᐱᓕᕆᐊᕆᔭᕗᑦ ᖃᔅᓯᓂᒃ ᑮᓇᐅᔭᕈᑎᒃᓴᓂᒃ ᓇᓗᖅᑯᑕᖅᑕᐅᓯᒪᓕᖅᑐᖅ ᐊᒻᒪᓗ 

ᑎᑎᕋᐅᖅᑕᐅᓯᒪᓂᖓ 30% ᐱᔭᕇᖅᓯᒪᓕᖅᖢᓂ ᑮᓇᐅᔭᖅᑐᕈᑎᒃᓴᐃᑦ ᑮᓇᐅᔭᓕᐅᕈᑎᒃᓴᓪᓗ ᓄᓇᓕᖕᓂ 

ᐅᖃᓪᓚᖃᑎᖃᕐᓂᖅ ᐊᒻᒪᓗ ᒪᑯᐊ ᒪᓕᒐᐃᑦ ᒪᓕᒋᐊᖃᖅᑕᕗᑦ. ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓈᕆᔭᐅᓂᖏᓐᓄᓪᓗ ᐊᒻᒪᓗ ᐊᒃᑐᐃᓂᕆᓂᐊᕐᓂᖏᑦ. ᐃᓄᐃᑦ ᐅᓄᕐᓂᖏᑦ ᓄᓇᖓᑦ ᑮᓇᐅᔭᓕᐅᕈᑎᒃᓴᓪᓗ 

ᑭᕙᓪᓕᕐᒥ ᐊᒃᓱᐊᓗᒃ ᐱᕚᓪᓕᐅᑕᐅᓂᐊᖅᑐᖅ ᐊᖅᑯᓯᐅᕈᑦᑕ. ᒫᓐᓇ ᓱᓕ ᑐᑭᓯᐅᒪᑦᑎᐊᙱᓗᐊᖅᑐᒍᑦ ᐊᖅᑯᓯᐅᕈᑦᑕ 

ᑖᒃᑯᐊ ᓄᓇᓖᑦ ᑕᓪᓕᒪᑦ ᐊᑯᓐᓂᖏᓐᓂᒃ ᐱᐅᓂᐊᕐᒪᖔᑦ.  

 

ᑕᒪᓐᓇ ᐱᓕᕆᐊᕆᔪᒪᔭᕗᑦ ᑭᒡᒍᑎᒃᓴᓕᐅᕈᑎᒋᓂᐊᖅᑕᕗᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᑦ ᐱᔾᔪᑎᒃᓴᖏᓐᓂᒃ 

ᐋᖅᑭᒃᓱᐃᓗᑕ. ᓄᓇᓕᖕᓂ ᐅᖃᓪᓚᖃᑎᖃᕈᒪᓂᐊᖅᑐᒍᑦ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐊᔭᐅᖅᑐᖅᐸᒃᑲ ᐅᖃᓪᓚᖃᑎᖃᖁᖕᒥᓗᒋᑦ ᓂᕈᐊᖅᑎᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 236 - 6(2): ᐃᓗᐊᙱᓕᐅᕆᓃᑦ ᑕᖕᒫᑎᕐᕕᖕᒥ (ᕿᓕᖅᑎ)  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓛᓴᒃᑯᓪᓗ ᓄᓇᕗᒻᒥᐅᖑᖃᑎᒃᑲ.  

 

ᓇᖏᖅᓯᔾᔪᑎᖃᖅᑐᖓ ᒫᓐᓇ ᑕᕝᕗᖓ ᑐᙵᓗᐊᑦᑎᐊᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓅᓕᖓᔪᖅ. 

ᐄᑯᓘᒐᓗᐊᖅ ᑖᓐᓇ ᐅᖃᐅᓯᕆᕋᑖᖅᑕᐃᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᓗᓕᖃᖃᓯᐅᑎᒋᐊᖃᓪᓚᕆᓐᓂᖓ ᑕᒪᒃᑯᐊ 

ᑳᓐᑐᕌᒃᓯᒪᖃᑦᑕᖅᑐᐃᑦ ᑲᒪᔨᐅᓪᓗᑎᒃ ᐋᓐᓂᐊᕕᐅᑉ ᑐᔪᕐᒥᕕᖓᓐᓂ ᐃᓂᓪᓚᔅᓯᒪᑦᑎᐊᕆᐊᖃᕐᓂᖓᓄᑦ. 

 

ᑕᐃᒪ ᐅᓪᓛᖑᖅᑲᐅᔪᖅ ᐅᖃᖅᑎᑦᑎᔨ, ᑕᐃᓐᓇ ᐊᐱᖅᓱᖅᑕᐅᓯᒪᔪᖅ ᐊᕐᓇᖅ ᑕᒻᒫᑎᕐᕕᒻᒥ ᑐᔪᕐᒥᔪᖅ ᒦᑲ ᐸᓂᓗᒃ 

ᐊᐳᖅᓱᖅᑕᐅᓂᖃᖅᓯᒪᖅᑲᐅᒻᒪᑦ ᐱᕙᓪᓕᐊᔪᒃᑯᑦ ᓯᐱᓯᒃᑯᑦ. ᑕᒪᓐᓇ ᐅᕙᓂᑦᑕᐅᖅ ᐃᓪᓗᕐᔪᐊᒥ ᑐᓴᕆᐊᖃᕋᑦᑎᒍᑦ 

ᐱᔭᔅᓴᓕᒻᒪᕆᐊᓘᖃᑦᑕᖅᓯᒪᒐᑦᑕ ᐃᒻᒪᖄ ᐱᕙᓪᓕᐊᔪᓂᒃ ᑐᓵᖃᑦᑕᙱᓐᓇᑦᑕ. ᐅᕙᓂ ᐅᖃᐅᓯᕆᖅᑲᐅᔭᖏᑕ 

ᐃᓚᖏᓐᓂᒃ ᐅᖃᐅᓯᖃᕈᒪᓪᓗᖓ ᐊᐱᖅᓱᖅᑕᐅᑎᓪᓗᒍ ᐊᒻᒪ ᐅᖃᖃᑎᒋᖅᑲᐅᒋᓪᓗᒍ ᐅᓪᓛᒋᐊᖅ ᑖᓐᓇ.  

 

ᐅᖃᖅᑎ, ᑖᓐᓇ ᐋᓐᓂᐊᕕᓕᐊᖅᓯᒪᔪᖅ ᑕᑉᐱᑲᓂ ᑕᒻᒫᑕᕐᕕᒻᒥ ᑎᓕᓯᖃᑦᑕᖅᑐᒥᓂᐅᓐᓂᕋᓗᐊᕋᒥ ᑕᒪᓐᓇ 

ᖃᓗᐊᖅᑕᐅᔭᕆᐊᖃᕐᓂᖓ ᐱᓱᒡᕕᐅᖃᑦᑕᖅᑐᖅ ᐱᒡᒐᖅᑐᓄᑦ ᑕᐃᒪᐃᒻᒪᑦ ᐱᓇᓱᐊᕈᓯᐅᓚᐅᖅᑐᒥ ᑕᒫᓂ 

ᖃᓐᓂᖃᑦᑕᓚᐅᕐᖓᑦ ᐃᖃᓗᓐᓂ. ᐅᓇ ᒦᑲ ᐸᓂᓗᒃ ᑐᔪᕐᒥᔪᖅ ᑕᒻᒫᑕᕐᕕᒻᒥ ᐱᖓᓱᓂᒃ ᐱᓇᓱᐊᕈᓯᕐᓂᒃ 

ᑐᔪᕐᒥᓕᖅᑐᖅ, ᐃᓚᒐᓛᓪᓗᒍ ᐱᖓᓱᓂᒃ ᐱᓇᓱᐊᕈᓯᕐᓂᒃ ᑐᔪᕐᒥᓪᓗᓂ, 16ᓂᒃ ᑐᔪᕐᒥᖃᑎᖃᖅᓯᒪᓕᖅᑐᖅ 

ᐃᓪᓗᕈᓯᖓᓂᒃ ᐊᔾᔨᒌᙱᑦᑐᓂᒃ. ᑖᓐᓇᐅᓪᓗᓂ.  

 

ᑕᐃᒪᓕ ᑖᓐᓇ ᑕᑉᐱᑲᓂ ᑕᒻᒫᑕᕐᕕᒻᒥ ᑐᔪᕐᒥᓂᐅᖃᑦᑕᖅᑐᖅ ᐋᖅᑭᒋᐊᕆᐊᖃᕐᓂᖓ ᖃᐅᔨᒪᖃᑦᑕᕋᑦᑎᒍᑦ. 

 

ᑲᔪᓯᒋᐊᕈᒪᓪᓗᖓ ᑖᒃᑯᐊ ᓇᐃᓈᕆᐊᑦᑎᐊᕐᓂᐊᖅᑲᒃᑲ ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ ᐱᔭᕇᕈᒪᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᖏᖅᑕᐅᔪᒪᔫᒐᓗᐊᖅ ᐅᖃᐅᓯᒃᓴᒥᓂᒃ ᐃᓱᓕᑦᑎᔪᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᙱᒻᒪᑦ, ᐊᑏ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᐱᕕᖃᖅᑎᑕᐅᒃᑲᓐᓂᕈᓐᓇᕋᒪ ᐱᔭᕇᕈᒪᓪᓗᒍ ᑖᓐᓇ 

ᑐᓴᖅᑕᐅᔭᕆᐊᖃᕐᓂᖓ ᐱᒻᒪᕆᐅᒻᒪᑦ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7 

ᑕᐃᒪᓕ ᑕᐃᑲᓂ ᐃᓇᑦᑎᖃᑦᑕᓚᐅᕋᓗᐊᖅᑎᓪᓗᒍ ᖃᓗᐊᖅᑕᐅᖁᔨᓪᓗᓂ ᑕᒪᒃᑯᐊ ᐱᒡᒐᖅᑐᐃᑦ, ᐃᓐᓇᓐᒪᕇᑦ 

ᐊᒻᒪᓗ ᑲᐃᓪᓗᐊᕈᑎ ᐅᕝᕙᓘᓐᓃᑦ ᐅᓂᐊᕈᑎᒥᒃ ᑕᐃᔭᐅᖃᑦᑕᖅᑐᐃᑦ, ᑕᐃᒪᐃᑦᑐᒦᑦᑐᐃᑦ ᐊᑐᖃᑦᑕᕐᖓᒍ ᑕᒪᓐᓇ 

ᖃᓗᐊᖅᑕᐅᖁᔭᐅᓪᓗᓂ ᑎᓕᔾᔪᑎᒌᓐᓇᖃᑦᑕᓚᐅᕋᓗᐊᕐᒪᒍᒎᖅ ᑭᓯᐊᓂ ᑲᒪᒋᔭᐅᖃᑦᑕᙱᒻᒪᑦ ᐃᒻᒥᓂᒃ 

ᐱᒋᐊᓕᓚᐅᖅᑐᖅ ᓄᓇᖅᑲᑎᒥᓂᒃ ᑕᑯᒐᒥ ᐱᒡᒐᖅᑐᖅ ᑕᐃᓐᓇ ᐃᓄᒃ ᓇᒻᒥᓂᖅ ᐱᓱᒍᓐᓇᙱᑦᑐᖅ ᒪᕐᕉᓐᓂᒃ 

ᒪᓕᑦᑎᖃᖅᑐᓂ ᐅᖃᐅᔾᔭᐅᖏᓐᓇᖅᐸᑦᑐᓂ ᐊᕘᓈᖁᔭᐅᓪᓗᓂ ᑕᒫᓃᖁᔭᐅᓇᓂᓗ ᐊᓂᑲᐃᓐᓇᕋᐃᒻᒪᑦ. 

ᑕᐃᒫᖑᖃᑦᑕᖅᐸᓚᐅᓐᓂᖓ. 

 

ᑕᐃᒪ ᑎᑭᑦᑐᐃᓪᓗ ᐅᖁᒪᐃᑦᑐᓂᑦ ᑭᓱᖃᖅᐸᑦᑐᑎᑦ ᐋᓐᓂᐊᕕᓕᐊᖅᑐᐃᑦ ᐱᒡᒐᖅᑐᐃᑦ ᐃᓐᓇᐃᓪᓗ. ᐊᑐᖃᑦᑕᕐᒪᑕ 

ᐱᓱᕝᕕᐅᕙᑦᑐᒥᒃ. ᑕᐃᒪᐃᓐᓂᑯᖓᓄᑦ ᑖᓐᓇ ᒦᑲ ᐊᔅᓱᕈᐊᖃᓪᓚᕆᓕᓚᐅᕐᖓᑦ ᓇᓪᓕᒍᓱᑦᑐᓂ ᑕᒪᒃᑯᓂᖓ 

ᐱᒡᒐᖅᑐᓂᒃ. ᐅᐱᒋᔪᒪᓪᓗᒍ ᖁᔭᓐᓇᒦᕈᒪᓪᓗᒍᓗ ᐊᒻᒪᓗ ᑕᐃᑲᓂ ᐱᓕᕆᑎᓪᓗᒍ ᑖᔅᓱᒪᑉ ᐊᕐᓇᐅᑎᖃᖓᑕ 

ᓄᓇᖅᑲᑎᖓᑕᑦᑕᐅᖅ ᓄᕕᔭᐅᑉ ᐃᑲᔪᓕᓚᐅᕐᒪᒍ. ᐱᔭᕇᕐᒪᑕᒎᖅ ᑕᐃᒪ ᐅᓇ ᖁᔭᓐᓇᒦᖅᑕᐅᑐᐃᓐᓇᖅᑐᖅ ᓲᕐᓗ 

ᐅᖃᐅᓯᑐᐃᓐᓇᐅᔮᖅᑐᒥᒃ ᐃᑉᐱᓇᖅᓯᒪᓂᖓ ᑕᒪᓐᓇ. 

 

ᐋᖅᑭᒋᐊᕆᐊᖃᖅᑐᖃᓪᓚᕆᓐᓂᖓᓂᒃ ᑕᒪᔅᓱᒥᖓ ᐱᓕᕆᐊᔅᓴᖅᑕᖃᕐᓂᖓᓂᒃ ᐅᖃᐅᓯᖃᒃᑲᓐᓂᕈᒪᓪᓗᖓ ᑕᒪᓐᓇ 

ᐊᑲᐅᙱᒻᒪᑦ ᑕᐃᒪᐃᓕᐅᖅᑐᖃᖃᑦᑕᑎᐊᒻᒪᕆᑦᑎᓪᓗᒍ ᐃᖅᑲᓇᐃᔭᖅᑏᑦ ᐅᖃᐅᔾᔭᐅᖃᑦᑕᕋᓗᐊᖅᑎᓪᓗᒋᑦ. 

 

ᑐᑭᓯᓇᖅᑰᓕᕋᒪ ᑕᕝᕗᖓ ᐃᓱᓕᑲᐃᓐᓇᖅᑯᖓ. ᖁᔭᓐᓇᒦᒃᑲᓂᖅᑲᔅᓯᒃ ᒦᑲ ᐸᓂᓗᒃ ᐊᒻᒪᓗ ᓄᕝᕕᔭ 

ᑲᖏᖅᑐᒑᐱᒻᒥᐅᔭᖅ. ᐊᕐᓇᐅᓪᓗᑎᒃ ᑖᒃᑯᐊᒃ ᐱᓕᕆᐊᔅᓴᖅᑕᖃᕐᒪᑦ ᐃᖅᑲᓇᐃᔭᖅᑎᓄᑦ ᐊᖑᑎᓄᑦ 

ᑎᓕᔾᔪᑕᐅᒐᓗᐊᒥᒃ ᐃᖅᑲᓇᐃᔭᖅᑎᐅᒻᒪᑕ ᑲᔪᓯᔪᓐᓇᙱᒻᒪᑕ ᓄᖅᑲᖓᔪᓐᓇᙱᑦᑐᐊᓘᖃᑦᑕᕋᑦᑕ ᐊᕐᓇᐅᓪᓗᑕ 

ᐱᓕᕆᔪᒪᓕᑐᐊᕋᑦᑕ.  

 

ᐅᐱᒋᑦᑎᐊᖅᑲᔅᓯᒃ ᖁᔭᓐᓇᒦᖅᑐᓯᓪᓗ. ᑕᕝᕗᖓᑐᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

ᑐᖅᖢᕋᕆᔭᖃᕐᓂᕐᒥᓪᓗ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᐅᓪᓛᒃᑯᑦ ᐅᖃᖅᑏ. ᐱᒋᐊᕈᑎᒋᓗᒍᖃᐃ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᒻᒪᒍ. ᓇᓗᓇᐃᕈᒪᓪᓗᒍ 

ᐊᓈᓇᒐ ᐊᒻᒪᓗ ᓴᕗᕇᓇ, ᓰᓚ ᐊᒻᒪᓗ ᑯᕆᔅᑎ ᓄᑲᒃᑲ ᐊᖓᔪᒃᑲᓘᓐᓂᑦ. ᑕᐃᒃᑯᐊ ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᖏᑦᑕᐅᖅ ᑕᒫᓃᒻᒥᔪᑦ. ᓇᓗᓇᐃᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᐊᓕᐊᒃᓯᔅ ᐃᒥᖃᑦᑕᙱᒃᑯᒪ 

ᑖᓐᓇ ᐸᑎᒃᓯᓲᖑᖕᒪᑦ ᐅᕙᓐᓂᒃ. ᑭᒃᑯᑐᐃᓐᓇᐃᑦ ᑕᐃᒃᑯᐊ ᐃᓄᖕᓂᑦ ᐃᓄᐃᑦ ᐊᕐᓇᐃᑦ ᑲᔪᓯᑦᑎᐊᕈᒥᓇᕐᒪᑕ 

ᖁᔭᓐᓇᒦᖅᑕᐃᓐᓇᕆᕙᒃᑲ ᑕᐃᒃᑯᐊ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᒐᒪ ᐊᑦᑎᖅᓯᖃᑦᑕᕐᓂᖅ. ᐱᑦᓯᐅᓛᖅ ᐊᓲᓇᒥᒃ ᐊᑦᑎᖅᑕᐅᓯᒪᔪᖓ ᓇᐸᑦᓯᐅᓪᓗᓂᓗ 

ᑕᐃᓐᓇ, ᐃᓛᒃ, ᓄᑲᖅᖠᖅᐹᖅ. ᑕᐃᒪ ᓇᐸᑦᓯᒥᒃ ᐊᑎᖃᕐᒪᑦ ᐱᑦᓯᐅᓛᖅ ᐊᖑᑕᐅᓚᐅᖅᑐᒥᒃ ᐃᓛᒃ, 

ᓄᑲᒃᐱᐊᑯᓘᓚᐅᖅᓯᒪᔪᖅ ᑕᐃᓐᓇ ᐊᑎᕋ. ᑕᒪᓐᓇ ᐱᕐᔪᐊᖑᕗᖅ ᐊᑦᑎᖅᓯᖃᑦᑕᕐᓂᖅ.  

 

ᐃᓄᐃᑦ ᐊᑦᑎᖅᓯᔾᔪᓯᖏᑦ ᐊᑐᖅᖢᑕ ᖃᐅᔨᒪᓲᖑᔪᒍᑦ ᓇᑭᙶᕐᒪᖔᑦᑕ, ᓱᑯᑦᑎᐊᓃᒻᒪᖔᑦᑕᓗ. ᐊᒻᒪᓗ ᓱᕈᓰᑦ 

ᑕᒪᒃᑯᐊ ᐃᓅᓯᖃᑦᑎᐊᕐᓂᖅᓴᐅᓲᑦ ᑐᑭᓕᐊᑦᑎᐊᕐᓗᑎᒃ.  

 

ᐊᓈᓇᑦᑎᐊᕋᐃᓐᓇ ᔮᓂᑦ−ᓚᖃᑦᑕᓚᐅᕋᓗᐊᖅᖢᖓ ᑕᒻᒪᖅᑐᕈᓘᓕᕌᖓᒪ ᐱᑦᓯᐅᓛᓚᖃᑦᑕᓚᐅᖅᓯᒪᒻᒫᖓ. ᑕᐃᒪᓐᓇ 

ᐊᑦᑎᖅᓯᖃᑦᑕᕐᓂᖅ ᑐᙵᕕᓪᓚᕆᐊᓘᖕᒪᑦ ᐃᓄᐃᑦ ᐃᓄᖕᓄᑦ. ᑕᐃᓐᓇᓗ ᐊᑏᑦ ᐃᒃᐱᓐᓇᖅᐸᖦᖢᓂ. ᐅᓪᓗᒥ 

ᐱᓗᐊᕐᓗᒍ. ᐅᓪᓗᖅ ᐊᕐᓇᐃᑦ, ᐃᓛᒃ, ᐊᖑᑏᑦ ᐊᒻᒪᓗ ᓄᑲᑉᐱᐊᑦ ᐊᑏ ᐃᓱᒪᒋᖅᓯᐊᖅᓯᐅᒃ ᐊᕐᓇᐃᑦ ᐊᒻᒪᓗ 

ᐅᖃᐅᓯᕆᓗᒋᑦ ᓇᑭᑦ, ᐃᓛᒃ, ᑭᓇᒧᑦ ᐊᑦᑎᖅᑕᐅᓯᒪᖕᒪᖔᕐᒥᒃ. ᑕᐃᓐᓇ ᐊᑎᖓ ᐅᖃᖅᑏ, ᐃᓘᓐᓇᖏᖕᓄᑦ 

ᐊᖏᖅᑕᐅᔪᒪᔪᖓ ᐱᔭᕇᖅᓯᔪᒪᓪᓗᖓ ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᔭᕇᖅᓯᔪᒪᓪᓗᓂ ᐅᖃᐅᓯᒃᓴᒥᓂᒃ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ ᐊᑏ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏᑦ.  

 

ᑕᐃᒪᓐᓇ ᑐᑭᓯᐅᒪᑎᒃᑯᑦᑎᒃᑯ ᕿᑐᕐᖓᕗᑦ ᐃᑉᐱᒋᔭᐅᑦᑎᐊᕐᓂᐊᖅᑐᑦ ᐱᓗᐊᕐᓗᒋᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. 

ᐊᑎᖅᐳᑦ ᐊᒃᓱᐊᓗᒃ ᐱᕐᔪᐊᖑᖕᒪᑦ. ᐅᓪᓗᒥ ᐊᑏ ᐅᖃᓪᓚᖃᑎᒋᓯᐅᒃ ᒪᒃᑯᒃᑐᖁᑎᓯ ᐃᓚᑎᓪᓗ. ᑕᐃᒃᑯᐊ 

ᐃᖅᑲᐃᑎᓪᓚᕗᑦ ᑭᓇᒥᒃ ᐊᑎᖃᕐᒪᖔᖏᑦ ᖃᓄᕐᓗ ᐃᓚᒋᑎᒋᒻᒪᖔᒍ ᑕᐃᓐᓇ ᐊᑎᓂ.  

 

ᐊᑏ, ᐅᖃᓪᓚᖃᑎᒋᓯᐅᒃ ᒪᑭᒪᑦᑎᐊᕐᓂᐊᕐᒪᑕ ᐃᑲᔫᑎᓪᓚᕆᐅᓲᖑᖕᒪᑦ ᓄᓇᖅᑲᑎᒌᑦ ᒪᑭᒪᑦᑎᐊᖅᑎᓪᓗᒋᑦ. ᐊᑏ, 

ᑕᐃᒪᐃᓕᐅᕐᓂᐊᖅᐳᓯ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ 

ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓯᓚᕐᔪᐊᓕᒫᕐᒥ ᐊᕐᓇᐃᑦ ᐅᓪᓗᕆᑎᓪᓗᒍ ᑕᐃᒪ 

ᐃᖅᑲᐅᒪᒐᒪ ᑎᓴᒪᓂᒃ ᐊᕐᓇᓂᒃ ᐅᕙᓃᖃᑕᐅᒍᓐᓇᙱᑦᑐᓂᒃ. ᐃᓕᓴᖅᓯᔪᐃᓐᓇᐅᒍᓐᓇᖅᑐᒍᑦ ᐅᕙᓃᒃᑲᔭᙱᓇᑦᑕ 

ᓴᙱᔪᐊᓗᓐᓂᒃ ᐊᕐᓇᓄᑦ ᑐᑭᒧᐊᑦᑎᑕᐅᓐᓂᙱᒃᑯᑦᑕ ᐊᓈᓇᒋᔭᐅᔪᒥᓪᓘᓐᓃᑦ, ᓇᔭᒋᔭᐅᔪᓂᒃ, 

ᐊᑦᑕᒋᔭᐅᔪᒥᓪᓘᓐᓂᑦ, ᓂᖏᐅᕆᔭᐅᔪᒥᓪᓘᓐᓃᑦ ᓴᙱᔪᐊᓗᓐᓂᒃ ᐊᓯᖏᓐᓂᓘᓐᓃᑦ ᐊᕐᓇᓂᒃ 

ᑐᑭᒧᐊᑦᑎᑎᑦᑎᐊᖃᑦᑕᖅᓯᒪᔪᒥᓂᐅᒻᒪᑕ. 

 

ᐊᓈᓇᑦᑎᐊᕋᑦᑕᐅᖅ ᐅᕙᓂ ᐅᖃᐅᓯᕆᖃᑦᑕᖅᓯᒪᒻᒥᒐᒃᑯ, ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᐅᓪᓗᑐᐃᓐᓇᕐᒥ 

ᔭᐃᑲᓐᓄᑦ ᖁᓕᑦᑕᐅᔭᓕᐊᒥᓂᖓ ᐊᑖᑕᓐᓄᑦ ᖃᐃᑕᐅᔪᒻᒥᒻᒪᑦ. ᐃᖅᑲᓇᐃᔭᑦᑎᐊᖃᑦᑕᕐᓂᖏᑦ ᐊᒻᒪᑦᑕᐅᖅ 

ᐱᓕᕆᑦᑎᐊᖃᑦᑕᕐᓂᖏᑦ ᑐᕌᒐᓕᐅᑦᑎᐊᖃᑦᑕᕐᓂᖏᓪᓗ ᓂᖏᐅᕆᔭᐅᔪᐃᑦ, ᐊᑦᑕᒋᔭᐅᔪᐃᓪᓗ, ᐊᒃᑲᒐᓛᓗᒃᑲᓗ 

ᑕᐃᒪᐅᒻᒥᒻᒪᑕ. ᐊᑦᑕᓕᒐᓛᓘᒐᑦᑕ. ᐊᑦᑕᒐᑦᑕᐅᖅ ᑐᐊᕆᑎᑦ ᐅᕙᓃᔪᒻᒥᔪᖅ ᓄᓇᕗᒻᒥ 

ᐱᓕᕆᑦᑎᐊᖅᓯᒪᓂᖅᐹᖑᔪᓄᑦ ᐱᔾᔪᓯᐊᖃᑕᐅᓪᓗᓂ.  

 

ᐊᕐᓇᐃᑦ ᐃᓅᓯᑦᑎᓐᓃᖃᑦᑕᖅᑐᐃᑦ, ᐅᕙᖓᓗᑦᑕᐅᖅ, ᓄᓕᐊᕐᒪ ᐃᑲᔪᖅᓰᖃᑦᑕᓂᙱᒥᑉᐹᖓ ᐅᕙᓃᒃᑲᔭᙱᑦᑐᖓ. 

ᐸᓃᒃᑲᓪᓗᒃ ᒪᕐᕉᒃ ᖃᓪᓗᓈᓂᑦ ᓄᓇᖃᓕᖅᑑᒃ. ᐃᓕᑉᐸᓕᐊᒻᒪᑕ ᓱᓕ ᑭᓇᓪᓚᕆᐅᒻᒪᖔᕐᒥᓂᒃ. ᑕᐃᒫᒃ 

ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ−ᓯᓈᓄᑦ ᐅᖃᕋᑖᕐᖓᑦ ᐱᒻᒪᕆᐊᓘᒻᒪᑦ ᓇᑭᙶᕐᒪᖔᔅᓯ ᖃᐅᔨᒪᒋᐊᔅᓴᖅ. 

 

ᑕᐃᒫᒃ ᓴᙱᔪᓄᑦ ᐊᔭᐅᖅᑕᐅᑦᑎᐊᕈᓐᓇᕋᑦᑕ. ᑭᓇᕈᕈᓐᓇᕐᒪᖔᑦᑕᓗ ᐃᑲᔪᖅᑕᐅᓲᖑᒐᑦᑕ. 54-ᕈᕐᓂᐅᓴᓕᖅᑐᖓ 

ᐃᓕᑉᐸᓪᓕᐊᔪᖓ ᓱᓕ ᑭᓇᐅᔭᕆᐊᖃᕐᒪᖔᕐᒪ. ᐊᕐᓇᐃᑦ ᐅᕙᖓ ᐃᓅᓯᖓᓃᑦᑐᐃᑦ ᑐᑭᒧᐊᑦᑎᐊᑎᑦᑎᖃᑦᑕᕐᖓ 

ᐅᕙᓐᓂᒃ ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓᑦ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 239 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᖃᕝᕕᒃ)  

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ ᑕᒫᓃᑦᑐᐃᓗ. ᓯᕗᓕᐹᑦᓯᐊᒥᒃ ᑕᒫᓃᑦᑐᐃᑦ ᐃᓛᒃ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑎᒃᑲ ᐊᕐᓇᐃᑦ ᐅᓪᓗᒥ ᐅᓪᓗᖃᖅᑎᓪᓗᒋᑦ ᐅᐱᕆᕙᑦᓯ. ᐃᓕᑕᖅᓯᕈᒪᒻᒥᒐᒪ ᓯᕗᓪᓕᐹᑦᓯᐊᒥᒃ 

ᓴᓂᑭᓗᐊᕐᒥ ᐃᓄᒻᒪᕆᐅᔪᓂᒃ ᐊᕐᓇᓂᒃ. ᐊᒻᒪᓗ ᐊᓈᓇᕋ ᐅᓪᓗᒥ ᐃᓱᒪᒋᓚᖓᕙᕋ. ᐊᕐᓇᕋᓗ ᒫᓂ 

ᑕᒫᓃᖃᑕᐅᕋᔭᖅᑰᔭᙱᓇᒪ ᐊᕐᓇᕋ ᐅᕙᓐᓂᒃ ᐃᑲᔪᓲᒻᒪᕆᐊᓘᖕᒪᑦ ᐊᖏᔪᒥᒃ ᓇᓪᓕᒋᕙᕋ.  

 

ᓯᑕᒪᐃᓐᓂᓗ ᐸᓂᖃᕋᑦᑕ ᒪᑭᒍᑎᒋᓗᐊᙳᐊᓱᒍ ᐅᐱᒋᑦᓯᐊᕋᒃᑭᑦ ᐸᓂᒃᑲ. ᓇᔭᖃᖅᓱᖓᓗ ᐊᑦᓴᓕᐊᓘᑦᓱᖓᓗ, 

ᑕᐃᒃᑯᐊ ᐅᓪᓗᒥ ᐃᓱᒪᒋᓂᐊᕆᕙᒃᑲ. 

 

ᐊᒻᒪ ᓄᓇᓕᑦᑎᓂ ᓯᕗᓕᑦᑎᖃᕐᒥᒐᑦᑕ ᐊᕐᓇᒥᒃ ᐅᐱᒋᔮᓗᒐ ᑲᑎᒪᔨᐅᖃᑎᖏᓪᓗ ᐊᕐᓇᐅᖃᑎᒌᑦ ᐅᐱᕆᕙᑦᓯ. 

ᓴᓂᑭᓗᐊᕐᒥᓗ  

ᐊᒥᓱᑦ ᐃᓕᓴᐃᔩᑦ ᐊᒥᓱᔾᔪᐊᑦ ᐊᕐᓇᐅᒻᒪᑕ. ᐅᐱᒋᓪᓚᕆᒻᒪᕆᑦᓱᕆᓪᓗ ᐊᖏᔪᕐᔪᐊᒥᑦ. ᐊᒻᒪ ᓇᑭᑦ ᓇᓂᑐᐃᓐᓇᖅ 

ᐱᓇᓱᐊᕐᒪᑕ ᐊᕐᓇᐃᑦ ᐃᓄᓕᕆᓂᕐᒥᒃ, ᐃᓕᓴᐃᔩᑦ, ᑐᓵᔩᓪᓗ ᐋᓐᓂᒥᐊᕕᒻᒥ ᐊᕐᓇᐃᓐᓇᐅᓲᖑᒻᒪᑕ 

ᐃᓱᒪᒋᓚᖓᕙᑦᓯ.  

 

ᐊᒻᒪᓗ ᑭᖑᓪᓕᐸᐅᑎᓪᓗᒍ ᐃᖅᑲᐅᒪᕆᒍᒪᑦᓱᒍ ᒥᐊᕆ ᐃᓄᒃᑕᓗᓗ ᐊᑯᓂ ᓴᓂᑭᓗᐊᕐᒥᐅᖑᓚᐅᖅᓯᒪᒻᒪᑦ 

ᐃᓄᔾᔪᐊᒥᐅᕈᓚᐅᕐᒥᔪᖅ −ᖅᓯᓚᐅᖅᓯᒪᒻᒪᑦ ᐊᕐᓇᒪ ᐊᔭᕆᓚᐅᕐᒪᐅᒃ. ᑕᐃᒃᑯᐊ ᓄᑲᖓ, ᐊᖓᔪᖓᓗ, ᐊᓂᖓᓗ 

ᓇᓪᓕᒋᔭᐅᕗᓯ, ᓇᓪᓕᒋᕙᑦᓯ.  

 

ᐅᓪᓗᒥ ᐅᓪᓗᖃᑦᓯᐊᓚᖓᕗᓯᐊᐃ ᐊᕐᓇᐃᑦ. ᑕᐃᒪᑐᐊᖅ. ᓇᑯᕐᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 240 - 6(2): ᐊᖅᓴᒥᒃ ᑐᑦᑕᐃᓕᑎᑦᑎᔪᑦ ᐊᑭᓴᖅᑑᑎᔪᑦ ᑯᒑᕐᔪᖕᒥ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᑉ, ᐊᕐᓇᐃᑦ ᐅᑉᓗᕆᒻᒪᒍ. ᓄᓕᐊᕋ ᑕᓗᕐᔪᐊᕐᒦᑦᑐᖅ 

ᓇᒡᓕᒋᕙᒋᑦ ᐅᑉᓗᖃᑦᓯᐊᕆᑦ ᓄᓕᐊᒃ. ᐊᔾᔨᖃᙱᑦᑐᑎᑦ. ᐱᑉ, ᐊᓈᓇᒐᑦᑕᐅᖅ ᐅᑉᓗᖃᑦᓯᐊᔾᔭᕗᑎᑦ. ᐱᑉ, ᓴᑭᒐ 

ᐊᕐᓇᐅᓂᖅᓴᖅ ᐅᑉᓗᖃᑦᓯᐊᔭᕗᑎᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᓇᓱᐊᕈᓯᐅᑉ ᓄᙳᐊᓂ ᒫᑦᓯ 3-ᖑᑎᓪᓗᒍ 5-ᕈᕋᓱᓐᓂᖓᓂᒃ 

ᓯᕗᓪᓕᖅᐹᑦᑎᐊᖓᓂᒃ ᐳᐳᒃᑲ ᐅᓄ’ᓄᐊᖅ ᕚᓕᕚᕐᒥ ᐱᒃᑲᐅᓂᑭᓴᐅᑎᓐᓂᕐᖓᑕ ᑰᒑᕐᔪᒻᒥ.  

 

ᐊᒻᒪᑦᑕᐅᖅ ᑕᐃᓯᒍᒪᒻᒥᒐᒪ ᖁᔭᓐᓇᒦᕐᓗᒋᑦ ᑕᐃᒃᑯᐊ ᐋᖅᑭᑦᑎᕆᓚᐅᖅᑕᐅᑦ ᑖᓐᓂᐊ ᐃᓄᑐᐃᓐᓇᖅ ᐊᒻᒪ ᔭᐃᓴᓐ 

ᕿᖅᑯᖅ ᖁᔭᓐᓇᒦᖅᑳᒃᑲᒃ. ᐊᒻᒪᓗ ᐃᑲᔪᖅᑏᑦ ᐹᓪ ᐃᐊᑦᒪᓐ, ᐃᑲᔪ ᕗᕌᓐ ᖃᕋᖄᖅ, ᑖᓂᐅᓪ ᓂᕐᓗᖓᔪᖅ, ᓇᑖᓴ 

ᓂᕐᓗᖓᔪᖅ, ᑖᒪᓂᒃ ᖃᔭᖅᕼᐋᖅ, ᑖᒪᓂᒃ ᓯᕿᓂᖅ, ᕋᐃᒪᓐ ᓂᕐᔪᖓᔪᖅ, ᓴᓂᐅ ᐊᖑᑎᙳᕐᓂᖅ, ᐊᒻᒪᓗ ᕙᓚᐃᑦ 

ᐊᖑᑎᙳᕐᓂᖅ. ᖁᔭᓐᓇᒦᖅᐸᓯ. ᐊᒻᒪᓗ ᐅᐊᑦᑎᒋᕙᓚᐅᖅᑕᖏᑦ ᐱᙳᐊᑎᓪᓗᒋᑦ, ᖁᔭᓐᓇᒦᒃ.  

 

ᐊᒻᒪᓗᑦᑕᐅᖅ ᖁᕝᕙᓯᓐᓂᓕᒃ 9−ᒥ ᐃᓕᓐᓂᐊᖅᑐᓕᒫᑦᑎᐊᑦ ᐃᓕᓴᐃᔨᖏᓪᓗ ᐊᒻᒪᓗᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ. ᖁᔭᓐᓇᒦᖅᑲᒃᑲ. ᐊᒻᒪᓗ ᓄᓇᕗᒻᒥ ᒪᒃᑯᑦᑐᐃᑦ ᓇᒥᑐᐃᓐᓇᖅ ᐱᓕᕆᓲᑦ ᓂᕿᖃᑦᑎᑎᓐᓂᕐᖓᑕ 

ᖁᔭᓐᓇᒦᒃ. ᐊᒻᒪᑦᑕᐅᖅ ᐅᖅᓱᖅᑑᕐᒥᐅᑕᐃᑦ ᓇᐅᔮᕐᒥᐅᑕᐃᓪᓗ ᐱᙳᐊᕆᐊᖅᑐᑎᑦᑎᓚᐅᕐᖓᑕ. ᖁᔭᓐᓇᒦᒃ. 

 

ᑰᒑᕐᔪᒻᒥᐅᑦᑕᐅᖅ ᑕᐃᒃᑯᐊ ᑐᙵᓇᐃᓐᓇᑦᑎᐊᖅᑐᓘᒻᒪᑕ ᖁᔭᓇᖅᑯᑦ. (ᑐᓵᔨᑎᒎᕈᓐᓃᖅᑐᖅ) ᑰᒑᔪᖕᒥᐅᑦ 

ᑐᙵᓇᐃᓐᓇᕋᑉᓯ. ᐅᑉᓗᖃᑦᓯᐊᕐᒥᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑑᑉ ᒪᓕᒐᓕᐅᖅᑎᖓ, ᑕᐃᕕᑎ ᐊᕿᐊᕈᖅ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 241 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ ᓴᑭᓐᓄᑦ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᕐᓇᐃᑦ ᐅᓪᓗᖁᑎᖓᐅᑎᓪᓗᒍ 

ᐊᑕᐅᓯᕐᒥᒃ ᐊᕐᓇᕐᒥᒃ ᐅᖃᐅᓯᖃᑲᐃᓐᓈᕐᔪᒍᒪᒐᒪ.  

 

ᑖᓐᓇ ᐃᓅᓯᖓᓂᒃ ᐊᒃᓱᕉᓴᖃᑦᑕᖅᓯᒪᓪᓗᓂ ᖁᕕᐊᓇᒃᑰᖃᑦᑕᖅᓯᒪᓪᓗᓂᐅᒻᒪᑦ. ᐊᒃᓱᐊᓗᒃ ᐅᐱᒋᓪᓗᒍ ᐊᒻᒪᓗ 

ᐱᓕᕆᖃᑦᑕᖅᑕᖏᑦ ᐊᒻᒪᓗ ᐱᓕᕆᑯᕕᓂᖏᑦ ᐅᐊᑲᓪᓚᖔᖑᖃᑦᑕᕐᒪᑦ. 

 

ᑖᓐᓇ ᐊᒡᓗᒃᑯᑦ ᓇᑦᑎᕐᒥᒃ ᑕᐱᑦᑎᓂᑰᓪᓗᓂ ᒪᕐᕉᓐᓂᒃ ᓇᑦᑎᕐᓂᑰᓪᓗᓂ, ᕿᓚᓗᒐᕐᓂᑰᓪᓗᓂ, ᑕᒪᒃᑮᓐᓂᒃ 

ᖃᐅᕐᓗᖅᑖᖅ ᐊᒻᒪᓗ ᑑᒑᓕᒃ. ᓇᓐᓄᖃᑦᑕᖅᓯᒪᓪᓗᓂ ᐊᒻᒪᓗ ᓇᓐᓂᐊᕈᔾᔨᖃᑦᑕᕐᒪᑕ ᕿᒧᔅᓯᒃᑯᑦ, ᑖᓐᓇ ᓇᒻᒥᓂᖅ 

ᓇᓐᓂᐊᕈᔾᔨᓚᐅᖅᓯᒪᒋᓪᓗᓂ.  

 

ᐸᐃᑯᑖᖃᑦᑕᖅᓱᓂ ᑕᐃᒪᓐᓇᐃᓪᓕᖓᓪᓗᓂ. ᖁᓪᓕᖓ ᐃᑯᒪᑭᑦᑐᑯᓘᔭᕆᐊᖃᕐᓂᑰᓪᓗᓂ ᐃᓅᓯᖓᓂᒃ. ᐊᒻᒪᓗ 

ᐅᓪᓗᐃᓐᓇᖅ 50-ᓂᒃ ᐅᖓᑖᓂᒃ ᕿᑦᑎᕆᖃᑦᑕᖅᓯᒪᓪᓗᓂ. ᑕᐃᒪᓐᓇᐃᑎᓪᓗᒍ ᖁᓕᓂᒃ ᐃᕐᓂᐅᖅᓯᒪᑦᑕᖅᐳᖅ. 

ᑕᓪᓕᒪᓂᒃ ᐃᕐᓂᐅᖅᓯᒪᑦᑕᖅᐳᖅ, ᐊᐃᑉᐸᖓ ᑕᕝᕙᐅᔪᓐᓃᖅᓯᒪᑦᑕᖅᑯᖅ.  

 

ᑭᓯᐊᓂ ᐃᓅᓯᐅᑉ ᐃᓕᖅᑯᓯᖏᓐᓂᒃ ᐃᓕᓴᐃᓇᓱᐃᓐᓇᖅᑐᖅ ᐱᓕᕆᑎᑦᑏᓐᓇᕋᓱᖃᑦᑕᖅᑐᖅ ᐊᒃᓱᐊᓗᒃ ᐅᐱᒋᒐᒃᑯ 

ᑕᐃᒪᓐᓇ ᐊᔾᔨᒌᙱᑦᑐᓂᒃ ᐱᓕᕆᖃᑦᑕᖅᓯᒪᖕᒪᑦ. ᓴᓇᐅᒐᖅᑎᑦᑎᐊᕚᓘᓚᐅᖅᓯᒪᓪᓗᓂ ᐊᒻᒪᓗ ᓄᑲᐅᕐᖑᕋ 

ᖃᐅᑉᐸᙳᖅᐸᑦ ᐊᐅᓪᓚᕆᐊᖃᕐᒪᑦ ᐊᓐᓄᕌᖃᙱᑦᓱᓂ ᐊᒥᑐᐃᓐᓇᐃᑦ ᐊᓐᓄᕌᙳᖅᑎᑦᓱᓂᒋᑦ ᑕᐃᒪ 

ᐊᐅᓪᓚᕈᓐᓇᖅᓯᔪᖅ. ᑕᐃᒪᓐᓇᑎᒋ ᐊᔪᙱᑎᒋᖕᒪᑦ.  

 

ᑖᓐᓇ ᓴᑭᑯᓗᒐ ᓕᐊ ᑲᓪᓗᒃ ᐅᐱᒋᔪᒪᓪᓗᒍ ᐊᒻᒪᓗ ᑐᓴᐅᒪᖃᑎᒋᔪᒪᓪᓗᓯ ᑖᓐᓇ ᐃᓅᓯᓕᕆᓂᕐᒥᒃ 

ᐱᓕᕆᑦᑎᐊᖅᑐᐊᓘᒻᒪᑦ ᑕᐃᒪᓐᓇᐃᓕᖓᓪᓗᓂ. ᐊᒻᒪᓗ ᐅᕙᑦᑎᓐᓂᒃ ᒪᑭᑕᑦᑎᑦᑎᖃᑦᑕᕐᒪᑦ. 

ᕿᑐᕐᖓᕆᔭᐅᖅᑰᔨᑐᐃᓐᓇᖃᑦᑕᕋᒪ ᓱᐊᖃᑦᑕᖅᓱᓂᖓ, ᐅᐱᒋᓗᐊᒪᔮᖃᑦᑕᖅᓱᓂᖓᓗ ᑕᐃᒪᓐᓇᐃᒃᑲᒪ 

ᐊᓈᓇᒋᓕᐅᑎᖅᓯᒪᑐᐃᓐᓇᕋᒃᑯ, ᐊᓕᐊᓇᐃᒋᓪᓗᒍ ᑕᐃᒪᓐᓇᐃᓕᖓᓪᓗᓂ.  

 

ᐊᔅᓱᐊᓗᒃ ᐊᕐᓇᐃᑦ ᐅᓪᓗᖁᑎᖓᓂᒃ ᐅᓪᓗᖃᑦᑎᐊᓂᐊᖅᐳᑎᑦ ᓴᑮᒃ. ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᑦᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 242 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ ᓂᖏᐅᓐᓄᑦ 

(ᒍᕌᔅ)  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᖃᑦᑎᐊᓂᐊᖅᑯᓯ ᓯᓚᕐᔪᐊᕐᒥᐅᓕᒫᑦ ᐊᕐᓇᓄᑦ 

ᐅᓪᓗᒋᔭᐅᑎᓪᓗᒍ, ᐱᓗᐊᖅᑐᒥᒃ ᐃᖃᓘᑦᑎᐊᕐᒦᑦᑐᐃᑦ.  

 

ᐅᓪᓗᒥ ᐅᖃᖅᑏ, ᑕᐃᓯᒍᒪᒐᒪ ᐅᖃᐅᓯᖄᕐᔪᓪᓗᖓ ᓂᐅᖏᓐᓂᒃ ᐅᕕᓗᕐᒥᒃ ᐹᓖᓐ ᓇᑯᓛᖑᒻᒥᔪᒥᒃ, ᑕᐃᓐᓇ 

ᐊᖏᔪᑦᑎᖅᐹᕆᒐᑦᑎᒍ 95−ᖑᓕᖅᑐᖅ, ᔮᓐᓄᐊᓕ 1−ᖑᑎᓪᓗᒍ 95−ᕈᓚᐅᖅᑐᖅ. ᐃᓅᓯᓕᒫᖅ ᐃᖅᑲᓇᐃᔭᖅᓯᒪᔪᖅ, 

ᐱᓕᕆᓯᒪᔪᖅ. ᖁᓕᓂᒃ ᐸᓂᓐᓂᒃ ᐊᑕᐅᓯᕐᒥᓪᓗ ᐃᓂᕐᓂᒃ ᐱᕈᖅᓴᐃᓯᒪᓪᓗᑎᒃ ᐊᑕᐅᓯᕐᒥᓪᓗ ᑎᒍᐊᖃᕐᓂᕆᓪᓗᓂ. 

ᐊᒻᒪᓗ ᐃᕐᓂᓱᔅᓰᔨᐅᖃᑦᑕᓚᐅᕐᒥᔪᖅ 100−ᓗᐊᖅᑐᓂᒃ ᐃᕐᓂᓱᔅᓰᓯᒪᔪᖅ. ᖁᔭᓕᓪᓚᕆᑦᑕᕋ 

ᑕᐃᒪᐃᓕᐅᖃᑦᑕᕈᓐᓇᖅᓯᒪᒻᒪᑦ ᐱᒻᒪᕆᐊᓘᔪᒥᒃ.  

 

ᓴᙱᔪᐊᓘᓪᓗᓂᓗ, ᖃᐅᔨᒪᔭᒥᓂᓪᓗ ᐃᓕᖅᑯᓯᕐᒥᓂᒃ ᐃᓕᓴᑎᑦᑎᕙᑦᑐᓂ, ᑐᑭᒧᐊᑦᑎᐊᑎᑦᑎᕙᑦᑐᓂᓗ. ᒪᐅᖓ 

ᑎᑭᐅᑎᑎᑦᑎᓯᒪᖕᒪᑦ. ᐄ, ᑕᐃᒃᑯᐊ ᓯᕗᓪᓕᕆᓚᐅᖅᑕᕗᑦ ᐊᕐᓇᐃᑦ ᓴᙱᔪᐊᓗᐃᑦ, ᐅᕙᑦᑎᓐᓄᑦ ᐊᖅᑯᓯᐅᕆᓯᒪᒻᒪᑕ 

ᐊᓐᓇᐅᒪᐃᓐᓇᕈᓐᓇᕐᓂᐊᕋᑦᑕ ᐊᒻᒪ ᖃᐅᔨᒪᔮᓗᒋᓚᐅᖅᑕᖏᑦ ᐃᓕᑦᑐᑎᒍ. ᐊᒻᒪ ᐃᓕᖅᑯᓯᕗᑦᑕᐅᖅ ᐅᕙᑦᑎᓐᓄᑦ 

ᓄᑲᖅᑎᐅᓂᐊᖅᑐᓄᑦ ᐃᓕᓴᑎᒍᓐᓇᕐᓂᐊᓕᕐᒥᒐᑦᑎᒍ.  

ᑭᖑᓪᓕᖅᐹᕆᓗᒍ ᐅᖃᖅᑏ, ᖁᔭᓇᒦᕈᒪᕙᒃᑲ ᐊᕐᓇᓕᒫᑦᑎᐊᑦ ᐅᕙᓐᓂᒃ ᑐᑭᒧᐊᑦᑎᑦᑎᓯᒪᔪᑦ ᑕᒪᐅᖓ ᐃᓅᓯᕐᓂᒃ 

ᑕᐃᒪᐃᑦᑐᕈᖅᑎᑦᑎᓯᒪᔪᐃᑦ. ᐃᓐᓇᑐᖃᖁᑎᕗᓪᓗ ᐃᖃᓘᑦᑎᐊᕐᒥ ᐃᓕᓴᕆᕙᒃᑲ, ᐱᒻᒪᕆᐊᓗᒻᒥᒃ ᐱᖃᑕᐅᓯᒪᒻᒪᑕ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖃᒪᓂᑦᑐᐊᑉ ᒪᓕᒐᓕᐅᖅᑎᖓ, ᒥᔅᑐ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. ᐊᕐᓇᐅᔪᑦ ᐅᑉᓗᕆᒻᒪᑕ ᐅᑉᓗᒥ.  

 

ᐃᓕᑕᖅᓯᐊᓚᕈᐊᖅᑐᖓ ᓯᕗᓪᓕᖅᐹᒥᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᕐᓇᐅᔪᑦ ᑕᕝᕙᓂ, ᐅᐱᒋᕙᑉᓯ. ᐊᒻᒪ 

ᖁᓛᓂᑦ ᐱᓕᕆᔨᒃᑲ ᓂᑰᓪ ᑳᒻᐹᒃ ᐊᒻᒪ ᓲᓯ ᐊᓚᐃᙵ ᐃᑲᔪᖏᓐᓇᓱᕐᒪᑕ ᐅᕙᒻᓂᒃ, ᒪ’ᓇᐅᔪᓯ.  

 

ᐊᒻᒪᓗ ᖃᒪᓂᑦᑐᐊᕐᒥᓗ ᐱᓕᕆᔨᒐ ᑕᐃᑲᓂ ᑎᑎᕋᕐᕕᒻᒥ ᑕᐃᓯ ᑲᑕᓗᒃ, ᒪ’ᓇᔪᑎᑦ. ᐊᒻᒪ ᐃᓚᓐᓈᒃᑲ, ᐃᓚᒃᑲ 

ᖃᕋᑕᐅᓪᓗᕆᐊᖅᐸᒃᑲ ᐊᕐᓇᐅᔪᑦ, ᓯᕗᓪᓕᖅᐹᖅ ᐊᓈᓇᒐ, ᒪ’ᓇ ᒪ’ᓇᐅᔪᑎᑦᑕᐅᖅ ᖃᐃᓚᐅᕋᒪ. ᐊᒻᒪ ᖃᖏᐊ’ᓈᕋ 

ᑲᐃᑦᓚᓐ ᐊᒻᒪᓗ ᐊᐃᑯᓗᒐ ᔮᓇᔅ ᐅᑉᓗᒥ ᓇᓪᓕᐅᑎ’ᒫᖅᖢᓂᓗ ᐅᑉᓗᖃᑦᓯᐊᓂᐊᖅᐳᑎᑦ.  

 

ᐊᒻᒪᓗ ᐱᖃᑎᒐ ᒥᐅᕆᔭᓐ, ᒪᓚᑲᐃᖁᑎᕗᓪᓗ ᐸᓂᕗᑦ ᓕᓕ ᐊᒻᒪᓗ ᒫᒋ ᓇᒡᓕᒋᕙᑉᓯ. ᐅᑉᓗᖃᑦᓯᐊᕐᓂᐊᐳᓯ 

ᐅᑉᓗᒥ. ᒪ’ᓇᐅᔪᑎᑦ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᖅ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᓯᓂᐅ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 244 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓇᖅ ᐅᑉᓗᒥ ᐊᕐᓇᐃᑦ ᐅᑉᓗᕆᒻᒪᒍ. 

ᐊᒥᓱᐃᒃᑲᓐᓂᕐᓗᑎᒃ ᐊᕐᓇᐃᑦ ᐅᓪᓗᖃᖃᑦᑕᕆᐊᖃᖅᑑᒐᓗᐊᑦ ᐅᖃᖅᑎᑦᓯᔩ.  

 

ᑲᖏᖅᖠᓂᕐᒥ ᐊᕐᓇᐃᑦ ᐅᐱᒋᕙᒃᑲ, ᓄᓇᖃᕋᑉᑕ ᓄᓇᑦᓯᐊᕙᖕᒥᒃ ᐊᔪᙱᔾᔪᑎᒋᒐᑉᑎᒍᑦ ᑲᖏᖅᖠᓂᕐᒥᐅᑕᐃᑦ 

ᐊᕐᓇᖏᑦ ᓴᙱᔪᒻᒪᕆᐊᓘᒻᒪᑕ ᐅᖃᖅᑎᑦᓯᔩ, ᖁᔭᒋᕙᑉᐸᒃᑲ.  

 

ᐅᑉᓗᒥᓗ ᖁᔭᓕᔪᒪᒡᓗᒍ ᐱᑕᖃᕈᓐᓃᐸᖕᓂᖏᑦᑑᒐᓗᐊᖅ ᐊᓈᓇᒐ ᓄᑕᕋᒻᒪᕆᓘᑎᓪᓗᑕ ᐅᐃᒡᒐᓱᙳᓚᐅᖅᓯᒪᒻᒪᑦ 

ᐊᒃᓱᕈᕐᓂᖓᓄᑦ ᐅᑉᓗᒥᒧᑦ ᑎᑭᑦᑐᓐᓇᕋᑉᑕ, ᒪᑭᑕᔪᓐᓇᖅᖢᑕᓗ ᖁᔭᒋᕙᕋ. ᐊᒻᒪ ᓯᕗᓕᖅᑏᑦ ᐊᕐᓇᐃᑦ ᑲᓇᑕᒥ, 

ᓄᓇᕗᒻᒥ ᐱᓗᐊᖅᑐᒥ ᐊᔪᙱᔾᔪᑎᒻᒪᕆᐅᓗᒋᖃᑦᑕᕋᑉᑎᒍ ᐅᖃᖅᑎᑦᓯᔩ, ᖁᕕᐊᓇᖅ ᐅᑉᓗᒥ ᐃᓕᑕᕆᔪᓐᓇᕋᑦᑎᒍ. 

ᐊᒻᒪ ᐅᖃᖅᑎᑦᓯᔩ, ᖁᔭᓐᓇᒦᕈᒪᑉᓗᒍ ᓄᓕᐊᕋ ᐅᑉᓗᒥ ᑕᒫᓂᖃᑎᒋᔪᓐᓇᕋᒃᑯ ᖁᔭᒋᕙᕋ,  

 

ᓂᑯᕕᒐᑎᒃᖢᓇᖅᐸᒻᒪᖓ ᐊᒻᒪ ᐱᓗᐊᖅᑐᒥ ᐸᓂᑯᓗᑉᐳᑦ ᐱᖓᓱᑦ ᐅᖃᖅᑎᑦᓯᔩ, ᐃᓐᓇᕈᖅᐸᓪᓕᐊᑎᒡᓗᒋᑦ 

ᐅᐱᒋᕙᒃᑲ, ᓴᕆᒪᕆᑦᑎᐊᐸᒃᑲ. ᐊᒻᒪ ᑭᖑᓪᓕᖅᐹᒥ ᐃᕐᖑᑕᖃᕐᒥᒐᒪ ᐊᕐᓇᑯᓗᖕᒥᑦ ᐱᑐᐃᓐᓇᐅᙱᑦᑐᑯᓗᖕᒥᑦᑕᐅᖅ, 

ᐅᑉᓗᒥ ᐅᖃᖅᑎᑦᓯᔩ ᐱᑎᓐᓈᑦ ᐃᖅᑲᐅᒪᒋᕙᕋ. ᐅᑉᓗᖃᑦᓯᐊᖅᑕ ᐅᖃᖅᑎᑦᓯᔩ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑐ ᐸᐅᓚᓯ 

ᐊᕿᐊᕈᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ, 

ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᒍᑎᖃᕐᒥᒐᒪ ᑖᓐᓇ ᐅᓪᓗᖅ ᐊᕐᓇᓄᑦ ᑐᕌᖓᔪᖅ 

ᐊᑐᖅᖢᑎᒍ ᐊᖏᔪᒥᒃ ᖁᔭᓕᓂᕐᒥᑦ ᑎᒍᒥᐊᕋᒪ.  

 

ᐱᓗᐊᖑᐊᖅᑐᒥᒃ ᐱᒋᐊᕈᑎᒋᒍᒪᓪᓗᒍ ᑖᓐᓇ ᐊᓈᓇᒐ ᑕᕝᕙᓃᑦᑑᒐᓗᐊᖅ ᐅᒡᓗᒥ ᑕᕝᕙᖓᑦ ᐃᖃᓗᓐᓂ 

ᐊᐅᒡᓚᐸᓪᓕᐊᓂᐊᒪᑦ ᐊᔅᓱᐊᓗᒃ ᓇᒡᓕᒋᕙᕋ, ᐱᕈᔅᓴᐃᑦᑎᐊᖅᓯᒪᒻᒪᑦ ᑖᓐᓇ ᐊᖏᔪᒥᒃ.  

 

ᐅᓪᓗᖅ ᐊᑕᐅᓯᑐᐃᓐᓇᐅᒐᓗᐊᖅᖢᓂ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᓪᓗᑕᒫᑦ ᖁᔭᓕᖃᑦᑕᕋᒪᑦᑕᐅᖅ ᑖᒃᑯᓂᖓ 

ᒪᑭᑕᑎᑦᑎᓯᒪᔪᐃᑦ ᐅᕙᑦᑎᓂᒃ. 

 

ᑖᒃᑯᐊᑦᑕᐅᖅ, ᓄᓕᐊᑯᓗᒐ ᑕᐃᒫᑦᑎᐊᖅᑕᐅᖅ ᒪᑭᑕᑎᑦᑎᕐᔪᐊᖅᓯᒪᒻᒪᑕ ᐃᒥᓂᓗ ᑐᓂᑎᑦᑎᑎᒪᒻᒪᑦ ᐅᕙᓐᓂᒃ 

ᐃᑲᔪᕈᒪᓪᓗᖓ ᓄᓇᕗᒻᒥᑕᖃᑎᓐᓃᕙᖓ.  

 

ᐊᕐᕌᒍᒐᓴᐅᓕᖅᑐᑦ ᓂᕈᐊᖅᑕᐅᓯᒪᒍᑎᒋᖃᑦᑕᖅᓯᒪᓪᓗᒍ ᐃᑲᔪᕈᒪᓂᕋ ᐱᔾᔪᑎᒋᓪᓗᒍ ᑐᓂᓯᓯᒪᒻᒪᑦ 

ᐱᕈᖅᓴᐃᑦᑎᐊᖅᖢᓂᓗ, ᑖᒃᑯᐊ ᕿᑐᕐᖓᑯᓗᑦᑎᓐᓂᒃ ᐊᖏᔪᕐᒥᒃ ᓴᙱᓂᕐᒥᒃ ᑕᑯᑎᑦᑎᓯᒪᒻᒪᑦ, ᓇᒡᓕᓐᓂᕐᒥᒃ 

ᑕᑯᑎᑦᑎᓯᒪᒻᒪᑦ ᑐᙵᕕᒋᖃᑦᑕᕋᒃᑯ ᑭᓱᑐᐃᓐᓇᑦᑎᐊᕐᒧᑦ ᐱᓕᕆᒍᒪᓯᒪᓪᓗᖓ, ᐊᖏᔪᒥᒃ ᖁᔭᓐᓇᒦᑦᑕᕋ 

ᓄᓕᐊᑯᓗᒐ ᐹᓐ, ᓈᓚᒃᑯᓂ ᖁᔭᓐᓇᒦᕐᔪᐊᖅᑕᕋ.  

 

ᑖᒃᑯᐊᓗ ᐸᓂᑯᓗᒐ ᔮᔅᒥᓐ ᑕᐃᒫᑦᑎᐊᑦᑕᐅᖅ ᐱᕈᖅᐸᓪᓕᐊᓪᓗᓂ ᐃᓐᓇᕈᖅᐸᓪᓕᐊᑎᓪᓗᒍ ᐃᓕᕝᕕᒌᓐᓇᐅᔭᕋᒃᑯᑦ, 

ᐊᔅᓱᕈᕈᑎᒌᓐᓇᐅᔭᖅᖢᒍᓪᓗ ᓯᕗᓂᖃᑦᑎᐊᖁᓪᓗᒍ ᑎᒍᒥᐊᕋᒃᑯ ᐸᓂᒐ ᔮᔅᒥᓐ.  

 

ᐊᒻᒪ ᐃᓐᓇᑯᓗᑉᐳᑦ, ᐱᓗᐊᙳᐊᑐᒥᒃ ᓴᑭᒐ ᑕᕝᕙᐅᒍᓐᓃᖅᑑᒐᓗᐊᖅ, ᐅᓪᓗᑕᒫᑦ ᐃᓱᒪᒋᖃᑦᑕᕋᒃᑯ ᐊᔅᓱᐊᓗᒃ 

ᓴᑭᑦᑎᐊᖃᓚᐅᕋᒪ, ᐊᖏᔪᒥᒃ ᖁᔭᓐᓇᒦᖃᑦᑕᖅᐸᕋ ᐱᖃᓐᓇᕆᑦᑎᐊᖅᖢᒍᓪᓗ ᐃᓕᓴᐃᑦᑎᐊᖅᓯᒪᒻᒪᑦ ᐅᕙᓐᓂᒃ 

ᐊᖏᔪᒥᒃ, ᐃᓛᒃ ᖁᔭᓕᓱᐃᓐᓇᖅᐳᖓᓪᓕ ᐊᖑᑎᓯᒪᒐᒃᑯ ᐅᕙᓐᓂᓗ ᐃᓕᓴᐃᑎᐊᖅᓯᒪᒻᒪᑦ ᑖᒃᑯᐊ.  

 

ᐊᒻᒪ ᐃᖃᓗᐃᑦ ᓂᐊᖁᙴᒦᑦᑐᑦ ᐊᒥᓲᒻᒪᑕ ᐃᓐᓇᑯᓗᑉᐳᑦ ᐃᓚᖓᐃᖅᓯᒪᕐᔪᐊᕋᑦᑕ ᐊᕐᕌᒍᕆᓚᐅᖅᑕᑦᑎᓐᓂᒃ 

ᒪᑭᑕᑎᑦᑎᑦᑎᐊᖅᓯᒪᒻᒪᑕ ᓯᕗᒧᑦ ᑲᔪᓯᒍᓐᓇᖅᑎᑦᑎᐊᖅᓯᒪᒻᒪᑕ ᖁᔭᓕᖃᑦᑕᖅᐳᖓ ᐊᒥᓱᑦ 

ᑕᐃᔭᐃᓐᓇᕆᙱᒃᑲᓗᐊᖅᖢᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ ᐱᕕᖃᖅᑎᒍᓐᓇᕋᑖᕋᕕᖓ. ᖁᔭᓐᓇᒥᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᒪᓕᒐᓕᐅᖅᑎ ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 246 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᒪᐃᓐ)  

 

ᐊᖓᔪᖅᑳᖅ ᐊᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᓂᒡᓕᖃᑕᐅᕼᐅᐊᖅᖢᖓᓗ ᐊᕐᓇᕐᓄᑦ ᐅᑉᓗᕆᔭᐅᑎᒃᖢᒍ.  

 

ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑑᖃᑎᒋᔭᒃᑲᓗ ᐅᐱᒋᑦᓯᐊᖅᐸᑉᓯ. ᐊᒻᒪᓗ ᐱᓕᕆᖃᑎᒋᔭᓗᒃᑖᒃᑲ ᐅᐱᕆᑦᓯᐊᖅᖢᒋᑦ, 

ᐊᓈᓇᒐ, ᓄᓕᐊᕋ, ᐸᓂᒐ, ᓇᔭᒃᑯᒃᑲ ᐊᒥᕼᐆᓗᐊᕐᒪᑕ ᑕᐃᒋᐊᒃᓴᒃ, ᐊᔪᙱᑦᑐᒋᕙᑉᕼᐃ ᑕᒪᑉᕼᐃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᒫᓐᓇ ᓂᕈᐊᖅᑎᒋᓯᒪᔭᒃᑲ ᑕᕗᖓᖅᑎᒡᓗᒍ ᐊᕐᕕᐊ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ. ᐅᖃᕈᒪᓪᓗᖓ ᑖᒃᑯᓂᖓ ᑲᒪᓇᖅᑐᒥᒃ ᐃᖅᑲᓇᐃᔭᖃᑦᑕᖅᓯᒪᔪᓂᒃ ᓯᕗᓕᖅᑎᐅᓪᓗᑎᒃ ᓄᓇᓕᓐᓂ.  

 

(ᑐᓵᔨᑎᒎᖏᑦᑐᖅ) ᐊᕐᕕᐊᓂ ᐅᕝᕙᓘᓐᓃᑦ ᑎᑭᕋᕐᔪᐊᕐᒥ ᐊᕐᓇᐃᑦ ᓯᕗᓕᖅᑎᕈᖅᓯᒪᖃᑕᐅᔪᑦ ᐊᒥᓲᒻᒪᑕ, 

ᕼᐊᒻᓚᒃᑯᓐᓂᒃ ᑲᑎᒪᔨᐅᑉᓗᑎᒃ, ᑮᓇᐅᔭᓕᐅᙱᑦᑐᑦ ᑖᒃᑯᐊ ᑲᑎᒪᔨᐊᓛᖏᑦ, ᑲᑎᒪᔨᐅᖦᖢᑎᓪᓗ, 

ᐃᒡᓗᓕᕆᔨᐊᓛᓂᒃ, ᐊᒡᓛᑦ ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᑎᒪᔨᐅᖃᑕᐅᖦᖢᑎᒃ, 

ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᓪᓗ ᐅᐊᑦᑎᖃᑕᐅᓪᓚᕆᖕᒪᑕ ᐃᓱᒪᑕᐅᓂᖏᓐᓂᒃ ᐃᒃᖠᕚᖃᑕᐅᖕᒪᑕ ᐅᐱᒋᕙᒃᑲ 

ᐊᕐᓇᑦ.  

 

(ᑐᓵᔨᑎᒎᓕᖅᑐᖅ) ᐃᓕᓴᕆᔪᒪᔭᒃᑲ ᑕᐃᒃᑯᐊ ᓂᕈᐊᖅᑎᒋᓯᒪᔭᓐᓄᑦ ᑎᑎᕋᖅᑎᒐ ᓕᓐ ᐃᒥᖅᑕᐅᑦ ᐄᓴᓗᒃ, ᔨᐊᓂ 

ᐃᓄᐊᐱᒃ ᐊᒃᓱᐊᓗᒃ ᐃᖅᑲᓇᐃᔭᑦᑎᐊᖃᑦᑕᖅᓯᒪᒻᒪᑦ. ᔨᐊᓂ ᐊᐅᓪᓚᖅᓯᒪᖕᒪᑦ ᑎᑎᕋᕐᕕᓐᓃᖏᑦᑐᖅ, ᑕᐃᑲ 

ᐅᓇᑕᖅᑐᒃᓴᖑᐊᓂᒃ ᐃᓚᐅᖃᑕᐅᖕᒪᑦ ᒫᓐᓇ ᐃᓕᓴᕆᔪᒪᓪᓗᒍᓗ ᑖᔅᓱᒥᖓ ᐱᓕᕆᑦᑎᐊᒃᑳᓘᖕᒪᑦ.  

 

ᐊᒻᒪᓗᑦᑕᐅᖅ ᑭᖑᓪᓕᖅᐹᒥᒃ ᐃᖅᑯᓪᓕᐅᑎᒋᔪᓪᓗᒍ (ᑐᓵᔨᑎᒎᖏᑦᑐᖅ) ᓂᑉᓕᕈᐊᖅᖢᖓ, ᐃᓕᑕᕆᕼᐅᐊᖅᖢᒍ 

ᑕᒪᓐᓇ ᐱᔭᒃᓴᖃᕋᑉᑕ ᓱᓕ ᐊᒥᓱᓂᒃ ᐊᕐᓇᑦ ᐱᔾᔪᑎᑦᓯᐊᕐᓂᐊᕐᓂᕈᑉᑎᒍ ᐃᓕᑕᕆᑦᓯᐊᕐᓂᐊᕐᓂᕈᑉᑎᒍᓪᓗ 

ᐱᔭᕆᐊᖃᖅᑕᖏᑦ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᓂᕈᐊᖅᑎᒋᔭᕗᑦ ᓂᕈᐊᖅᑎᒋᓯᒪᔭᑦᑎᓐᓄᑦ ᐊᒡᓚᕝᕕᑦᑎᓄᑦ ᐃᓱᒫᓘᑎᒋᔭᐅᔪᑦ 

ᖃᐃᖃᑦᑕᕐᒪᑕ, ᓱᓕ ᐊᒃᓱᐊᓗᒃ ᐃᖅᑲᓇᐃᔭᕆᐊᖃᕋᑦᑕ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᖃᐃᖃᑦᑕᕐᒪᑕ 

ᐃᓕᓐᓂᐊᖅᑎᓕᕆᓂᕐᒧᑦ ᓱᕈᓯᓕᕆᓂᕐᒧᑦ, ᐊᖏᕐᕋᖃᖏᑦᑐᓕᕆᓂᕐᒧᑦ, ᐃᒡᓗᓕᕆᓂᕐᒧᑦ, ᐃᖅᑲᖅᑐᐃᕕᓕᕆᓂᕐᒧᑦ, 

ᐋᓐᓂᐊᖅᑐᓕᕆᓂᕐᒧᑦ, ᓇᒻᒥᓂᖃᖅᑎᓄᑦ, ᐃᖅᑲᓇᐃᔮᓄᓪᓗ ᑖᔅᓱᒧᖓ ᐱᓕᕆᐊᖃᖃᑦᑕᕐᒪᑕ.  

 

ᐅᓪᓗᒥ ᓂᕈᐊᖅᑎᒋᓯᒪᔭᒃᑲᓄᑦ ᐊᕐᓇᓄᑦ. ᐅᖃᐅᑎᔪᒪᕙᒃᑲ ᐃᓕᓐᓂᐊᖅᑎᑕᐅᖃᑦᑕᕐᓚᖓ ᖃᐅᔨᒪᓐᖏᑕᓐᓂᒃ, 

ᑭᒡᒐᖅᑐᕋᓱᖕᓂᐊᖅᐸᓯ. ᑕᒪᒃᑯᐊ ᓯᕗᒧᐊᑦᑎᓐᓇᓱᓐᓂᐊᕋᒃᑭᑦ ᐃᓱᒫᓘᑕᐅᕙᑦᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. ᕿᑭᖅᑖᓘ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 247 - 6(2): ᖁᕕᐊᓲᑎᒋᓚᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᓇᖁᕐᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑰᑦᓯᐊᐸᒃᑲ ᑕᕝᕙᓂ ᒪᓕᒐᓕᐅᕐᕕᒻᒦᑦᑐᑦ. 

ᖁᕕᐊᓇᖅ ᐳᓛᕆᐊᖅᑕᐅᓯᒪᒍᓐᓇᕋᑦᑕ ᐊᕐᓇᑯᓗᖕᓄᑦ, ᑕᑯᒪᓐᓇᑦᓯᐊᖅᓱᑎᓪᓗ, ᐅᐱᓐᓇᑦᓯᐊᖅᓱᑎᓪᓗ, ᑖᒃᑯᐊᓗ 

ᑲᑎᒪᔨᐅᖃᑎᒃᑲ ᐅᕙᓂ ᒪᓕᒐᓕᐅᕐᕕᒻᒥᒃ ᐅᐱᓐᓇᔅᓯᐊᕆᕗᓯ. 

 

ᐅᖃᖅᑏ, ᑖᒃᑯᐊᑦᑕᐅᖅ ᕿᑭᖅᑖᓘ ᓂᒋᐊᓂᑦᑕᐅᖅ ᐊᕐᓇᓕᒫᑦ, ᓂᕕᐊᖅᓯᐊᖑᒐᓗᐊᖅᐸᑕ, ᐃᓐᓇᐅᒐᓗᐊᖅᐸᑕ 

ᐅᓪᓗᖃᑦᓯᐊᖁᓪᓗᒋᑦ ᐊᒻᒪᓗ ᐃᓕᓴᕆᑦᓯᐊᕈᒪᓪᓗᒋᑦ. 

 

ᐅᖃᖅᑏ, ᑕᒪᒃᑯᐊ ᐊᕐᓇᐃᑦ ᐃᓅᓯᑦᑎᓐᓂᒃ ᓄᓇᒋᔭᑦᑎᓐᓂᒃ ᐊᖏᔪᕐᔪᐊᒥᒃ ᑎᒍᒥᐊᕐᒪᑕ ᐊᒻᒪᓗ ᐅᕙᒍᑦ 

ᐊᖑᑎᐅᔪᑎᒍᑦᑕᐅᖅ ᐱᓕᕆᐊᑦᓴᖃᕐᒥᒐᑦᑕ ᐊᕐᓇᑦᑎᓐᓂᒃ ᐃᑉᐱᒍᓱᑦᓯᐊᕐᓗᑕ, ᑲᒪᑦᓯᐊᕐᓗᑕ ᑖᓐᓇ 

ᐅᖃᐅᓯᕆᒍᒪᓯᒪᒐᒃᑯ.  

 

ᐅᖃᖅᑏ ᑖᒃᑯᐊᓗ ᐊᒡᓚᕕᓐᓂ ᐱᓕᕆᕝᕕᖃᕋᒪ, ᐊᕐᓇᓂᒃ ᐃᑲᔪᖅᑎᒋᑦᓯᐊᖃᑦᑕᕋᒃᑭᑦᑕᐅᖅ ᑭᙵᕐᓂ ᑭᒻᒥᓐᓂᒃ 

ᐊᒻᒪᓗ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᕈᒪᑦᓱᒋᑦᑕᐅᖅ ᑖᒃᑯᐊ ᐱᓕᕆᔨᒃᑲ ᑕᒪᐃᓐᓂᒃ. ᑭᓯᐊᓂᑦᑕᐅᖅ ᐅᖃᖅᑏ, 

ᐃᓚᒋᔭᑦᑎᓂᑦᑕᐅᖅ ᐊᖏᔪᐊᓗᒃᑯᑦ ᓇᒡᓕᓂᒃᑯᑦ ᒪᑭᑕᑎᑕᐅᖃᑦᑕᕋᑦᑕ ᓇᑯᕐᒦᕈᒪᑦᓱᒋᑦᑕᐅᖅ, ᓯᕗᓕᖅᐹᒃ ᐊᓈᓇᒐ, 

ᓇᔭᒃᑲ ᒪᕐᕉᒃ, ᐊᒻᒪᓗ ᖃᑕᙳᑎᒃᑲᓂᒃ ᐊᕐᓇᓕᒫᑦ ᑕᒪᐃᓐᓂᒃ.  

 

ᐅᖃᖅᑏ, ᑖᓐᓇ ᑭᖑᓪᓕᖅᐹᕆᓗᒍ ᓄᓕᐊᕋ ᐊᕐᓇᐃᓐᓄᒃ, ᐊᕐᓇᐃᓐᓄᒻᒥᒃ ᐊᑎᖃᕐᒪᑦ, ᑕᐃᒫᒃ ᐊᑦᓯᕋᐅᑎᖃᕋᒥ 

ᑕᕝᕙᓂ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᔭᖓᓂᒃ ᐅᓪᓗᖃᑦᓯᐊᖁᓪᓗᒍ. ᑖᓐᓇᓗ ᐅᓇ ᑲᑭᖅᑯᐊᖅ ᐊᑐᖅᑕᕋ 

ᑐᖑᔪᖅᑕᒥᒃ ᑕᖅᓴᓕᒃ ᐱᔾᔪᑎᖃᕐᒪᑦ ᐊᕐᓇᓂᒃ ᐋᓐᓂᖅᓱᐃᖃᑦᑕᑦᑕᐃᓕᒪᓂᕐᒥᒃ.  

 

ᑖᓐᓇ ᐊᖑᑎᐅᔪᑎᒍᑦ ᐃᓇᒋᒋᐊᖅᐸᒃᑲ ᓄᓇᕗᒻᒥ ᐊᕐᓇᑦᑎᓐᓂᒃ ᑲᒪᑦᓯᐊᕆᐊᒃᑲᓐᓂᖃᑦᑕᕐᓗᑕ 

ᒪᑭᑕᑎᑦᓯᐊᑲᓐᓂᖃᑦᑕᕐᓗᑕ. 

ᑕᐃᒫᒃ ᓄᓕᐊᕐᒪ ᓂᖏᐅᕆᓚᐅᖅᑕᖓ ᐅᖃᓚᐅᖅᓯᒪᒻᒪᑦ, ᑖᒃᑯᐊ ᐊᖑᑏᓪᓗ ᐊᕐᓇᐃᓪᓗ ᐱᓕᕆᑦᓯᐊᕐᓗᑎᒃ, ᓲᕐᓗ 

ᖃᖓᑕᑦᓯᐊᕈᓐᓇᕐᒪᑕ ᑎᖕᒥᐊᑎᑐᑦ ᑖᓐᓇ ᐃᒡᓗᐊ ᐃᓴᖅᑯᐊᖅᓯᒪᒐᔭᕐᒪᑦ ᑖᓐᓇ ᐃᓚᖓᑦ ᒪᑭᑕᑦᓯᐊᖏᒃᑯᓂ.  

 

ᑖᓐᓇ ᐃᖅᑲᐅᒪᒍᑎᒋᑐᐃᓐᓇᖅᓱᒍ ᐊᒻᒪᓗ ᐅᓪᓗᖃᑦᓯᐊᖁᒡᓗᒋᑦ ᐊᕐᓇᓕᒫᑦ ᓄᓇᕐᔪᐊᒥ. ᖁᔭᓐᓇᒦᒃ ᐅᖃᖅᑎ.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᑲᑎᒪᔩᑦ ᐅᖃᐅᓯᖏᑦ. ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᖓ.  

 

ᖁᔭᓐᓇᒦᕈᒪᒻᒥᒐᒪᑦᑕᐅᖅ ᑕᕝᕙᓂ ᐊᕐᓇᐅᖃᑎᒃᑲ ᑲᑎᒪᔨᐅᖃᑎᒃᑲ ᐅᓪᓗᖃᑦᑎᐊᖁᕙᔅᓯ ᐊᒻᒪᓗ ᓄᓇᕘᒥᐅᑕᐃᖅ 

ᑕᐃᒫᑦᓴᐃᓐᓇᖅ. ᓄᓇᖅᑲᑎᒃᑲᑦᑕᐅᖅ ᖁᔭᓐᓇᒦᕈᒪᒻᒥᒐᒃᑭᑦ ᐱᓗᐊᖅᑐᒥᒃ ᐃᓐᓇᖏᑦ ᐊᕐᓇᐃᑦ, 

ᐃᑲᔪᖅᑎᒋᓪᓚᕆᖃᑦᑕᕋᒃᑭᑦ ᐅᕙᓐᓂᒃ ᐊᖏᔪᑦᑏᑦ ᐃᓐᓇᐅᓂᖅᓴᐃᑦ ᑕᓯᐅᖅᑎᒋᓪᓗᒋᑦ. ᐊᒻᒪᓗ 

ᓇᑭᖔᖅᓯᒪᓂᑦᑎᓐᓂᒃ ᐊᔅᓱᐊᓗᒃ ᑖᓐᓇ ᒪᑭᒪᔾᔪᑎᒋᖃᑦᑕᕋᑦᑎᒍ. 

 

ᓂᖏᐅᖃᓚᐅᕐᒥᒐᒪ ᐊᓂ ᐅᑲᓕᕐᒥᒃ ᐊᔅᓱᐊᓗᒃ ᓴᙱᔫᓚᐅᕐᖓᑦ, ᓂᐱᖃᑦᑎᐅᓪᓗᓂᓗ ᐊᕐᓇᓂᒃ 

ᖃᓄᐃᑕᐅᑦᑕᐅᓕᒪᓂᕐᒧᑦ ᓂᐱᖃᑦᑎᓪᓚᕆᐅᓚᐅᕐᒪᑦ, ᕿᑐᕐᖓᖏᓐᓂᓪᓗ ᐱᕈᖅᓴᐃᓗᓂ ᖃᓄᐃᖏᑦᑎᐊᓂᕐᒥᒃ 

ᐃᓅᓯᖃᖁᔨᓪᓗᓂ. 

 

ᐅᓪᓗᒥ ᓇᖏᖅᓯᕗᖓ ᐅᐱᒋᔪᒪᓪᓗᒋᑦᑕᐅᖅ ᐃᓚᒃᑲ, ᐱᓗᐊᖅᑐᒥᒃ ᐊᔅᓱᕈᖃᑦᑕᐅᐃᑦ ᖃᓄᐃᖏᒐᓱᐊᕐᓂᕐᒥᒃ 

ᐃᓅᓯᖃᖅᐸᑦᑐᑦ.  

ᐸᓂᒍᓚ ᐃᖅᑲᐅᒪᒋᕙᕋ ᓯᓚᑦᑐᓴᕐᕕᔾᔪᐊᕐᒥᒃ ᐃᓕᓐᓂᐊᖅᑎᓪᓗᒍ ᐅᓐᓄᐊᓕᒫᖔᓯᑦ ᐃᖅᑯᒪᖅᑲᐅᒻᒪᑦ 

ᐃᓕᓐᓂᐊᕈᑎᖏᓐᓂᒃ ᑲᒪᓪᓗᓂ.  

 

ᐊᖏᔫᒃᑲ ᓄᑲᕋᓗ ᐅᓪᓗᖃᑦᓯᐊᖁᕙᑦᑎᒃ ᓴᑭᐊᒃᑲᓗ, ᓴᑭᒐᓗ ᐊᕐᓇᐅᓂᖅᓴᖅ, ᐱᖃᓐᓇᕆᔭᒃᑲᓗ, ᓄᐊᒃᑲᓗ  

ᐊᕐᓇᐅᓂᖅᓴᐃᑦ. ᐊᒻᒪᓗ ᖁᔭᓐᓇᒦᕈᒪᓗᐊᕐᒥᔭᒃᑲ ᑕᕝᕙᓂ ᐃᑲᔪᖅᑎᒋᓗᐊᙳᐊᖅᐸᑦᑕᒃᑲ ᑭᐅᕆ ᒪᑲᓚᔅᑭ ᐊᒻᒪ ᓲᓯ 

ᕙᐃᓐᔅ, ᕉᔅᑏᓇ ᐊᓕᕙᖅᑕᖅ ᐊᒻᒪ ᓯᒨᓇ ᐊᕐᓇᒃᑲᖅ ᐸᓐᓂᖅᑑᒥ ᐃᖅᑲᓇᐃᔭᖃᑦᑕᖅᑐᖅ. 

 

ᐊᕐᓇᐃᑦ ᓇᒥᑐᐃᓐᓇᖅ ᐅᓪᓗᖃᑦᑎᐊᕐᓕᑦ, ᐱᑦᑎᐊᖅᑕᐅᓕᑦ, ᐅᐱᒋᔭᐅᓕᑦ ᒪᑭᒪᑦᑎᐊᒃᑲᓐᓂᕐᓂᐊᕐᖓᑕ 

ᕿᑐᕐᖓᕗᓪᓗ ᑕᐃᒫᔅᓴᐃᓐᓇᖅ ᐅᖃᐅᑎᓂᐊᕆᕙᕗᑦ ᐅᐱᒋᓗᒋᑦ ᐸᓂᒃᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᑦ. ᐅᓪᓗᖃᑦᑎᐊᕆᔅᓯ 

ᐊᕐᓇᐅᔪᓯᒍᑦ ᑕᕝᕙᓂ ᑐᙵᓱᒋᑦᑎ.  

 

ᐅᕙᖓᑦᑕᐅᖅ ᓇᖏᖅᓯᕗᖓ ᑖᓐᓇᑦᑕᐅᖅ ᐊᐃᑉᐸᕆᖕᒥᔭᕋ ᓴᒫᓐᑕ ᐊᑭᑦᑎᖅ−ᒧᐊᒐᓐ. ᐊᖏᔪᒥᑦᑕᐅᖅ 

ᖁᔭᒋᓯᒪᒻᒥᒐᒃᑯ ᐱᖓᓱᓂᒃ ᕿᑐᕐᖓᑦᑎᓐᓂᒃ ᐱᕈᖅᑎᑦᑎᓯᒪᖕᒪᑦ. ᐃᕝᕕᐅᓇᔭᓚᐅᙱᒻᒥᖅᐸᑦ ᓇᒦᓐᓇᔭᖅᑐᖓᑭᐊᖅ 

ᐅᓪᓗᒥᐅᔪᖅ. ᓇᖏᖅᓯᖃᑦᑕᕋᔭᙱᑦᑐᒃᓴᐅᕗᖓ ᑕᕝᕙᓂ ᐃᕝᕕᐅᓚᐅᙱᑉᐸᑦ. ᐊᖏᔪᒥᒃ ᖁᔭᒋᓯᒪᕙᒋᑦ.  

ᐊᒻᒪᓗ ᑕᐃᒃᑯᐊ ᐊᓈᓇᖃᖅᑐᐃᑦ ᑐᓱᒋᕙᔅᓯ. ᒪᒃᑯᒃᑐᓯᒍᑦ ᐊᓈᓇᓯᖕᓂᑦ ᐅᐸᖃᑦᑕᕆᑦᑎ ᓇᒡᓕᖕᓂᐅᖕᒪᑕᓕ, 

ᓇᒡᓕᒍᓱᒃᑳᖓᒥᒃ ᐅᖃᐅᔾᔨᒃᓱᕆᐊᓲᖑᖕᒪᑕ. ᐅᐸᖃᑦᑕᖅᓯᐅᒃ ᐊᓈᓇᓯ ᐊᓈᓇᖃᕈᔅᓯ ᑐᓱᒋᑦᑎᐊᖅᐸᔅᓯ 

ᐊᓈᓇᖃᖅᑐᓯᒍᑦ ᑕᐃᒪᓐᓇᐃᓕᒍᒪ. 

 

ᐊᒻᒪᓗ ᐅᖃᖅᑎᑦᑎᔩ, ᐅᑯᐊᑦᑕᐅᖅ ᐃᓕᓴᕆᔪᒪᖕᒥᒐᒃᑭᑦ ᐃᑲᔫᖅᑏᒃᑲᒃ ᑕᒪᕐᒥᒃ ᓄᓇᓖᖕᓂᒃ ᐃᒡᓗᓕᖕᒥ ᒋᓕᐊᓐᑕ 

ᕿᐸᓐᓂᖅ, ᐃᑲᔪᖃᑦᑕᕐᒥᖕᒫᖔ ᑕᐃᑯᖓ ᑕᑯᔭᖅᑐᕌᖓᒪ ᓂᕈᐊᖅᑕᐅᓯᒪᕝᕕᔭᒋᔭᓐᓄᑦ ᐃᑲᔪᖅᑎᒋᑦᑎᐊᖃᑦᑕᕋᒃᑭᑦ 

ᖁᔭᒋᑦᑎᐊᕆᕙᒋᑦ.  

 

ᐊᒻᒪ ᓴᓂᕋᔭᖕᒥ, ᐋᓐᔨᓚ ᑯᑭ. ᒫᓐᓇ ᓄᖅᑲᖓᓚᐅᑲᒃᑐᑯᓘᖕᒪᑦ ᕿᑐᕐᖓᖅᑖᓵᓚᐅᕐᓂᖓᓄᑦ ᑭᓯᐊᓂ ᓱᓕ 

ᐅᐱᒌᓐᓇᐅᔭᖃᑦᑕᕐᒥᒐᒃᑯ ᐃᑲᔪᕈᒪᓂᖓ ᑕᐅᑐᒃᖢᒍ ᒪᒃᑯᒃᖢᓂᓗ ᑕᐃᒪᓐᓇ ᐱᓇᓱᐊᖃᑦᑕᕐᒪᑦ ᓄᓇᑦᑎᓐᓂ ᐋᓐᔨᓚ 

ᑯᑭᒃ, ᒋᓕᐊᓐᑕ ᕿᐸᓐᓂᖅ ᖁᔭᒋᑦᑎᐊᖅᐸᔅᓯᒃ.  

 

ᑭᓯᐊᓂᓕ ᐊᖏᓂᖅᐹᑦᑎᐊᕐᒥᒃ ᖁᔭᒋᓯᒪᔭᕋ ᑖᓐᓇ ᓴᒫᓐᑕ ᐊᑭᑦᑎᖅ−ᒧᐊᒐᓐ ᐊᓈᓇᐃᓪᓗ, 

ᓴᐃᒪᓐᓇᖅᐸᙱᒃᑲᓗᐊᖅᖢᑕ ᑭᓯᐊᓂ ᑖᒃᑯᐊ ᐋᖅᑭᒃᓲᑎᒋᖃᑦᑕᕋᑦᑎᒍᑦ ᑕᐃᒪᓐᓇ ᐃᓅᓯᕐᒥᓪᓗ ᐃᖏᕐᕋᓗᑕ 

ᑕᐃᒪᓐᓇ ᓴᐃᒪᓇᙱᑦᑐᒥᒃ ᐊᑐᓚᐅᖅᑎᓪᓗᑕ ᓇᒡᓕᒌᓐᓂᕐᒥᒃ ᑭᓯᐊᓂ ᐱᑕᖃᕐᓂᖅᓴᐅᓕᓲᖑᖕᒪᑦ.  

 

ᖁᔭᒋᔪᒪᑦᑎᐊᖅᖢᓯ ᐅᓪᓗᒥ ᐅᓪᓘᔪᒥᒃ. ᐊᑏ, ᑲᔪᓯᑦᑎᐊᖃᑦᑕᕆᑦᑎ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᓴᒪᖓᑦ ᑲᑎᒪᔾᔪᑎᒃᓴᑦᑎᓐᓂ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ. 

ᑲᑎᒪᔾᔪᑎᒃᓴᑦᑎᓐᓂᒃ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐅᓪᓗᒥ ᓯᕗᓪᓕᖅᐸᐅᓂᐊᕋᒪ.  

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᙱᒃᑲᓗᐊᖅᑎᓪᓗᒍ ᑕᕝᕙᓃᖅᑲᐅᔫᒐᓗᐊᖅ ᐃᓕᓴᕆᔪᒪᖅᑲᐅᔭᕋ 

ᐱᖃᓐᓇᕆᓪᓚᕆᒃᑕᕋ. 2013-ᒥ ᒪᓕᒐᓕᐅᖅᑎᙳᕋᑦᑕ ᐊᒃᓱᐊᓗᒃ ᐱᖃᓐᓇᕇᓕᓚᐅᕋᓐᓄᒃ ᑕᐃᒪᙵᑦ ᒥᔅᑕ ᒪᐃᓐ 

ᐃᕐᓂᖓ ᐊᐱᕆᓚᐅᖅᑐᖅ ᐊᓪᓚᒡᕕᖓᓄᐊᕋᑦᑕ ᐊᐱᕆᓚᐅᖅᑕᖓᑦ ᐃᕐᓂᓐᓂᒃ ᑭᓇᐅᒻᒪᖔᕐᒪ. ᐊᖑᑎᑯᓗᒃ 

ᐅᖃᖅᖢᓂ, ᒥᔅᑕ ᐅᖃᖅᑎᐅᒡᒎᖅ ᐊᓂᖓ, ᓄᑲᖓ. ᑕᐃᒪᙵᑦ ᐊᖓᔪᒋᔭᐅᓕᖅᑐᖓ, ᐅᖃᖅᑎᒋᔭᐅᓚᐅᖅᓯᒪᔪᖅ 

ᐃᓕᓴᕆᔪᒪᔭᕋ, ᒥᔅᑕ ᒥᑭᙳᐊᖅ. 

 

>>ᐸᑦᑕᑐᖅᑐᑦ 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᖅᑲᐅᔭᕋ ᐃᓕᓴᕆᒍᒪᓪᓗᒍ ᑕᕝᕙᓂ 

ᐃᒡᓗᖁᑎᖓᓃᒻᒪᑦ, ᓴᑭᒐ ᓕᐊ ᑲᓪᓗᒃ. ᐊᒻᒪᓗ ᓄᓕᐊᑯᓗᒐ ᑭᐅᕈᓪ ᐊᕿᐊᕈᖅ. ᐊᒻᒪᓗ ᓄᑲᖅᑎᖅᐹᑯᓗᒃᐳᑦ ᕼᐅᑉ 

ᐊᕿᐊᕈᖅ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒥ. ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ, 

ᒥᔅᑕ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓴᕆᒍᓐᓇᕋᕕᙵ. ᑖᒃᑯᐊᑦᑕᐅᖅ ᐊᕐᓇᐃᓐᓇᐅᓪᓗᑎᒃ 

ᐅᓪᓗᖅ ᐊᑐᖅᑕᕗᑦ ᐃᓕᓴᕆᒍᒪᑦᑎᐊᕋᒃᑭᑦ ᐅᐱᒋᓪᓗᒋᓪᓗ, ᑖᒃᑯᐊ ᐃᓕᓴᕆᔭᐅᔪᐊᓐᓅᖅᑲᐅᔪᐃᑦ ᒥᓂᔅᑕᒧᑦ ᑳᓚᐃ 

ᕕᑐᓪ ᐊᒻᒪ ᐃᓚᐃᓐ ᓗᐊᐃᑦ. ᑕᕝᕙᓃᒻᒪᑕ ᑕᕝᕙᓂ ᐃᖃᓗᐃᑦ−ᓂᐊᖁᙴ ᑭᒡᒐᖅᑐᖅᑕᓐᓃᒻᒪᑕ ᐊᒻᒪ ᑖᒃᑯᐊ 

ᐃᓕᓴᕆᔭᐅᒌᖅᑑᒐᓗᐊᑦ ᑭᒡᒐᖅᑐᕐᒥᒐᒃᑭᑦ ᑖᓐᓇ ᑭᐅᕈᓪ ᐊᒻᒪ ᕼᐅᑉ ᐊᕿᐊᕈᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐊᒡᒍᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᖅᑲᐅᒐᓗᐊᖅᖢᒋᑦ ᐃᓕᓴᕆᔭᐅᓵᕋᓗᐊᖅᖢᒋᑦ 

ᐃᓕᓴᕆᔭᐅᓵᕋᓗᐊᖅᖢᑎᒡᓗ ᑭᓯᐊᓂ ᑐᙵᓱᑦᑎᒃᑲᓐᓂᐅᔭᕈᒪᕚᒃᑲᒃ ᑖᒃᑯᐊᒃ ᐅᐱᒋᔪᒪᓪᓗᒋᓪᓗ ᐃᓚᐃᓐ ᓗᐊᐃᑦ 

ᐊᒻᒪ ᑳᓚᐃ ᕗᑐᓪ. ᐅᐱᒋᕙᔅᓯᒃ. ᑐᙵᓱᒃᑎᑦᑐᒪᓪᓗᒋᑦ ᐊᒻᒪ ᑕᐃᕕᑎ ᐊᕿᐊᕉᑉ ᐃᓚᖏᑦ ᑐᙵᓱᒋᑦᑎ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. 

ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᒍᒪᒻᒥᒐᒪᑦᑕᐅᖅ ᑕᕝᕗᖓ ᐳᓛᕆᐊᖅᓯᒪᔪᓂᑦ. 

ᑖᒃᑯᐊ ᐅᖃᖅᑕᐅᕋᑖᖅᑐᑦ, ᑕᐃᒫᔅᓴᐃᓐᓇᖅ ᑐᙵᓱᒋᔅᓯ. ᑖᒃᑯᐊᑦᑕᐅᖅ ᐃᓕᓴᕆᒍᒪᒻᒥᒐᒃᑭᑦ ᐊᖏᔪᖅᑳᕆᔭᐅᔪᖅ 

ᓄᓇᕗᒻᒥ ᖁᓪᓖᑦ ᑲᑎᒪᔨᖏᖕᓄᑦ ᐋᒻᕗᕐ ᐊᒡᓗᒃᑲᖅ, ᓇᖏᖅᓯᑲᐃᓐᓇᕈᕕᑦ. 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓖᓐ ᐊᓚᕋᓚᒃ (ᑐᓵᑎᔨᒎᓕᖅᑐᖅ) ᑐᑭᒧᐊᑦᑎᑦᑎᔨ 

ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔮᖅᑖᖅᑎᑦᑎᔨᒃᑯᓐᓄᑦ ᑕᕝᕙᓂ ᑲᖏᖅᓯᓂᕐᒥᐅᑕᖅ ᑕᒪᐅᙵᑲᐃᓐᓇᖅᓯᒪᔪᖅ  

 

>>ᐸᑦᑕᑐᖅᑐᑦ 

 

ᑐᙵᓱᑦᑎᑕᐅᑦᑎᐊᕐᓕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᑲᖏᖅᓯᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᖏᐊᖅᑕᐅᕌᕐᔪᑯᓗᒃᑲᒪ ᑲᖏᖅᖠᓂᐅᑉ ᓂᒋᐊᓂ 

ᑭᒡᒐᖅᑐᐃᑎᓪᓗᖓ ᑖᒻᓇ ᐃᓕᑕᕆᔪᒪᖕᒥᔭᕋ, ᐅᖃᖅᑲᐅᒐᒪ ᑲᖏᖅᖠᓂᖅ ᐊᕐᓇᖅᑕᖃᐅᕐᒪᑦ 

ᐊᔪᙱᑦᑑᑎᒻᒪᕆᐊᓗᖕᓂᒃ ᒪᑭᑕᑎᑦᑎᖃᑦᑕᖅᑐᓂᒃ ᑲᖏᖅᖠᓂᕐᒥ. ᐃᓕᑕᕆᖃᑕᐅᔪᒪᑉᓗᒍ ᑖᒻᓇ ᐋᓖᓐ ᐊᓚᕋᓚᒃ. 

ᖁᕕᐊᓇᖅ ᑕᒫᓃᑦᑐᓐᓇᕋᕕᑦ ᓴᕆᒪᒋᕙᒋᓪᓗ ᐊᖏᔪᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᔅᓯ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᑲᖏᖅᓯᓂᐅᑉ 

ᐅᐊᓐᓈᓄᑦ−ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖏᐊᖅᑕᐅᒐᓗᐊᖅᑎᓪᓗᖓ ᐃᓕᑕᕆᔪᒪᒻᒥᒐᒃᑭᑦ 

ᑲᖏᖅᖠᓂᕐᒥᐅᑕᐅᖃᑎᒐ ᐋᓖᓐ ᐊᓚᕋᓚᒃ ᐊᒻᒪᓗ ᐅᖃᖅᑎᐅᓚᐅᖅᓯᒪᔪᖅ ᑕᒫᓃᖅᑲᐅᔫᒐᓗᐊᖅ ᓯᒥᐅᓐ ᒥᑭᙳᐊᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᔭᐅᖏᑦᑑᒐᓗᐊᖅ ᑳᓚᐃ ᕗᐃᒍᓪ, 

ᓄᐊᑦᓵᐱᒋᒐᒃᑯ, ᓴᓂᑭᓗᐊᖅ ᐅᖓᓯᑦᑐᐊᓘᒐᓗᐊᖅ ᐃᖃᓗᒻᒥᐅᖑᑦᓱᓂᓗ ᑭᒡᒐᑐᙱᒃᑲᓗᐊᖅᓱᒍ 

ᑐᙵᓱᒃᑲᐃᓲᖑᖕᒪᑦ ᑕᒫᓃᓕᑐᐊᕋᒪ. ᐊᑖᑕᖓᓗ ᕼᐊᓘᖅᐸᕋ, (ᑐᓵᔨᑎᒎᓕᖅᑐᖅ) ᐊᒃᑲᒐ ᐊᖓᒐᓘᓐᓃᑦ 

(ᑐᓵᔨᑎᒎᕈᓐᓃᖅᑐᖅ) ᓘᑎ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᐃᓕᑕᖅᓯᓂᕐᒥᒃ ᐳᓛᕆᐊᖅᓯᒪᔪᓂᒃ. ᑕᓪᓕᒫᑦ, ᐊᐱᖅᑯᑏᑦ ᐅᖃᐅᓯᒃᑯᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 372 - 6(2): ᐊᒡᒍᑦᑎᓐᓂ ᓄᓇᕘᑉ ᒥᕐᖑᐃᖅᓯᕐᕕᒋᔭᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒥᒃ ᐅᓪᓛᔅᓴᒦᓛᒃ ᐊᐱᖅᓱᕈᒪᕙᕋ ᑖᓐᓇ ᐅᖃᖅᑎᑦᑎᔩ, ᒥᓂᔅᑕ 

(ᑐᓵᔨᑎᒎᓕᖅᑐᖅ) ᐊᕙᑎᓕᕆᔨᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒐᕙᒪᑐᖃᒃᑯᑦ, ᓄᓇᕗᑦ ᒐᕙᒪᒃᑯᖏᑦ $4.7 ᒥᓕᐊᓐᓂᒃ ᑮᓇᐅᔭᓂᒃ 

ᑮᓇᐅᔭᖃᖅᑎᑦᓯᔪᒫᕐᓂᐊᓚᐅᕐᒪᑕ ᑲᓇᑕ ᓄᓇᓕᕆᓂᕐᒧᑦ ᑮᓇᐅᔭᖃᕐᕕᖓᑎᒍᑦ. ᓯᑎᐱᕆ 2019-ᒥ 

ᓴᖅᑭᑎᑕᐅᓂᒃᓴᖓᓄᑦ  

ᐊᒡᒍᑎᓐᓂᒃ ᓄᓇᕗᒻᒥ ᒥᕐᖑᐃᓯᕐᕕᑦᓴᖅ ᑲᖏᖅᑐᒑᐱᐅᑉ ᓴᓂᐊᓂ. 

 

ᕖᕝᕗᐊᕆ 16, 2022-ᒥ ᑖᒃᑯᐊ ᐱᓕᕆᕝᕕᖓᑦ ᒪᓂᒪᑎᑦᓯᓚᐅᖅᓯᒪᔪᖅ ᐊᑭᑦᑐᕋᐅᑕᐅᒍᓐᓇᕐᓗᓂ ᐊᒡᒍᑎᓐᓂᒃ 

ᒥᕐᖑᐃᓯᕐᕕᐅᑉ ᐊᓪᓚᕝᕕᑦᓴᖓ ᐳᓛᕆᐊᕐᕕᑦᓴᖓᓗ. ᐊᑭᕋᖅᑐᕋᐅᑕᐅᓂᖓ ᖁᔭᓈᖅᑕᐅᓕᓚᐅᖅᓯᒪᒻᒪᑦ ᒪᐃ 2022-

ᒥ. 

 

ᐃᖅᑲᖅᐸᕋ ᒪᓕᒐᓕᐅᖅᑎᐅᖃᑎᒪ, ᒥᔅᑕ ᕼᐃᒃᔅ ᐅᖃᐅᓯᕆᔪᔮ. ᐅᑭᐊᒃᓵᖅ ᐃᔅᓯᕙᑎᓪᓗᑕ ᒥᓂᔅᑕ ᐅᖃᔪᒻᒪᑦ 

ᐱᔭᕇᖅᓯᕙᓪᓕᐊᓕᕐᒪᑕᒎᖅ ᐊᖏᕈᑎᑦᓴᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ ᑖᓐᓇ ᐱᓪᓗᒍ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᐅᓪᓗᒥ ᖃᓄᐃᓕᕐᓂᖓᓂᒃ ᑕᒪᓐᓇ ᐱᓕᕆᐊᑦᓴᐅᔪᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᑦ ᖁᔭᓕᕗᖓ ᑖᔅᓱᒪᑉ ᒥᔅᓵᓄᑦ ᐊᒡᒍᑎᓂᐅᑉ ᐸᕐᓇᒃᑕᐅᓂᖓᓄᑦ.  

 

ᒫᓐᓇ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᖏᕈᑎᑖᕋᓱᒃᑲᑦ ᑖᓐᓇ ᐃᒡᓗ ᓴᓇᔭᐅᓂᐊᖅᑑᑉ 

ᑖᔅᓱᒪᐅᑉ ᐃᓗᐊᓂ ᐱᓕᕆᖃᑎᒋᒍᓐᓇᕋᑦᑎᒍᒃᑭᐊᖅ. ᑖᓐᓇ ᓱᓕ ᒫᓐᓇ ᐃᓗᓕᑯᓗᖏᑦ ᐋᖅᑭᒃᓱᖅᑕᐅᕙᓪᓕᐊᔪᐃᑦ 

ᒫᓐᓇᐅᔪᖅ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓱᑯᓗᒃ ᐊᓕᐊᓇᐃᑦ ᓴᒃᑯᑕᐅᓯᒪᙱᒻᒪᑦ ᐱᓕᕆᐊᖑᒻᒪᑦ.  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

 

ᐊᐱᖅᑯᑎᖃᒃᑲᓐᓂᕈᒪᓪᓗᖓ (ᑐᓵᔨᑎᒎᓕᖅᑐᖅ) ᔫᓂᒥ ᐊᕐᕌᓂ, ᐅᖃᖅᑎᑦᓯᔩ, ᒪᓕᒐᓕᐅᕐᕕᒃ ᐊᖏᕈᑎᖃᔪᒻᒪᑕ 

$2.96 ᒥᓕᐊᓐ ᑮᓇᐅᔭᓂᒃ ᑮᓇᐅᔭᖅᑐᕈᑎᑦᓴᐅᓂᐊᕐᓗᑎᒃ ᑖᒃᑯᐊ ᐊᒥᐊᒃᑯᑦ ᑕᒪᑐᒧᖓ ᑐᕌᖅᑐᑦ. 

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐹ ᐱᓕᕆᕝᕕᖓᑕ ᓄᑖᒥᒃ ᒪᓂᒪᑎᑦᓯᓂᐊᕐᒪᖔᑕ ᐊᑭᑐᕋᐅᑕᐅᒍᓐᓇᓕᕐᓗᓂ 

ᐊᒡᒍᑎᓐᓂᒃ ᒥᕐᖑᐃᓯᕐᕕᐅᑉ ᐊᓪᓚᕝᕕᑦᓴᖓ ᐳᓛᕆᐊᕐᕕᑦᓴᖓᓗ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒪᓂᒪᑎᙱᒋᐊᙱᑕᕋᓗᐊᕗᑦ ᑭᓯᐊᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᕙᓪᓕᐊᔭᕗᑦ 

ᐊᖏᕈᑎᓕᐅᖅᑳᓚᐅᕐᓗᑕ ᐃᓪᓗᑦᓴᒥᒃ ᐊᑐᓛᕈᒪᑉᓗᑕ ᐊᑐᕈᒫᖅᑕᖓᓂᑦᑕᐅᖅ. ᑲᑐᔾᔨᖃᑎᒌᓪᓚᑦᑖᕐᓗᑕ ᓴᓇᓛᕋᑉᑕ. 

ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᖅᑕᕗᑦ ᐃᓚᖓᓂᒃ ᐊᑭᑦᓴᖓᓄᑦ, ᐃᓂᑦᓴᖃᕋᔭᖁᑉᓗᑕ ᐊᒡᒍᑎᓐᓂ 

ᒥᕐᖑᐃᓯᕐᕕᖓᖕᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ ᐱᓕᕆᐊᖑᓯᒪᔪᖅ ᐊᔅᓱᕉᑕᐅᖃᑦᑕᖅᓯᒪᒻᒪᑦ 

ᐸᕐᓇᑕᐅᑦᑎᐊᖅᓯᒪᕖᙵᖅᑐᓂᓗ ᐱᐅᒋᔭᐅᓪᓗᓂᓗ ᑕᖅᐱᑲᓂ ᓄᓇᓕᓐᓄᑦ ᑲᑎᒪᔨᖃᖅᑐᑎᓪᓗ ᑕᐃᒪᐃᓕᖓᒻᒪᑕ.  

 

ᑖᓐᓇ ᐳᐃᒍᖅᑕᐅᑦᑕᐃᓕᓕ ᓴᓂᕐᕙᖅᑕᐅᓯᒪᑦᑕᐃᓕᓕ ᐆᒪᑎᑕᐅᖏᓐᓇᖁᕙᕋ. ᑕᖅᓴᑦᑎᐊᕙᒻᒥᓪᓗ 

(ᑐᓵᔨᑎᒎᓕᖅᑐᖅ) ᐸᐃᑉᐹᒃᑯᕕᒻᒥ (ᑐᓵᔨᑎᒎᕈᓐᓃᖅᑐᖅ) ᐱᐅᓪᓚᕆᑦᑐᒥᒃ (ᑐᓵᔨᑎᒎᓕᖅᑐᖅ) ᐸᐃᑉᐹᒃᑯᕕᖃᖁᔭᕋ.  

 

>>ᐃᒡᓚᖅᑐᑦ 

 

ᑭᖑᓪᓕᖅᐹᒥᒃ ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᒃᑲᓐᓂᕈᓐᓇᖅᐹ ᖃᑦᓯᑲᓐᓂᕐᓂᒃ ᒐᕙᒪᑐᖃᒃᑯᓐᓂᒃ 

ᓇᕝᕚᖅᓯᒪᒻᒪᖔᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᕝᕙᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᒪᓐᓇ 

ᐱᓕᕆᐊᑦᓴᐅᔪᖅ ᑲᔪᓯᑦᓯᐊᓛᖁᑉᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐳᐃᒍᔾᔮᙱᑦᑎᐊᖅᑕᕗᑦ 

ᐊᒻᒪᓗ ᒫᓐᓇ ᑮᓇᐅᔭᒃᑲᓂᕐᓂᒃ ᑐᔅᓯᕋᔾᔮᙱᑲᓚᐅᖅᑐᒍᑦ. ᑖᒃᑯᐊ ᐱᓕᕆᖃᑎᒋᓇᓱᒃᑲᑦᑎᒍᑦ, ᑖᓐᓇ ᐃᒡᓗᒥᒃ 

ᓴᖅᑭᑦᑐᖃᖅᐸᑦ.  

 

ᐊᒻᒪᓗ ᑕᐃᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᒥᒃ ᐊᔾᔨᓪᓗᐊᖓᓂᒃ ᖃᐃᑦᑎᓚᐅᖅᓯᒪᒻᒪᑕ. ᑖᓐᓇ 

ᐱᓕᕆᐊᕆᔭᐅᖁᔭᐅᖏᓐᓇᕐᒥᒻᒪᑦ ᐅᖓᕙᕆᐊᖅᑕᐅᓪᓗᓂ ᑖᓐᓇ ᑮᓇᐅᔭᖅ ᐊᑐᐃᓐᓇᕐᓂᐊᕋᑦᑎᒍᑦ ᖁᔭᒋᒻᒥᔭᒃᑲ 

ᑕᐃᒃᑯᐊ ᒐᕙᒪᑐᖃᒃᑯᑦ ᑖᒃᑯᓂᖓ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᖃᑕᐅᒻᒥᒻᒪᑕ. ᐊᒻᒪᓗ ᑕᕝᕙᓂ ᐃᒡᓗᕐᔪᐊᕐᒦᑦᑐᓯ 

ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᒻᒪᑕ. ᑖᓐᓇ ᐊᑐᓕᖅᑎᑕᐅᑦᑎᐊᖁᒐᓗᐊᕐᒥᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 373 - 6(2): ᐅᑏᓐᓇᕈᓇᖅᑐᒥᒃ ᓄᒃᑭᓪᓚᐅᑎᒧᑦ ᐱᔫᒥᓴᐅᑎᒃᓴᐃᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᑐᖅᑕᒃᑲ.  

 

ᐅᖃᖅᑎᑦᑎᔩ, ᐊᐱᖅᑯᑎᖃᕐᓂᐊᖅᑐᖓ ᑖᔅᓱᒧᖓ ᒥᓂᔅᑑᔪᒧᑦ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ.  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᕗᑦ ᐊᐱᖅᓱᕈᓘᔭᔪᒐᒃᑯ ᑭᖑᓪᓕᕐᒥ ᐅᐱᕐᖔᖅ ᐃᔅᓯᕙᓂᖃᖅᑎᓪᓗᑕ 

ᑕᒪᒃᑯᐊ ᐅᖅᓱᐊᓗᑦᑐᖏᑦᑐᒧᑦ ᐃᑯᒻᒪᖅᑯᑎᓕᕆᓂᐅᔪᑦ ᓇᐅᔮᓂ ᓴᓪᓕᓂᓪᓗ.  

 

ᒥᓂᔅᑕ ᖃᐅᔨᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ $1.6-ᒥᓕᐊᓐᓂᒃ ᑮᓇᐅᔭᖃᖅᑎᑦᑎᓂᐅᔭᕐᒪᑕ 

ᐃᑯᒻᒪᖅᑯᑎᓕᐅᕈᓐᓇᓂᕐᒥᒃ ᓯᕿᓂᕐᒧᑦ ᐊᓯᖏᓐᓄᓪᓗ. ᑕᒪᒃᑯᐊ ᒐᕙᒪᑐᖃᒃᑯᑦ ᐊᓪᓚᔅᓯᒪᔭᖏᓐᓂᒃ ᐅᖃᖅᓯᒪᕗᖅ 

ᐅᖃᖅᓱᒋᑦ:  

 

“...ᓴᖅᑮᓗᓂ ᐃᑯᒻᒪᖅᑯᑎᓕᐅᕈᑎᔅᓴᐃᑦ ᓯᕿᓂᕐᒧᑦ ᐊᓯᖏᓐᓄᓪᓗ ᓄᓇᓕᓐᓂ ᐊᑐᓂ ᓴᓪᓕᕐᒥ ᓇᐅᔮᓂᓗ. 

ᖄᒃᑲᓐᓂᐊᒍᓪᓗ ᑖᓐᓇ ᐱᓕᕆᐊᔅᓴᖅ ᐃᑲᔪᖅᑐᐃᒍᑎᐅᓂᐊᖅᐳᖅ ᐃᑯᒻᒪᖅᑯᑎᒃᓴᓂᒃ ᖃᐅᒻᒪᖅᑯᑎᓂᒃ ᐃᓪᓗᐃᓪᓗ 

ᐊᒻᒪᓗ ᑖᒃᑯᐊ ᐋᖅᑭᒋᐊᕈᑎᑎᒍᑦ ᐊᒻᒪᓗ ᑕᒪᒃᑯᐊ ᑭᑐᓄᑦ ᐃᑯᒻᒪᖅᑯᑎᓕᐅᕈᓐᓇᕈᑎᐅᔪᓂᒃ.”  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᖁᓪᓕᒃᑯᑦ ᐱᓕᕆᐊᕆᕙᓪᓕᐊᔭᖏᓐᓂᒃ ᑕᒪᑐᒪᙵ? ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᕆᒐᕕᑦ. ᑖᒃᑯᐊ ᒪᕐᕉᒃ 

ᐱᓕᕆᐊᔅᓴᐅᕙᓪᓕᐊᔪ ᓄᓇᓕᖓᓐᓂ. ᑖᒃᑯᐊ ᐃᓗᓕᒻᒪᕆᖏᑦ ᑭᙳᕈᓂᖏᑦ ᐱᓯᒪᙱᓇᒃᑭᑦ ᒫᓐᓇ. ᖁᓪᓕᒃᑯᑦ 

ᐱᓕᕆᐊᔅᓴᐅᙱᒻᒪᓪᓕ ᑖᓐᓇ ᒐᕙᒪᒃᑯᓪᓕ. ᖃᓄᐃᓕᖓᓕᖅᐸᑦ ᒫᓐᓇ ᑭᐅᒍᓐᓇᙱᑦᑕᕋ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᓕᕆᐊᖑᖃᑦᑕᖅᑐᐃᑦ ᐱᓯᒪᔭᐅᔾᔫᒥᖃᑦᑕᕈᑎᒃ ᑭᐅᔭᖃᑦᑕᕐᓗᑕ 

ᐃᓱᐊᕐᓂᖅᓴᐅᓇᔭᕋᓗᐊᕐᒪᑦ ᑕᕝᕙᓂ ᐃᒡᓗᒥ.  

 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᒐᒃᑯ ᐃᓪᓗᒥ ᔫᓂᒥᐅᑎᓪᓗᒍ ᐅᔾᔨᕆᔪᒐᒃᑯ ᑐᕌᒐᕆᔭᖓ ᐃᓚᖓ 

ᐅᖅᓱᐊᓗᓗᐊᑦᑕᐃᓕᓂᕐᒨᖓᔪᖅ ᐃᓯᐊᕿᓗᐊᙱᔾᔫᒥᒐᔭᖅᓱᓂ ᐊᕙᑎᑦᑎᓂᓪᓗ ᐱᐅᓗᓂ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᒃᑲᓐᓂᖅ ᖁᓪᓕᒃᑯᑦ ᐱᓇᓱᑉᐸᑦ ᓴᓪᓕᕐᒥ ᓇᐅᔮᓂᓗ ᑕᒪᒃᑯᐊ ᐃᑯᒻᒪᖅᑯᑎᓕᐅᖅᐸᓐᓃᑦ 

ᐅᖅᓱᐊᓗᑦᑐᖏᔾᔫᒥᖁᓪᓗᒋᑦ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᑯᒻᒪᖅᑯᑎᖃᕐᕖᑦ 

ᐅᖅᓱᐊᓗᒃᑐᐊᖏᔾᔫᒥᖁᓪᓗᒋᓪᓗ ᐃᒪᐃᑉᐸᓪᓕᐊᕗᒍᑦ ᖁᓪᓕᒃᑯᓐᓂ, ᑖᒃᑯᐊ ᐊᐅᓚᑕᐅᑏᑦ ᑭᓱᑦ ᐱᒋᐊᖃᖅᐸᑦ 

ᓄᑖᓂᓪᓗ ᐊᐅᓚᐅᑎᖃᓕᑦᑕ? ᓇᓪᓕᖅᐸᑦ ᑭᖑᕝᕕᕆᐊᖃᓕᕈᑎᒃ ᓄᑕᐅᓂᖅᓴᓂᒃ ᐅᖅᓱᐊᓗᑦᑐᖏᓐᓂᖅᓴᓂᓪᓗ 

ᑭᖑᕝᕕᖃᑦᑕᕈᒫᕐᓂᐊᖅᓯᒪᕗᑦ. ᑕᐃᒪᐃᑉᐸᓪᓕᐊᕗᒍᑦ ᑕᒪᒃᑯᓇᙵᑦ ᐃᑯᒻᒪᖅᑯᑎᖃᕐᕕᓐᓄᑦ ᑭᖑᕝᕕᕆᐊᖃᓕᕌᖓᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᒪᓕᒐᓕᐅᕐᕕᒻᒥ 

ᐊᖏᕈᑎᖃᔪᒻᒪᑕ ᖁᓪᓕᒃᑯᑦ ᑮᓇᐅᔭᓂᒃ ᐃᑯᒻᒪᖅᑯᖅᑐᓗᐊᙱᓂᖅᓴᖅ ᖃᐅᒻᒪᖅᑯᑎᓂᒃ ᐋᖅᑮᖁᓪᓗᒋᑦ 

ᓄᓇᕗᓗᑦᑖᒥ. ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᖓᓕᕐᒪᖔᖅ ᐱᓕᕆᐊᔅᓴᐅᔪᖅ ᓴᓪᓕᕐᒥ ᓇᐅᔮᓂᓗ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑕᒪᒃᑯᐊ 

ᐃᑯᒻᒪᖅᑯᓗᐊᙱᑦᑐᓂᒃ ᖃᐅᒻᒪᖅᑯᑎᓂ ᒫᓐᓇ ᐱᐊᓂᒃᐸᓪᓕᐊᖅᐳᒍᑦ ᐃᑯᒻᒪᖅᑯᑎᓕᒫᑦᓯᐊᑦ ᐊᖅᑯᑎᓂᒃ 

ᐊᓯᔾᔨᐸᓪᓕᐊᓕᖅᓱᑎᒍ 2022-2023-ᒥ ᓄᓇᓖᑦ ᐊᕐᕕᐊᑦ, ᐸᓐᓂᖅᑑᖅ, ᑭᒻᒥᕈᑦ ᐊᒻᒪᓗ ᐅᑭᐅᖅ 

ᐊᕐᕌᒍᒋᓂᐊᖅᑕᑎᓐᓂ ᐸᕐᓇᑉᐳᒍᑦ ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓇᐅᔮᑦ, ᑭᙵᐃᑦ ᐊᒻᒪ ᓴᓂᕋᔭᒃ. ᑖᒃᑯᐊ ᓄᓇᓖᑦ 

ᑭᖑᓪᓕᖅᐹᖑᓂᐊᖅᑐᑦ ᑭᖑᕝᕕᖅᑕᐅᓂᔅᓴᖏᑦ ᖃᐅᒻᒪᖅᑯᑏᑦ ᐃᑯᒻᒪᖅᑯᑐᓗᐊᙱᑦᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 374 - 6(2): ᐊᖁᑦᑐᓐᓇᐅᑏᑦ ᓚᐃᓴᓐᓯᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑯᑦ ᐅᑉᓛᑦᓯᐊᖅᑰᖅᐸᔅᓯ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᐊᐱᕆᔪᒪᓪᓗᒍ ᑕᒪᒃᑯᐊ 

ᐊᖁᑦᑐᖅᓯᐅᑏᑦ ᐱᓪᓗᒋᑦ. ᐅᖃᖅᑎᑦᑎᔩ, ᐊᕐᕌᒍᒐᓚᐅᓕᕐᒪᑦ ᑕᐃᒪᙵᓂᑦ ᐸᓖᓯᒃᑯᑦ ᐊᖁᑦᑐᖅᓯᐅᑎᖃᖅᑐᓂᒃ 

ᖃᐅᔨᓴᖃᑦᑕᕈᓐᓃᓕᔪᒻᒪᑕ ᐊᖁᑦᑐᖅᓯᐅᑎᑖᕈᒪᔪᓄᑦ. ᒫᓐᓇ ᖃᐅᔨᓴᖅᑎᓪᓚᕇᑦ ᑲᒪᖔᖃᑦᑕᓕᖅᓱᑎ ᑖᒃᑯᐊ 

ᐸᓖᓯᒃᑯᑦ ᑲᒪᒋᖃᑦᑕᓚᐅᕋᓗᐊᕐᒪᔾᔪᒃ. ᑖᒃᑯᐊᓗ ᖃᐅᔨᓴᕈᑎᒋᕙᑦᑕᖏᑦ ᐸᓖᓯᒃᑯᑦ ᐊᖁᑦᑐᖅᓯᐅᑎᖐᓛᒃ 

ᓄᓇᕗᒻᒧᑐᐊᖅ ᑐᕌᖓᓚᐅᖅᓱᓂ ᐊᑑᑎᖃᕋᑎ ᓄᓇᕗᑦ ᓯᓚᑖᓂ.  

 

ᒫᓐᓇ ᒐᕙᒪᒃᑯᑦ ᐊᖁᑦᑐᖅᓯᐅᑎᓂ ᖃᐅᔨᓴᖅᑐᑑᕙᓕᕐᒪᑕ. ᒥᓂᔅᑕ ᐊᐱᕆᕙᕋ ᐊᖁᑦᑐᖅᓯᐅᑎᖃᐅᖅᐸᑦ ᓱᓕ 

ᓄᓇᕗᒻᒧᑐᐊᖅ ᑭᓯᐊᓂ ᑭᓪᓕᖃᖅᑎᑕᐅᔪᓂᒃ? ᒪᕐᕈᐃᓕᖅᑲᖓᔪᒥ ᓄᓇᕗᒻᒥ ᐊᖁᑦᑐᖅᓯᐅᑎᖃᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓯᐅᑎᓄᑦ ᑐᕌᖓᔪᑦ ᑎᓴᒪᐃᓕᖓᒻᒪᑕ ᑐᕌᒐᕆᔭᐅᔪᑦ. 

ᐃᓚᖏᑦ ᐃᒪᐃᓕᖓᓪᓗᓂ, “ᐅᑭᐅᖅᑕᖅᑐᒥ ᑲᓇᑕᒥᓗ ᒐᕙᒪᖃᕐᕕᓐᓂ ᐃᖅᑲᓇᐃᔭᖃᑎᖃᕐᓗᑎᒃ ᑲᓇᑕᒥ 

ᐊᖏᕈᑏᑦ ᑕᐃᒃᑯᐊ ᐊᖅᑯᑎᒋᔭᐅᓪᓗᑎᒃ ᐊᖁᔾᔪᑎᑖᖅᑎᑦᑎᖃᑦᑕᕐᒪᑕ. ᑖᒃᑯᐊ ᒐᕙᒪᒃᑯᑦ ᖃᐅᔨᓴᐃᔨᖃᕐᒪᑕ 

ᐊᖁᔾᔪᑎᑖᕈᒪᔪᓂᒃ.”  

 

ᑕᒪᒃᑯᐊ ᐊᖁᔾᔪᑎᓕᒫᑦ ᓄᓇᕗᒻᒥ ᐊᑐᖅᑕᐅᔪᓐᓇᖅᑐᑦ ᑲᓇᑕᒥᓗ. ᐊᓯᖏᓐᓂᒃ ᒐᕙᒪᖃᕐᕕᓐᓂ ᐱᑕᖃᖅᑰᖏᒻᒪᑦ 

ᓲᕐᓗ ᒫᓂ ᓄᓇᕗᒻᒥᑐᐃᓐᓇᖅ ᐊᖁᔾᔪᑎᑖᓲᖑᒻᒪᑕ ᐊᒻᒪᓗ ᐊᖁᔾᔪᑎᑖᕋᓱᑉᐸᓪᓕᐊᔪᑦ ᑭᒡᓕᓕᐅᖅᑕᐅᓯᒪᓪᓗᑎᒃ 

ᖃᓄᖅ ᐊᖁᒍᓐᓇᕐᒪᖔᖏᑦ. ᖃᐅᔨᓴᐃᔩᓪᓖᒃᑯᐊᖅ ᓲᖃᐃᒻᒪ ᐊᔪᙱᑦᑎᐊᕋᒥᒃ ᐃᓕᓐᓂᐊᖅᑎᑦᑎᖃᑦᑕᖅᐳᑦ. 

ᑎᑎᕋᖅᓯᒪᔪᓂᒃ ᐱᑕᖃᕆᐊᖃᕐᒥᔪᑦ ᐊᔾᔨᐸᓗᒋᓪᓗᓂᒋᑦ. ᑐᑭᓯᔪᒪᔪᖓ ᖃᓄᐃᒻᒪᑦ ᐃᓚᖏᑦ ᓄᓇᕗᑐᐃᓐᓇᕐᒥ 

ᐊᑐᖅᑕᐅᔪᓐᓇᕐᒪᖔᖏᑦ ᐱᖃᑎᖏᓪᓗ ᑲᓇᑕᓕᒫᒥ ᓇᒥᑐᐃᓐᓇᖅ ᐊᖁᑦᑐᓐᓇᐅᑎᖃᖅᖢᑎᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 9-ᖑᒻᒪᑕᐃᒃᑯᐊ ᐊᔾᔨᒌᙱᑦᑐᑦ 

ᓚᐃᓴᑖᕆᔭᐅᖃᑦᑕᖅᑐᑦ ᑕᒫᓂ ᐊᔾᔨᒌᙱᑐᐃᓐᓇᐅᓪᓗᑎ ᐊᑐᖅᑕᐅᔪᓐᓇᕐᓂᖏᑦ ᐊᑦᑕᓇᔾᔭᐃᖅᓯᓯᒪᖁᔨᓂᕐᒧᑦ.  

ᑕᐃᒃᑯᐊ ᖃᐅᔨᓴᐃᖃᑦᑕᖅᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓲᕐᓗᖃᐃ ᐊᔾᔨᒌᙱᑦᑐᓂᒃ ᐊᒻᒪᓗ 

ᓚᐃᓴᑖᕈᓐᓇᖅᑎᑎᓪᓗᑎᒃ ᑲᓇᑕᓕᒫᒥ ᐊᑐᖅᑕᐅᔪᓐᓇᖅᑐᓂᒃ. ᑕᐃᒃᑯᐊ ᓚᐃᓴᑖᕈᒪᔪᑦ ᑲᓇᑕᓕᒫᒧᑦ 

ᐊᑐᖅᑕᐅᔪᓐᓇᖅᑐᒥᒃ ᑕᐃᒪᐃᑦᑐᑖᖃᑦᑕᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᒃᑲᓂᖅᑲᐅᒍᒪᖃᐃ. ᐃᒪᐃᓕᒋᐊᖅᑲᐅᔪᖓ Class 5-ᒥ 

ᐅᖃᐅᓯᖃᖅᑐᖓ; ᓄᓇᕗᒻᒥᐅᑦ ᑕᐃᒪᐃᑦᑐᓂᒃ ᐱᖃᒡᒍᒻᒪᑕ. ᒪᑯᐊᓗ Class 1-ᓖᑦ ᐊᖁᑦᑐᖅᓯᐅᑎᓂᒃ ᑕᐃᒃᑯᐊ 

ᓄᓇᓯᐅᑎᓂᒃ ᐊᑐᓲᑦ ᓲᕐᓗ ᓄᓇᓯᐅᒻᒥᒃ ᐊᑐᖅᑐᐊᕈᒪᒍᕕᑦ ᖃᓪᓗᓈᑦ ᓄᓇᖓᓐᓂ.  

 

ᑕᐃᒪ ᑖᓐᓇ ᓄᓇᕗᒻᒥᑐᐊᖅ ᓄᓇᕗᒻᒧᑐᐊᖅ ᐊᖁᔾᔪᑎᖃᖅᑐᖅ ᑕᐅᓇᓂ ᓲᕐᓗ ᓚᐃᓴᖃᙱᑦᑐᖅ 

ᐃᓕᓴᕆᔭᐅᓯᒪᙱᒻᒪᑦ ᑖᓐᓇ ᓄᓇᕗᒻᒧᑐᐊᖅ ᐊᑐᖅᑐᖅ. ᓄᓇᕗᒻᒥᐅᑦ ᑕᐃᒪ ᐅᓗᕆᐊᓇᖅᑐᒦᑎᑕᐅᕗᑦ. ᐃᓚᖏᑦ 

ᖃᐅᔨᒪᓲᖑᙱᒻᒪᑕ ᓄᓇᕗᑐᐃᓐᓇᕐᒥ ᐊᑐᖅᑕᐅᔪᓐᓇᕐᓂᖏᓐᓂᒃ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᐊᖁᔾᔪᑎᑖᕈᒪᔪᑦ ᓇᒥᓕᒫᖅ ᑕᐃᔅᓱᒥᖓ 

ᓚᐃᓴᒥᒃ ᐊᑐᕈᓐᓇᖁᓪᓗᒍ ᓄᓇᕗᒻᒧᑐᐊᖅ ᐊᖁᔾᔪᑎᓂᒃ ᐱᑕᖃᕆᐊᖃᙱᒻᒪᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐅᕙᑦᑎᓐᓄᑦ ᓄᓇᕗᒻᒧᑐᐊᖑᙱᑦᑐᖅ ᐊᑐᖅᑕᐅᔪᓐᓇᕐᓗᑎᑦ ᐊᖁᔾᔪᑏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. ᕿᒥᕐᕈᓇᓐᓂᐊᖅᐸᕋ ᑕᒪᓐᓇ 

ᐊᓯᔾᔨᕆᐊᖃᕈᑦᑎᒃᑯ ᓇᓗᓇᐃᒃᑯᑕᓕᒃ 5. ᑕᒪᓐᓇ ᐊᓯᔾᔨᕐᓂᐊᖅᐸᑦ ᑲᓇᑕᒥᐅᑎᑦᑕᐅᖅ ᓲᖃᐃᒻᒪ ᐱᖃᑕᐅᔪᒪᒐᑦᑕ. 

ᐃᒃᑯᐊ “ᓴᙲᑎᑉᐸᓪᓕᐊᓲᖑᒻᒪᑕ ᐊᖁᔾᔪᑏᑦ.”  

 

ᐄ, ᒐᕙᒪᖃᕐᕖᑦ ᐊᔾᔨᒌᙱᑦᑐᓂᑦᑕᐅᖅ ᑕᐃᒪᓐᓇ ᐱᓯᒪᒻᒥᒻᒪᑕ. ᐃᓚᖏᓪᓗ ᐊᖁᔾᔪᑏᑦ ᑭᒡᓕᓕᐅᖅᑕᐅᓯᒪᓪᓗᑎᒃ. 

ᐃᖅᑲᓇᐃᔭᕈᒪᒐᒥᒃ ᑕᒫᓂ ᑕᐃᔅᓱᒥᖓ ᐊᖁᔾᔪᑎᖃᕐᓗᑎ ᑭᓯᐊᓂ ᐃᖅᑲᓇᐃᔭᕈᓐᓇᓲᖑᒻᒪᑕ ᐃᖅᑲᓇᐃᔮᕆᔪᒪᔭᒥᓂᒃ.  

 

ᐄ, ᕿᒥᕐᕈᓇᒍᓐᓇᖅᑕᕋ ᑕᒪᒃᑯᐊ ᐊᔾᔨᒌᙱᑦᑐᑦ ᐊᖁᔾᔪᑎᑖᕆᔭᐅᖃᑦᑕᖅᑐᑦ ᐱᓗᐊᕐᓗᒋᑦ ᑕᐃᒃᑯᐊ ᓄᓇᕗᒻᒥᑐᐊᖅ 

ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 375 - 6(2): ᐱᖁᑎᕐᔪᐊᓄᑦ ᐸᕐᓇᒃᑕᐅᓲᑦ ᐅᑎᓐᓇᕈᓐᓇᖅᑐᒥᒃ ᓄᒃᑭᓪᓚᐅᑎᓕᐅᕐᓂᖅ 

 (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᑭᐊᔅᓵᖅ ᑲᑎᒪᑎᓪᓗᑕ ᐅᓇ ᐊᐱᖅᑯᑎᒋᓚᐅᖅᓯᒪᒐᒃᑯ ᐊᒻᒪᓗ ᐃᖅᑲᐅᒪᔪᔅᓴᐅᕗᖅ ᐊᐱᖅᑯᑎᖃᑲᑕᓚᐅᖅᓯᒪᒐᒪ 

ᐊᑭᑐᔪᖅᑐᕈᑎᒃᓴᓂᒃ ᑲᑎᒪᔾᔪᑎᖃᖅᑎᓪᓗᑕ ᐅᑭᐊᔅᓵᖅ ᐊᒻᒪᓗ ᒐᕙᒪᒃᑯᑦ ᒪᑯᐊ ᐱᖁᑎᕐᔪᐊᖏᑦ.  

 

ᑕᐃᔅᓱᒪᓂ ᐊᐱᕆᓚᐅᖅᓯᒪᒐᒪ ᑭᓱᓂᒃ ᓄᑖᓂᒃ ᐱᑕᖃᓕᕐᒪᖔᖅ ᖁᓪᓕᒃᑯᓐᓂᓪᓗ ᐅᖃᓪᓚᖃᑎᖃᕐᒪᖔᑦ 

ᐊᑎᓕᐅᖃᑎᒌᒃᖢᑎᒡᓗ. ᑖᓐᓇ ᐱᓕᕆᐊᖑᔪᖅ ᐅᑯᓄᖓ ᕼᐋᒻᒪᓚᒃᑯᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᑐᕐᒪᑦ ᓲᕐᓗ 

ᐆᒻᒪᖅᑯᓯᐅᖅᑐᖃᖅᐸᑦ ᒐᕙᒪᒃᑯᓐᓄᑦ ᓂᐅᕐᕈᑕᐅᓗᑎᒃ ᑭᓯᐊᓂᐅᓇᔭᕐᒪᑦ ᐊᑐᖅᑕᐅᔪᓐᓇᕐᓗᑎᒃ ᓂᐅᕕᖅᑕᐅᓗᑎᓪᓗ.  

 

ᑕᒪᓐᓇ ᐅᖃᐅᓯᕆᒐᒃᑯ ᐅᑭᐊᔅᓵᖅ ᑲᑎᒪᑎᓪᓗᑕ, ᒥᓂᔅᑕ ᐊᖏᓚᐅᖅᓯᒪᒻᒪᑦ ᐅᖃᖃᑎᖃᕐᓂᐊᕐᓂᕋᖅᑐᓂ 

ᖁᓪᓕᒃᑯᓐᓂᒃ, ᐊᒻᒪᓗ ᐃᓱᒪᓪᓗᓂ ᓈᒻᒪᓐᓂᕋᐃᓪᓗᓂ ᑕᖅᑮᓐᓂᒃ ᒪᕐᕉᓐᓂᒃ ᐅᑭᐊᔅᓵᖅ ᑲᑎᒪᓂᕗᑦ 

ᐃᓱᓕᓕᖅᑎᓪᓗᒍ ᓄᕕᐱᕆ 8-ᒥ, ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᒃᑯᑦ ᔮᓐᓄᐊᕆ 15-ᒥ, 

ᐱᒋᐊᖁᓪᓗᒋᑦ ᑕᒪᒃᑯᐊ ᐅᖃᖃᑎᒌᓐᓂᐅᔪᑦ, ᐊᐱᕆᔪᒪᔪᖓ: ᒥᓂᔅᑕᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ 

ᐅᖃᖃᑎᒌᓐᓂᖃᓕᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᓄᑖᓂᒃ ᑐᓴᒐᒃᓴᖃᓗᐊᙱᑦᑐᖓ ᑕᒪᑦᑐᒧᖔᖅᑐᒥᒃ. ᑭᓯᐊᓂ ᐱᓕᕆᕕᒃᑲ ᐊᔭᐅᖅᑐᕐᓂᐊᖅᐸᒃᑲ 

ᐅᖃᓪᓚᖃᑎᖃᕈᓐᓇᕐᓂᐊᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂᒃ.  

 

ᖃᐅᔨᒪᓪᓗᑕ ᒪᑯᐊ ᐅᖅᓱᑐᙱᑦᑐᑦ ᑕᒪᒃᑯᐊ ᐱᓕᕆᐊᕆᔭᐅᕙᓪᓕᐊᒻᒪᑕ ᒪᑯᐊᓗ ᐃᒡᓗᑦ ᐆᒻᒪᖅᑯᑎᑐᙱᓂᖅᓴᐅᔪᑦ 

ᓴᓇᔭᐅᕙᓪᓕᐊᓕᖅᖢᑎᒃ. ᒪᑯᐊᓗ ᐃᒡᓗᕐᔪᐊᖁᑎᕗᑦ ᐆᒻᒪᖅᑯᑎᓂᒃ ᐊᑐᙱᓂᖅᓴᐅᑏᓐᓇᕋᓱᖕᓂᐊᖅᑕᕗᑦ 

ᐱᓕᕆᐊᕇᓐᓇᕐᓂᐊᖅᑕᕗᑦ. ᒪᑯᐊ ᐅᖅᓱᑐᙱᑦᑐᓪᓗ ᐊᑐᖅᑕᐅᕙᓪᓕᐊᓗᑎᒃ ᑮᓇᐅᔭᕗᑦ ᕿᓗᖅᑭᑖᕐᓂᖏᑦᑕᐅᖅ 

ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᖏᑦᑎᐊᕐᒪᑦ ᑕᒪᓐᓇ ᐱᓕᕆᐊᕆᔭᐅᖁᓪᓗᒍ.  

 

ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᒥᓂᔅᑕᒥᒃ ᑕᐃᒃᑯᐊ ᖁᓪᓕᒃᑯᑦ ᐱᒋᐊᖅᑎᑦᑎᓯᒪᖕᒪᑕ ᑕᒪᒃᑯᓂᖓ 2021-ᒥ 

ᐱᒋᐊᖅᑕᐅᓚᐅᖅᓯᒪᖕᒪᑦ ᐊᕐᕌᒎᒃ ᒪᕐᕉᓕᖅᑑᒃ. 

 

ᐅᖃᖅᑏ, ᐊᕐᕌᓂ ᕿᒥᕐᕈᓇᒃᑎᓪᓗᑕ ᒥᓂᔅᑕᐅᑉ ᐱᓕᕆᕕᐊ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑎᒃᓴᖏᑦ 

ᕿᒥᕐᕈᓇᒃᑎᓪᓗᑎᒃᑯᑦ, ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐊᑐᕈᒫᕐᓂᐊᖅᑐᖁᑎᖏᑦ ᑕᒫᓂ $30 ᒥᓕᐊᓐᓂᒃ 

ᑮᓇᐅᔭᓂᒃ ᐊᑭᓕᖅᓯᖃᑦᑕᕐᒪᑕ ᒐᕙᒪᒃᑯᑦ ᐃᒡᓗᖁᑎᖏᖕᓄᑦ ᐊᑐᖅᑕᐅᔪᑦ ᐱᓪᓗᒋᑦ. 

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐊᑭᑦᑐᕆᐊᓚᐅᖅᑎᓪᓗᒋᑦ ᒪᑯᐊ ᖃᐅᒻᒪᖅᑯᑏᑦ ᑕᐃᒪ ᒐᕙᒪᒃᑯᓐᓄᑦ 

ᐊᑭᓕᖅᓲᑎᒋᔭᐅᖃᑦᑕᖅᑐᖅ ᖃᐅᒻᒪᖅᑯᑎᓄᑦ ᐊᑭᑦᑐᑲᓪᓚᓚᐅᖅᓯᒪᖕᒪᑕ ᒪᑯᐊᓗ ᓇᖕᒥᓂᓖᑦ ᐊᒻᒪᓗ 

ᐱᔅᓂᔅ−ᖃᖅᑐᑦ ᐊᑭᑦᑑᑕᐅᒃᑲᓐᓂᖅᖢᑎᒃ. 

 

ᑕᐃᒪᐃᑦᑑᖕᒪᑦ ᕿᒥᕐᕈᓇᒃᑲᓐᓂᕆᐊᖃᓕᖅᑐᒍᑦ ᐅᖅᓱᖅᑐᙱᑦᑐᓂᒃ ᐊᑐᖅᑕᐅᕙᓪᓕᐊᖁᓪᓗᒋᓪᓗ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ. ᒪᑯᓂᖓ ᕿᒥᕐᕈᓇᓕᕌᖓᑦᑕ ᐃᒡᓗᕐᔪᐊᓂᒃ $150 ᒥᓕᐊᓐᓂᒃ ᑮᓇᐅᔭᓂᒃ ᐊᑐᖅᐸᑦᑐᓂᒃ ᒪᑯᐊ 

ᐃᓐᓇᒃᑯᕖᑦ, ᐊᓄᓪᓚᒃᓰᕖᑦ, ᑕᐃᒃᑯᐊ ᐊᑭᑐᔪᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᒪᑯᓄᖓ ᐆᒻᒪᖅᑯᑎᓄᑦ ᐊᑭᓕᖅᓲᑎᓂᒃ. 

$1 ᒥᓕᐊᓐ ᑮᓇᐅᔭᑦ ᓇᑉᐸᓪᓗᐊᖏᓐᓂᒃ ᐊᑐᖃᑦᑕᖅᑐᑦ ᐊᕐᕌᒎᑉ ᐃᓗᐊᓂ. 

 

ᑕᐃᒪᐃᑦᑑᖕᒪᑦ, ᐅᖅᓱᖅᑐᙱᑦᑐᓂᒃ ᐆᒪᖅᑯᑎᓂᒃ ᐊᑐᕐᓂᖅᓴᐅᒋᐊᖃᖅᑐᒍᑦ $50 ᑎᑭᓪᓗᒍ $100,000 ᑮᓇᐅᔭᓂᒃ 

ᐊᑐᕋᓗᐊᕈᑦᑕ ᐃᒻᒥᓂᓪᓕ ᐊᑭᓖᑐᐃᓐᓇᕋᔭᕐᒪᑦ. ᐊᒻᒪᓗ ᐊᕗᖓᐃᔨᓗᒋᑦ ᑮᓇᐅᔭᖅᑐᙱᓐᓂᖅᓴᐅᓂᐊᖅᖢᑎᒃ 

ᐊᕐᕌᒍᒐᓴᖕᓄᑦ ᐊᒡᒋᖅᑐᓄᑦ. 

 

ᑕᐃᒪᓐᓇ ᐃᓯᐊᕐᕆᕐᓘᑎᑦᑕᐅᖅ ᑕᒪᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓗ. ᑕᒪᑐᒪᓂ ᒥᔅ 

ᕿᓕᖅᑎ ᓄᑖᒥᒃ ᐆᒻᒪᖅᑯᓯᐅᕐᕕᖕᒥ ᖁᕐᓗᖅᑐᕐᒧᑦ ᓄᑖᒥᒃ ᐅᖅᑰᓴᐅᑎᖃᕐᕕᖕᒥᒃ ᓴᓇᕕᐅᓂᐊᓚᐅᕐᒪᑦ. ᐊᒻᒪᓗ 

ᑮᓇᐅᔭᖅᑐᕈᑎᒃᓴᖏᑦ ᑕᒪᒃᑯᐊ ᕿᒥᕐᕈᓇᒃᑕᐅᒋᐊᖃᓚᐅᖅᖢᑎᒃ ᐊᑑᑎᖃᑦᑎᐊᕐᒪᖔᑦ ᐊᒻᒪᓗ ᒪᑯᓂᖓ 

ᐅᖅᓱᖅᑐᙱᑦᑐᓂᒃ ᐊᑐᕐᓂᖅᓴᐅᔪᓐᓇᕐᒪᖔᖓ. ᑕᒪᓐᓇ ᓇᓗᓇᐃᖅᑕᐅᓚᐅᖅᓯᒪᔪᖅ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ. 

ᐊᒻᒪ ᓇᓗᓇᐃᔭᐃᓚᐅᖅᑐᓂ ᑖᓐᓇ ᒥᓂᔅᑕᕆᔭᐅᔪᖅ ᖃᓄᖅ ᐊᐅᓚᕋᔭᕐᒪᖔᑦ. 

 

ᐃᓗᓕᑯᓘᔭᖃᐅᖅᑐᓂᒃ ᐅᖃᐅᓯᖃᕐᓂᐊᓚᐅᖅᓯᒪᔪᕐᖑᓇ ᒥᓂᔅᑕᕆᔭᐅᔪᖅ ᖃᓄᖅ ᑕᒪᓐᓇ ᐊᑐᖅᑕᐅᓂᐊᕐᒪᖔᑦ 

ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ. ᑕᐃᒪᑐᖅ ᒪᓐᓇ ᑲᑎᒪᕐᔪᐊᕐᓂᕗᑦ ᐃᓱᓕᓚᐅᙱᓐᓂᖓᓂᖃᐃ ᑕᐃᒃᑯᐊ ᐅᓂᒃᑳᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑐᓐᓇᖅᐸᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒃᐳᑦ ᐅᓄᖅᑐᕈᓘᔮᓗᖕᓂᑦ 

ᐊᑭᑐᔪᖅᑐᕈᑎᒃᓴᓂᒃ ᐱᓕᕆᐊᖃᖃᑦᑕᕐᒪᑕ. ᐊᒻᒪᓗ ᐱᔭᕇᖅᑕᐅᕙᓪᓕᐊᓂᖏᑦ ᐊᔾᔨᒌᙱᑦᑐᐃᓐᓇᐅᓪᓗᑎᒃ. 

ᒪᑯᓂᖓ ᕿᒥᕐᕈᓇᓕᕌᖓᑦᑕ ᐃᒡᓗᓕᐅᖅᑕᐅᔪᒃᓴᓂᒃ ᒐᕙᒪᒃᑯᑦ ᐱᖁᑎᒃᓴᖏᓐᓂᒃ ᑮᓇᐅᔭᖅᑐᕈᑎᖏᑦ ᖃᓄᕐᓗ 

ᐊᑑᑎᖃᖅᑎᒋᓂᐊᕐᒪᖔᑦ ᕿᒥᕐᕈᓇᖃᑦᑕᖅᑐᒍᑦ ᓲᕐᓗ ᖁᕐᓗᖅᑑᕐᒥ ᑕᐃᒪᐃᓕᐅᓚᐅᕋᑦᑕ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒪᒋᔭᕆᐊᖃᕐᒥᔭᕗᑦ ᑕᒪᒃᑯᐊ ᑮᓇᐅᔭᖅᑐᕈᑏᑦ ᖃᔅᓯᐅᓂᐊᕐᒪᖔᖏᑦ ᐊᒻᒪᓗ ᑮᓇᐅᔭᕗᑦ 

ᓈᒻᒪᖅᑯᑦᑕᕌᖓᑕ ᑲᔪᓯᑎᑦᑎᖃᑦᑕᖅᑐᒍᑦ ᐱᓕᕆᐊᕆᔭᕆᐊᖃᖅᑕᑦᑎᓐᓂᒃ.  

 

ᐄ, ᑕᐃᒃᑯᐊ ᑕᑯᔪᒪᔭᑎᑦ ᐃᒻᒪᖄ ᒪᓕᒐᓕᐅᕐᕕᐅᑉ ᓯᓚᑖᓂ ᓄᐊᑕᐅᓚᐅᕐᓗᑎᒃ ᑭᓯᐊᓂ ᒪᑯᐊᖑᖕᒪᑕ ᑐᓴᐅᒪᔾᔪᑏᑦ 

ᕿᒥᕐᕈᓇᖕᓂᐊᖅᐸᕗᑦ ᐊᒻᒪᓗ ᖃᓄᐃᓕᖓᓗᒍ ᓴᖅᑭᑕᐅᓂᐊᕐᒪᖔᑦ ᑕᒪᓐᓇ ᐋᖅᑭᒃᓱᕐᓂᐊᖅᐸᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᒪᓕᒐᓕᐅᖅᑏᑦ ᐅᑯᐊ ᐃᓚᑎᑦᑕᐅᕐᖑᑯᐊ ᐊᐱᖅᓱᕈᒪᖕᒪᑕ 

ᓇᐃᒡᓕᑎᕐᔫᒥᖃᑦᑕᕐᓗᒋᑦ ᐊᐱᖅᑯᑎᑎᑦ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑉᐳᖓ ᐊᕗᓐᖓᐅᔨᔪᐊᓘᖃᑦᑕᕋᒪ.  

 

ᐅᖃᖅᑏ, ᒪᓕᒐᓕᐅᖅᑎᐅᓯᒪᓕᕋᒪ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪᓗ ᐊᕐᕌᒍᓄᑦ ᑎᓴᒪᓄᑦ ᑕᓪᓕᒪᓄᓪᓘᓐᓃᑦ, 

ᐊᐱᕆᖃᑦᑕᖅᓯᒪᕗᖓ ᑖᔅᓱᒥᖓᔅᓴᐃᓐᓇᖅ: ᓱᒻᒪᑦ $100-ᒥᓕᐊᓂᒃ ᑮᓇᐅᔭᓂᒃ ᐊᑐᖅᐱᑕ $500,000-ᓂᒃ 

ᐊᕐᕌᒍᑕᒫᑦ ᐆᒻᒪᖅᑯᑎᓄᑦ ᐊᑭᓕᕋᔅᓴᓂᒃ ᐃᓚᓕᐅᔾᔨᒐᑎᒃ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᕐᒧᑦ? 

 

ᖁᔭᓐᓇᒦᕈᒪᓪᓗᖑ ᑖᓐᓇ ᒥᓂᔅᑕᕆᔭᐅᔪᖅ ᐊᖏᖅᐳᖔᓚᖕᒪᑦ. ᐊᒻᒪᓗ ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᖢᖓ 

ᐅᑭᐊᒃᓵᖅ ᑕᐃᒪᐃᓕᓚᐅᕐᒥᔪᖅ ᑕᖅᑭᒐᓴᐃᑦ ᐊᓂᒍᖅᓯᒪᓕᖅᑐᑦ. ᐊᒻᒪᓗ ᒥᓂᔅᑕ ᑖᓐᓇ ᐃᓛᒃ, ᐃᓱᒫᓘᑎᒃᑲ 

ᐊᑕᐅᓯᐅᙱᑦᑐᑦ ᓇᓗᓇᐃᔭᓚᐅᖅᓯᒪᒐᒃᑭᑦ. 

 

ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ ᓵᖓᓐᓃᖦᖢᓂ ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ ᐊᒻᒪ ᒪᑯᐊ ᐅᖅᑰᓴᐅᑏᑦ ᒥᒃᓵᓄᑦ. 

ᑖᓐᓇ ᐃᓱᒫᓘᑎᒋᖃᓯᐅᑎᓚᐅᖅᓯᒪᔭᒃᑲ ᐅᑯᐊ ᐊᑭᑐᔪᖅᑐᕈᑎᒃᓴᐃᑦ. ᒪᑭᒪᐅᑎᓄᑦ ᑮᓇᐅᔭᖅᑐᕈᑏᑦ 

ᐊᑐᙱᓐᓂᖅᓴᐅᖁᒍᓐᓇᕐᒪᑕ. 

 

ᑕᒪᓐᓇ ᓇᓗᓇᐃᔭᖃᑦᑕᖅᓯᒪᔭᕋ ᐊᑕᐅᓯᐊᕐᓇᖓ ᐃᓚᖏᓂᒃᑯᐊ ᑕᒪᒃᑯᓂᖓ ᐊᑭᑦᑐᖅᐸᓪᓕᐊᔪᓂᒃ 

ᐅᓂᒃᑲᐅᓯᑦᑎᐊᖃᑦᑕᑦᑐᑦ. ᓴᓇᔭᐅᑎᓪᓗᒋᑦ ᐱᔭᕇᖅᑕᐅᓕᖅᑎᓪᓗᒋᓪᓗ ᐃᓚᖏᓪᓗ ᐊᑐᓗᐊᖅᖢᑎᒃ. ᑕᐃᒪ 

ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᖃᐅᔨᓴᐃᒑᖓᒥᒃ ᐊᑐᙱᓐᓂᖅᓴᐅᔪᓂᒃ ᓴᓇᖃᑦᑕᕈᓐᓇᕐᒪᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᑦ ᑕᒪᓐᓇ ᐃᓚᒋᔭᐅᖃᑕᐅᓂᐊᕐᒪᖔᑦ ᐊᑭᑐᔪᖅᑐᕈᑎᒃᓴᓕᕆᔨᒃᑲᓐᓂᓕᕈᑦᑕ. 

ᐊᒻᒪᓗ ᓇᓕᖅᑲᖏᓐᓂᒃ ᑕᑯᖅᑯᔾᔨᓗᓂ ᐅᐱᕐᖔᖅ ᑲᑎᒪᕐᔪᐊᓕᕐᒥᒍᑦᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᑦ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᕗᑦ ᐱᖃᕋᑦᑕᐃᓛᒃ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᒋᔭᑦᑎᓐᓂᒃ ᑕᒪᒃᑯᓂᖓ ᐃᓱᒪᖃᕆᐊᕋᓱᑉᐸᑦᑐᓂᒃ. 

ᓄᑖᕈᕆᐊᖅᓯᕙᑦᑐᑕ ᐋᖅᑭᒋᐊᖅᓯᕙᑦᑐᑕ ᐆᒻᒪᖅᑯᑎᓕᐅᕐᕕᑎᓐᓂᒃ. ᑕᒪᒃᑯᐊᓗ ᓴᖅᑭᐸᓪᓕᐊᔪᐃᑦ ᓄᑖᑦ 

ᐊᑐᕋᓱᐊᖃᑦᑕᖅᑐᑎᒍᑦ ᐆᒻᒪᖅᑯᑎᓂᒃ ᐊᑐᙱᔾᔪᑎᐅᓂᖅᓴᐅᖃᑦᑕᖅᑐᐃᑦ. 

 

ᐱᓕᕆᒐᓱᐊᖃᑦᑕᐃᓐᓇᖅᑐᑦ ᑕᒪᑐᒪᐅᑉ ᒥᔅᓵᓄᑦ. ᑕᐃᒃᑯᐊᓗ ᐊᐱᖅᑯᑎᒋᕋᑖᖅᑕᖏᑦ ᒪᓕᒐᓕᐅᖅᑎᐅᖃᑎᒪ 

ᐃᓗᓕᖏᓐᓂᒃ ᑐᑭᓯᒃᑲᓐᓂᕈᑎᔅᓴᓂᒃ ᑕᑯᖃᑦᑕᕈᒪᓪᓗᓂ. ᐄ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᑭᓱᓂᒃ 

ᐃᓗᓕᖃᕆᐊᖃᕋᔭᕐᒪᖔᑦ ᖃᐅᔨᖅᑳᕆᐊᖃᕋᔭᖅᑕᕗᑦ. ᑲᔪᓯᓂᐊᕐᒪᖔᖅ ᑕᐃᒫᒃ ᑐᔅᓯᕌᕆᕋᑖᖅᑕᖏᑎᒍᑦ 

ᑲᔪᓯᓂᐊᕐᒪᖔᖅ ᖃᐅᔨᒪᓇᙱᑦᑐᖅ. ᑭᓯᐊᓂ ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 376 - 6(2): ᐊᒃᑐᐃᓂᕆᔭᐅᓲᑦ ᖃᕋᓴᖓᒍᑦ ᐋᓐᓂᖅᓯᒪᔪᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᒫᑦᓯ ᑕᐃᒪ ᖃᕋᓴᒥᒃ ᐃᖅᑲᐅᒪᕕᐅᒻᒪᒡᒎᖅ, ᐃᓱᒪᒃᑯᑦ ᖃᓄᐃᙱᑦᑎᐊᕆᐊᖃᕋᑦᑕᒎᖅ. ᑕᒪᒃᑯᓂᖓ 

ᐃᒻᒥᓃᕐᓂᕐᒥᒃ ᐃᓱᒪᖃᑦᑕᖅᑐᐃᓪᓗ, ᐃᒻᒥᓃᓪᓚᕆᖃᑦᑕᖅᑐᐃᓪᓗ ᐃᑲᔪᖅᑕᐅᒋᐊᖃᕐᖓᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᑎᒋ ᖃᓂᒌᑦᑐᒥᒃ ᑕᒪᒃᑯᐊ ᓂᐊᖁᒃᑯᑦ ᐋᓐᓂᖅᓯᒪᔪᐃᑦ ᖃᐅᔨᒋᐊᖅᑕᐅᖃᑦᑕᖅᑳ 

ᐃᓱᒪᖏᑦ ᐊᓯᔾᔨᖅᓯᒪᙱᒃᑲᓗᐊᕐᒪᖔᑕ ᐅᕝᕙᓘᓐᓂᑦ ᐃᒻᒥᓃᕐᓂᐊᕆᐊᔅᓴᖅ ᐃᓱᒪᖃᑦᑕᓕᙱᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᖃᖅᑎᑦᓯᔩ, ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) ᖃᓄᑎᒋ 

ᐃᓗᓕᖏᑦ ᐃᓗᓕᖅᑐᔪᒥᒃ ᑐᒃᓯᕋᕐᖓᑦ ᐅᕙᖓ ᓵᖓᓃᙱᒻᒪᑕ ᑖᒃᑯᐊ. ᐊᐱᖅᑯᑎᖃᕋᑖᕐᖓᑦ ᑭᓇᑐᐃᓐᓇᖅ 

ᖃᕋᓴᖓ ᐋᓐᓂᓂᖅᑲᑦ ᓂᐊᖁᒃᑯᑦ ᐋᓐᓂᕐᓂᖅᑲᑦ ᐃᓱᒪᓕᕆᔨᒃᑯᓐᓄᑦ ᑐᓂᔭᐅᖃᑦᑕᕐᒪᖔᑕ ᑲᒪᒋᔭᐅᖁᔭᐅᓗᑎᒃ. 

 

ᐅᕙᖓᓕ ᖃᐅᔨᒪᔭᖓᒍᑦ ᐃᓛᒃᑯᑦ ᐃᓱᒪᔅᓴᖅᓯᐅᕈᑕᐅᒋᐊᖃᕋᔭᕐᖓᑕ ᐊᒻᒪᓗ ᐋᓐᓂᐊᕕᒻᒥ 

ᐃᓱᒪᓕᐅᕈᑕᐅᒋᐊᖃᕋᔭᖅᑐᑎᒃ ᓘᒃᑖᓄᑦ ᐃᑲᔪᖅᑐᓄᑦ ᐋᓐᓂᐊᓯᐅᖅᑎᓄᓪᓘᓐᓃᑦ ᓂᐊᖁᒃᑯᑦ ᐋᓐᓂᐊᖅᓯᒪᔪᓄᑦ. 

ᑕᐃᒫᒃ ᑕᕝᕙ ᑐᑭᓯᓯᒪᔭᕋ. ᐃᓛᒃᑯᑦ ᖃᐅᔨᓴᖅᑕᐅᖃᑦᑕᕋᔭᖅᑐᐃᑦ. 

 

ᐱᓕᕆᒐᓱᑉᐸᒃᑲᓗᐊᕐᒥᔪᒍᑦ ᑲᓱᖅᓯᒪᑎᑦᑎᒐᓱᐊᖅᑐᑕ ᐊᔾᔨᒌᙱᑦᑐᓂᒃ ᓘᒃᑖᖑᔪᓂᒃ. ᐃᒪᐃᑦᑐᖅᑕᖃᕈᓐᓇᒥᒻᒪᑦ 

ᐋᓐᓂᐊᖅᑐᒥᓂᐅᓗᓂ ᑎᒥᖓᒍᑦ ᐋᓐᓂᐊᓂᖃᕐᓗᓂ ᑎᒥᖓᒍᑦ ᐊᒻᒪ ᓂᕆᑦᑎᐊᖃᑦᑕᖏᓐᓂᖓᓂᒃ ᐱᔾᔪᑎᖃᖅᑳᑦ? 

ᑕᐃᑲᙶᓚᕿᔪᒥᓂᐅᑉᐸᑦ ᑕᕝᕘᓇ ᓂᕿᑦᑎᐊᕙᓕᕆᔨᒧᑦ ᐃᑲᔪᖅᑕᐅᖁᔭᐅᒍᓐᓇᖅᑐᖅ. ᑕᐃᒪᐃᖃᑦᑕᖅᑐᒍᑦ. 

ᑐᓂᓯᖃᑦᑕᖅᑐᒍᑦ ᐋᓐᓂᐊᕕᓕᐊᖅᑐᒥᓂᕐᓂᒃ ᐃᑲᔪᕈᓐᓇᖅᑐᓄᑦ ᐱᒋᐊᖃᕐᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑦᑐᐊᖃᑎᒌᒻᒪᑎᒃ ᐃᒻᒥᓃᕋᓱᓐᓂᖅ ᐊᒻᒪ ᓂᐊᖁᒃᑯᑦ 

ᐋᓐᓂᖅᓯᒪᔪᐃᑦ.  

 

ᖃᐅᔨᔭᐅᓪᓚᕆᖃᑦᑕᖅᓯᒪᒻᒪᑦ ᕼᐊᑭᒃᑲᕕᔾᔪᐊᕌᓘᑎᓪᓗᒋᑦ ᓄᓇᕗᒻᒥ ᓂᐊᖁᒃᑯᑦ ᐋᓐᓂᖅᑐᐃᑦ 

ᐃᓱᒫᓗᒋᔭᐅᔾᔮᓲᖑᕗᑦ. ᐊᒻᒪᑦᑕᐅᖅ ᐊᐃᑉᐸᕇᑦ ᐋᓐᓂᖅᑎᖃᑦᑕᐅᑎᑎᓪᓗᒋᑦ ᓂᐊᖁᒃᑯᑦᑕᐅᖅ ᖃᕋᓴᔭᒃᑯᑦ 

ᐋᓐᓂᖃᑦᑕᕐᒥᔪᐃᑦ. ᐱᕐᕈᓪᓗᐊᕿᔪᐃᑦ ᓯᑭᑑᒃᑯᑦ, ᐱᓲᑎᒃᑯᓘᓐᓃᑦ ᐊᔅᓱᐊᓗᒃ ᐋᓐᓂᕈᑕᐅᖃᑦᑕᖅᑐᑦ ᑎᓯᔪᓂᒃ 

ᓇᓴᖅᓯᒪᙱᒐᐃᒻᒪᑕ.   

 

ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐊᑐᐃᓐᓇᖃᖅᑭᓰ ᓂᐊᖁᒃᑯᑦ ᐋᓐᓂᖅᓯᒪᔪᓄᑦ ᐃᑲᔪᕈᑎᔅᓴᑎᓐᓂᒃ 

ᖃᐅᔨᓴᕈᑎᔅᓴᓂᓪᓘᓐᓃᑦ? ᒫᓐᓇ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᐃᑦᑐᓂᒃ ᐊᑐᖃᑦᑕᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᕝᕘᓇ. ᑖᒃᑯᐊ 

ᐊᐱᖅᓲᑎᒋᔭᖏᑦᑕ ᒥᒃᓵᓄᑦ ᐱᓕᕆᐊᖑᔪᓂᒃ ᐱᑕᖃᖅᓯᓇᕆᐊᓕᐅᒐᓗᐊᖅ ᑭᓯᐊᓂ ᑭᐅᕌᓂᑦᓯᐊᕐᓂᖅ ᐊᔪᕋᒃᑯ 

ᑕᕝᕘᓇ ᖃᐅᔨᒪᔭᖃᙱᖦᖢᖓᓗ ᓇᓗᓇᐃᔭᖅᑕᐅᓯᒪᔪᓂᒃ ᖃᐅᔨᓴᕐᓂᕐᒧᑦ (ᑐᓵᔨᑎᒎᓕᖅᑐᖅ) ᖃᐅᔨᓴᖅᑕᐅᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᑐᕌᖓᔪᓂᒃ, ᐅᕝᕙᓘᓐᓃᑦ ᐊᑐᐃᓐᓇᕈᐃᒃᑲᓂᕐᓂᕐᒧᑦ ᑐᕌᖓᔪᓂᒃ ᖃᐅᔨᒪᔭᖃᙱᑦᑐᖓ ᒫᓐᓇ. 

ᑭᓯᐊᓂ ᐅᑎᕐᕕᒋᔫᓪᓗᐊᕐᓂᐊᖅᖢᒍ ᖃᓄᐃᒃᓴᙱᓐᓂᕈᓂ ᒪᓕᒐᓕᐅᖅᑎ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᖏᕋᕕᑦ ᐅᑎᕐᕕᒋᓂᐊᕐᓂᕋᕋᕕᙵ ᑐᑭᓯᒃᑲᓐᓂᕈᑎᔅᓴᓂᒃ 

ᖃᐅᔨᒍᕕᑦ.  

 

ᐱᒻᒪᕆᐊᓘᒻᒪᑦ ᑕᒪᓐᓇ. ᑕᒪᒃᑯᐊ ᑲᑕᔅᓯᖃᑦᑕᖅᑐᐃᑦ, ᑲᑕᔅᓯᒪᓕᕈᓐᓇᖃᑦᑕᒥᒻᒪᑕ ᐃᓱᒪᒃᑯᑦ ᓂᐊᖁᒃᑯᑦ 

ᐋᓐᓂᓚᐅᖅᑐᑎᒃ. ᐋᓐᓂᒐᓛᑐᐃᓐᓇᖅᑐᒋᔭᖅ ᐋᓐᓂᑐᐃᓐᓇᖅᑐᒋᔭᖅ ᐋᓐᓂᓪᓚᕆᑦᑐᒋᔭᐅᑉᐸᑦ ᑕᕝᕘᓇ 

ᐊᔾᔨᒌᙱᑐᒃᑯᑦ ᐃᓱᒪᖓᒍᑦ ᐋᓐᓂᕈᓐᓇᕐᖓᑕ. ᑲᑕᔅᓯᒪᓕᕈᓐᓇᖅᑐᑎᒃ ᐊᒻᒪ ᓯᓂᑦᑎᐊᖃᑦᑕᕈᓐᓇᐃᓪᓕᒍᓐᓇᖅᑐᑎᒃ, 

ᓂᕆᓂᖅᓴᐅᓕᕈᓐᓇᖅᑐᑎᒃ, ᓂᕆᒍᒪᙱᓂᖅᓴᐅᓕᕈᓐᓇᖅᑐᑎᓪᓗ. ᐊᒻᒪ ᐃᓚᒥᓂᒃ ᑲᒪᑦᑎᐊᕈᓐᓃᕈᓐᓇᖅᑐᑎᒃ, 

ᐃᒥᐊᓗᒻᒧᑦ ᐋᙵᔮᕐᓇᖅᑐᒧᓪᓗ ᓵᒋᐊᓲᖑᓪᓗᑎᒃ. 

 

ᑕᐃᒪᐃᑦᑐᓂᒃ ᓴᖅᑭᖅᓯᒍᓐᓇᖅᑳ ᐋᓐᓂᖅᑐᒥᓂᕐᓄᑦ ᐃᑲᔫᑎᔅᓴᐅᒐᔭᖅᑐᓂᒃ ᓂᐊᖁᒃᑯᑦ ᐋᓐᓂᖅᑐᖃᕐᓂᕋᐃᑉᐸᑦ 

ᐃᒻᒥᓃᕐᓂᐅᓴᖃᑦᑕᖅᑐᓂᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᐊᖏᕈᓐᓇᖅᑐᖓ ᑕᑯᒋᐊᕈᓐᓇᕐᓂᕋᕐᓗᒍ 

ᖃᓄᖅ ᐱᖃᑕᐅᓕᕈᓐᓇᕐᒪᖔᑦᑕ ᐋᓐᓂᐊᖅᑕᐃᓕᑎᑦᑎᖃᑕᐅᓗᑕ.  

 

ᐅᖃᖅᑏ, ᐃᓱᒪᒃᑯᑦ ᖃᓄᐃᙱᒐᓱᓐᓂᖅ ᐊᒻᒪ ᐊᔪᓕᕈᑎᖃᖅᓯᒪᔪᓂᒃ ᐃᑲᔪᕋᓱᓐᓂᖅ ᐃᖃᓗᓐᓂ ᐃᓱᒪᓕᕆᔨᖏᑦ 

ᑲᑐᔾᔨᖃᑎᒌᑦᑐᐃᑦ ᖃᐅᔨᓴᖃᑦᑕᖅᑐᐃᑦ ᓄᖅᑲᑎᑦᑎᒐᓱᐊᖃᑦᑕᖅᑐᐃᑦ ᐃᓱᒪᒃᑯᓪᓗ ᐃᑲᔪᖃᑦᑕᖅᑐᐃᑦ 

ᐃᑲᔪᖅᑕᐅᔪᒪᔪᓂᒃ. 

 

ᐆᑦᑑᑎᖃᕈᓐᓇᖅᑐᒍᑦ ᐊᔾᔨᒌᙱᑦᑐᓂᒃ ᒫᓐᓇ ᐱᓕᕆᓂᐅᒌᖅᑐᓂᒃ. ᐃᓱᒪᓕᕆᔨᒃᑯᑦ ᑕᐃᓐᓇ 

ᐃᓯᑐᐃᓐᓇᒐᖅᑕᖃᕐᒥᔪᖅ ᐃᓱᒪᒃᑯᑦ ᐃᑲᔪᖅᑕᐅᒍᒪᒍᔅᓯ ᐊᔪᓕᕈᑎᖃᖅᓯᒪᒍᔅᓯᓘᓐᓃᑦ ᒍᕇᓐ ᔅᑑᓐ ᐊᓪᓚᕝᕕᖓᓂ. 

ᑕᕝᕙᓂᔅᓴᐃᓐᓇᖅ ᐃᓱᒪᓕᕆᔨᒥᒃ ᐅᖃᖃᑎᖃᕈᓐᓇᖅᑐᓯ ᑕᐃᑯᙵᕈᔅᓯ. 

 

ᐊᒻᒪᑦᑕᐅᖅ, ᐃᓱᒪᓕᕆᔨᒻᒪᕇᑦ ᓘᒃᑖᑦ ᐱᔨᑦᑎᕋᖃᑦᑕᕐᒥᔪᐃᑦ. ᐊᒻᒪᓗᑦᑕᐅᖅ ᑕᖅᑲᐅᖓ ᑎᑭᐅᑎᒐᓱᐊᖅᑎᓂᒃ 

ᓄᓇᓕᓐᓄᑦ ᐱᓕᕆᑎᑦᑎᖃᑦᑕᕐᒥᔪᒍᑦ. ᒪᒃᑯᒃᑐᓂᒃ ᐃᓅᓱᑦᑐᓂᒃ ᐃᓱᒪᓕᕆᓂᕐᒧᑦ ᐃᑲᔪᕋᓱᑦᑐᑎᒃ 

ᐊᐅᓪᓚᖅᓯᒪᑎᑦᑎᖃᑦᑕᕐᒥᔪᐃᑦ. ᐊᒻᒪᑦᑕᐅᖅ ᐃᓚᒌᓂᑦᑕᐅᖅ ᐱᓕᕆᑎᑦᑎᖃᑦᑕᕐᒥᔪᒍᑦ ᐅᒥᒻᒪᐅᑉ ᐃᓪᓗᖓᓂᒃ, 

ᐊᒻᒪᓗᑦᑕᐅᖅ ᐃᖃᓗᓐᓂ ᐃᓕᓐᓂᐊᖅᑎᑕᐅᒋᐊᖅᐸᑦᑐᑎᒃ ᐃᓱᒪᓕᕆᓂᕐᒧᑦ ᐃᑲᔪᖅᑕᐅᒋᐊᓖᑦ ᐱᓪᓗᒋᑦ ᐊᒻᒪ 

ᐊᔪᓕᕈᑎᖃᖅᓯᒪᔪᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 377 - 6(2): ᐃᖅᑲᓇᐃᔭᑲᐃᓐᓇᓲᑦ ᒥᒃᓵᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᐱᔾᔪᑎᖃᖅᑐᐃᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᒐᕙᒪᒃᑯᓐᓂ. 

 

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᒐᕙᒪᒃᑯᑦ ᑐᓴᖅᑕᐅᑎᑦᑎᔪᒻᒪᑕ ᐱᒋᐊᖅᑎᑦᑎᓂᕋᖅᑐᑎᒃ ᓰᑏᕝᕙ 2019-ᖑᑎᓪᓗᒍ, 

ᐅᖃᓕᒫᕐᓗᒋᑦ. ᐃᑲᔪᖅᓰᓂᐊᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐊᒥᓱᕈᕆᐊᖅᓯᓪᓗᐊᑲᓪᓚᑎᒃ 

ᐃᖅᑲᓇᐃᔮᓄᑦ ᐃᓕᔭᐅᑐᐃᓐᓇᖃᑦᑕᖅᑐᓂᒃ ᐃᖅᑲᓇᐃᔭᑲᓐᓇᕐᓂᕐᒧᑦ. 

ᑖᓐᓇ ᐃᑲᔪᖅᓯᓪᓚᕆᒃᑲᒃᑯ ᐅᖃᖅᑏ, ᐱᒋᐊᖅᑎᑕᐅᓯᒪᔪᖅ. ᐊᒻᒪᑦᑕᐅᖅ ᒥᓂᔅᑕ ᖃᐅᔨᒪᔪᔅᓴᐅᒻᒪᑦ, 

ᒫᓐᓇᓕᓴᐅᓛᖑᔪᖅ ᒪᓕᒐᓕᐅᕐᕕᒻᒥ ᓴᖅᑭᖅᑕᐅᓯᒪᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓂᖏᑦ ᐅᖃᓕᒫᒃᑲᓐᓂᕐᒥᓗᖓ. 2020-2021-ᒥ, 114 ᐃᖅᑲᓇᔭᑲᐃᓐᓇᖃᑦᑕᖅᑐᐃᑦ 

ᐃᖅᑲᓇᐃᔮᖅᑕᓪᓚᕆᑦᑎᑕᐅᓐᓂᕐᖓᑕ. ᐊᒻᒪ ᑕᕝᕙᖓᑦ 57% ᓄᓇᕗᒻᒥ ᐃᓄᒥᓂᐅᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑕᐃᒫᒃ ᑎᒃᑯᐊᖅᓯᒃᑲᓐᓂᖅᓯᒪᔪᖃᕐᒪᖔᖅ, 2022-2023 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔭᖅᑎᐅᑲᐃᓐᓴᖃᑦᑕᖅᑐᐃᑦ casual-ᖑᓂᕋᖅᑕᕗᑦ ᑕᕝᕙᓂ ᒐᕙᒪᒃᑯᓐᓂ ᐊᔅᓱᕈᐊᕆᓯᒪᒐᑦᑎᒍ 

ᐱᓗᐊᖅᑐᒥᒃ ᐊᕐᕌᒎᒃ ᒪᕐᕉᒃ ᐃᖅᑲᓇᐃᔭᑲᐃᓐᓇᖅᑎᐅᑉᐸᑕ, ᑕᕝᕙᓂ ᐱᓕᕆᐊᑎᖃᒃᑲ ᒐᕙᒪᒃᑯᓐᓂ.  

 

ᐃᖅᑲᓇᐃᔭᖅᑏᓪᓗ ᐊᔭᐅᖅᑐᐃᓯᒪᒐᑦᑕ ᐃᖅᑲᓇᐃᔭᖅᑎᓪᓚᕆᒍᖅᑎᑕᐅᒐᓱᐊᕐᓗᑎᒃ, ᑖᓐᓇ ᐅᓪᓗᒥᒧᑦ 

ᐊᔅᓱᕈᐊᕆᓯᒪᔭᕗᑦ. ᑕᐃᒃᑯᐊ ᐃᖅᑲᓇᐃᔮᒧᑦ ᑎᒃᑯᐊᖅᑕᐅᓂᐅᓂᕋᖅᐸᑦᑕᕗᑦ ᖁᑦᑎᓂᖅᓴᒥᒃ 

ᐃᖅᑲᓇᐃᔮᖅᑖᖅᑎᒐᓱᐊᕐᓗᒋᑦ  

 

ᑖᒃᑯᐊ ᐃᖅᑲᓇᐃᔮᕐᒧᑦ ᑎᒃᑯᐊᖅᑕᐅᔪᒧᑦ ᐅᓪᓗᒥᒧᑦ ᑲᑎᑦᑐᒋᑦ ᑕᐃᒪᖓᑦ 2022-2023 67-ᖑᓕᖅᑐᐃᑦ ᐅᓪᓗᒥᒧᑦ. 

64-ᖑᓪᓗᑎᒃ ᑖᒃᑯᐊ ᐃᓄᐃᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᐅᑲᓐᓇ... 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅ ᓇᑲᓱᒃ. ᒫᓐᓇ ᐅᖃᕈᑏᑦ ᐱᔪᓐᓇᐃᓕᑲᓐᓇᕐᖓᑕ. ᒪᒥᐊᓇᖅ, ᒥᔅ ᓇᑲᓱᒃ. 

ᑐᓴᖅᓴᐅᖏᑲᐃᓐᓇᕋᑖᕐᖓᑦ. ᑲᔪᓯᒋᐊᑐᐃᓐᓇᕆᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᕋᑖᕋᕕᐅᒃ. 

ᐅᖃᒃᑲᓐᓂᕐᓗᖓ.  

 

ᑕᐃᒃᑯᐊ ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᖅᓯᒪᔪᐃᑦ (ᑐᓵᔨᑎᒍᑦ) ᐃᖅᑲᓇᐃᔭᖅᑎᑕᐅᑲᐃᓐᓇᓲᖑᔪᑦ, 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ ᒐᕙᒪᒃᑯᓐᓂ ᓅᕖᕝᕙ 2022, ᓇᓗᓇᐃᖅᑕᐅᔪᐃᑦ 1,063-ᖑᔪᑦ. ᑖᒃᑯᐊ 418 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᑲᓐᓇᐃᖅᑐᐃᑦ. ᐃᖅᑲᖅᑐᐃᔨᓕᕆᔨᒃᑯᓐᓄᑦ 109-ᖑᓪᓗᑎᒃ 

ᐊᒻᒪᓗ ᐃᓄᓕᕆᔨᒃᑯᑎᒍᑦ 93.  

 

ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᒫᓐᓇᒧᑦ ᐊᓯᖏᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᐃᑦ ᐊᓯᖏᓐᓃᑦᑑᒐᓗᐊᑦ ᑭᓯᐊᓂ ᑖᒃᑯᐊ 

ᐊᒥᓲᓛᖑᓂᖏᑦ ᓇᓗᓇᐃᖅᓯᒪᔪᑦ ᑭᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᖔᑕ. ᖁᔭᓐᓇᒦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᓇᖅᓯᑎᐊᖅᓯᒪᖏᒻᒪᑦ ᐅᕙᓐᓄᑦ ᖃᓄᖅ ᑕᒪᒃᑯᐊ ᐊᑯᓂ 

ᐃᖅᑲᓇᐃᔭᑕᐃᓐᓇᖅᑎᐅᓯᒪᔪᐃᑦ ᐃᖅᑲᓇᐃᔭᖅᑎᓪᓚᕆᕈᑎᑕᐅᔪᓐᓇᕐᒪᖔᑕ. ᑖᓐᓇ ᐊᖓᒃᑰᓵᖅᑐᑎᑐᕐᔫᔮᓕᕐᖓᑦ.  

 

>>ᐃᒡᓚᖅᑐᑦ 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑐᑭᓯᓇᑦᑎᐊᕐᓗᒍ ᐃᖅᑲᓇᐃᔭᖅᑎᑦᑎᔨ ᑐᔅᓯᕋᕆᐊᖃᕐᒪᖔᖅ 

ᑐᕝᕙᕆᐊᖅᑕᐅᖁᓪᓗᓂᐅᒃ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᓇᒻᒥᓂᖅ ᑐᔅᓯᕋᕆᐊᖃᕐᒪᖔ 

ᐊᖏᔪᖅᑳᖓᓘᓐᓃᑦ ᑐᔅᓯᕋᕆᐊᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᑦᑎᐊᕙᒃ. ᐅᖃᖅᑲᐅᒐᒪ 

ᑖᒃᑯᐊ ᒥᓂᔅᑕᐅᓪᓗᑕ ᕿᒥᕐᕈᑎᑦᑎᓯᒪᖃᑦᑕᖅᑐᒍᑦ ᐃᖅᑲᓇᐃᔭᖅᑎᓂ ᐃᖅᑲᓇᐃᔭᑲᐃᓐᓇᖅᑐᓂ ᐊᑯᓂᐅᓗᐊᖅᑐᖅ 

ᐃᖅᑲᓇᐃᔭᖅᑎᐅᑲᐃᓐᓇᖅᓯᒪᓕᖅᑲᑕ ᕿᒥᕐᕈᔭᐅᒋᐊᖁᓪᓗᒋᑦ ᑎᒍᒥᐊᖅᑕᖏᓐᓂᒃ. ᐊᒻᒪᓗ ᑕᐃᑯᐊ ᓄᓇᓕᓐᓃᑦᑐᐃᑦ 

ᓇᓗᓇᐃᖅᓯᒍᓐᓇᕐᔪᐃᑦ ᐃᖅᑲᓇᐃᔭᖅᑎᐅᑲᐃᓐᓇᑯᑖᓗᐊᓕᖅᑲᑕ ᐊᖏᔪᖅᑳᕆᔭᒥᓂᒃ ᐅᕝᕙᓗ 

ᓇᓗᓇᐃᕐᑯᒋᕙᑦᑕᖓᓂᒃ ᑕᒪᔅᓱᒥᖓ ᐃᓱᒫᓗᑎᒻᒥᓂᒃ ᓴᖅᑮᒋᐊᖁᔨᓗᑎᒃ. ᐊᒻᒪᓗ ᐊᖏᔪᖅᑳᕆᔭᐅᔪᐃᑦ 

ᐅᔾᔨᖅᓱᕆᐊᖁᓯᒪᒻᒥᔭᕗᑦ ᐃᖅᑲᓇᐃᔭᖅᑎᐅᑯᑖᑦᑐᐃᑦ ᐃᖅᑲᓇᐃᔭᖅᑎᒧᑦ ᐃᓕᔭᐅᕙᓪᓕᐊᖁᓪᓗᒋᑦ. 

 

ᐅᓇ ᐊᐳᕈᑎᐅᓯᒪᓗᐊᖃᑦᑕᐸᒻᒥᒻᒪᑦ ᐃᖅᑲᓇᐃᔭᖅᑎᓪᓚᕆᐅᔫᒐᓗᐊᑦ ᒐᕙᒪᒃᑯᓐᓄᑦ ᖁᑦᑎᓂᖅᓴᒧᑦ 

ᐃᖅᑲᓇᐃᔭᖅᑎᑕᐅᑲᐃᓐᓇᖅᑎᓪᓗᒋᑦ-ᖑᓂᕋᖅᑕᐅᔪᖅ. ᑕᐃᑯᖓ ᐃᓕᓯᒪᑎᓪᓗᒋᑦ ᑕᐃᓐᓇ 

ᐃᖅᑲᓇᐃᔮᕆᓚᐅᖅᑕᕋᓗᐊᖓ ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓇᖏᖅᑕᐅᒐᐃᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᐅᑲᓐᓇᖅᑐᑦ 

ᐊᑯᓂᐅᓚᕿᖃᑦᑕᕐᖓᑕ. ᑕᐃᓐᓇ ᐃᖅᑲᓇᐃᔭᖅᑎᐅᓪᓚᕆᑦᑐᖅ ᐅᑎᓚᐅᖏᓂᕐᒥᓂᒃ. ᑕᕝᕙ ᑖᓐᓇ 

ᐊᐳᕈᑎᐅᓯᓐᓈᖃᑦᑕᐸᒻᒥᒻᒪᑦ ᐱᓗᐊᖅᑐᒥᒃ ᓄᓇᓖᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᑉᐸᖓ ᐊᒻᒪᓗ ᑭᖑᓪᓕᖅᐹ ᐃᓚᒋᐊᕈᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ 

ᐅᖃᖅᑏ, ᓄᑖᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒍᒻᒥᒃ ᐊᑎᓕᐅᖅᑕᐅᔪᖃᔪᒻᒪ ᓄᓇᕘ ᒐᕙᒪᖓᑕ 

ᐃᖅᑲᓇᐃᔭᖅᑎᖏᓐᓂᓪᓗ ᐋᒡᒌᓯ 2022-ᖑᑎᓪᓗ.  

 

ᐃᓗᓕᖓ 51.1, ᓄᑖᒥᒃ ᐊᖏᖃᑎᒌᒍᑎᒥᒃ ᐃᒪᐃᓕᖓᒻᒪᑦ, ᐅᖃᓕᒫᕐᓗᒋᑦ “ᐃᖅᑲᓇᐃᔭᖅᑎᑦᑎᔪᑦ 

ᐃᖅᑲᓇᐃᔮᖅᑖᑎᑦᑎᑲᐃᓐᓇᖃᑦᑕᕈᓐᓇᖅᑐᖅ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ. ᐅᖓᑖᓅᖏᑦᑐᖅ ᑎᓴᒪᑦ ᑕᖅᑮᑦ 

ᐃᖅᑲᓇᐃᔭᐃᓐᓇᕐᓗᓂ. ᓇᓕᐊᓐᓂᑐᐃᓐᓇᑦᑎᐊᖅ ᐊᒡᒍᑐᖅᓯᒪᓂᐅᔪᒥ ᐱᓕᕆᕕᐅᔪᒥᓘᓐᓃᑦ.”  

 

ᑖᓐᓇ ᐃᖅᑲᓇᐃᔭᖅᑎᑦᑎᔨ ᐊᑯᓂ ᐅᖓᑖᓅᕐᓂᐊᖅᑐᒋᑦᑎᑉᐸ ᑎᓴᐃᑦ ᑕᖅᑮᑦ. ᑕᐃᒪᓕ ᐃᖅᑲᓇᐃᔭᖅᑎ 

ᑎᒃᑯᐊᖅᑕᐅᑲᐃᓐᓇᕐᓂᐊᖅᑯᖅ ᐊᑕᑲᐃᓐᓇᕐᓂᐊᕐᓗᓂ ᐃᓱᓕᕝᕕᔅᓴᖃᖅᑐᒥᒃ. ᐊᒻᒪᓗᑦᑕᐅᖅ 

ᐃᑲᔫᓯᐊᕆᒍᓐᓇᖅᑕᓕᒫᖏᓐᓂᒃ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖓᓂᒃ ᐱᖃᑕᐅᖃᑦᑕᕈᓐᓇᕐᓗᑎᒃ ᐱᒋᐊᖅᓯᒪᔪᒥᒃ 

ᓯᕗᓪᓕᖅᐹᖓᓂᒃ ᐅᓪᓗᖓᓂᒃ ᐃᖅᑲᓇᐃᔭᕆᐊᕐᕕᒥᓂᖓᓂᒃ. 

 

ᑕᐃᒃᑯᐊ ᐃᓱᓕᑦᑕᕐᕕᖃᕐᓂᖏᑦ ᐋᓐᓂᐊᕕᓕᐊᖅᑐᖅᓯᐅᑏᑦ ᐃᓐᓇᖅᓯᐅᑎᔅᓴᐃᑦ ᓄᖅᑲᑐᖅᓯᐅᑎᔅᓴᐃᓪᓗ 

ᐱᖃᑕᐅᖏᒃᑲᓗᐊᕐᓗᑎᒃ. ᑭᒍᑎᓕᕆᔾᔪᑎᔅᓴᐃᓪᓗ. ᐃᓱᒫᓗᑦᑕᓂ ᐅᖃᐅᔾᔭᐅᖃᑦᑕᖅᓯᒪᒐᒪ ᐊᒥᓱᐊᓘᒻᒪᑕᒎᖅ 

ᓄᓇᕘᒻᒥ ᐃᖅᑲᓇᐃᔭᖅᑏᑦ ᐊᕐᕌᒍᒐᓛᓗᓐᓂ ᐃᖅᑲᓇᐃᔭᑲᐃᓐᓇᕐᕕᒻᒥ, ᐊᑕᓯᒪᓕᕐᖓᑕ ᑎᒃᑯᐊᖅᑕᐅᓚᐅᖅᓯᓇᑎᒃ 

ᐃᓱᓕᕝᕕᓕᒻᒥᒃ ᐃᖅᑲᓇᐃᔮᖅᑖᑎᑕᐅᓂᕐᒥᒃ. 

 

ᒥᓂᑖ ᓇᓗᓇᐃᖅᓯᒍᓐᓇᖅᑲ, ᖃᓄᖅ ᑕᒪᑐᒥᖓ ᐱᓕᕆᐊᖃᕐᒪᖔ ᐃᓱᒫᓗᓇᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᓇᓗᓇᐃᕆᐊᑦᑎᐊᑐᐃᓐᓇᕐᓗᒍᑦᑕᐅᖅ ᖃᑦᑎᐅᒻᒪᖔᑕ ᐃᖅᑲᓇᐃᔭᑲᓐᓇᖃᑦᑕᖅᑐᐃᑦ 

ᒐᕙᒪᒃᑯᓐᓂ. ᒫᓐᓇ 200-ᖑᓗᐊᖅᑐᐃᑦ, ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ ᐊᕐᕌᒎᓐᓄᑦ ᒪᕐᕉᓗᐊᖅᑑᓐᓄᒃ 

ᐃᖅᑲᓇᐃᔭᓕᖅᑐᖅ. ᐃᖅᑲᓇᐃᔭᑲᐃᓐᓇᕕᒻᒦᑦᑐᑎᒃ ᐊᒻᒪ 507-ᖑᓪᓗᑎᒃ ᐃᖅᑲᓇᐃᔭᖅᑏᑦ ᐊᕐᕌᒍᒥ ᐊᑕᐅᓯᕐᒥᒃ 

ᒪᕐᕉᓐᓂᒃ ᐃᖅᑲᓇᐃᔭᖅᓯᒪᓕᖅᑐᑦ. ᐊᒻᒪ 519-ᖑᒋᓪᓗᑎᒃ ᐊᓯᖏᑦ. 

 

ᐅᖃᖅᑲᐅᒐᒪ ᒐᕙᒪᐅᓪᓗᑕ ᐱᓕᕆᓯᒪᒐᑦᑕ ᐊᔭᐅᕆᔾᔪᑎᖃᖅᑐᑕ ᐃᖅᑲᓇᐃᔭᖅᑎᑦᑎᓐᓂᒃ 

ᐃᖅᑲᓇᐃᔭᑲᐃᓐᓇᖁᑖᕝᕕᒻᒦᑦᑐᐃᑦ ᐊᑯᓂ ᑎᒃᑯᐊᖅᑕᐅᖁᓪᓗᑎᒍ ᐃᖅᑲᓇᐃᔮᓪᓚᕆᒻᒧᑦ. ᓯᕗᓪᓕᖅᐹᒥᒃ ᐊᕐᕌᒍᒥ 

ᑕᒪᓐᓇ ᐱᓕᕆᑦᑎᐊᖅᓯᒪᔭᓄᑦ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᐅᖃᖅᓯᒪᒻᒥᒐᒪ ᐃᓱᒫᓗᓇᖅᑐᓂᒃ ᓵᖓᑦᑏᓐᓇᕆᐊᖃᖅᐸᑲᒃᑕ ᐃᖅᑲᓇᐃᔭᑲᓐᓇᖃᑦᑕᖅᑐᐃᑦ ᐊᑕᔪᐃᑦ 

ᐊᖏᕐᕋᒥ ᐃᖅᑲᓇᐃᔭᖅᑐᐃᑦ, ᐃᖅᑲᓇᐃᔭᖁᓐᓇᕋᓗᐊᖅᑐᑎᒃ ᐃᓱᓕᑦᑕᕐᕕᒻᒥ ᐃᖅᑲᓇᐃᔮᒥᖓᖅ. 

ᐃᖅᑲᓇᐃᔭᑲᐃᓐᓇᑎᖔᖑᖏᑦᑐᒧᑦ. 

 

ᑐᕌᑦᑎᐊᐸᓪᓚᐃᓕᖅᑐᒍᑦ ᐃᖅᑲᓇᐃᔭᑲᐃᓐᓇᖃᑦᑕᖅᑎᓕᒫᑦ ᐃᓐᓄᑦᑕᐅᓯᒪᔪᐃᑦ ᐃᖅᑲᓇᐃᔭᑲᐃᓐᓇᖅᑎᓄᑦ, 

ᑎᒃᑯᐊᖅᑕᐅᓪᓚᕆᖃᑦᑕᕐᓂᐊᓗᑎᒃ ᐃᖅᑲᓇᐃᔮᓄᑦ. ᐊᒥᓱᕈᖅᐸᓪᓕᐊᓯᒪᒻᒪᑕᐃᓛᒃ ᑎᒃᑯᐊᖅᑕᕗᑦ 

ᐃᖅᑲᓇᐃᔮᓪᓚᕆᒻᒧᑦ, ᑕᐃᒫᓪᓗ ᐊᒥᓲᓂᖅᓴᓂᒃ ᐅᓇ ᑮᓇᐅᔭᓕᕆᔾᔪᑎ ᐊᕐᕌᒍᖏᑦ ᐃᓱᓕᓚᐅᖏᓐᓂᖓᓂ 

ᐱᒍᓐᓇᑲᓐᓂᓂᐊᖅᑐᒋᔭᕗᑦ. ᐊᔭᐅᕆᒐᓱᑦᑐᒍᑦ ᐊᓯᑦᑎᓐᓂᒃ ᐱᓕᕆᕕᐅᔪᓂᒃ ᑕᐃᒪᐃᖁᔨᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 378 - 6(2): ᐆᒻᒪᖅᑯᑎᓕᕆᕖᑦ ᐊᐅᓚᐅᑎᐊᓗᐃᑦ ᑭᖑᕝᕕᒐᒃᓴᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ ᐅᓪᓗᒥᐅᔪᑐᖅ ᐅᓪᓛᒥᓂᓛᒃ ᒫᓐᓇ. ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ, ᖁᓪᓕᒃᑯᑦ ᖃᐅᒻᒪᖁᑎᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐊᐱᖅᓱᓚᐅᖅᓯᒪᒐᒃᑯ ᐅᑭᐊᒃᓵᖅ ᐋᑦᑑᕝᕙ 31, ᑖᓐᓇ ᑖᔅᓱᒥᖓ ᓴᓂᕋᔭᐅᑉ 

ᖃᐅᒻᒪᖅᑯᑎᕝᕕᐊᓂᒃ ᓄᑕᐅᙱᓐᓂᖓᓂᒃ ᓴᖅᑭᑦᑎᕕᒋᓪᓗᒍ. ᒫᓐᓇ ᑕᐃᒪ ᐊᐱᕆᔪᒪᕗᖓ ᑖᒃᑯᐊ ᒪᕐᕉᒃ 

ᑭᒡᒐᖅᑐᖅᑖᒃᑲᒃ ᑕᐃᒪᓐᓂᒃ ᐊᐱᕆᕙᕋ ᐊᑕᐅᓯᖅ ᐊᐱᖅᑯᑦ, ᒪᕐᕉᖕᓂᒃ ᑐᑭᖃᖅᖢᓂ. 

 

ᐃᒡᓗᓕᖕᒧᑦ ᑲᔪᓯᓂᐊᖅᐱᓯ ᑕᑉᐱᑲᓂ ᐃᒡᓗᓕᖕᒥ ᓴᓇᓛᕐᓂᐊᕐᓂᕋᕋᔅᓯ? ᐊᒻᒪᓗ ᐅᖃᖅᑎᑦᑎᔩ, ᐆᒥᖓ 

ᐊᐱᕆᓚᐅᖅᓯᒪᖕᒥᒐᒃᑯ ᑕᐃᑲᓂ ᐅᓪᓗᕐᒥᒃ, ᑕᐃᒪ ᑭᐅᓚᐅᖅᓯᒪᖕᒪᖔᖓ ᒥᓂᔅᑕᐅᑉ, ᐅᒃᐱᓱᕈᒃᐳᕉᖅ ᑖᓐᓇᐃᓛᒃ 

ᓇᓗᓇᐃᕈᒪᓪᓗᓂ ᓴᓂᕋᔭᒎᖅ ᑎᓴᒪᖓᓃᑉᐳᖅ ᑖᒃᑯᐊ ᓯᕗᓪᓕᖅᐸᐅᔾᔭᐅᖃᑦᑕᕐᓂᐊᖅᑎᓪᓗᒋᑦ. ᓱᓕ 

ᑕᐃᒪᓐᓇᐅᖕᒪᖔᑦ ᐊᐱᕆᓇᓱᒃᐸᕋ ᒥᓂᔅᑕ ᒪᕐᕉᖕᓂᒃ ᓄᓇᓖᖕᓂᒃ ᑭᒡᒐᖅᑐᕋᒪ, ᐃᒡᓗᓕᒡᓗ ᓴᓂᕋᔭᒡᓗ.  

 

ᐃᒡᓗᓕᒃ ᖃᔪᓯᓂᐊᖅᐸ? ᓱᓕ ᓴᓂᕋᔭᖅ ᑎᓴᒪᖓᓃᑉᐸ? ᑕᒡᕗᖓ ᐃᒡᓗᕐᔪᐊᕐᒧᑦ ᓇᓗᓇᐃᖅᓯᔪᓐᓇᕈᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᑖᒃᑯᐊ 

ᐃᑯᒻᒪᖅᑯᑎᓕᕆᕝᕕᒻᒧᑦ ᑕᐃᒃᑯᓂᖓ ᓴᓂᕋᒪᖕᒧᓪᓗ ᐃᒡᓗᓕᖕᒧᓪᓗ ᓴᓇᔭᐅᒐᔭᖅᑐᖅ. ᐅᑭᐅᒃᓵᒃᑯᑦ ᑲᑎᒪᑎᓪᓗᑕ 

ᐃᖅᑲᐃᔪᓐᓇᕋᑕᖏᓐᓇᒪ ᓴᓂᕋᔭᖅ ᑎᓴᒪᒋᔭᐅᔪᖅ, ᐅᓇᓃᓐᓂᔅᓴᒃᑲᓐᓂᖅ ᐅᓇᓃᓐᓂᖅᓴᐅᒃᑲᓐᓂᖅᑐᖅ ᑎᓴᒪᖏᑦ 

ᑖᒃᑯᐊ ᓄᓇᓕᓐᓂ ᐊᐅᓚᐅᑎᐊᓗᖃᕐᕕᒃᑖᕆᐊᖃᖅᑐᑦ ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᐃᒡᓗᓕᒃ, ᐅᖅᓱᖅᑑᕐᓘ. 

 

ᐃᒡᓗᓕᒃ ᐃᓗᐊᓂᖃᑕᐅᔪᖅ, ᓴᓂᕋᔭᖅ ᐃᓗᐊᓃᖃᑕᐅᔪᖅ ᑕᕝᕙᓂ ᐊᕐᕌᒍᓄᑦ ᖁᓕᓄᑦ ᐊᑭᑐᔪᓄᑦ 

ᑭᖑᕐᕕᖅᓯᐅᔾᔪᑎᓄᑦ ᐊᖅᑭᒃᓱᖅᓯᒪᔪᑦ ᒪᓕᒡᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᒡᒍᕐᓇᖅ. ᓴᓂᕋᔭᖕᒧᑦ ᑲᑕᒃᑎᒋᐊᖅᑕᐅᖕᒥᔪᖔᓯᑦ ᑭᓯᐊᓂ ᐄ, ᐃᒡᓗᓕᖕᒧᑦ 

ᐊᓯᔾᔨᕐᓂᖏᓐᓇᔅᓯ ᑕᕝᕘᓇ ᑭᒡᒐᖅᑐᖅᑕᒃᑲ ᐃᒡᓗᓕᖕᒥᑦᑕᐅᖅ. ᑭᓯᐊᓂ ᐄᑯᓘᒐᓗᐊᖅ ᓴᓂᕋᔭᖕᒧᑦ 

ᐊᒃᐸᕆᐊᕐᓂᕋᔅᓯᐅᒃ. ᑕᐃᔅᓱᒪᓂᖃᐃ ᐋᒃᑑᕝᕙ 31-ᒥ ᑮᓇᑉᐸᒃᓯᒪᓐᓂᕋᕕᑦ ᑕᐃᒪᓐᓇᐃᓕᑐᐃᓐᓇᑲᓚᐅᕐᓗᖓ.  

 

ᑖᓐᓇ ᖃᓄᐃᒻᒪᑦ ᓯᕗᓪᓕᖅᐹᒧᑦ ᑕᐅᓄᖓ ᐊᒃᐸᕆᐊᖅᑕᐅᖕᒪᖔᑕ ᓴᓂᕋᔭᕐᒧᑦ, ᑭᓱᒧᑦ ᐱᔾᔪᑎᖃᖅᖢᓂ, ᖃᓄᕐᓗ 

ᓇᓗᓇᐃᕋᑖᕋᕕᑦ ᐊᑭᑐᔫᑎᓄᒡᒎᖅ ᐊᕐᕌᒍᓄᑦ ᖁᓕᓄᑦ ᐸᕐᓇᐅᑎᒃᑲᓐᓂᕐᓂᐊᓕᖅᐳᖅ. ᖃᔅᓯᖓᓃᓕᖅᐸᓕ ᑕᐃᒪ 

ᓴᓂᕋᔭᒃ ᑕᐃᒪᓐᓇ ᐅᖃᖅᑲᐅᑎᓪᓗᑕ ᐊᑭᑐᔫᑎᓄᑦ ᐸᕐᓇᐅᑎᓄᑦ ᐃᓕᔭᐅᑐᐃᓐᓇᓕᖅᐳᑦ ᑎᓴᒪᖓᓂᒃ ᐊᒻᒪ 

ᑕᓪᓕᒪᖓᓃᓐᓂᕋᓚᐅᖅᓯᒪᒐᓗᐊᖅᖢᒍ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᒧᑦ ᐱᔾᔪᑎᖃᖅᓱᖅᖢᓯ ᑕᐅᓄᖓ ᐊᑉᐸᕆᐊᑕᐅᕙ ᑖᓐᓇ ᑎᓴᒪᖓᓃᓐᓂᕋᓚᐅᖅᓯᒪᒐᓗᐊᖅᖢᒍ? ᓱᓕᔪᒥᒃ 

ᑕᕝᕗᖓ ᑭᐅᔭᐅᔪᒪᑦᑕᓕᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ, 

ᓇᓗᓇᐃᑦᑎᐊᒃᑲᓐᓂᕐᓂᐊᕋᒃᑯ ᑖᒃᑯᐊ. ᐅᓇ ᓴᓂᕋᔭᒃ ᐅᓄᖓ ᐊᑉᐸᕆᐊᓚᐅᖏᑕᕋ ᐊᑉᐸᓰᓐᓇᓚᐅᖅᑐᖅ 

ᐃᖅᑲᐅᒪᑦᑎᐊᓚᐅᖏᓐᓇᒪ ᒪᒥᐊᓇᖅ ᐅᑭᐊᒃᓵᖅ. ᐅᑭᐊᒃᓵᖅ ᐃᖅᑲᐃᒪᑦᑎᐊᓚᐅᖏᓐᓇᒪ ᑎᓴᒪᒋᔭᐅᓂᕋᖅᖢᒍ 

ᑖᒃᑯᐊ ᐱᑐᖃᐅᓂᖏᑦ ᒪᓕᒃᑕᐅᓪᓗᑎᒃ ᐊᒻᒪᓗ ᖃᓄᖅ ᓱᕋᒃᓯᒪᖕᒪᖔᑦ. ᐃᓚᖏᑦ ᐆᒻᒪᖅᖁᑎᓕᐅᕐᕕᐅᔪᐃᑦ 

ᐊᐅᓚᐅᑎᐊᓗᖃᕐᕖᑦ ᐱᐅᖏᓐᓂᖅᓴᐅᖕᒪᑕ ᓄᓇᓕᖕᓂ. ᐃᓚᖏᓪᓗ ᐱᑐᖃᐅᓂᖅᓴᐅᓪᓗᑎᒃ ᑕᐃᒃᑯᐊ 

ᐊᐅᓚᐅᑎᐊᓗᖃᕐᕖᑦ. 

 

ᑕᕝᕙ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ ᐃᑯᒻᒪᖅᑯᑎᖃᐅᑎᓂᒃ ᐊᐅᓚᐅᑎᐊᓗᖕᓂᒃ 

ᓴᓇᒡᕕᐅᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑖᓐᓇ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑲᓕᐊᕆᔭᐅᖃᑦᑕᖅᑐᓂ 

ᓴᖅᑭᑦᑎᓯᒪᖕᒪᑦ ᑖᒃᑯᐊ ᓄᓇᓖᑦ ᐊᒥᓱᒃᑲᓪᓚᕐᔪᐃᑦ ᓄᑕᐅᔪᓐᓃᖅᑐᐃᑦ. ᐊᒡᓛᓪᓘᓐᓃᑦ ᑕᐃᓐᓇ 

ᖃᐅᒻᒪᖅᑯᑎᖃᕐᕕᕗᑦ ᐅᕙᑦᑎᓐᓂ ᐊᖓᔪᒃᖠᐅᔪᒃᓴᐅᔪᖅ.  

 

ᖃᓄᐃᒻᒪᒃᑭᐊᖅ ᑕᐃᒪᓐᓇ ᑕᐅᓄᖓ ᐊᒃᐸᕆᐊᖅᑕᐅᓂᐊᖅᐸᑦ ᑭᓱᒧᑦ, ᖃᓄᐃᒻᒪᑦ ᒪᑯᐊᖁᓘᔭᐃᑦ  

ᐊᐱᖅᑯᑎᒃᓵᓘᒐᓗᐊᖅᑎᓪᓗᒋᑦ ᒥᓂᔅᑕ ᑕᕝᕗᖓ ᓇᓗᓇᐃᖅᓯᖁᓕᖅᐸᕋ ᐃᒪᓐᓇ. (ᑐᓵᔨᑎᒎᓕᖅᑐᖅ) 

ᐊᖏᖅᓯᔪᓐᓇᖅᐹ ᐊᒃᑑᕝᕙ 31-ᖑᑎᓪᓗᒍ, ᐄ, ᐅᑉᐱᕈᓱᒃᑐᖅ ᑎᓴᒪᖓᓐᓂᒃ ᑕᓪᓕᒪᖓᓂᓪᓘᓐᓃᑦ ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐹ ᑲᑎᒪᖃᑎᖃᕐᓂᐊᖅᐹ ᐃᖅᑲᓇᐃᔭᖅᑎᒋᔭᖏᓐᓂᒃ ᐊᖓᔪᖅᑲᐅᑎᓂᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ? ᓄᓇᓕ ᓯᕗᓪᓕᖅᐸᐅᔾᔭᐅᑎᓪᓗᒍ ᐱᓕᕆᐊᒃᓴᓄᑦ ᐊᑭᑐᔪᖅᑐᕈᑎᒃᓴᓄᑦ 

ᐱᓕᕆᐊᖃᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᖅᓱᖅᑐᖅ. ᐄ. 

ᑕᐃᒃᑯᐊ ᑭᖑᕝᕕᖅᑕᐅᓂᖏᑦ ᐊᐅᓚᐅᑎᐊᓗᐃᑦ ᒪᓕᒃᓯᒪᖃᑦᑕᕐᒪᑕ ᐱᑐᖃᐅᓂᖏᑦ ᐃᒡᓗᕐᔪᐊᑉ ᐊᒻᒪ ᓱᕋᒃᓯᒪᓂᖏᑦ. 

ᐱᑐᖃᐅᓂᖏᑦ ᒫᓐᓇ ᐊᐅᓚᐅᑎᐊᓗᖃᕐᕖᑦ ᐃᑯᒻᒪᑎᓄᑦ ᐊᑦᑕᕐᓇᕐᓂᖅᓴᐃᑦ ᐱᓕᕆᔭᐅᖅᑳᕐᒪᑕ. ᖁᓪᓕᒃᑯᑦ ᑖᒃᑯᐊ 

ᑕᐃᒃᑯᐊ ᐃᑯᒻᒪᖅᑯᑎᖃᖅᑎᑦᑎᓇᓱᖕᒪᑕ. ᑕᕝᕙ ᑕᐃᒪᐃᓐᓇᓱᒃᐳᒍᑦ. ᑕᐃᒪᓐᓇ ᐊᖏᕈᓐᓇᖅᑐᖓ ᑖᔅᓱᒧᖓᑐᐊᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 379 - 6(2): ᓄᓇᓕᖕᓂ ᑐᖁᖓᔪᒃᑯᕕᐅᔪᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ ᐃᓱᒫᓘᑎᖃᖅᑐᑦ ᐱᒻᒪᕆᐅᔪᓂᒃ 

ᓄᓇᓕᖕᓂ ᑐᖁᖓᔪᒃᑯᕕᖕᓂᒃ.  

 

ᐅᖃᖅᑏ, ᐃᖅᑲᐅᒪᔪᒃᓴᐅᒐᕕᑦ ᐅᓄᑲᓪᓚᒃᑐᑦ ᐊᐱᖅᑯᑕᐅᓚᐅᖅᓯᒪᖕᒪᑕ ᒪᓕᒐᓕᐅᕐᕕᖕᒥ ᑭᖑᓪᓕᖅᐹᒥᒃ 

ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑖᓐᓇ ᐱᔾᔪᑎᒋᓪᓗᒍ ᐅᖃᐅᑕᐅᓪᓗᓂ. 

ᐅᖃᖅᑏ, ᑕᐃᒃᑯᐊ ᐃᓅᔪᓐᓃᕋᑖᖅᑐᑦ ᐃᖅᑲᒋᔭᐅᑦᑎᐊᕐᒪᑕ ᓴᙱᔪᒃᑯᑦ ᐅᑉᐱᕈᓱᒃᑐᖓ ᓄᓇᕗᒥ ᓄᓇᓕᓕᒫᑦᑎᐊᑦ 

ᑐᖁᖓᔪᒃᑯᕕᖃᕆᐊᓖᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᐃᑦ ᐊᑐᐃᓐᓇᐅᒻᒪᖔᑕ ᖃᔅᓯᑦ ᐱᓕᕆᕕᖓᓂ ᓄᓇᓖᑦ 

ᕼᐊᒻᓚᖏᓐᓄᑦ ᑐᓂᓯᔪᓐᓇᕐᓂᐊᕐᒪᑕ ᓄᓇᓕᖕᓂ ᑐᖁᖓᔪᒃᑯᕕᒃᑖᕈᒪᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᕐᒪᑦ ᒪᓕᒐᓕᐅᖅᑎ. 

ᐅᖃᖅᑏ, ᐱᓕᕆᕕᕗᑦ ᑖᒃᑯᐊ ᑐᓂᓯᖃᑦᑕᕐᒪᑕ ᑕᒪᒃᑯᓂᖓ ᑖᒃᑯᓄᖓᓗ ᑮᓇᐅᔭᖃᖅᑎᑦᑎᖃᑦᑕᖅᖢᑎᑦ 

ᕼᐊᒻᓚᒃᑯᓐᓄᑦ ᑐᒃᓯᕋᐅᑎᓕᐅᖅᑎᓪᓗᒋᑦ.  

 

ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ ᑕᐃᒃᑯᓂᖓ ᐱᐅᓯᒋᐊᖅᑎᑦᑎᓂᐊᕐᓗᑎᒃ ᓄᓇᓖᑦ ᐱᖁᑎᕐᔪᐊᖏᖕᓂᑦ 

ᓲᕐᓗ ᑐᖁᖓᔪᒃᑯᕕᓕᕆᓂᕐᒥᒃ ᐊᒻᒪᓗᑦᑕᐅᖅ ᑕᐃᒃᑯᐊᓗ ᐃᓗᐃᒃᑲᓂᒃ ᑮᓇᐅᔭᖅᑖᖅᑎᑦᑎᖃᑦᑕᕐᒥᔪᑦ 

ᖄᒃᑲᓐᓂᐊᒍᓪᓗ ᑖᒃᑯᐊ ᑮᓇᐅᔭᐃᑦ ᐱᓪᓗᒋᑦ ᐱᓕᕆᕕᕗᑦ ᐊᖏᖅᓯᒪᑦᑎᐊᖅᑐᑦ ᓄᓇᓖᑦ ᓇᓗᓇᐃᖅᓯᓇᓱᒃᑎᓪᓗᒋᑦ 

ᓄᓇᓕᖕᓂ ᐱᖁᑎᒋᔭᐅᔪᓂᒃ.  

 

ᑖᓐᓇ ᐊᒻᒪ ᓯᕗᒧᐊᒍᓐᓇᕐᒪᖔᑕ ᐸᕐᓇᐅᑎᒋᔭᐅᔪᑦ ᐃᓗᐊᓂ, ᑮᓇᐅᔭᖅᑕᖃᖅᑐᖅ ᐊᑐᐃᓐᓇᓂᒃ ᑭᓯᐊᓂ 

ᑐᒃᓯᕋᐅᑎᓕᐅᕐᓗᑎᒃ ᐱᓇᓱᒃᑕᐅᔪᓐᓇᖅᑐᑦ. ᐊᒻᒪ ᐃᓗᐃᒃᑲᓂᒃ ᑮᓇᐅᔭᖅᑕᖃᕐᒥᔪᖅ ᐱᓇᓱᒃᑕᐅᔪᓐᓇᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᓂᒃᑳᖅᑎᓪᓗᖓ 

ᐊᐱᕆᓚᐅᖅᑎᓐᓇᖓ, ᐱᒻᒪᕆᐅᖕᒪᑦ ᑕᒪᒃᑯᐊ ᐃᓅᔪᓐᓃᖅᑐᑦ ᐃᖅᑲᒋᑦᑎᐊᕆᐊᖃᕋᑦᑎᒍᑦ. ᐅᖃᖅᑏ, ᒥᓂᔅᑕ 

ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᓄᓇᓕᖕᓂ ᑐᖁᖓᔪᒃᑯᕕᑦᑎᐊᖅᐸᑦ ᐊᒻᒪ ᓇᓕᐊᒃ ᓄᓇᓖᑦ 

ᑐᖁᖓᔪᒃᑯᕕᖃᙱᓚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓖᑦ 24-ᖑᔪᓂᒃ ᓄᓇᓖᑦ ᕼᐊᒻᓚᖏᓐᓂᒃ 

ᑖᒃᑯᐊ ᑐᖁᖓᔪᒃᑯᕕᖕᒥᒃ ᐱᖃᖅᑐᑦ ᐸᕐᓇᐅᑎᖏᑕ ᐃᓗᐊᓂ. ᐱᖃᓯᐅᔾᔨᓯᒪᔪᑦ ᐃᒃᐱᐊᕐᔪᒃ, ᖃᒪᓂ’ᑐᐊᖅ, 

ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ, ᑭᙵᐃᑦ, ᑰᒑᕐᔪᒃ, ᖃᐅᓱᐃᑦᑐᖅ, ᓴᓂᑭᓗᐊᖅ, ᓴᓂᕋᔭᒃ ᑎᑭᕋᕐᔪᐊᕐᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᖅ ᓄᓇᕗᒥ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᖕᓂᒃ ᐃᖅᑲᓇᐃᔭᖃᑎᖃᕐᒪᖔᑕ 

ᐊᔾᔨᒌᓕᖅᑎᑕᐅᓯᒪᔪᓄᑦ ᐅᓪᓗᒥᓯᐅᑎᐅᔪᓂᒃ ᑐᖁᖓᔪᒃᑯᕕᒃᑖᖅᑎᑦᑎᔾᔪᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᖅᑐᖅ ᒪᓕᒐᓕᐅᖅᑎ. 

ᐱᓕᕆᕕᕗᑦ ᐃᖅᑲᓇᐃᔭᖃᑎᖃᖃᑦᑕᖅᑐᖅ ᓄᓇᕗᒻᒥ ᑲᑐᔾᔨᖃᑎᒌᖏᓐᓂ ᕼᐊᒻᓚᒃᑯᑦ ᓄᓇᓖᑦ ᒐᕙᒪᒃᑯᖏᓐᓄᑦ 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᖃᐅᓯᕆᔭᕗᑦ. 

 

ᓄᓇᓖᓪᓗ ᒐᕙᒪᖏᑕ ᐱᖁᑎᕐᔪᐊᖏᑦ ᑕᒪᒃᑯᐊ ᐅᖃᐅᓯᕆᔭᐅᓂᖅᐹᖑᖃᑦᑕᖅᑐᑦ ᐱᓕᕆᕕᑦᑎᓐᓂ, 

ᐃᑲᔪᖅᑐᐃᖃᑦᑕᕐᒥᔪᒍᑦ ᑕᒪᒃᑯᓂᖓ ᓄᓇᓕᖕᓂ ᓇᓗᓇᐃᖅᓯᓇᓱᒃᑎᓪᓗᒋᑦ ᑭᙴᒪᔭᓪᓚᑦᑖᖏᓐᓂᒃ ᑭᓱᓂᒡᓗ 

ᐱᔭᕆᐊᖃᕐᒪᖔᑕ. 

ᐊᒻᒪᓗᑦᑕᐅᖅ, ᑕᐃᒃᑯᐊ ᐃᒡᓗᖁᑎᖏᑦ ᐊᑐᖅᑕᐅᔪᑦ ᑕᒪᒃᑯᐊ ᓄᑖᕈᕆᐊᖅᑕᐅᒃᑲᓐᓂᖃᑦᑕᖅᖢᑎᒃ ᑲᔪᓯᓪᓗᓂ ᑖᓐᓇ 

ᐱᓕᕆᔭᐅᖃᑦᑕᖅᑐᖅ ᐱᓕᕆᕕᑦᑎᓐᓂ. ᑲᔪᓯᔪᒃᑯᓪᓗ ᐅᖃᐅᓯᕆᔭᐅᖃᑦᑕᕐᓂᐊᖅᑐᒃᓴᐅᔪᖅ ᑖᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃᑲᓐᓂᕈᒪᓪᓗᒍ ᑕᐃᒃᑯᐊ ᓄᓇᓖᑦ ᒐᕙᒪᖏᖕᓂᑦ ᑲᑐᔾᔨᖃᑎᒌᖏᑦ ᖁᔭᓐᓇᒦᕈᒪᓪᓗᒋᑦ ᑖᒃᑯᓂᖓ 

ᑲᑎᒪᖃᑎᖃᕈᓐᓇᓚᐅᕋᑦᑕ. ᐅᐱᒋᑦᑎᐊᖅᐸᒃᑲᓗ ᑕᐃᓐᓇ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ. ᑲᑎᒪᔨᖏᑦ ᑕᐃᒃᑯᓇᓂ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓕᓂᕐᒧᑦ ᐅᐊᖕᓇᖓᓄᓪᓗ ᐃᒡᓗᓕᒑᕐᔪᖕᒧᓪᓗ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 380 - 6(2): ᑐᐊᐸᒃᓴᓕᕆᓂᕐᒧᑦ ᑲᒪᒋᔭᖃᑦᑎᐊᕐᓂᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᐱᐅᔪᓂᒃ ᐱᐅᓪᓚᕆᑦᑐᓂᒃ ᑕᒪᒃᑯᓂᖓ ᑐᐊᐸᑖᕐᓂᖅ ᓄᓇᓕᖕᓂ 

ᑐᐊᐸᖃᕐᕕᖃᑦᑎᐊᕋᓗᐊᕐᒪᖔᑕ ᐱᒻᒪᕆᐅᓪᓗᑎᒡᓗ.  

 

ᒫᓐᓇᐅᔪᖅ ᐃᓱᒫᓘᑎᒋᔭᐅᔪᓂᒃ ᖃᐃᑦᑎᔭᐅᓚᐅᕋᒪ ᐃᒡᓗᓕᒑᕐᔪᒃᑯᓐᓂᒃ, ᐃᒡᓗᓕᒑᕐᔪᖕᒥ ᐱᔾᔪᑎᒋᓪᓗᒍ ᑕᐃᒃᑯᐊ 

ᑐᐊᐸᓕᐅᕐᕖᑦ. 

 

ᒥᓂᔅᑕ ᖃᐅᔨᒪᕗᖅ ᖃᐅᔨᒪᓂᐊᖅᑐᖅ ᑖᒃᑯᐊ ᑐᓴᒐᒃᓴᑦ ᓴᖅᑭᑕᐅᓯᒪᔪᑦ ᐱᓕᕆᕕᖓᓂ ᐃᒡᓗᓕᒑᕐᔪᖕᒥ ᓄᓇᓕᖕᓂ 

ᓄᓇᓕᖕᓄᑦ ᐸᕐᓇᐅᑎᓕᐊᕆᓯᒪᔭᖓ. ᐅᖃᖅᓯᒪᖕᒪᑕ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ ᑖᒃᑯᐊ ᓱᓕ 

ᐊᑐᖅᑕᐅᔪᓐᓇᕐᒪᑕ ᑐᐊᐸᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᓯ ᖃᓄᖅ ᐃᖅᑲᓇᐃᔭᖃᑎᖃᖅᐸᑦ ᓄᓇᓖᑦ ᒐᕙᒪᖏᓐᓄᑦ ᑖᔅᓱᒥᖓ 

ᐋᖅᑭᒃᓱᐃᓇᓱᒡᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐃᒡᓗᓕᒑᕐᔪᖕᒧᑦ 

ᒪᓕᒐᓕᐅᖅᑎᖓᓐᓄᑦ ᐊᔪᐃᓐᓇᕐᒪᑦ ᑖᔅᓱᒥᖓ ᓴᖅᑭᑦᑏᓐᓇᕐᒪᑦ ᒪᓕᒐᓕᐅᕐᕕᖕᒥ. ᐅᖃᖅᑏ, ᐃᖅᑲᐅᒪᑦᑎᐊᕈᒪ 

ᒪᓕᒐᓕᐅᖅᑎᐅᖃᑎᒐ ᓴᖅᑭᑦᑎᓚᐅᖅᓯᒪᖕᒪᑦ ᑖᒃᑯᓂᖓ ᑎᑎᖅᑲᑎᒍᑦ. ᐊᕐᕌᓂ ᐃᖅᑲᐅᒪᑦᑎᐊᕈᒪ ᒫᑦᓯ 2022-

ᖑᑎᓪᓗᒍ, ᑭᓯᐊᓂᓕ ᓴᓂᐊᒍᑦ ᑖᔅᓱᒧᖓ ᖃᐅᔨᒪᔪᒍᑦ ᐃᓚᐅᓚᐅᖅᓯᒪᒐᒪ ᑭᕙᓪᓕᕐᒥ ᐱᕙᓪᓕᐊᑎᑦᑎᑎᓪᓗᒋᑦ 

ᑕᒪᒃᑯᓂᖓ ᐱᕙᓪᓕᐊᔪᓂᒃ ᑕᐃᒃᑯᐊ ᑐᐊᐸᓕᕆᔩᑦ ᑭᕙᓪᓕᕐᒥ ᑭᙴᒪᔭᖓᑦ ᐅᖃᐅᓯᕆᔭᐅᓪᓚᕆᓚᐅᖅᓯᒪᖕᒪᑦ 

ᑕᒪᓐᓇ. 

 

ᐃᒡᓗᓕᒑᕐᔪᖕᒥ ᐱᓕᕆᕕᕗᑦ ᑕᑯᓐᓇᖅᑐᑦ ᕿᒥᕐᕈᔪᑦ ᐊᔾᔨᒌᙱᑦᑐᓂᑦ ᐊᑐᖅᑕᐅᔪᓐᓇᖅᑐᓄᑦ ᓇᓖᕌᕈᑎᐅᔪᓂᒃ 

ᖃᓄᖅ ᓄᓇᓕᐅᔪᖅ ᑕᐃᒃᑯᐊ ᑐᐊᐸᑖᕐᕕᒃᑖᕈᓐᓇᕐᒪᖔᑕ. ᐊᒻᒪᓗ ᖃᐅᔨᒪᔪᒍᑦ ᖃᐅᔨᓴᐃᖃᑦᑕᖅᓯᒪᖕᒪᑕ 2015-ᒥ 

ᐃᖅᑲᓇᐃᖅᑕᐅᓚᐅᖅᓯᒪᔪᖅ ᖃᐅᔨᓴᐅᑎ. ᑖᒃᑯᐊ ᓄᑖᕈᕆᐊᖅᑕᐅᒃᑲᓐᓂᕆᐊᖃᕐᒪᑕ ᐃᑲᔪᖅᑐᐃᔾᔪᑎᖃᕐᓂᐊᖅᐳᒍᑦ 

ᖃᓄᖅ ᑐᐊᐸᑖᕐᕕᖓᑦ ᓄᓇᓖᑦ ᒐᕙᒪᒃᑯᖏᓐᓄᑦ ᐊᖏᓪᓕᒋᐊᖅᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐊᑦᑎᐊᒃᑲᓐᓂᖅ ᐃᑦᓯᕙᑎᓪᓗᑕ ᑲᑎᒪᔨᐅᖃᑎᒐ 

ᐊᐃᕕᓕᖕᒧᑦ ᐊᐱᕆᓚᐅᕐᒪᑦ ᒥᓂᔅᑕᒥᒃ ᐊᐱᖅᑯᑎᖃᖅᓱᓂ ᑖᒃᑯᐊ ᐱᓕᕆᕝᕕᖓᑕ ᓯᖃᓖᔾᔪᑎᖓᓂᒃ ᐅᔭᖅᑲᓂᒃ. 

ᒥᓂᔅᑕ ᐅᖃᕈᓐᓇᖅᐸ ᖃᓄᑎᒋ ᑮᓇᐅᔭᐃᑦ ᑐᓂᔭᐅᕙᑦᑐᑦ ᓄᓇᓕᓐᓄᑦ ᑕᒪᒃᑯᐊ ᓯᐅᕋᓕᐅᕈᑎᓄᑦ ᑕᒪᒃᑯᓄᖓ 

ᓄᓇᓖᑦ ᓯᐅᕋᖅᑕᕐᕕᖓᖕᓄᑦ ᐱᕙ? ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐊᐱᕆᖕᒪᑦ 

ᒪᓕᒐᓕᐅᖅᑎ. ᐊᐃᕕᓕᐅᓪᓗ ᐊᐱᖅᑯᑎᐅᓚᐅᖅᑐᒧᑦ ᐅᖃᑦᓯᐊᒃᑲᓐᓂᕈᑎᒋᒍᓐᓇᕐᓂᐊᕋᒃᑯ ᐅᖃᐅᓯᕆᓚᐅᖅᑕᓐᓂᒃ 

ᐊᒻᒪᓗ ᑕᒪᒃᑯᐊ ᓯᐅᕋᖅᑕᕐᕖᑦ ᐊᒻᒪᓗ ᓯᖃᓖᕈᑏᑦ ᐅᔭᖅᑲᓂᒃ ᑮᓇᐅᔭᖃᖅᑑᒐᓗᐊᖅᑐᒍᑦ ᑭᓯᐊᓂ ᐊᑐᐊᒐᐃᑦ 

ᒪᓕᒃᖢᒋᑦ. ᐃᓛᒃ, ᐊᑐᐊᒐᑦ  

ᐋᖅᑭᐊᓂᒃᓯᒪᙱᒻᒪᑕ ᑭᑐᒥᒃ ᕿᒥᕐᕈᒋᐊᖃᕐᓂᕗᑦ, ᑭᒃᑯᑦ ᑕᐃᒪᐃᑦᑐᒥᒃ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 

ᓯᖃᓖᔾᔪᑎᒥᒃ ᕿᓂᕋᓗᐊᖅᑐᒍᑦ ᑭᑐᑦ ᐊᑐᐃᓐᓇᐅᑎᒋᒻᒪᖔᖅ ᓯᐅᕋᖅᑕᕐᕕᐅᔪᓐᓇᖅᑐᑦ. 

 

ᖃᐅᔨᒪᒐᑉᑕ ᓄᓇᓖᑦ ᐃᓚᖏᑦ ᑕᐃᒫᒃ ᓯᖃᓖᔾᔪᑎᖃᐅᕙᒌᕐᒪᑕ ᓯᐅᕋᓕᐅᕈᑎᓂᒃ. ᑕᒪᒃᑯᐊ ᐃᓕᓐᓂᐊᕈᑏᓪᓗ 

ᓯᖃᓖᔾᔪᑎᒥᒃ ᐱᑕᖃᖅᖢᓂ ᐊᓯᖏᓐᓂᓪᓗ ᐱᔭᕆᐊᓕᖕᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕ ᐅᖃᑦᓯᐊᕈᓐᓇᖅᐹ ᓇᓕᖏᑦ ᓄᓇᕗᒻᒥ 

ᓄᓇᓖᑦ ᐊᒥᒐᓗᐊᖅᐸᑦ ᓯᐅᕋᖅᑕᕐᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑎᑎᕋᖅᓯᒪᔪᖁᑎᒃᑲ ᒪᓕᖦᖢᒋᑦ 

2022-2023 ᑕᒪᒃᑯᐊ ᑲᑎᖅᓯᒪᔪᓄᑦ ᓄᓇᓕᖕᓂ ᐱᓕᕆᐊᖑᑦᓴᐃᓐᓇᐅᔪᓐᓇᖅᑐᑦ ᐸᕐᓇᐅᑎᓂᒃ ᓄᓇᓖᑦ 

ᐊᑕᐅᓯᐅᙱᑦᑐᑦ ᐋᖅᑭᒋᐊᕈᑎᓂᒃ ᐊᖅᑯᑏᑦ, ᓯᐅᕋᑦᑕᕐᕖᑦ, ᓴᓪᓕᖅ, ᐅᖅᓱᖅᑑᖅ, ᐃᒡᓗᓕᒃ, ᐃᒡᓗᓕᒑᕐᔪᒃ, ᐊᒻᒪᓗ 

ᖃᒪᓂ’ᑐᐊᖅ, ᑕᓗᕐᔪᐊᕐᓗ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 381 - 6(2): ᑮᓇᐅᔭᖃᖅᑎᑕᐅᓂᖏᑦ ᐱᖁᑎᕐᔪᐊᑦ ᐱᓕᕆᐊᒃᓴᐅᓲᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᕆᔪᒪᓪᓗᒍ ᒥᓂᔅᑕᐅᔪᖅ ᖁᓪᓕᒃᑯᓐᓄᑦ. ᐅᖃᖅᑎᑦᓯᔩ, 

ᓇᒡᒐᔾᔭᐅᖑᓚᐅᖅᑐᒥ 7−ᖓᖕᓂ ᒥᓂᔅᑕ ᐅᖃᓚᐅᕐᒪᑦ ᐅᖃᖅᖢᓂ ᑖᒃᑯᐊ ᖃᒪᓂ’ᑐᐊᕐᒥ ᐊᓪᓚᕝᕕᐅᓕᖅᑐᖅ ᑖᓐᓇ 

ᐃᑯᒻᒧᖅᑯᑐᓗᐊᙱᑦᑐᒻᒪᕆᐅᓂᖓᓂᒃ ᐅᖃᖅᑕᐅᓯᒪᖕᒪᑦ, ᐅᖃᖅᓱᓂᓗ ᐊᓯᖏᓐᓄᖅᑲᐃᑦ ᐃᒡᓗᓄᑦ 

ᓴᓇᔭᐅᕙᖕᓂᐊᖅᑐᓄᑦ ᒪᓕᒃᑕᐅᕙᓪᓕᐊᓂᐊᖅᐳᑦ. 

 

ᐃᑲᔪᖅᑐᐃᓪᓚᕆᒃᐳᖓ ᖃᓄᑐᐃᓐᓇᑦᓯᐊᖅ ᐃᒡᓗᓕᐅᖅᐸᓐᓂᐊᖅᑕᑎᓐᓂᒃ ᑕᐃᒫᑦᑕᐅᖅ 

ᐃᓕᑕᕆᔭᐅᓂᖃᖅᐸᖁᓪᓗᒋᑦ. ᐊᐱᖅᑯᑎᒐᓕ ᐅᓪᓗᒥ, ᑖᓐᓇ ᐱᖁᑎᕐᔪᐊᓕᕆᓂᕐᒧᑦ ᑲᓇᑕᒥ ᑮᓇᐅᔭᒃᕕᖓᓂ 

ᑮᓇᐅᔭᓂᒃ ᓇᕝᕚᕐᕕᐅᔪᕙᑦ ᑕᒪᑐᒧᖓ ᐅᖅᓱᐊᓗᒃᑐᓗᐊᙱᓐᓂᕐᒧᑦ ᑐᕌᖓᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᓯᒪᙱᑕᐃᓐᓇᕋᒃᑭᑦ ᑐᓴᕋᒃᓴᐃᑦ. 

ᑭᓯᐊᓂ ᐅᑎᕐᕕᒋᔪᒫᖅᐸᕋ ᐊᐱᖅᑯᑎᓂᐊᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᕖᕝᕗᐊᕆ 28 ᒥᓂᔅᑕ ᔪᐊᓇᓯ ᑖᓐᓇ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ ᐱᕕᖃᕈᓐᓇᓂᕐᒥᒃ ᐱᖁᑎᕐᔪᐊᓕᕆᓂᕐᒧᑦ ᑲᓇᑕᒥ ᑮᓇᐅᔭᖃᕐᕕᖓ ᑕᒪᒃᑯᓄᖓ 

ᐅᖅᓱᐊᓗᒃᑐᐊᙱᑦᑐᓄᑦ ᓇᕝᕚᖅᑕᕐᕕᐅᒍᓐᓇᑦᓯᐊᕐᓂᖓᓂᒃ ᑮᓇᐅᔭᓂᒃ ᑕᐃᒪᐃᑦᑐᓄᑦ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓪᓕᒃᑯᑦ ᖃᓄᑐᐃᓐᓇᑦᓯᐊᖅ ᐊᑭᑭᓪᓕᕚᓪᓕᕈᑎᐅᒍᓐᓇᖅᐸᑦ ᐅᖅᓱᐊᓗᒃᑐᓂᕐᒥᒃ ᓄᓇᕗᒻᒥ? ᐱᕚᓪᓕᕈᑎᐅᒐᔭᕐᒪᑦ. 

ᒫᓐᓇ ᑐᑦᓯᕋᖅᓯᒪᓕᖅᐹᑦ ᐱᓕᕆᐊᑦᓴᐅᒍᓐᓇᖅᑐᓄᑦ ᓲᕐᓗ ᓴᓂᕋᔭᖕᒥᐅᑦ ᐅᖃᐅᓯᕆᖅᑲᐅᔭᖓ 

ᐊᑭᑦᑐᕆᐊᖅᓯᒪᓪᓚᕆᓐᓂᖏᑦ ᑕᒪᒃᑯᐊ ᐃᑯᒻᒪᖅᑯᑎᖃᕐᕖᑦ ᓴᓇᕙᓪᓕᐊᓂᐊᕈᑦᑎᒍᑦ. ᖁᓪᓕᒃᑯᑦ ᑐᑦᓯᕋᖅᓯᒪᕙᑦ 

ᒫᓐᓇ ᑮᓇᐅᔭᓂᒃ ᓇᕝᕚᕐᕕᐅᔪᓐᓇᖅᑐᓂᒃ? ᐋᒡᒐᐅᑉᐸᑦ, ᓱᒻᒪᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᒐᕕᑦ. ᐄ, ᑮᓇᐅᔭᐃᑦ 

ᒫᓐᓇ ᐱᕙᑦᑕᕗᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓᑦ ᐱᔪᑦ. ᐅᑭᐅᑦ ᐱᖓᓱᓄᑦ 

ᐊᑭᓕᐅᑎᑦᓴᑎᓐᓄᑦ ᐊᑐᖅᓯᒪᕕᒋᓕᖅᑕᕗᑦ ᐃᒡᓗᓄᑦ. ᑖᒃᑯᐊ ᒐᕙᒪᒃᑯᓐᓂᓗ ᓇᕝᕚᒃᑲᓐᓂᕋᓱᖕᓂᖅ 

ᐸᕐᓇᐅᑎᒌᓐᓇᕐᓂᐊᖅᑕᕗᑦ ᓱᓕ ᐊᕐᕌᒍ ᐅᓂᒍᐊᓂᙱᒻᒪᑕ ᑕᐃᑲᓂ ᑭᓯᐊᓂᐅᒐᔭᙳᐊᖅᑐᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᖃᓄᐃᙱᒃᑲᓗᐊᖅᓱᓂ ᑭᐅᔾᔪᑎᖏᑦ ᑭᓯᐊᓂ 

ᐊᑕᐅᓯᑐᐊᑦᓯᐊᕐᒥᒃ ᑮᓇᐅᔭᓂᒃ ᓇᕝᕚᕐᕕᐅᔪᓐᓇᑐᐃᓐᓇᖅᑎᓪᓗᒋᑦ ᐊᑦᑐᐃᓂᕐᓗᒍᓐᓇᕐᒪᑦ. 

ᐅᓄᖅᓯᒋᐊᓪᓗᐊᓕᕋᓗᐊᖅᓱᑎᒃ ᑮᓇᐅᔭᐃᑦ ᐅᕝᕙᓗ ᓯᕗᓕᐅᖅᓵᓕᓕᕐᓗᑎᒃ ᑭᖑᕙᕆᐊᖅᑕᐅᓯᒪᔪᑦ. ᑕᒪᒃᑯᐊ 

ᑭᖑᕙᕆᐊᖅᓯᒪᔪᑦ ᐊᑭᑦᑐᐸᓪᓕᐊᓃᑦ ᐱᓪᓗᒋᑦ, ᕿᒥᕐᕈᓂᐊᖅᐱᓯ  

ᓇᑭᑐᐃᓐᓇᑦᓯᐊᖅ ᑮᓇᐅᔭᓂᒃ ᓇᕝᕚᕐᕕᐅᒍᓐᓇᖅᑐᓂᒃ ᐅᓪᓗᒥᓕᓴᐅᔾᔫᒥᔪᓂᒃ ᐃᒡᓗᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᖓᕕᑦ. ᖁᓪᓕᒃᑯᑦ 

ᕿᒥᕐᕈᐃᓇᖅᐸᑦᑐᒍᑦ ᓇᑭᒃᑲᓐᓂᖅ ᑮᓇᐅᔭᓂᒃ ᓇᕝᕚᕈᓐᓇᕐᒪᖔᑦᑕ. ᐊᒡᓛᑦ ᐅᖃᖃᑎᒋᕙᓪᓕᐊᓪᓗᑎᒍ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᑦ, ᓇᕝᕚᕋᓱᒍᓐᓇᕆᐊᔅᓴᖅ ᒐᕙᒪᑐᖃᒃᑯᓐᓃᑦᑐᓂᒃ ᐱᔪᓐᓇᔭᕋᔭᕐᓂᕈᑦᑕ.  

 

ᐄ, ᐊᓯᖏᓐᓂᑦᑕᐅᖅ ᓇᕝᕚᕋᓱᒍᒪᑐᐃᓐᓇᕋᓗᐊᕐᒥᔪᒍᑦ ᑭᓯᐊᓂ ᐊᒻᒪ ᐃᑲᔪᓪᓚᕆᒃᑲᔭᕐᒪᑕ ᓴᓇᔭᐅᒋᐊᓖᑦ ᐊᑭᖏᑦ 

ᐱᓪᓗᒋᑦ ᐊᒻᒪᓗ ᐊᑭᑦᑐᕆᐊᒃᑲᓐᓂᕋᔭᖁᓇᒍ ᐃᑯᒻᒪᖅᑯᑎᓯᐅᑎᓄᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 382 - 6(2): ᐅᓗᕆᐊᓇᓲᓄᑦ ᐊᖅᐸᓯᕆᒋᐊᕈᑎᓂᒃ ᐱᔫᒥᓴᐃᑎᑦᑎᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓕᑕᕆᒃᑲᓐᓂᕋᕕᙵ ᐅᓪᓗᒥ. ᐊᐱᖅᑯᑎᒐᓕ ᒥᓂᔅᑕᒧᑦ ᓄᓇᕗᒻᒥ 

ᐃᒥᐊᓗᒻᒧᑦ ᓱᕐᕋᓇᖅᑐᓄᑦ ᑲᒥᓴᖓᓐᓄᑦ. ᐅᖃᖅᑎᑦᓯᔩ. ᐅᓪᓗᒥ ᑕᐅᑐᓪᓗᐊᑕᒃᑲᒪ ᐊᑦᑐᐃᓂᕐᓗᑦᑕᐃᓕᒍᓐᓇᓂᕐᒥᒃ.  

 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ ᐃᒥᐊᓗᒻᒧᑦ ᓱᕐᕋᓇᖅᑐᓪᓗ ᑲᒥᓴᒃᑯᑦ ᑐᓴᐅᒪᑎᑦᓯᓲᖑᒻᒪᑕ ᓄᓇᕗᒻᒥᐅᓂᒃ 

ᐃᓱᒪᓕᐅᑦᓯᐊᕈᓐᓇᖁᓪᓗᒋ ᐃᒥᖅᐸᓐᓂᐊᖁᑎᒃ. ᑐᓴᕋᒃᓴᐃᑦ ᐊᓪᓚᑕᐅᕙᒃᑐᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ, 

ᑖᒃᑯᓄᖓᑦ ᑲᓇᑕᒥ ᐃᒥᐊᓗᓗᐊᑦᑕᐃᓕᒪᒍᓐᓇᓂᕐᒧᑦ.  

 

ᑖᒃᑯᐊ ᑐᑭᒧᐊᕈᑎᒃᓴᑦ ᐊᑐᓕᖁᔨᓂᖏᑎᒍᑦ 15 ᐅᖓᑖᓄᑦ ᐊᓕᒍᕐᓂᒃ, ᐃᕐᖑᓯᕐᓂᒃ ᐃᒥᖃᑦᑕᖁᔨᖏᒃᓱᑎᒃ. 

ᑭᓯᐊᓂᓕ ᒥᓂᔅᑕ ᖃᐅᔨᒪᒻᒪᑦ ᑲᓇᑕᒥ ᑕᒪᒃᑯᐊ ᓱᕐᕋᓇᖅᑐᓄᑦ ᐊᔪᓕᕈᑕᐅᕙᑦᑐᓄᓪᓗ ᐱᐊᓂᑦᓯᔪᒫᕐᒪᑕ ᑲᓇᑕᒥᒃ 

ᑐᑭᒧᐊᕈᑎᒃᓴᐅᓂᐊᖅᑐᓂᒃ ᓄᑕᐅᓂᖅᓴᐅᓕᕐᓗᑎᒃ ᐅᖃᓕᒫᒐᒃᓴᑦ ᐃᒥᐊᓗᒃ ᐱᓪᓗᒍ ᖃᓄᐃᖏᑦᑎᓯᐊᕐᓂᕐᓗ. 

ᑕᒪᒃᑯᐊ ᑐᙵᕕᖃᕐᒪᑕ ᑎᒍᓯᒃᑲᓂᕐᓂᕐᒥᒃ ᐊᑦᑕᓇᖅᑐᓂ ᐱᓗᐊᖅᑕᐃᓕᓂᕐᒧᑦ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᑖᒃᑯᐊ ᓄᑖᑦ ᐅᖃᓕᒫᒐᑦ ᐅᖃᐅᓯᖃᕐᒪᑕ ᐊᑐᓕᖁᔭᐅᔪᓂᒃ ᐃᒥᐊᓗᒃᑐᕈᓐᓇᓂᑦᑎᓐᓂᒃ ᖃᓄᑎᒋ, 

ᐱᓇᓱᐊᕈᓯᓕᒫᕐᓗ ᑭᓪᓕᒋᔭᕆᐊᖃᖅᑕᑎᓐᓂᒃ. ᖃᖓ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓂᓪᓗ 

ᑐᓴᕋᒃᓴᖃᓕᕈᒫᖅᐸᑦ ᐅᖃᓕᒫᒐᕐᓂᒃ ᓄᑕᐅᓂᖅᓴᐅᓂᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᖅᑯᑎᖃᕐᒪᑦ. ᑕᒪᓐᓇᐃᓛᒃ 

ᐊᑐᖃᑦᑕᕐᓂᖅ ᑕᒪᒃᑯᓂᖓ ᐋᖓᔮᕐᓇᖅᑐᓂᒃ ᓱᐴᖅᑑᑎᓂᒃ ᐊᒻᒪ ᐃᒥᐊᓗᖕᓂᒃ ᓄᓇᕗᒻᒥ, 

ᐃᓱᒫᓘᑎᒻᒪᕆᐅᖃᑦᑕᕐᒪᑦ. ᐊᒻᒪ ᑕᒪᒃᑯᐊ ᑐᑭᓯᔪᒪᔪᑦ ᐊᒥᓲᖃᑦᑕᕐᒪᑕ ᖃᓄᖅ ᑕᒪᓐᓇ ᐅᓗᕆᐊᓇᕐᓂᖅᑕᖃᕐᒪᖔᑦ 

ᐃᓄᖕᓄᑦ ᑕᒪᐃᓐᓄᑦ. 

 

ᑖᓐᓇ ᐅᖃᐅᓯᕆᔭᖓᓕ ᒫᓐᓇ ᐱᓕᕆᐊᕆᔭᕗᑦ, ᑕᒫᓂ ᑕᒪᒃᑯᐊ ᓴᖅᑭᓐᓂᐊᕌᖓᑉᑎᒍᑦ ᐅᔾᔨᖅᑐᕈᑏᑦ 

ᓇᓗᓇᐃᔭᐅᑏᓪᓗ ᑕᒪᐅᓇ ᓈᓚᐅᑎᑎᒍᑦ ᑕᕐᕆᐅᔭᑎᑎᒍᓪᓗ ᖃᕆᑕᐅᔭᑎᒍᓪᓗ ᐃᓄᒃᑎᑐᓪᓗ ᖃᑉᓗᓈᑎᑐᑉᓗ 

ᐋᖅᑭᐅᒪᑦᓯᐊᕆᐊᖃᕐᓂᖏᓐᓄᑦ.  

 

ᑕᒪᒃᑯᐊ ᐃᓂᓪᓚᑐᐊᖅᐸᑕ ᑕᒪᒃᑯᐊ ᑕᐃᒪᓐᓇ ᐅᖃᐅᓯᖃᖅᑐᑦ ᐊᐱᖅᑯᑎᓯᕆᔭᖓᑐᑦ ᓴᖅᑭᓐᓂᐅᔭᖅᑐᑦ ᑕᕝᕙᓂ 

ᐅᑭᐅᕆᔭᑉᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᕆᔪᒐᓗᐊᖅᐳᖓ ᖃᖓᒃᑯᑦ ᑖᒃᑯᐊ ᑐᓴᕋᒃᓴᐅᔪᓐᓇᖅᑐᑦ 

ᓄᑖᕈᕆᐊᖅᑕᐅᔪᒫᕐᒪᖔᑕ. ᑐᓴᖅᐸᒋᑦ. ᑕᐃᒪ ᐊᓯᐊᓄᑦ. 

 

ᑖᒃᑯᐊ ᐸᓖᓯᒃᑯᓐᓄᑦ ᐊᓪᓚᑕᐅᓯᒪᔪᐃᑦ 6,783-ᓂᒡᒎᖅ ᐅᖄᓚᕕᐅᖃᑦᑕᕐᓂᑰᒻᒪᑕ ᑕᕝᕙ ᓄᓇᓕᒻᒥ 2022-

ᖑᑎᓪᓗᒍ, ᐃᒥᐊᓗᒃ ᐱᓪᓗᒍ. ᓲᕐᓗ ᐊᕙᑏᖅᑕᖅᓱᑎᒃ ᐅᖓᑖᓄᑦ ᖃᐅᑕᒫᑦ ᐅᖃᓗᒃᑐᖃᐃᓐᓇᖅᑐᖅ 

ᖃᐅᑕᒫᑦᑎᐊᖅ.  

 

ᒥᓂᔅᑕ ᖃᐅᔨᒪᖕᒪᑦ ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᖏᑦ ᐊᑦᑕᓇᖅᑐᑦ ᐊᑦᑐᐃᓂᕐᓗᕙᓐᓂᖓᓄᑦ ᓄᓇᕗᒻᒥᐅᓂᒃ 

ᓄᖑᑉᐹᓪᓕᖁᓪᓗᒍ. ᐊᓪᓚᑕᐅᓚᐅᖅᓯᒪᖕᒪᑦ 2016-ᒥ, ᐃᓚᖓᑦ ᓯᕗᓪᓕᐅᔾᔨᐅᑎᖃᓚᐅᖅᓯᒪᖕᒪᑕ ᑕᒪᒃᑯᐊ 

ᐃᖅᑲᖅᑐᐃᕕᑎᒍᑦ ᑭᒡᓕᓕᐊᖁᔭᐅᔪᓂᒃ ᐃᒥᐊᓗᖕᒥᑦ. 

 

ᑕᒪᒃᑯᐊ ᐸᕐᓇᐅᑏᑦ ᐅᖃᖅᑐᒋᑦ ᑕᒪᒃᑯᐊ ᐃᖅᑲᖅᑐᐃᕖᑦ, ᐃᖅᑲᖅᑐᐃᕕᕋᓛᓪᓗ, ᐸᓖᓯᒃᑯᓪᓗ ᐊᓯᖏᓘᓐᓃᑦ 

ᐃᖅᑲᖅᑐᐃᓂᒃᑰᖓᒐᓚᑦᑐᑦ ᑭᒡᓕᖃᖅᑎᑦᓯᒻᒪᑕ, ᑭᒡᓕᖃᒋᐊᒃᑲᓂᖅᓱᑎᓪᓘᓐᓃᑦ, ᐊᔪᓕᖅᓯᖅᑎᑦᓯᑎᓪᓘᓐᓃᑦ 

ᑭᒃᑯᓐᓂᒃ ᐃᒥᐊᓗᒻᒥᒃ ᐱᖃᑦᑕᖁᖁᓇᒋᑦ. ᑭᓯᐊᓂ ᑭᒡᓕᖃᖅᑎᑕᐅᓯᕙᑦᑐᑦ ᐃᒥᐊᓗᒻᒧᑦ ᐋᖓᔮᖅᑐᒥᓂᐅᓗᑎᒃ 

ᐃᒻᒥᓂᒃ ᐊᓯᒥᓂᓪᓘᓐᓃᑦ ᐋᓐᓂᖅᓯᓐᓂᕈᑎᒃ. 

 

ᐅᖃᖅᑎᑦᓯᔩ, ᑕᒪᒻᓇ ᐅᖃᐅᓯᐅᖃᑦᑕᖅᓯᒪᓕᖅᑐᑦ ᑕᕝᕙᓂ ᐃᒡᓗᒥ.  

 

ᑐᑭᖃᖏᑦᑎᐊᕐᒪᑦ ᑭᓇᒥᒃ ᑎᓕᔭᐅᓯᒪᔪᖅ ᐃᖅᑲᖅᑐᐃᕕᑎᒍᑦ ᐃᒥᖃᑦᑕᖁᔭᐅᓇᓂ, ᐃᓱᒪᐃᓐᓇᖅ ᓄᓇᕗᑦ ᒐᕙᒪᒃᑯᑦ 

ᐃᒥᐊᓗᑦᑖᕐᕕᖓᓐᓂᒃ ᓂᐅᕕᕈᓐᓇᖅᑐᑦ. ᒥᓂᔅᑐ, ᖃᖓᒃᑯᑦ ᖃᓄᑦᑑᒋᐊᓛᖅᐸᑦ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓄᓪᓗ ᑲᒥᓴᒃᑯᖏᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᑦᓱᖔᕈᓐᓇᖏᓐᓇᒪ. ᑭᐅᒋᐊᖅ 

ᐃᓄᑦᑎᑐᑦ ᑐᑭᓯᓪᓗᐊᓂᖏᑉᐸᑦ ᑭᐅᔾᔪᑎᒋᖅᑲᐅᔭᕋ, ᒪᒥᐊᑐᓐᓇᖏᑦᑐᖓ. ᑭᐅᖅᑰᖃᐅᕋᒪ ᑭᐅᑦᓯᐊᑦᓱᖓ 

ᐅᖃᐅᓯᓐᓂᒃ ᐊᐱᖅᑯᑎᐊᓄᑦ ᓯᕗᓪᓕᖅᐹᒧᑦ ᑭᐅᖅᑰᖅᑲᐅᒐᒃᑯ ᑖᓐᓇ ᐊᐱᖅᑯᑦ. ᑭᓯᐊᓂ ᐊᐃᑦᑖ ᑐᑭᓯᖅᑲᐅᙱᒻᒪᑦ.  

ᐅᖃᖅᑲᐅᒐᓗᐊᖅᐳᖓ, (ᑐᓵᔨᑎᒎᖏᑦᑐᖅ) ᐅᖃᖅᑎᑦᓯᔩ ᑕᒪᓐᓇᐃᓛᒃ ᐃᖅᑲᖅᑐᐃᕕᒃᑰᓂᑰᔪᓂᒃ 

ᐃᒥᐊᓗᖃᑦᑕᕆᐊᖃᙱᑦᑐᓂᒡᓗ ᑎᓕᔭᐅᓯᒪᔪᓂᒃ ᐃᖅᑲᖅᑐᐃᕝᕕᐅᑉ ᐃᓗᐊᒍᑦ, ᑕᒪᓐᓇ ᐃᓱᒫᓘᑕᐅᖃᑦᑕᕐᒥᒻᒪᑦ 

ᑕᒪᒃᑯᐊ ᐃᒥᕆᐊᖅᑐᕐᕖᓪᓗ ᐃᒥᕐᕖᓪᓗ ᓇᓗᓇᐃᖅᑕᐅᓯᒪᖃᑦᑕᖏᑦᑐᒃᓴᐅᒻᒪᑕ ᑕᒪᒃᑯᓂᖓ ᑭᓇ ᐃᒥᖅᑐᒃᓴᐅᒻᒪᖔᑦ, 

ᑭᓇᓗ ᐃᒥᖅᑐᒃᓴᐅᖏᒻᒪᖔᑦ. ᑕᒪᓐᓇ ᐅᖃᐅᓯᕆᔭᖓ ᑐᑭᖃᑦᓯᐊᖅᑐᖅ. 

 

ᐊᒻᒪᓗ ᑕᒪᒃᑯᐊ ᐃᒥᐊᓗᑦᑖᕐᕖᑦ ᐃᒥᐊᓗᒻᒥᒃ ᓂᐅᕕᕐᕖᑦ, ᓲᕐᓗ ᑕᕝᕙᓂ ᐃᖃᓗᖕᓂ ᐊᒻᒪ ᑲᖏᖅᓯᓂᕐᒥ 

ᓇᓗᓇᐃᖅᓯᒪᖃᑦᑕᖏᒻᒪᑕ ᑭᓇ ᐃᒥᖅᑐᒃᓴᐅᒻᒪᖔᑦ ᑖᒃᑯᓄᖓ ᐃᒥᐊᓗᑦᑖᕐᕕᐅᔪᓂᒃ ᐅᕝᕙᓘᓐᓃᑦ 

ᐃᒥᐊᓗᒃᑖᖅᑐᖃᕋᔭᕐᓂᖅᐸᑦ ᐃᒥᖅᑕᐃᓕᔪᒥᒃ ᐃᒥᖃᑎᖃᓕᕐᓗᓂᓗ. ᑕᒪᒃᑯᐊ ᐱᑐᐃᓐᓇᐅᖏᑦᑐᐊᓘᖃᑦᑕᕐᒪᑕ. 

 

ᐅᖃᖅᑎᑦᓯᔩ, ᒫᓐᓇ ᕿᒥᕈᓐᓇᓱᒃᑕᕗᑦ ᑕᒪᒃᑯᐊ ᐃᖅᑲᖅᑐᐃᕝᕕᓕᕆᔩᓪᓗ, ᐱᓕᕆᔩᑦ ᐱᓕᕆᖃᑎᒋᑉᓗᑎᒍᑦ, ᖃᓄᖅ 

ᑕᒪᓐᓇ ᑲᒪᒋᔭᐅᑦᓯᐊᕈᓐᓇᕐᒪᖔᑦ ᐃᒥᖅᑕᐃᓕᖁᔭᐅᓯᒪᔪᑦ ᐃᖅᑲᖅᑐᐃᕕᐅᑉ ᐃᓗᐊᒍᑦ ᐃᒥᕆᐊᖃᖏᓐᓂᖏᑦ ᑕᒪᓐᓇ 

ᕿᒥᕐᕈᓇᓱᑦᑕᕗᑦ ᓱᓕ, ᖃᓄᖅ ᒪᓕᒐᐃᑦ ᑖᒃᑯᐊ ᒪᓕᑦᑕᐅᑦᓯᐊᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓂᒃ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᖁᕕᐊᓱᑉᐳᖓ, ᐃᓛ ᐅᐱᒋᔭᕋᓗᐊᒃᑲ ᑐᓵᔨᕗᑦ 

ᐱᑦᓯᐊᐸᑦᑑᒐᓗᐊᑦ. ᑕᐃᒪ ᒪᑭᑦᑕᐸᑦᑐᓂᒃ ᐱᖒᐸᑦᑐᓂᒃ ᑕᒪᒃᑯᐊᓗ ᐱᒡᒍᓯᐊᓂᒃ ᐱᓇᓱᑉᐸᑦᑐᓂᒃ ᐃᑲᔫᑎᑦᓴᓂᒃ. 

 

ᑕᒪᒃᑯᐊ ᐱᓪᓗᒋᑦ ᐊᔪᕈᑎᖃᕌᖓᒥᒃ ᐱᓕᕆᐊᒃᓴᖃᓲᖑᒻᒪᑕ. ᑕᕝᕙ ᑕᒪᒃᑯᐊ ᑮᓇᐅᔭᓂᒃ ᓄᓪᓗᕝᕕᐅᕙᑦᑐᓂᒃ 

ᓴᖅᑭᓚᐅᓪᓚᓲᖑᒻᒪᑕ ᐊᒻᒪᓗ ᐊᔪᕈᑎᖃᕌᖓᒥᒃ ᐃᑲᔪᖅᑕᐅᒍᓐᓇᕐᓂᖏᓐᓂᒃ ᑐᓴᐅᒪᑎᑕᐅᓗᑎᒃ. 

 

ᐅᖃᖅᑲᐅᒐᒪ ᐅᕙᑦᓯᐊ, ᓄᓇᕗᒻᒥ ᐊᔾᔨᐅᖏᓇᑕ. ᒪᕐᕈᑑᒐᒦᓛᒃ ᐱᐊᑖᕐᕕᐅᒍᓐᓇᖅᑐᑦ ᐊᒻᒪᓗ ᑖᒃᑯᐊ ᑕᒪᕐᒥᒃ 

ᒐᕙᒪᒃᑯᓐᓄᑦ ᐊᐅᓚᑕᐅᓪᓗᑎᒃ ᐱᒋᔭᐅᓪᓗᑎᒃ ᒐᕙᒪᒃᑯᓐᓄᑦ. ᑕᒪᒃᑯᐊᓗ ᓂᐅᕕᖅᐸᑦᑐᑦ ᐊᓪᓚᑕᐅᓯᒪᒋᐊᖃᖅᓱᑎᒃ. 

 

ᐃᓕᑕᕆᒐᓗᐊᖅᓱᒍ, ᐃᒻᒥᓂᑦ ᓄᓇᖃᖅᑐᓄᑦ ᑖᓐᓇᓯᐊᖑᒐᔭᖏᑦᑑᒐᓗᐊᖅ. ᑭᓯᐊᓂ 

ᐃᓱᒪᑦᓴᔅᓯᐅᕈᑎᓪᓚᕆᐅᒐᔭᖅᐸᑦ ᐃᑲᔪᕈᑎᑦᓴᐅᒍᓐᓇᖅᑐᑦ ᑕᒪᒃᑯᐊ ᐊᔪᕈᑎᖃᖅᑐᑦ ᓄᓇᕗᒻᒥᐅᑦ. 

 

ᒥᓂᔅᑐ ᐊᖏᕈᓐᓇᖅᐸ ᕿᒥᕐᕈᒍᓐᓇᕈᓂᐅᒃ ᑕᒪᓐᓇ ᑭᐅᓛᕐᓗᓂ ᐃᒡᓗᒧᑦ ᐅᐱᕐᖔᖅ ᐃᒃᓯᕙᓕᕈᑦᑕ. ᐄᓘᕝᕙ 

ᐋᒡᒐᓘᕝᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᕗᑦ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓄᓪᓗ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊᑦᑕᐅᖅ ᑐᓵᔨᒋᔭᕗᑦ ᐅᐱᒋᑦᓯᐊᖅᐸᒃᑲ 

ᐃᓄᒃᑎᑑᓕᕆᖃᑦᑕᕐᓂᖏᑦ ᐃᓛᓐᓂᑦ ᐅᖃᐅᓯᕗᑦ ᐊᔾᔨᒌᑦᓯᐊᖃᑦᑕᕐᓂᖏᓐᓄᑦ ᑐᑭᓯᑦᓯᐊᖃᑎᒌᖃᑦᑕᖏᓐᓇᑦᑕ. 

ᐅᐱᒋᔭᒃᑲ ᑭᓯᐊᓂ ᐊᖏᔪᒥᒃ ᑐᓵᔨᒋᔭᕗᑦ, ᑐᓵᔨᐅᖃᑦᑕᖅᓯᒪᖕᒥᒐᒪ. 

 

ᕿᒥᕐᕈᔭᐅᖁᓂᐊᖅᐸᕋ ᑕᒪᓐᓇ ᐅᖃᐅᓯᕆᔭᖓ ᐊᒻᒪ ᑖᒃᑯᐊ ᖃᐅᔨᔪᓐᓇᖅᓯᑐᐊᕈᑦᑎᒍ ᕿᒥᕐᕈᓂᐅᔪᑦ ᑕᕝᕗᖓ 

ᐃᒡᓘᑉ ᐃᓗᐊᓄᑦ ᓴᖅᑭᑦᑐᓐᓇᖅᓯᐊᕋᔭᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᕗᖓ ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᒋᐊᕈᒪᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ, ᐊᐱᖅᓱᕐᓇᖅ ᐅᖓᕙᕆᐊᖁᒡᓗᒍ. ᐋᒃᑳᑦᑐᖃᖅᐸ? 

ᐋᒃᑳᖅᑐᖃᕐᒪᑦ. ᓈᒪᐅᑎᓕᒃ 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖓᓄᑦ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᑲᑎᒪᔨᕌᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᓂᒃ ᐊᓯᖏᓐᓂᒡᓗ. 13. ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, 

ᒥᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 113 - 6(2): ᓄᓇᕘᑉ ᐃᑯᐊᓪᓚᒃᑐᓕᕆᔨᐅᑉ ᐊᖓᔪᖅᑳᖓᑕ 2021 ᐊᕐᕌᒍᒧᑦ 

ᐅᓂᒃᑳᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᐅᑯᐊ ᖃᑦᑎᕆᔩᑦ 

ᐊᖏᔪᖅᑳᖓᑦᑕ ᐅᓂᒃᑳᖏᑦ ᓴᖅᑭᑦᑐᓐᓇᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 114 - 6(2): 2021-22 ᑳᓐᑐᕌᕕᓃᑦ ᓂᐅᕕᕋᖃᑦᑕᖅᑕᕕᓂᖏᓪᓗ 

ᐃᒡᓗᓕᕆᔨᕐᔪᐊᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᑦᑐᖓ ᑳᓐᑐᕌᑏᑦ ᓂᐅᕕᕐᕕᒋᔭᐅᖃᑦᑕᖅᑐᓪᓗ 

ᓇᓗᓇᐃᒃᑯᑕᖏᓐᓂᒃ ᓴᖅᑭᑦᑎᔪᒪᔪᖓ ᐊᕐᕌᒍᒥ ᐃᓱᓕᑦᑐᑦ ᒫᑦᓯ 31, 2022. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 14. ᐱᖁᔨᕗᖔᓕᐅᕐᓂᐊᕐᒧᑦ ᖃᐅᔨᒃᑲᐃᔾᔪᑏᑦ. 15. ᐱᖁᔨᕗᖔᓕᐅᕐᓂᐊᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᒡᓗᒋᑦ ᒪᓕᒐᒃᓴᑦ. ᓈᓴᐅᑎᓕᒃ 18. ᑐᒡᓕᐊᒍᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 12, 14, 16, 17, 18, 

19, 20 ᐊᒻᒪᓗ 21. ᒥᔅᑐ ᕼᐃᒃᔅ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᐱᔪᓐᓇᕐᓂᖅᑖᕆᓯᒪᔭᕋ ᐱᖁᔨᕗᖔᕈᑦ 14-6 (2) ᑲᑎᒪᑐᐃᓐᓇᕐᓂᖅ ᑲᔪᓰᓐᓇᕐᓂᐊᖅᐳᖅ ᑭᓯᐊᓂ 

ᒪᓕᒐᒃᓴᐃᑦ ᓄᖑᑉᐸᑕ. ᑲᑎᒪᑐᐃᓐᓇᓚᐅᙱᓐᓂᑦᑎᓐᓂ 2−ᒨᐊᕋᓱᖕᓂᖓᓄᑦ ᓄᖅᑲᖓᓚᐅᑲᓐᓂᐅᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 12:23ᒥ ᑲᑎᒪᒋᐊᒃᑲᓐᓂᖅᑐᑦ 13:59ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᕐᓂᐊᓕᕋᑦᑕ. ᐅᑯᐊ ᑲᒪᒋᓂᐊᖅᑕᕗᑦ: 

ᒪᓕᒐᒃᓴᑦ 12, 14, 16, 17, 18, 19, 20 ᐊᒻᒪᓗ 21. ᖃᓄᐃᓕᖓᔪᒪᕕᓯ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᓂᐊᖅᑕᕗᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᑐᕈᒫᕐᓂᐊᖅᑐᓪᓗ ᐃᓄᓕᕆᔨᒃᑯᓐᓄᑦ, ᒪᓕᒐᓕᕆᔨᒃᑯᑦ, ᐃᖏᕐᕋᔾᔪᑎᓕᕆᔨᒃᑯᓪᓗ ᐱᕕᖃᕈᑦᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒪᓕᒐᒃᓴᖅ 18, ᓯᕗᓪᓕᐅᓗᓂ ᐊᖏᖃᑎᒌᒃᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕ ᓇᑲᓱᒃ ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐸᐅᖓᖁᔨᓪᓗᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᑲᐃᓐᓇᒃᑭᑦ. ᖁᔭᓐᓇᒦᒃ. ᑭᓇᒃᑰᒻᒪᖔᖏᑦ 

ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᐃᕙᓐ ᓂᐊᐃᒍ ᑐᖏᓕᕆᑦᑕᖅᑲᕋ. 

ᐊᒻᒪ ᓴᐅᒥᓐᓂᑦᑐᖅ ᓵᓐᑎ ᖃᐅᓐᓂᖅ, ᑐᖏᓕᐅᑉ ᑐᖏᓕᖓ. ᐱᓕᕆᐊᖃᓗᐊᙳᐊᖅᐸᑦᑐᖅ ᐃᑲᔫᓯᐊᖅᑐᓕᕆᓂᕐᒧᑦ 

ᐊᒻᒪ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᑦ ᐱᕚᓪᓕᕐᓂᖏᖕᓄᑦ (ᑐᓵᔨᑎᒎᕈᓐᓂᖅᑐᖅ) ᐃᖅᑲᓇᐃᔮᔅᓴᖅᓯᐅᑎᑐᓄᑦ 

ᐱᔨᑦᑎᕋᖅᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᐱᒋᐊᓚᐅᙱᓐᓂᑦᑎᓐᓂ, ᒪᑐᐃᖅᓯᔾᔪᑏᓄᑯᐊ ᐃᑉᐸᒃᓴᖅ 

ᐱᔭᕇᓚᐅᕋᑦᑕ. ᑖᒃᑯᓄᖓᖃᐃ ᐅᖃᐅᓯᒃᓴᖅᑕᖃᖅᐳᖅ? ᒪᒃᐱᖅᑐᒐᖅ L-4, ᑮᓇᐅᔭᓕᕆᔨᒃᑯᑦ $5,727,000. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᒃᓴᖃᑦᑎᐊᖃᑦᑕᙱᒻᒪᑕ 

ᐱᓗᐊᕐᓗᒋᑦ ᓄᓇᓕᖕᓂ. ᐃᖅᑲᓇᐃᔭᖅᑎᒃᓴᖅᓯᐅᖅᖢᓂ ᖃᓄᐃᑦᑐᓂᒃ ᐊᐳᖅᑕᐅᑎᖏᑦ ᐱᑕᖃᖃᑦᑕᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒥᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᐃᖅᑲᓇᐃᔭᖅᑎᖃᕋᓱᐊᕐᓂᕐᒥᒃ ᐊᔅᓱᕉᑎᒋᓗᐊᙳᐊᖃᑦᑕᖅᑕᕗᑦ ᐃᓄᓕᕆᔩᑦ ᓄᓇᓕᓐᓂ. ᐃᓄᓐᓂᒃ 

ᐃᓕᓐᓂᐊᖅᓯᒪᔪᓂᒃ ᐱᑕᖃᓗᐊᙱᒻᒪᑦ ᑕᐃᒪ ᓄᓇᕗᑦ ᓯᓚᑖᓃᑦᑐᓂᒃ ᐱᒐᓚᖃᑦᑕᖅᑐᓄᑦ. ᑭᓯᐊᓂ 

ᐱᖃᓪᓛᔪᑯᓘᒻᒥᔪᖅ ᐃᓄᓐᓂᒃ ᐃᓄᓕᕆᔨᓂᒃ ᓄᓇᕗᒻᒥ ᑭᓯᐊᓂ ᐊᒥᒐᖅᐸᒻᒪᑕ.  

 

ᐊᒻᒪᑦᑕᐅᖅ, ᐃᑲᔫᓯᐊᖅᑐᓕᕆᔩᑦ (ᑐᓵᔨᑎᒎᓕᖅᑐᖅ) ᑮᓇᐅᔭᓂᒃ ᐃᑲᔫᓯᐊᖅᑖᖅᑐᓕᕆᔩᑦ (ᑐᓴᔨᑎᒎᕈᓐᓃᖅᑐᖅ) 

ᑖᒃᑯᐊ ᐱᑕᖃᖅᑐᐃᓐᓇᐃᑦ ᓄᓇᓕᓐᓂ ᐃᓄᐃᓐᓇᐅᓪᓗᑎᒃ. ᑭᓯᐊᓂ ᐃᓚᖏᑦ ᐃᖅᑲᓇᐃᔭᖅᑏᑦ ᐅᓪᓗᖅ 

ᐊᕝᕙᐃᓐᓇᖓᓂᒃ ᐃᖅᑲᓇᐃᔭᖅᑎᐅᖃᑦᑕᕐᖓᑕ ᑕᐃᒪ ᑖᓐᓇ ᑐᔅᓯᕋᐅᑎᓕᐊᕆᓯᓐᓈᕋᓱᑦᑕᕗᑦ ᐅᓪᓗᓕᒫᖅ 

ᐃᖅᑲᓇᐃᔭᖅᑎᐅᒍᓐᓇᖅᑐᓂᒃ 11-ᖑᓪᓗᑎᑦ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᕋ, ᑕᕝᕙᓂᑦᓴᐃᓐᓇᖅ. ᐃᓛᒃ, 

ᑖᒃᑯᓄᖓᑦᓴᐃᓐᓇᖅ. ᖃᓄᖅ ᐃᓄᖕᓂᒃ ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᖅᑎᑖᕈᓐᓇᖅᐱᑕ ᐃᓄᓕᕆᔨᒃᑯᑦ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᖅᑲᓇᐃᔭᖅᑏ. ᕼᐄ! 

 

>>ᐃᓪᓚᖅᑐᑦ 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᓇᐃᔭᖅᑎᓂᒃ ᐅᖃᕈᒪᓗᐊᒧᑦ. ᐃᖅᑲᓇᐃᔭᖅᑏᑦ ᐅᖃᐅᓯᕆᕋᑖᖅᑕᒃᑲ 

ᐃᓕᓐᓂᐊᖅᓯᒪᙱᓗᐊᕐᖓᑕ ᐱᓗᐊᖅᑐᒥᒃ ᐃᓄᓕᕆᔨᐅᓂᕐᒧᑦ ᑭᓯᐊᓂ ᒪᑯᐊ ᐊᓪᓚᕕᒻᒥ ᐱᓕᕆᔨᐅᖃᑦᑕᖅᑐᐃᑦ 

ᐊᒥᓲᒻᒥᔪᐃᑦ ᐃᓄᐃᑦ ᐃᖅᑲᓇᐃᔭᖅᑏᑦ.  

 

ᓴᖅᑭᔮᓗᐊᙱᑦᑐᐃᑦ ᒪᑯᐊ ᐊᓪᓚᕝᕕᕈᔪᓐᓂᒃ, ᑮᓇᐅᔭᓕᕆᔨᓂᒃ, ᐅᕝᕙᓗ ᐱᕙᓪᓕᐊᔪᓂᒃ ᐋᖅᑭᔅᓱᐃᔩᑦ. ᐊᒻᒪᓗ 

ᐃᖅᑲᓇᐃᔭᖅᑎᖁᑎᖃᖅᐸᒻᒥᔪᒍᑦ ᐊᔪᖅᓴᖅᑐᓕᕆᔨᒃᑯᓐᓂᒃ ᒪᑯᓂᖓ (ᑐᓵᔨᑎᒎᓕᖅᑐᖅ) 

ᐊᔪᖅᓴᓗᐊᖅᑕᐃᓕᒪᓕᖅᑎᑦᑎᔨᓂᒃ (ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᐃᖅᑲᓇᐃᔭᖅᑎᖃᐅᖅᐸᒻᒥᔪᒍᑦ. ᑭᓯᐊᓂ ᑖᒃᑯᐊ 

ᐊᔅᓱᕈᕐᓇᓗᐊᙳᐊᖃᑦᑕᖅᑐᐃᑦ ᐃᓄᓕᕆᔩᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑉ, ᓂᕿᒃᓴᖃᑦᑕᕐᒪᑕ ᓄᓇᓕᖕᒥ ᐃᓛᓐᓂᒃᑯᑦ 

ᕼᐊᓐᓇᔨᖃᕈᐃᒻᒪᓪᓕᕆᖃᑦᑕᖅᑐᖅ. ᑖᒃᑯᐊᒃ ᓄᓇᓖᒃ ᑭᒡᒐᖅᑐᖅᑖᒃᑲᒃ ᑰᒑᕐᔪᒃ ᑕᓗᕐᔪᐊᕐᓗ. ᐃᖃᓗᒃᑑᑦᓯᐊᕐᒧᑦ 

ᐅᖃᓗᓕᖃᑦᑕᕐᒪᑕ ᐱ, ᓴᓇᔨᑦᑕᖃᙱᒻᒪᑦ. ᖃᓄᕐᓕᑭᐊᖅ ᑖᒻᓇ ᐃᖢᐊᖅᓴᖅᑕᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪ ᐃᓚᖏᑦ ᓄᓇᓖᑦ 

ᓱᒃᑯᐊᑎᑦᑎᔨᐅᖃᑦᑕᖅᑐᐃᑦ ᐃᓛᓐᓂᒃᑯᑦ ᐊᑕᐅᓯᑦᑎᐊᒻᒪᕆᐅᕙᒻᒥᒻᒪᑕ. ᑕᐃᒪ ᐃᖅᑲᓇᐃᔭᕈᓐᓇᙱᒐᐃᒻᒪᑕ 

ᐋᓐᓂᐊᓪᓗᑎᓪᓗᓐᓃᑦ ᐅᕝᕙᓗ ᐊᐅᓪᓚᖅᓯᒪᑎᓪᓗᒋᑦ ᐃᓕᓐᓂᐊᖅᓯᒪᔪᓂᒃ ᑭᓯᐊᓂ ᐃᑲᔫᓯᐊᖅᑐᓕᕆᔪᓐᓇᖅᑐᓂᒃ 

ᑮᓇᐅᔭᓕᕆᓂᕐᒧᑦ ᐊᒻᒪ ᖃᕋᓴᐅᔭᓕᕆᓂᕐᒧᑦ ᐋᖅᑭᔅᓱᐃᓂᕐᒥᒃ ᐃᓕᓐᓂᐊᑦᑎᐊᓚᐅᖅᑎᓪᓗᒋᑦ ᑭᓯᐊᓂ 

ᑕᐃᒪᐃᑦᑑᒍᓐᓇᖃᑦᑕᕐᖓᑕ. ᑕᕝᕙ ᑖᓐᓇ ᐊᐳᕈᑎᒋᓗᐊᖃᑦᑕᖅᑐᖅ ᐃᓄᑐᐊᑦᑎᐊᒻᒪᕆᐅᑎᓪᓗᒋᑦ.  

 

ᑕᐃᒪ ᐃᑲᔪᖅᑎᔅᓴᓂᒃ ᐃᖅᑲᓇᐃᔭᕈᓐᓇᖅᑐᓂᒃ ᑐᔅᓯᕋᓲᖑᒻᒥᔪᒍᑦ ᐃᓕᓐᓂᐊᖅᑎᑕᐅᓚᐅᖅᑐᑎᒃ 

ᐃᑲᔫᓯᐊᖅᑐᓕᕆᔨᐅᔪᓐᓇᖅᓯᕙᑦᑐᐃᑦ. ᑕᐃᒃᑯᐊᓗ ᐅᖃᐅᓯᕆᕋᑖᖅᑕᒃᑲ ᐃᓚᖏᑦ ᐅᓪᓘᑉ ᐊᕝᕙᐃᓐᓇᖓᓂᒃ 

ᐃᖅᑲᓇᐃᔭᖅᑎᐅᖃᑦᑕᕐᖓᑕ ᑕᐃᒪᐃᑦᑐᓕᕆᔩᑦ ᐃᑲᔪᖅᑎᖏᑦ. ᑕᐃᒪ ᐅᓪᓗᓕᒫᕐᒧ 

ᐃᖅᑲᓇᐃᔭᖅᑎᐅᔪᓐᓇᖅᓯᒍᓐᓇᖁᓪᓗᒋᑦ ᑐᔅᓯᕋᐅᑎᓕᐊᕆᓯᓐᓈᖅᑕᕗᑦ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᓐᓂᐊᕋᒪ ᐃᓐᓇᑐᖃᕐᓄᑦ. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᕗᑦ 

"ᐋᖅᑭᒃᓱᐃᔪᒪᓪᓗᑎᒃ ᐃᓗᐃᑦᑑᓈᖅᓯᒪᔪᓂᒃ ᐃᓐᓇᕐᓄᑦ ᐊᒻᒪ ᐃᓐᓇᑐᖃᐃᑦ ᐸᖅᑭᔭᐅᓂᖏᓐᓄᑦ 

ᐅᐸᓗᖓᐃᔭᐅᑎᓂᒃ..." ᓯᕗᓕᖅᑎ ᑐᓴᖅᑎᑦᑎᕋᑖᓚᐅᕐᒪᑦ ᐱᓕᕆᕕᖓ ᐱᓕᕆᖃᑎᖃᖅᓯᒪᓕᕐᓂᖏᓐᓂᒃ 

ᖃᐅᔨᒪᔨᑕᕐᒥᒃ ᐱᓕᕆᐊᖃᕐᓂᐊᕐᓗᑎᒃ ᐃᓐᓇᑐᖃᐃᑦ ᐸᕐᓇᒍᑎᖏᓐᓂᒃ. ᖃᓄᕐᓕ ᐃᓄᓕᕆᔨᒃᑯᑦ ᐃᓚᐅᓂᐊᖅᐸᑦ 

ᑖᒃᑯᓇᓂ ᐱᓕᕆᐊᖑᕙᓪᓕᐊᔪᒪᔪᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓄᓕᕆᔨᒃᑯᑦ ᑕᕝᕙᓂ ᑲᑐᔾᔨᓗᑕ 

ᐱᓇᓱᐊᒐᖓᓂᒃ ᐅᖃᖅᓯᒪᒻᒪᑦ ᐃᓐᓇᕐᓂᒃ ᓂᕿᖃᖅᑎᑦᑎᓂᕐᒧᑦ ᐊᔅᓱᕈᐊᕆᔭᖃᕆᐊᖃᕐᓂᑦᑎᓐᓂ ᒐᕙᒪᐅᓪᓗᑕ.  

 

ᐱᓗᐊᖅᑐᒥᒃ ᐃᓄᓕᕆᔨᒃᑯᑦ ᑎᓕᔭᐅᓯᒪᑎᓪᓗᒋᑦ ᑖᔅᓱᒥᖓ ᐱᓕᕆᖃᑎᖃᖅᐸᓪᓕᐊᓯᒪᔪᒍᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪᓗ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓂ ᕼᐊᒻᓚᒃᑯᑎᒍᑦ ᑖᒃᑯᐊ 

ᐱᓕᕆᐊᕆᓯᓐᓈᑦ, ᐃᓛᒃ, ᓄᓇᓕᓐᓂ ᕿᒥᕐᕈᒋᐊᖃᖅᓯᓐᓈᕐᓂᐊᕐᒥᒐᑦᑎᒍᑦ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

ᑭᓯᐊᓂ ᒐᕙᒪᒃᑯᑦ ᑎᒍᒥᐊᖅᑕᖏᑦ ᐊᓯᖏᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ 

ᓂᕿᑦᑎᐊᕙᓕᕆᓂᕐᒧᓪᓗ ᓂᕿᖃᖅᑎᑦᑎᓂᕐᒧᓪᓗ ᑎᒍᒥᐊᖅᑕᖃᖅᑎᓪᓗᒋᑦ ᑕᕝᕘᓇ 

ᐱᓕᕆᖃᑎᒌᑉᐸᓪᓕᐊᖏᓐᓇᕐᓂᐊᙳᓱᑦᑐᒍᑦ ᖃᓄᖅᑑᕈᑎᔅᓴᓂᒃ ᓂᕿᖃᖅᑎᑦᑎᓂᕐᒧᑦ ᓄᓇᓕᓐᓂ. ᐱᓗᐊᖅᑐᒥᒃ 

ᑖᓐᓇ ᑎᒍᒥᐊᖅᑕᕗᑦ ᐊᔪᖅᓴᓗᐊᙳᐊᖃᑦᑕᖅᑐᓂᒃ ᑲᒪᒋᔭᖃᖅᑎᓪᓗᑕ ᖃᓄᖅᑑᕈᑎᔅᓴᓂᒃ ᑕᕝᕙᓂ ᑐᔅᓯᕋᐅᑎᓄᑦ 

ᐃᓚᒍᑎᓯᒪᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓂᖅᑐᖅ) ᐃᒡᓗᑖᕈᒪᔪᑦ ᐱ, ᐃᓱᒪᒋᔭᐅᖃᑦᑕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓄᓇᓖᑦ ᐊᔅᓱᕈᕐᓇᖅᑐᒦᓗᐊᖅᑎᓪᓗᒋᑦ 

ᐃᓐᓇᐅᒐᓗᐊᖅᐸᑦ ᐃᓄᓕᕆᔨᒃᑯᑦ ᐃᑲᔪᕈᓐᓇᖅᑕᒥᒍᑦ ᐃᑲᔪᕋᓱᐊᖃᑦᑕᖅᑐᐃᑦ ᐱᓗᐊᖅᑐᒥᒃ 

ᑎᑎᕋᕐᕕᐅᒐᔪᖃᑦᑕᐸᒻᒥᒐᒪ ᑕᐃᒫᒃ ᐊᖏᕐᕋᖅᑖᕈᒪᓂᕐᒧᑦ ᑐᔅᓯᕋᖅᑐᓂᒃ ᐃᑲᔪᖅᑕᐅᒍᒪᔪᓂᒃ.  

 

ᑖᒃᑯᐊ ᐱᓕᕆᖃᑎᒋᖃᑦᑕᖅᑕᒃᑲ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᑕᕝᕘᓇ. ᑭᓯᐊᓂ ᐃᒫᒃ ᐊᑦᑕᓇᖅᑐᒦᑉᐸᑕ 

ᐅᕝᕙᓗ ᕿᒫᒋᐊᖃᖅᑲᑕ ᐃᓐᓇᐃᑦ ᐅᕝᕙᓗ ᐊᕐᓇᐃᑦ ᑭᓇᐅᒐᓗᐊᖅᐸᑦ ᐊᔅᓱᕈᐊᕆᓂᖅᓴᕆᕙᒻᒥᔭᕗᑦ ᐊᑲᐅᔪᒧᑦ 

ᐃᓂᑖᖅᑎᒐᓱᐊᖅᑐᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑖᒻᓇ ᐊᐱᖅᑯᑎᒋᓪᓗᐊᖅᑕᕋ ᐃᓄᑐᖃᐃᑦ ᓈᓚᒡᓗᒋᑦ 

ᐃᑲᔪᖅᑕᐅᒋᐊᖃᖅᑐᑦ ᓈᓚᒡᓗᒋᑦ, ᑖᒻᓇ ᐃᓱᒪᒋᔭᐅᖁᓪᓗᐊᖅᑕᕋ ᑖᒻᓇ ᐃᓄᑐᖃᐃ ᐃᒡᓗᑖᕈᒪᔪᑦᑕᐅᖅ, 

ᐃᒡᓗᑖᕈᓐᓇᖅᑑᒐᓗᐃᑦ ᑭᓯᐊᓂ ᑖᑉᑯᐊ ᓄᓇᓖᑦ ᐃᒡᓗᓕᕆᔨᒃᑯᑦ ᖃᓄᕐᓕᑭᐊᖅ ᐋᖅᑭᓯᒪᖕᒪᑕ ᓱᓕ 

ᖃᐅᔨᒪᔭᖅᑕᖃᕋᒪ ᐃᓄᑐᖃᕐᒥᒃ ᐃᒡᓗᑖᕈᒪᔪᖅ. ᐃᒡᓗᑖᖏᑦᑐ ᓱᓕ ᐅᑉᓗᒥ. ᑖᒻᓇ ᐃᓱᒪᒋᔭᐅᖁᓪᓗᐊᖅᑕᕋ ᑖᑉᑯᐊ 

ᐃᓄᑐᖃᐃᑦ ᑲᒪᒋᔭᐅᑦᑎᐊᒋᐊᖃᖅᑐᑦ ᐅᑉᓗᒥ. ᐃᒡᓗᑖᕈᒪᔪᖅ ᐃᑲᔪᖅᑕᐅᔪᒪᔪᑦ.  

 

(ᑐᓵᔨᑎᒎᓕᖅᑐᖅ) ᐊᓯᐊᓄᑦ ᓅᓐᓂᐊᓕᕋᒪ. ᑖᒃᑯᐊ ᐱᓕᕆᕖᑦ ᓄᑖᓂᒃ ᐊᑐᕆᐊᓕᕐᒪᑕ ᓱᕈᓯᕐᓄᑦ ᐃᓚᔮᕇᖕᓄᓪᓗ 

ᑐᕌᖓᔪᓂᒃ. ᖃᓄᐃᓕᖓᓕᖅᐸ ᓱᕈᓯᕐᓄᑦ ᐃᓚᔮᕇᖕᓄᑦ ᐱᔨᑦᑎᕈᑏᑦ ᐋᖅᑭᐅᒪᔾᔪᑎᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᑎᖓ ᐊᐱᕆᒐᕕᑦ. ᑕᐃᓐᓇ 

ᐅᖃᐅᓯᕆᕋᑖᖅᑕᐃᑦ ᓯᕗᓪᓕᖅ ᐅᖃᐅᓯᕆᔪᒪᔭᕋ ᐃᓐᓇᐃᑦ ᐊᖏᕐᕋᖃᖏᑦᑐᑦ ᑕᐃᒫ ᐅᖃᕋᑖᕋᒪ 

ᐃᓪᓗᓕᕆᔨᕐᔪᐊᒃᑯᑎᒍᑦ ᑭᓯᐊᓂ ᐱᓕᕆᖃᑎᒋᓯᓐᓈᖅᑐᒋᑦ ᐱᒍᓐᓇᕐᖓᑕ ᐊᒻᒪᓗ ᑕᒫᓂ ᒐᕙᒪᒋᔭᑦᑎᓐᓂᒃ 

ᖃᓄᖅᑑᕈᑎᒃᓴᓂᒃ ᐱᓗᐊᖅᑐᒥᒃ ᐃᓐᓇᑐᖃᕐᓂᖅ ᐊᔅᓱᕈᐊᕆᔭᖃᕐᓂᖅᓴᐅᒐᓱᐊᕐᓂᕐᒧᑦ ᑕᒫᓂ ᒐᕙᒪᒥ 

ᐊᔅᓱᕈᐊᕆᓂᖅᓴᕆᒐᓱᑦᑐᑎᒍᑦ ᑭᒡᒐᖅᑐᐃᔨᖃᑦᑎᐊᒃᑲᓐᓂᕈᓐᓇᓂᕐᒧᑦ ᐊᔅᓱᕈᐊᕆᖃᓯᐅᑎᙳᓱᒻᒪᑦ ᑖᓐᓇ 

ᒥᓂᔅᑕᐅᖃᑎᒃᑲ ᑕᕝᕙᓂ ᑐᓵᑦᑎᐊᖅᑐᐃᑦ. ᓇᓗᓇᖏᑦᑐᖅ ᖃᓄᖅᑑᕈᑎᔅᓴᑲᓐᓂᕐᓂᒃ ᑎᒍᓯᒋᐊᖃᖅᑐᒍᑦ ᐃᓛᒃ, 

ᒋᐊᖃᖅᑐᒍᑦ ᐃᓐᓇᕐᓄᑦ ᐱᓗᐊᖅᑐᖅ.  

 

ᑕᐃᓐᓇᓕ ᖃᕋᓴᐅᔭᒃᑯᑦ ᐱᓕᕆᐊᓄᑦ ᐊᐅᓚᑦᑎᓂᖅ−ᖑᓂᕋᖅᑕᐅᔪᖅ ᑖᓐᓇ ᐊᑯᓂᑲᓪᓚᕈᓗᒃ 

ᐊᑲᐅᙱᓕᐅᕈᑎᐅᓯᒪᓚᐅᕐᖓᑦ ᐋᖅᑭᒋᐊᕆᐊᖃᖅᓯᒪᖃᑦᑕᖅᑐᓂ ᑖᓐᓇ ᑲᔪᓯᕙᓪᓕᐊᓕᖅᑐᖅ ᐅᓪᓗᓯ 

ᐅᖃᐅᓯᕆᔪᓐᓇᖅᑕᕗᑦ ᐊᒻᒪᓗ ᑕᐃᓐᓇ ᖃᕋᓴᐅᔭᖅ ᐊᑐᖅᑕᐅᔪᓐᓇᖅᓯᒐᔭᖅᑐᖅ ᐃᖅᑲᓇᐃᔭᖅᑎᓄᑦ. 

ᐱᔭᕇᖅᐸᓪᓕᐊᒍᓇᖅᑐ ᑕᒫᓂ ᐊᐅᔭᖅ 2023. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᕕᓯ ᓯᕗᓪᓕᐅᑎᓯᒪᔭᖏᑦ ᓇᓗᓇᐃᖅᑕᐅᓯᒪᔪᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐊᕗᖓᐅᔨᓯᒪᔪᓂᒃ ᑮᓇᐅᔭᖃᖅᑎᑦᑎᔪᒪᓪᓗᑎᒃ ᓄᓇᓕᖕᓂ. ᓄᓇᓖᑦ 

ᓴᖅᑭᓯᒪᔭᖏᓐᓂᒃ ᐱᓕᕆᐊᙳᖅᑎᑕᐅᓯᒪᔪᓂᒃ ᐱᔨᑦᑎᕈᑎᓪᓗ. ᖃᓄᖅ, ᑭᓱᓄᑦ ᐊᐳᖅᑕᐅᑎᖃᖅᓯᒪᕕᓯ? 

ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒐ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑕᐃᒃᑯᐊ, ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᐃᑦ ᐃᑲᔫᑎᒋᖃᑦᑕᖅᑕᕗᑦ 

ᓄᓇᓕᓐᓄᑦ ᐊᕐᕌᒍᑕᒫᑦ ᐃᓚᖏᑦ ᑐᔅᓯᕋᓲᖑᕙᓚᐅᕐᖓᑕ ᑭᓯᐊᓂ ᐊᕐᕌᒍ ᐊᑕᐅᓯᑐᐊᖑᖏᑦᑐᒧᑦ ᑲᔪᓯᒍᓐᓇᖅᑐᒥᒃ 

ᑮᓇᐅᔭᓂᒃ ᐃᑲᔫᑎᖃᕋᓱᐊᕐᓂᕐᒧᑦ ᑖᓐᓇ ᐱᒍᓐᓇᖅᓯᕙᓪᓕᐊᓯᒪᓂᖅᓴᐅᓕᕐᒥᔪᖅ ᐅᖃᐅᓯᕆᑦᑎᐊᒃᑲᓐᓂᕈᓐᓇᕐᒥᔭᖓ 

ᑐᑭᓯᓇᙱᓗᐊᕈᒪ. ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑎᐊᐃᒡᒎ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ? ᐋᒃᑳ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑖ. ᐃᖅᑲᓇᐃᔭᖅᑎᑎᓪᓗ ᑐᙳᓱᒡᓕᑦ. ᐅᓇ, (ᑐᓵᔨᑎᒍᑦ) 

ᓯᕗᓪᓕᐅᑕᐅᔪᖅ (ᑐᓵᔨᑎᒎᕈᓐᓃᖅᑐᖅ) 2023-2024 ᓯᕗᓪᓕᖅᐹᖑᔪᖅ (ᑐᓵᔨᑎᒍᑦ) ᓱᓇᒐᙳᐊᑯᓗᐊᓂ.  

 

(ᑐᓵᔨᑎᒍᑦ) ᐱᓕᕆᐊᖃᕐᓂᖅ ᓄᓇᓕᖕᓂ ᓄᓇᙳᐊᓕᐅᕐᓂᕐᒥᒃ ᓂᕿᓪᓚᑦᑖᓂᒃ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓄᓇᓕᖕᓄᑦ ᑕᒪᐃᓐᓄᑦ ᑐᕌᖓᓂᐊᖅᐹ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᓯᐊᓄᑦ ᓴᖑᑲᐃᓐᓇᕋᒪ ᒪᒥᐊᓇᖅ ᐊᐱᕆᑦᑎᐊᑲᐃᓐᓇᕆᑦ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᓕᖕᓂ ᐃᓄᐃᑦ ᓂᕿᖏᑦ ᖃᓄᐃᑦᑑᖏᒪᖔᑦ 

ᓇᓗᓇᐃᔭᐃᖁᔨᓯᒪᓂᖅ ᓄᓇᕗᓕᒫᒧᖅᑲᐃ ᑖᓐᓇ ᐊᑐᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑖᔅᓱᒥᖓ ᐊᐱᕆᑦᑎᐊᕋᕕᑦ. ᑕᕝᕙ ᑕᐃᓐᓇ 

ᐅᖃᐅᓯᕆᖅᑲᐅᔪᖅ ᐃᓐᓇᕐᓂᒃ ᐃᓄᔅᓯᐅᑏᑦ ᓂᕿᖏᓐᓂᒃ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑕ ᐃᓄᓕᕆᔨᒃᑯᑦ 

ᑎᓕᔭᐅᓯᒪᑭᓪᓗᒋᑦ ᑖᒃᑯᐊ ᑲᓄᖅᑑᕈᑎᒋᒃᑲᓐᓂᕋᓱᐊᖅᓯᒪᔭᕗᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᖃᓄᒃᑲᓐᓂᑦ 

ᐊᓯᕙᖅᑐᓕᕆᔩᑦ ᓄᓇᓕᓐᓂ ᓄᓇᕘ ᐃᓗᐊᓂ ᑕᐃᒪᐃᑦᑐᖃᐅᖅᑐᒡᒍᑕᐅᒐᑦᑕ ᑕᐃᒃᑯᐊ ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑦᑎᒍ ᑕᒪᔾᔭ ᑖᒃᑯᐊ ᐊᔅᓱᕈᐊᕆᕙᓪᓕᐊᕋᓱᑦᑕᕗᑦ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᔅᓱᒥᖓ ᑖᓐᓇ ᑐᓴᕈᒥᓇᖅᑐᖅ ᐃᓄᐃᑦ ᓂᕿᖁᑎᖏᑦ 

ᐃᓐᓇᕐᓄᑦ ᐸᕐᓇᒍᑕᐅᓇᓱᒃᑎᓪᓗᒍ ᐆᒥᖓ ᐃᓱᒪᓕᐅᕆᓯᔪᒪᓪᓗᖓ. ᐃᓕᓐᓂᐊᕈᑕᐅᓗᓂ ᒪᒃᑯᒃᑐᓄᑦ 

ᐃᓕᓐᓂᐊᕐᓗᑎᒃ ᑖᒃᑯᐊ ᐊᖑᔭᒥᓂᒃ ᑐᓂᐅᖅᑲᐃᖃᑦᑕᕐᓗᑎᒃ ᑖᓐᓇ ᐃᓱᒪᒋᔭᐅᓯᒪᖕᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᓗ ᐊᐱᖅᑯᑎᒋᔭᐃᑦ ᐱᐅᒋᓪᓗᒍ. ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓲᖑᒻᒪᑕ ᒪᑯᓂᖓ ᑮᓇᐅᔭᓕᐅᖅᑎᐅᖏᑦᑐᓂᒃ ᐅᕝᕙᓗ Hᐋᒪᓚᒃᑯᓐᓂᒃ ᐃᓕᓐᓂᐊᑎᑦᑎᓂᕐᒧᑦ 

ᑐᕌᖓᓯᓐᓈᖅᑐᖏᑦ ᑕᐃᒪ ᑖᒃᑯᐊ ᒫᓂ ᐊᑐᖅᑕᐅᓯᒪᒻᒥᔪᑦ ᐊᓯᕙᖅᑐᓕᕆᔨ. ᐃᓅᓱᑦᑐᓂᒃ ᑕᒫᓂ ᐊᐅᓪᓚᑎᑦᑎᓂᕐᒧᑦ 

ᐊᑐᖃᑦᑕᖅᓯᒪᒻᒥᔪᒍᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᖃᑦᑕᕈᓐᓇᖅᓯᒪᒻᒥᔪᒍᑦ ᑕᒪᒃᑯᓂᖓ ᑮᓇᐅᔭᓕᐅᖅᑎᐅᖏᑦᑐᓂᒃ 

ᑕᐃᒪᐃᑦᑐᓂᒃ ᑐᕌᖓᔪᓂᒃ ᑐᔅᓯᕋᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐱᔭᒃᓴᖃᖏᓪᓚᕆᖃᑦᑕᕐᒪᑕ ᓄᓇᕗᑦ ᐃᓗᐊᓂ 

ᑖᓐᓇ ᐱᕚᓪᓕᕈᑕᐅᕐᔪᐊᕋᔭᕐᒪᑦ ᐃᓄᖕᓂᓗ ᓂᕆᑎᑦᑎᓗᓂ ᐊᒥᓱᓂᒃ ᐃᓕᓐᓂᐊᕈᑕᐅᓯᓐᓈᕐᓗᓂ ᑕᐃᒪ 

ᓯᓂᒃᑕᕆᐊᖅᓯᒪᓗᑎᒃ ᐱᓕᕆᐊᖃᕐᓗᑎᒃ ᑖᒃᓱᒥᖓ ᐅᖃᒃᑲᓐᓂᕈᒪᑐᐃᓐᓇᖅᖢᖓ ᐊᐱᖅᑯᑎᒃᓴᖃᕈᓐᓃᖅᖢᖓᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑕᕝᕙᓂ. ᐊᒡᒐᐃᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᖃᐃᓯᒪᒐᔅᓯ. ᒥᓂᔅᑕ ᐃᓄᓕᕆᓂᕐᒧᑦ ᐱᓕᕆᔨᑎᓪᓗ. ᑕᕝᕙᓂ 

(ᑐᓵᔨᑎᒎᓕᖅᑐᖅ) ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ ᒪᑉᐱᒐᖓᓂᒃ 169, ᓯᕗᓪᓕᐅᖁᓯᒪᔭᓯ 2022-2023−ᒥ. 

ᑭᖑᓪᓕᖅᐹᖓ ᑲᑎᙵᐅᖅᑐᐃᑦ ᑎᑎᖅᑲᑦ ᑎᑎᕋᖅᓯᒪᔪᖅ ᐅᖃᖅᓯᒪᒻᒪᑦ. ᐃᑲᔪᖅᓱᐃᓗᑎᒃ ᒐᕙᒪᒃᑯᑦ 

ᐱᓕᕆᒐᓱᓐᓂᖏᓐᓂᒃ ᓴᖅᑭᔮᖅᑎᑦᑎᓪᓗᑎᒃ ᐊᑯᓂ ᑮᓇᐅᔭᖃᖅᑎᑦᑎᒍᑕᐅᓂᐊᖅᑐᓂᒃ ᓄᓇᓕᓐᓄᑦ 

ᐱᒋᐊᖅᑎᑕᐅᓯᒪᔪᓄᑦ ᐱᔨᑦᑎᕋᐅᑎᓄᑦ. ᐅᑯᐊ ᐅᖃᖅᓯᒪᒻᒪᑕ ᐃᓄᓕᕆᔨᒃᑯᒡᒎᖅ ᑐᓂᕐᕈᑎᔅᓴᖏᑦ ᐃᑲᔫᑎᔅᓴᖏᓪᓗ 

ᐊᑐᐃᓐᓇᐅᓲᖑᒻᒪᑕ ᓄᓇᓕᓐᓂ ᐃᑲᔪᖅᓰᒍᑕᐅᓂᐊᕐᓗᑎᒃ ᖃᐅᔨᓴᕈᑎᔅᓴᐅᓗᑎᓪᓗ ᑐᑭᓯᑦᑎᐊᓂᖅᓴᐅᓂᐊᕐᖓᑕ 

ᓄᓇᓕᓐᓂ ᐱᔭᐅᒋᐊᓕᓐᓂᒃ ᐊᒻᒪ ᓄᓇᓕᓐᓂᖔᖅᑐᓄᑦᑕᐅᖅ ᐃᓱᒪᒋᔭᐅᔪᓂᒃ ᓴᖅᑭᖅᓯᖃᑦᑕᕐᒥᓗᑎᒃ. ᐅᓪᓗᒥᒧᓪᓕ 

ᑕᐃᒪ ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐊᑐᕐᓂᖅᑭᓯ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇᓗ ᐊᐱᖅᑯᑎᑦᑎᐊᕙᒃ. ᑕᐃᒃᑯᐊ ᐅᖃᐅᓯᕆᖅᑲᐅᔪᑦ 

ᑮᓇᐅᔭᓕᕆᔨᑎᒍᑦ ᑖᒃᑯᐊ ᐊᕐᕌᒍᑕᒫ ᑐᔅᓯᕋᖃᑦᑕᖏᓪᓗᑎᒃ ᐋᖅᑭᓱᖅᐸᓪᓕᐊᒐᓱᐊᖅᑕᕗᑦ ᑖᒃᑯᐊ ᐊᒻᒪᓗ 

ᐅᖃᐅᓯᕆᕋᑖᖅᑐᒍ ᑮᓇᐅᔭᓕᐅᖅᑎᐅᖏᑦᑐᑦ ᐅᕝᕙᓗ Hᐋᒪᓚᐃᑦ ᑮᓇᐅᔭᓂᒃ ᑐᔅᓯᕋᕋᐃᒻᒪᑕ ᓱᑎᑦᑎᖃᑦᑕᕈᒪᑉᐸᑕ 

ᐃᓕᓐᓂᐊᖅᑎᓂᒃᑯᓘᓐᓃᑦ ᐊᓯᕙᖅᑎᑦᑎᓂᒃᑯᓘᓐᓃᑦ ᑕᕝᕙ ᑖᒃᑯᐊ ᐃᑲᔫᑎᒋᒍᓐᓇᓲᕗᑦ ᐅᕝᕙᓗ ᐊᖏᕐᕋᖃᖏᑦᑐᓄᑦ 

ᓇᔪᒐᐅᓲᑦ ᑕᐃᒪᐃᑦᑐᓂᒃ ᓂᕿᓕᐅᕐᓂᒧᓪᓘᓐᓃᑦ ᑮᓇᐅᔭᑎᒍᑦ ᑐᔅᓯᕋᕋᐃᒻᒪᑕ ᐃᑲᔪᕈᓐᓇᓲᕆᒻᒥᔭᕗᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑕᐃᒪ ᑕᕝᕗᖓ ᐊᒃᑐᐊᔪᒥᒃ ᐊᐱᖅᑯᑎᖃᒃᑲᓐᓂᕈᓯᑳᓪᓚᑭᓪᓗᖓ ᑕᐃᒪ ᑕᒪᒃᑯᐊ 

ᐱᓗᐊᖅᑐᒥᖅᑲᐃ Hᐋᒪᓚᐅᔪᐃᑦ ᓴᖅᑭᕐᕕᐅᒐᔪᒻᒪᑕ ᑐᓂᔭᐅᒐᔪᑦᑐᑎᓪᓗ ᑐᔅᓯᕋᕐᕕᔅᓴᓂᒃ. ᑕᐃᒃᑯᐊ 

ᐃᒪᐃᓕᖓᒋᐊᓖᓛᖓᔪᐃᑦ ᐃᒫ ᑭᓯᐊᓂ ᐅᑯᐊ ᐃᒪᐃᓕᐅᖅᑕᐅᖁᔭᕗᑦ ᐃᒫ ᐊᑐᕈᓐᓇᕆᐊᓖᑦ 

ᐃᒪᐃᓕᐅᖅᓯᒪᑦᑎᐊᓲᖑᒻᒪᑕ ᒪᓕᑦᑕᐅᒋᐊᓕᓐᓂᒃ ᓲᖃᐃᒻᒪ ᑮᓇᐅᔭᑦ ᐊᑐᐃᓐᓇᐅᑎᑕᐅᑎᓪᓗᒋᑦ ᑭᓯᐊᓂ ᑕᐃᒃᑯᐊ 

ᐋᖅᑭᓱᑦᑕᐅᓯᒪᕙᑦᑐᐃᑦ ᑕᕝᕗᖓ ᓄᓇᓕᓐᓄᑦ ᐃᕕᖅᑎᓯᒪᔾᔫᒥᑎᑕᐅᒋᐊᖅᑐᑎᒃ ᐋᖅᑭᓱᑦᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᐊᐱᖅᑯᑎᒋᕙᕋ ᑐᑭᓯᓇᕈᒪ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᒐᕙᒪᒃᑯᑦ 

ᑮᓇᐅᔭᖅᑖᖅᑎᑕᐅᓲᖑᒻᒥᒻᒪᑕ ᒐᕙᒪᑐᖃᒃᑯᓐᓂᑦ ᑕᐃᒃᑯᐊ ᑮᓇᐅᔭᖅᑖᕆᔭᕗᑦ ᖃᓄᖅ ᑭᓱᒧᑦ ᐊᑐᕆᐊᖃᕐᒪᖔᑦ 

ᓇᓗᓇᐃᔭᖅᓯᒪᓲᖑᒻᒥᒻᒪᑕ. ᑕᕝᕙ ᑕᐃᒃᑯᐊ ᐃᓚᖓᒍᑦ ᓇᓗᓇᖅᓯᖃᑦᑕᖅᑐᖅ ᓇᓗᓇᖏᑦᑐᖅ ᓄᓇᓕᓐᓄᑦ ᑭᒃᑯᑦ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᒪᖔᑦ ᑭᓱᒧᑦ ᑐᕌᖓᔪᓂᒃ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᐅᓯᕆᙳᐊᕐᓗᒍ ᓇᕗᒐᕙᒃᑐᓅᖓᔪᐃᑦ ᐊᐅᓚᔾᔪᑎᒃᓴᖏᓐᓄᑦ ᑮᓇᐅᔭᖃᖅᑎᑦᑎᒍᓐᓇᓲᖑᑦᑕᖅᑯᒍᑦ 

ᐅᕝᕙᓗ ᐃᓕᓐᓂᐊᖅᑎᑦᑎᒍᒪᓐᓂᖅᑲᑕ ᐱᓕᕆᐊᖏᑕ ᐃᓗᐊᓂᒃ ᑕᐃᑰᓇ ᑮᓇᐅᔭᖃᖅᑎᑦᑎᒍᓐᓇᓲᖑᑦᑕᖅᑯᒍᑦ 

ᓂᕿᔅᓴᖃᑦᑎᐊᖏᑦᑐᓄᑦ ᑐᕌᖓᔪᒥᒃ ᑕᐃᓐᓇ ᐅᖃᐅᓯᕆᙳᐊᕐᓗᒍ ᑲᒃᑯᐊ ᓂᕿᓕᐅᖃᑦᑕᖅᑐᐃᑦ 

ᑮᓇᐅᔭᖃᖅᑎᓲᕆᑦᑕᕆᕙᕗᑦ ᑕᐃᒫᒃ ᐃᓚᖓᒍᑦ ᓇᓗᓇᖃᑦᑕᕐᖓᑦ ᑭᒃᑯᓐᓄᑦ ᑐᕌᖓᒋᐊᖃᕐᓂᖓ ᑕᕝᕘᓇ 

ᐅᖃᐅᓯᕆᔭᐃᓐᓇᕆᖏᑕᕋᓗᐊᒃᑲ ᑭᓯᐊᓂ Hᐋᒪᓚᒃᑯᑦ ᐊᒻᒪᓗ ᑮᓇᐅᔭᓕᐅᖅᑎᐅᖏᑦᑐᐃᑦ ᐊᔾᔨᒌᖏᑦᑑᑕᓄᑦ 

ᐃᑲᔪᕈᓐᓇᓲᕆᔭᕗᑦ ᑮᓇᐅᔭᑎᒍᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᑕᐃᒪ ᐅᑎᕆᐊᕐᓗᑕ ᐊᐱᖅᑯᑎᒋᖅᑲᐅᔭᓐᓄᑦ ᐅᕙᖓ. ᑭᓱᓂᒃ ᑭᓱᑦ ᐱᔾᔪᑎᐅᓪᓗᑎᒃ 

ᒐᕙᒪᒃᑯᑦ ᓯᕗᓂᑐᖃᑦᑎᓐᓄᑦ ᖀᓇᐅᔭᖃᖅᑎᑦᑎᒍᓐᓇᖃᑦᑕᖅᓯᒪᙱᓚ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᕝᕙ ᑕᐃᒃᑯᐊ ᐊᐳᕈᑎᒋᓗᐊᙳᐊᖃᑦᑕᖅᑕᖏᑦ 

ᑮᓇᐅᔭᐃᑦ ᐊᑐᕆᐊᓕᕗᑦ ᖃᓄᖅ ᐊᑐᕆᐊᖃᕐᓂᖏᑦ ᒪᓕᒋᐊᖃᖅᑕᕗᑦᑕᐅᖅ ᐱᔾᔪᑎᒋᓪᓗᒍ ᑖᓐᓇ 

ᐊᐳᕈᑕᐅᖃᑦᑕᒻᒥᒻᒪᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ, ᐊᐱᕆᔪᓐᓇᕈᒪ, ᒥᓂᔅᑕ ᓇᑲᓱᒃ, ᒪᓕᒐᓕᐅᖅᑎ 

ᐊᐱᖅᓱᕋᑖᖅᑐᖅ ᑭᓲᒻᒪᖔᑕ ᐊᐳᖅᑕᕈᑕᐅᖃᑦᑕᖅᑐᑦ ᐊᐱᕆᕋᑖᕐᖓᑦ. ᒪᓕᒐᕐᓂᖏᓛᒃ ᒪᓕᒋᐊᓖᑦ ᖃᐅᔨᒪᔭᕋᓗᐊᒃᑲ 

ᑭᓱᓂᒃ ᐊᐳᖅᑕᕈᑎᖃᖅᐸᒻᒪᖔᑕ ᐊᐱᕆᕋᑖᕐᖓᑦ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᒪᓕᒐᖏᑦ ᖃᓄᐃᓕᖓᓪᓚᕆᒻᒪᖔᑦ ᑐᖏᓕᒪ 

ᑭᐅᑦᑎᐊᕈᓐᓇᓂᖅᓴᖏᑦ ᖃᓄᐃᔅᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᒥᔅ ᓂᐊᒍ. 

 

ᓂᐊᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᖓᑦ ᑕᕝᕙ ᐱᔾᔪᑎᐅᓪᓗᐊᓲᖅ ᑮᓇᐅᔭᐃᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᑦ ᑮᓇᐅᔭᓕᕆᔨᒃᑯᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑕ ᒪᓕᑦᑕᐅᖁᔭᖏᑦ. ᑕᒪᒃᑯᐊ 

ᐱᓕᕆᐊᖑᑎᒐᓱᐊᖅᑐᑎᒍ ᑕᐃᒃᑯᐊ ᑮᓇᐅᔭᓕᐅᕋᓱᑦᑎᐅᖏᑦᑐᐃᑦ ᑎᒦᑦ ᐃᑲᔪᓲᕗᑦ ᖃᐅᔨᒪᖃᑎᒌᓐᓇᕋᓱᐊᓲᕗᑦ 

ᐱᓕᕆᖃᑎᒋᖃᑦᑕᖅᑐᑎᒍᓗ ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ ᑎᒥᐅᔪᓂᒃ ᓴᖅᑭᖅᓯᑎᑦᑐᑎᒍ.  

 

ᐊᓯᔾᔨᖅᑕᖅᑐᕕᔾᔪᐊᕌᓘᓲᖑᒻᒪᑕ ᑲᑎᒪᔨᖏᑦ ᐊᒻᒪ ᐃᓚᖏᑦ ᐊᓯᔾᔨᖅᑕᖏᓂᖅᓴᐅᒐᓗᐊᖅᑐᑎᒃ ᑕᐃᒃᑯᐊ 

ᑮᓇᐅᔭᖅᑖᕆᖃᑦᑕᖅᑕᑕᖏᑦ ᐊᖏᓪᓕᕙᓪᓕᐊᒐᓱᐊᖃᑦᑕᖅᑕᕗᑦ ᐊᒻᒪᑦᑕᐅᖅ ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᕈᒪᒻᒪᑕ ᐊᕗᖓᐅᓂᖅᓴᖅ. ᐃᖅᑲᓇᐃᔮᖅᑖᖅᑎᑦᑎᒐᓱᑦᑐᑎᒡᒎᖅ ᐱᔭᕆᐊᑐᖃᑦᑕᕐᖓᑦ 

ᑕᐃᒫᒃ. ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ 

ᑮᓇᐅᔭᖅᑖᖅᑎᑦᑎᖃᑦᑕᕈᒪᓛᕋᓗᐊᖅᑐᒍᑦ ᑭᓯᐊᓂ ᒫᓐᓇ ᐱᓕᕆᐊᕆᑐᐃᓐᓇᕋᑦᑎᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓂᐊᒍ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᒋᓂᐊᖅᑲᐅᓪᓗᒍ ᑭᐅᔭᐅᑦᑎᐊᕇᖅᑐᓂᓗ. ᑭ 

 

ᓯᐊᓂ ᐆᒥᖓ ᐊᐱᖅᑯᑎᖃᕈᒪᖔᓕᕐᒥᔪᖓ ᑮᓇᐅᔭᖅᓯᐅᑎᓄᓂᓛᒃ ᑕᕝᕗᖓ ᐊᑐᐃᓐᓇᐅᒪᑎᑕᐅᖃᑦᑕᖅᑐᐃᑦ 

ᓄᓇᓕᓐᓄᑦ ᑕᒪᒃᑯᓄᖓ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᐊᔾᔨᒌᒥᒃ ᐊᑐᐃᓐᓇᐅᑎᑦᑎᕙᑉᐱᓯ ᓄᓇᓖᑦ 

ᐃᓄᐃᓴᓐᓂᖏᑦ ᐃᓄᒋᐊᓐᓂᖏᑦ ᒪᓕᑦᑐᒋᑦ ᐊᑐᐃᓐᓇᐅᑎᑦᑎᓯ ᖃᓄᐃᓕᖓᕙᑉᐸ, ᖃᓪᓗᓈᑎᑐᑦ ᑕᐃᓐᓇ 

(ᑐᓵᔨᑎᒎᓕᖅᑐᖅ) ᐳᓴᓐᑎᖏᑎᒍᓪᓗ (ᑐᓵᔨᑎᒎᕈᓐᓃᖅᑐᖅ) ᐃᓄᒋᐊᓐᓂᖓ ᒪᓕᑦᑕᐅᕙᒻᒪᖔᖅ, 

ᖃᓄᐃᓕᖓᕙᑦᑐᕐᖑᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᖅᑎ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᒃᑯᐊ 

ᐊᒥᓲᓂᖏᑦ ᓄᓇᓖᑦ ᑕᑯᓐᓇᖃᑦᑕᙱᑦᑕᕗᑦ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐆᒧᖓ ᑐᕌᖓᓪᓗᒍ ᑕᐃᓐᓇ 

ᐅᖃᐅᓯᕆᙳᐊᑐᐃᓐᓇᖅᑲᕋ ᐃᓪᓗᕋᓛᓕᐅᕐᓂᕐᒧᑦ ᑮᓇᐅᔭᓂᒃ ᓴᓂᕐᕙᐃᓯᒪᔪᒐᑦᑕ. ᓄᓇᓖᑦ ᐱᒐᓱᐊᖅᑳᕐᓂᖏᑦ 

ᒪᓕᑐᐃᓐᓇᖅᑐᐃᑦ. ᐊᒥᓲᓂᖏᑦ ᑕᑯᓐᓇᕐᓇᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑭᐅᑦᑎᐊᕋᕕᙵ. ᑕᐃᒪᓕ ᑭᖑᓪᓕᖅᐹᖑᖅᑰᓕᖅᑯᖅ 

ᐊᐱᖅᑯᑎᒋᓗᒍ.  

 

ᑕᐃᒪ ᑖᓐᓇ ᓄᓇᓕᒃ ᑐᔅᓯᕋᖅᑎᓪᓗᒍ ᑮᓇᐅᔭᓂᒃ ᓄᖑᕈᑎᑎᓪᓗᒍ, ᑖᔅᓱᒧᖓ ᑐᕌᖓᔪᔅᓴᐃᑦ ᐱᓕᕆᐊᖑᔪᔅᓴᒧᑦ, 

ᓲᕐᓗ ᐃᓪᓗᕋᓛᓕᐅᕐᓂᐊᕐᓂᕈᑎᒃ, ᓄᖑᑕᐅᓗᑎᒃ ᐱᔭᔅᓴᖅᑕᖃᒃᑲᓐᓂᕐᓗᓂ ᐱᓕᕆᒃᑲᓐᓂᕈᓐᓇᕐᓗᑎᒃ ᐱᑎᓪᓗᒋᑦ, 

ᖃᓄᐃᓕᖓᑎᑦᑎᕙᑉᐱᓯ ᓄᓇᓖᑦ ᑭᓯᐊᓂ ᑐᔅᓯᕋᖅᑐᐃᓐᓇᐅᒌᓚᐅᖅᑎᓪᓗᒋᑦ ᓄᓇᓕᒃ ᑐᔅᓯᕋᒃᑲᓐᓂᕈᓐᓇᖃᑦᑕᖅᑲ 

ᑕᕝᕙᙵᔅᓴᐃᓐᓇᖅ ᑐᕌᖓᔪᒧᑦ ᑖᓐᓇ ᑐᔅᓯᕋᐅᑎᒋᒃᑲᓐᓂᕐᓗᓂᐅᒃ ᑮᓇᐅᔭᖅᑐᕈᑎᔅᓴᑲᓐᓂᕐᓂᒃ 

ᐱᔭᕇᕈᑎᔅᓴᓄᓪᓘᓐᓃᑦ?  

 

ᐅᕝᕙᓘᓐᓃᑦ ᑕᕝᕗᖓ ᐃᕕᖅᑎᖅᑕᐅᑎᒋᒻᒥᔪᖅ ᐱᔭᕇᖅᑐᒥᓂᐅᓪᓗᑎᒃ ᐊᓯᐊᓂᖔᖅ ᑲᒪᒃᑲᓐᓂᕈᒪᓗᑎᒃ 

ᒪᒃᑯᒃᑐᓕᕆᓂᕐᒧᑦ ᐊᐅᓪᓚᑎᑦᑎᓂᕐᒧᑦ ᐊᖑᓇᓱᒃᑕᖏᓐᓂᒃ ᐱᑎᓪᓗᒋᑦ, ᐊᑕᐅᓯᐅᙱᑦᑐᒥᒃ ᑖᓐᓇ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᖅ ᑐᔅᓯᕌᖃᕈᓐᓇᖅᑲ ᑐᔅᓯᕋᐅᑎᓕᐅᕈᓐᓇᖅᑲ ᐃᓕᔅᓯᖕᓄᑦ? ᑕᕝᕙᑐᐊᖑᖅᑰᖅᐳᖅ, 

ᐊᐱᒃᑲᓐᓂᕐᓂᐊᖅᑯᖓᓗᑭᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᒃᑯᐊ ᑮᓇᐅᔭᐃᑦ 

ᓴᓂᕐᕙᖅᑕᐅᓯᒪᔪᑦ ᐆᒧᖓ ᑐᕌᖓᓂᐊᕐᓗᑎᑦ ᐊᑐᖅᑕᐃᓐᓇᐅᓐᓂᙱᑉᐸᑕ ᓄᓇᓕᒃ ᑐᔅᓯᕋᒃᑲᓐᓂᕈᓐᓇᖅᑐᖅ. 

ᑖᔅᓱᒪᐅᑉ ᑐᔅᓯᕋᐅᑎᓕᐊᕆᓯᒪᔭᖓ ᑖᔅᓱᒧᖓᖓᓂᐊᖅᑲᑦ ᑭᓯᐊᓂ. ᐊᓯᐊᓅᖓᔪᒥᒃ ᑐᔅᓯᕋᐅᑎᓂᑦ ᐱᑕᖃᕐᓂᖅᑲ 

ᐊᒥᐊᒃᑯᖃᕐᓂᒥᑉᐸᑦ ᑐᔅᓯᕋᒃᑲᓐᓂᕈᓐᓇᕐᒥᔪᐃᑦ. ᑭᓯᐊᓂ ᑖᒃᑯᐊ (ᑐᓵᔨᑎᒎᓕᖅᑐᖅ) ᐱᓕᕆᐊᑉ (ᑐᓵᔨᑎᒎᕈᓐᓃᖅᑐᖅ) 

ᖃᓄᐃᑦᑑᓂᖓ ᒪᓕᒋᐊᖃᕋᔭᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᑕᒪᓐᓇ ᓴᖅᑭᔮᖅᓯᒪᓕᖅᑎᓪᓗᒍᐃᓛᒃ ᓄᖑᑕᐅᑦᑎᐊᖃᑦᑕᖅᐸᑦ 

ᐅᕝᕙᓗ ᐊᒥᒐᖃᑦᑕᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐃᓚᖏᑦ ᐊᑐᖅᑕᐅᑦᑎᐊᖃᑦᑕᖅᑐᐃᑦ ᐊᒻᒪ 

ᖄᒃᑲᓐᓂᐊᒍᑦ ᓴᓂᕐᕙᐃᒃᑲᓐᓂᓕᓲᖑᔪᒍᑦ ᑭᙴᒪᒋᔭᐅᒃᑲᓐᓂᖅᑎᓪᓗᒍ ᐃᓚᖏᑦ ᐊᑕᖏᐸᓗᓪᓚᕆᑦᑐᑎᑦ ᑮᓇᐅᔭᐃᑦ 

ᓄᖑᑉᐸᑦᑐᑦ ᓄᓇᓕᓐᓄᑦ. ᐊᓪᓚᕝᕕᕗᑦ ᑮᓇᐅᔭᓂᑦ ᐊᓂᐊᑎᖅᑎᑦᑎᕆᑐᐃᓐᓇᐅᔮᖅᐸᒻᒪᑦ ᑐᔅᓯᕋᖅᑐᐃᑦ ᒪᓕᑦᑐᒋᑦ, 

ᐊᑐᖅᑕᐅᖁᓗᐊᒧᑦ ᓄᓇᓕᓐᓄᑦ ᓄᖑᑕᐅᒐᔪᓐᓂᖅᐹᖑᖃᑦᑕᖅᑐᐃᑦ ᑕᕝᕘᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᐊᑎᖁᑎᓐᓂ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ, ᑐᙵᓱᐊᓐᓄᒋᑦᑎ. ᐅᓪᓗᑦᑎᐊᕙᒃᑯᑦ. ᑕᐃᒪ 

ᐊᐱᖅᓱᖅᑕᐅᑎᓪᓗᑎᑦ ᓇᑦᓯᓕᖕᒧᑦ ᐅᖃᖅᑲᐅᒐᕕᑦ ᑖᒃᑯᐊᒎᖅ 11-ᖑᓂᐊᖅᑐᐃᑦ ᓄᓇᓖᑦ ᑖᒃᑯᐊ ᐅᓪᓗᐃᑦ 

ᐃᓚᐃᓐᓇᖓᓂᒃ ᐃᖅᑲᓇᐃᔭᖃᑦᑕᓚᐅᖅᑐᐃᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᕐᓂᐊᓕᖅᑐᐃᑦ ᓴᓂᕋᔭᒡᓗ ᐃᒡᓗᓕᒡᓗ 

ᑕᐃᔭᐅᓯᒪᕚᑦ ᑖᒃᑯᓂᖓ 11-ᓂᒃ ᑕᐃᖅᑲᐅᔭᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓪᓕᐊᒃ ᓄᓇᓖᑦ ᓇᓗᓇᐃᔭᖅᓯᒪᓂᖏᑦ ᒥᔅ ᖃᐅᕐᓂᖅ 

ᑭᐅᔪᓐᓇᓂᖅᓴᐅᒐᓗᐊᖃᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐅᕐᓂᖅ. 

 

ᖃᐅᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᓯᐊᓕᕆᔨᒃᑯᑦ ᑖᒃᑯᐊ ᕿᒥᕐᕈᖅᑕᐅᓚᐅᖅᑐᑦ ᐊᕐᕌᓂ 

ᖁᕝᕙᕆᐊᖅᑎᑕᐅᓗᑎᒃ ᐱᓕᕆᐊᖏᑦ. ᒫᓐᓇ ᑭᐅᔪᓐᓇᙱᑦᑐᖓ ᓇᓂ ᓇᓂᓪᓗᐊᕕᒃ ᑖᒃᑯᐊ ᐃᑲᔫᓯᐊᑦ 

ᐅᓪᓗᓕᒫᕈᑕᐅᓂᐊᓕᖅᑐᑦ ᑕᐃᔪᓐᓇᙱᑦᑕᒃᑲ. ᑭᓯᐊᓂ 7−ᖑᔪᐃᑦ ᑖᒃᑯᐊ ᓄᓇᕗᒻᒥᐅᑕᓂᒃ ᓄᓇᓕᖕᓂ 

ᐊᔾᔨᒌᙱᑦᑐᓂᒃ ᓴᖅᑭᑕᐅᓯᒪᔪᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᑕᐃᒪ ᑕᒪᓐᓇᐃᓛᒃ ᐃᖅᑲᓇᐃᔮᖅᑖᕋᓱᖕᓂᖅ ᓄᓇᓕᖕᓂ 

ᒥᑭᓛᖑᔪᓂᒃ ᐊᔪᕐᓇᖃᑦᑕᕐᒪᑦ. ᒪᒃᑯᒃᑐᐃᓪᓗ ᐃᓱᓕᑦᑎᓯᒪᔫᒐᓗᐊᑦ ᐃᓕᓐᓂᐊᕐᕕᖕᒥ ᖃᓄᖅ, ᓲᖃᐃᒻᒪᑦ 

ᓇᒧᙵᐅᕝᕕᒃᓴᖃᙱᓐᓇᒥᒃ ᑭᓱᓕᕆᔭᒃᓴᖃᙱᓐᓇᒥᒃ ᒫᓃᕋᓚᖃᑦᑕᕐᒪᑕ. ᑕᐃᒪᓕᖃᐃ ᒥᓂᔅᑕ ᐅᕙᓐᓂᒃ 

ᐊᖏᖃᑎᖃᕈᓐᓇᖅᐳᖅ ᑕᕝᕙᓂ ᑲᑎᒪᑎᓪᓗᑕ ᑖᒃᑯᓂᖓ 11-ᖑᓂᐊᖅᑐᓂᒃ ᒪᕐᕉᖕᓂᖅ ᑭᒡᒐᖅᑐᖅᑕᓐᓂᒃ 

ᐃᒡᓗᓕᖕᒧᓗ ᓴᓂᕋᔭᖕᒧᓗ ᐊᖏᖃᑎᒋᔪᓐᓇᖅᐱᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑕᐃᒃᑯᐊ 

ᓄᓇᓖᑦ ᓇᓪᓕᐅᖑᒻᒪᖔᑕ ᓇᓗᓇᐃᔭᖅᑕᐅᕙᒌᖅᓯᒪᔪᐃᑦ ᐅᖃᐅᓯᕆᑦᑎᐊᒃᑲᓐᓂᕐᓂᐊᖅᑲᒃᑲ ᓇᓕᓚᐅᕐᓗᒍ ᑕᐃᓐᓇ 

ᐸᐃᑉᐹᖅ ᓇᓪᓕᐊᓐᓃᓐᓂᐊᖅᓯᒪᒻᒪᖔᑕ ᑕᐃᒃᑯᐊ ᐃᑲᔫᓯᐊᖅᑐᓕᕆᔨᐅᒐᔭᖅᑐᑦ. ᐃᓛᒃ 

ᐃᑲᔪᓯᐊᖅᑐᓕᕆᔨᐅᕙᒌᖅᑑᒐᓗᐊᖅ, ᑭᓯᐊᓂ ᐅᓪᓗᓕᒫᖅ ᐃᖅᑲᓇᐃᔭᖅᑎᕈᓐᓇᕐᓂᐊᖅᑐᐃᑦ ᐊᖏᖅᑕᐅᓂᖅᐸᑦ 

ᑕᐃᒃᑯᐊ ᓇᓗᓇᐃᑦᑎᐊᒃᑲᓐᓂᕐᓂᐊᖅᑕᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓴᓂᕋᔭᒡᓗ ᐃᒡᓗᓕᒡᓗ ᑕᐃᔭᐅᔭᕆᐊᖃᕋᓱᒋᒐᒃᑭᒃ ᐱᔾᔪᑎᒋᓪᓗᒍ 

ᓂᖃᐃᓱᖅᑐᓂᒃᑕᐅᖅ ᐳᖅᑐᓛᖑᖃᑕᐅᖕᒥᖕᒪᑕ. ᐊᕐᕌᒍᑕᒫᖅᓯᐅᑏᓪᓗ ᐅᖃᓕᒫᖅᖢᒋᑦ ᖁᕝᕙᓯᓛᖑᐃᓐᓇᐅᔭᕐᒪᑕ 

ᓂᖃᐃᓱᖃᑦᑕᖅᑐᐃᑦ ᑭᒡᒐᖅᑐᖅᑕᓐᓂ. 

 

ᑕᐃᒪᓐᓇ ᑕᐃᙱᒃᑯᕕᒋᑦ. ᑕᐃᒪ ᑖᓐᓇᐅᑎᓪᓗᒍ ᐊᓯᐊᓄᑦ ᑕᐃᒪ ᓵᒋᐊᕈᒪᓕᕐᒥᔪᖓ. ᑕᐃᒪ ᐃᕝᕕᑦ ᐅᒃᑯᐃᕈᑎᐊᓂᒃ 

ᐅᖃᓪᓚᓚᐅᕐᒥᒐᕕᑦ ᑖᒃᑯᓂᖓ (ᑐᓵᔨᑎᒎᓕᖅᑐᖅ) ᐃᓄᓕᕆᔩᑦ (ᑐᓵᔨᑎᒎᕈᓐᓂᖅᑐᖅ) ᐃᓄᓕᕆᔨᐅᕙᒃᑐᐃᑦ 

ᓄᓇᓕᖕᓂ. ᑕᒪᓐᓇᓗ ᐱᒻᒪᕆᐅᑎᒃᑲᔅᓯᐅᒃ ᐃᓄᓕᕆᔨᒃᑯᑦ ᐃᓄᓕᕆᔨᒃᑰᑎᓪᓗᓯ. 

 

ᑕᐃᒪᓕ ᖃᓄᖅ ᑖᒃᑯᐊ ᐃᓕᓐᓂᐊᕈᒪᓇᔭᖅᑐᐃᑦ ᑖᔅᓱᒧᖓ ᐱᔪᒪᓕᕐᓗᑎᒃ ᐃᓄᓕᕆᔨᐅᓂᕐᒧᑦ, ᓯᓚᑦᑐᖅᓴᕐᕕᖕᒥ 

ᐱᓕᕆᖃᑎᖃᖅᓯᒪᕕᓯ ᒪᑯᐊ ᕿᑐᕐᖓᖃᖃᑦᑕᓕᕐᒥᖕᒪᑕ ᒪᒃᑯᒃᑐᐃᑦ ᐃᓕᓐᓂᐊᒃᑲᓐᓂᕈᒪᒐᓗᐊᖅᖢᑎᒡᓗ. 

ᑕᑯᒋᐊᖅᓯᒪᕕᓰ ᒪᓐᓇ ᖃᕆᑕᐅᔭᖅ (ᑐᓵᔨᑎᒎᓕᖅᑐᖅ) ᐃᑭᐊᖅᑭᔾᔪᑎᑎᒍᑦ (ᑐᓵᔨᑎᒎᕈᓐᓃᖅᑐᖅ) 

ᐊᑐᐃᓐᓇᐅᓕᖅᑎᓪᓗᒍ, ᑕᐃᒪᓐᓇ ᕿᒥᕐᕈᓯᒪᕕᓰ ᐊᖏᕐᕋᖅᓯᒪᓗᑎᒃ ᐃᓕᓐᓂᐊᙳᔮᕐᔪᒡᓗᑎᒃ ᕿᑐᕐᖓᖏᓐᓂᒃ 

ᐅᐸᒃᓯᒪᓗᑎᒃ, ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᐃᓐᓇᐃᑦ 

ᐃᓕᓐᓂᐊᕐᕕᖓ ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕋᔅᓴᓂᒃ ᑖᓐᓇ ᓯᕗᓪᓕᖅ 

ᑕᐃᒪᐃᓕᑕᐃᓐᓇᕐᓇᑕᓗ. ᑕᐃᒃᑯᐊᓗ ᖃᕋᓴᐅᔭᒃᑯᑦ ᐃᓕᓐᓂᐊᖅᑎᒍᒪᓂᕐᒧᑦ ᐸᕐᓈᕆᔭᖃᕋᓱᐊᖅᓯᒪᒻᒪᖔᑕ 

ᐃᓄᓕᕆᔨᐅᓂᕐᒧᑦ ᒫᓐᓇᒧᑦ ᓱᓕ ᐸᕐᓈᕆᓯᒪᙱᑕᕗᑦ. ᐱᔾᔪᑎᒋᓪᓗᒍ ᖃᓄᖅ ᐋᖅᑭᔅᓯᒪᒋᐊᖃᕐᓂᖓ 

ᕿᒥᕐᕈᓯᓐᓈᕆᐊᖃᕋᔭᕐᖓᑦ.  

 

ᑭᓯᐊᓂ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᓯᒪᒐᓗᐊᖅᑐᒍᑦ ᒪᑯᓄᖓ ᓴᓇᔨᐅᓂᕐᒧᑦ ᐸᕐᓈᕆᔭᖃᖅᑐᓂᒃ 

ᐃᓕᓐᓂᐊᑎᑦᑎᖃᑦᑕᖅᓯᒪᔪᖃᓕᖅᑐᖅ (ᑐᓵᔨᑎᒎᓕᖅᑐᖅ) ᓴᓇᔪᓕᕆᓂᕐᒧᖓᔪᓂᒃ (ᑐᓵᔨᑎᒎᕈᓐᓂᖅᑐᖅ) 

ᐱᓗᐊᖅᑐᒥᒃ ᓄᕙᓐᓇᕐᔪᐊᖅ ᑕᐃᒪᐃᓚᐅᖅᑎᓪᓗᒍ. ᐊᑕᐅᓯᐊᕐᓇᑕ ᐊᒻᒪ ᓄᓇᓕᓐᓂ ᐃᓕᓴᐃᔨᑕᖃᙱᓗᐊᖅᑎᓪᓗᒍ 

ᑕᐃᒪᐃᖃᑦᑕᖅᓯᒪᒐᓗᐊᖅᑐᒍᓪᓕ ᓴᓇᓂᕐᒧᑦ. ᑭᓯᐊᓂ ᐃᓄᓕᕆᔨᐅᓂᕐᒧᑦ ᓱᓕ ᐸᕐᓇᓯᒪᙱᑦᑐᒍᑦ ᒫᓐᓇᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓯᕗᒧᑦ ᑕᑯᙳᐊᕐᓗᒍ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒥᒃ ᑕᒪᓐᓇ ᐃᓗᐊᓃᑦᑑᔮᕋᓱᒋᓇᔭᕋᒃᑯ ᑕᐃᒪᓐᓇ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖏᓐᓂᒃ ᐸᕐᓇᐅᑎᐅᖃᑦᑕᖅᑐᖅ ᒐᕙᒪᒃᑯᓐᓂ, ᒐᕙᒪᓕᒫᓂᒃ, ᐃᓛᒃ, ᓄᓇᕗᑦ 

ᒐᕙᒪᒃᑯᖏᓐᓂᒃ. 

 

ᑕᒪᓐᓇ ᐃᓕᓐᓂᐊᕈᑕᐅᓗᓂᓗ ᐱᐊᓂᒃᐸᑕ ᑕᐃᑲᓂ ᑕᐃᒪ ᐃᖅᑲᓇᐃᔭᓕᕋᔭᕈᑎᒃ ᐃᓄᓕᕆᓂᕐᒧᑦ ᑕᒪᓐᓇ ᓯᕗᒧᑦ 

ᑕᑯᓪᓗᒍ ᐸᕐᓇᐅᑎᑦᑎᐊᕙᐅᔪᓐᓇᕋᓱᒋᑦᑎᐊᕋᒃᑯ. ᑕᐃᒪᓐᓇ ᓯᓚᑦᑐᖅᓴᕐᕕᒃᑯᓐᓂᒃ ᐱᓕᕆᖃᑎᖃᖅᐸᒃᑎᓪᓗᓯ 

ᐃᓕᓐᓂᐊᕈᒪᒍᔅᓯ ᐅᕝᕙ ᐅᑯᐊ ᐃᓕᓐᓂᐊᒐᒃᓴᐃᑦ ᐃᒪᓐᓇᐃᓕᐅᖃᑦᑕᖅᑎᓪᓗᒋᑦ. ᑕᐃᒪᓐᓇᑦᑕᐅᕐᖑᓇ 

ᑕᑯᔪᒥᓇᕆᒐᓗᐊᕋᒃᑯ. ᑖᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᕈᓂ.  

 

ᑕᒪᓐᓇ ᐱᐅᔫᖅᑰᕐᒪᑦ ᓯᕗᓂᒃᓴᖅ ᑕᑯᓪᓗᒍ. ᑖᓐᓇ ᐊᐱᖅᑯᑎᒃᓴᐅᙱᑦᑐᖅ ᑭᓯᐊᓂ ᐃᓱᒪᒃᓴᖅᓯᐅᕈᑎᑐᐃᓐᓇᖅ. 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑕᕝᕙᓂ ᒪᒃᐱᖓᕐᒥ. ᐊᖓᔪᖅᑳᖃᕐᕕᖕᒥ ᐊᐅᓚᑦᑎᔪᑦ 

$5,727,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ ᒪᒃᐱᕈᒃ L-5−ᒧᑦ. ᐃᓚᒌᑦ ᖃᓄᐃᙱᑦᑎᐊᕆᐊᖃᕐᓂᖏᑦ. 

$82,165,000. ᒪᒃᐱᖅᓱᑦᑎᐊᕐᓚᒡᓚᒃᑲ ᒪᓕᒐᓕᐅᖅᑏᑦ. ᐃᓚᒌᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᔭᐅᒐᔭᖅᑐᑦ 

$82,165,000. ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-6−ᒧᑦ ᒪᒃᐱᕐᓗᒍ. ᓂᖃᐃᓱᖃᑦᑕᕐᓂᕐᒧᑦ ᐃᑲᔪᕈᑏᑦ. $71,270,000. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ ᓂᖃᐃᑑᑕᐅᖃᑦᑕᖅᑐᐃᑦ ᐊᑭᑦᑐᕆᐊᖅᓯᒪᕚᑦ 

ᓂᐅᕕᐊᒃᓴᐃᑦ ᑕᒪᐅᓇ ᖃᓂᑦᑐᒃᑯᑦ ᐊᑭᑦᑐᖅᐸᓪᓕᐊᖏᓐᓇᐅᔭᕐᒪᑕ. ᐊᙳᑎᓯᒪᕚᑦ ᑖᒃᑯᐊ ᓂᐅᕕᐊᒃᓴᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

46 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᐃᑦ ᖃᐅᔨᒪᔭᕗᑦ ᐊᖑᒻᒪᑎᔅᓯᒪᙱᑐᑦᑎᐊᑦ ᐊᑭᑦᑐᐸᓪᓕᐊᔪᑦ ᐱᔾᔪᑎᒋᓪᓗᒍ. ᑕᕝᕙ ᑖᓐᓇ 

ᑕᕝᕙᓃᔾᔪᑎᒋᔭᕗᑦ ᐅᓪᓗᒥᒧᑦ $7 ᒥᓕᐊᓐ ᑮᓇᐅᔭᑦ ᐃᓚᒋᐊᕈᑎᔅᓴᐅᒍᓐᓇᖁᓪᓗᒍ.  

 

ᐃᑲᔫᓯᐊᖅᐸᑦᑐᓄᑦ ᑕᖅᑭᑕᒫᖅ ᐊᑭᖏᑦ ᐱᔾᔪᑎᒋᓪᓗᒍ ᓄᓇᓕᓐᓂ ᐅᑭᐅᖅᑕᖅᑐᒥ ᓂᖀᑦ 

ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ ᐊᖑᒻᒪᑦᑎᓇᖅᓯᒍᓐᓃᕐᖓᑦ ᑖᒃᑯᐊ ᐃᑲᔫᓯᐊᖃᑦᑕᖅᑐᐃᑦ ᑕᕝᕙ ᑐᔅᓯᕋᐅᑎᒋᔭᕗᑦ $7 

ᒥᓕᐊᓐ ᑮᓇᐅᔭᑦ ᐃᑲᔫᓯᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᓕ ᐃᑲᔫᓯᐊᖅᑖᕈᑎᒧᑦ ᓄᖅᑲᕈᑕᐅᖃᑦᑕᖅᑐᖅ $700 (ᑐᓵᔨᑎᒎᓕᖅᑐᖅ) 

ᐅᒃᐱᕈᓱᒃᐳᖓᐃᓛᒃ ᑕᐃᒪᓐᓇᐃᑦᑑᒋᐊᖏᓐᓂᒃ (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᖁᒻᒧᒋᐊᒃᑲᓐᓂᕈᓐᓇᖅᐹ ᐃᓛᓐᓂᒃᑯᑦ 

ᐃᓚᒌᖑᔪᐃᑦ ᐃᓚᖏᓐᓂᒃ ᓴᓇᔪᖃᕐᓂᕌᖓᒥ ᐊᔪᓕᑦᑎᐊᒻᒪᕆᖃᑦᑕᕐᒪᑕ ᑕᖅᑭᓗᒃᑖᒧᑦ ᐅᑕᖅᑭᓕᖅᖢᑎᒃ 

ᓂᖃᐃᑐᕆᐊᓂᒃ ᐊᔪᕋᒥᒃ. ᑭᖑᓪᓕᕐᒥᒃ ᑭᓯᐊᓂ ᑕᐃᒪ ᑕᖅᑭᖅ ᐊᓂᒍᖅᐸᑦ ᐱᓇᓱᒃᑲᓐᓂᕈᓇᓛᖅᖢᑎᒃ ᑖᓐᓇ 

ᑭᒡᓕᒋᑎᑕᐅᔪᖅ ᖁᒻᒧᒋᐊᒃᑲᓐᓂᕈᓐᓇᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᐅᖃᐅᓯᕆᒃᑲᓐᓂᕐᓗᒍ 

ᐃᑲᔫᓯᐊᖅᑐᓕᕆᓂᖅ ᑕᕝᕙ ᒫᓐᓇ ᑐᔅᓯᕋᐅᑎᒋᔭᕗᑦ 34%−ᒥᒃ ᐊᖏᓪᓕᒋᐊᕈᓐᓇᖁᓪᓗᒍ ᕿᒥᕐᕈᔭᐅᓂᖃᖅᑎᓪᓗᒍ 

ᑖᒃᑯᐊ ᓂᖀᑦ ᐊᑭᑦᑐᐸᓪᓕᐊᓂᖓ ᐱᔾᔪᑎᒋᓪᓗᒍ ᑕᐃᒪᐃᓕᖓᑦᑕᖅᑯᖅ. ᑕᒪᒃᑯᐊ ᐃᓗᓕᕈᔪᖏᑦ 

ᑮᓇᐅᔭᖅᑖᖅᑐᒥᓂᐅᑎᓪᓗᒋᑦ ᐅᕝᕙᓗ ᐱᓐᖒᖅᑐᒥᓂᐅᑉᐸᑦ $700−ᒧᑦ ᑎᑭᖅᑲᔪᒥᒃ ᐃᑲᔫᓯᐊᑦ ᓱᕐᕋᖃᑦᑕᖏᑦᑐᐃᑦ.  

 

ᐊᒻᒪᓗ ᐊᕐᕌᒍ ᒫᓐᓇᒫᖑᓕᖅᑐᖅ ᓱᕈᓯᐊᕿᔪᖃᕋᐃᒻᒪᑦ ᐊᓪᓛ ᐃᓚᙵᐅᑎᖃᑦᑕᔪᒻᒪᑕ ᑖᒃᑯᐊ 

ᐃᓚᙵᐅᑎᖃᑦᑕᕈᓐᓃᖅᑑᒐᓗᐊᑦ ᑖᓐᓇ ᓱᓕ $700 ᒫᓐᓇᒧᑦ ᓱᕐᕋᔾᔮᖏᑦᑐᖅ ᕿᒥᕐᕈᒃᑲᓐᓂᕆᐊᖃᔭᕐᒥᒻᒪᑦ ᓱᓕ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᐊᖏᖦᖢᖓ ᑎᑎᕋᕐᕕᒋᖃᑦᑕᕐᓂᑰᓪᓗᒍ ᒥᓂᔅᑕ ᖃᐅᔨᒪᓪᓗᓂᓗ, ᑖᒃᑯᐊ 

ᐃᑲᔫᓯᐊᖅᑖᖃᑦᑕᖅᑐᐃᑦ ᑮᓇᐅᖏᓐᓄᑦ ᐊᐅᓚᔾᔪᑎᖏᓐᓂᒃ ᓴᖅᑭᑎᑦᑎᖃᑦᑕᕆᐊᖃᕐᒪᑕ 

ᐃᑲᔫᓯᐊᖅᑖᕆᐊᖅᑐᕌᖓᒥᒃ, ᑖᒃᑯᐊ ᐃᓚᖏᓐᓂᒃ ᑮᓇᐅᔭᕐᒥᒃ ᑐᓂᔭᐅᔭᕌᖓᑕ ᖃᕋᓴᐅᔭᒃᑯᑦ ᓇᒃᓯᐅᔾᔭᕌᖓᑕ ᑖᓐᓇ 

ᐲᖅᑕᐅᖃᑕᐅᖃᑦᑕᕐᒪᑦ ᓲᕐᓗ ᑮᓇᐅᔭᖅ ᑕᐃᓐᓇ ᑮᓇᐅᔭᓕᐅᖅᑐᑎᑐᑦ ᐱᔭᐅᓕᖅᖢᓂ. ᑖᒃᑯᐊ ᐊᑲᐅᖏᓐᓂᕐᒧᑦ 

ᑐᕌᕐᒪᑕ. ᑖᓐᓇᓕ ᖃᓄᐃᓕᒋᐊᖅᑕᐅᔪᓐᓇᖅᐹ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᔅᓱᒥᖓᓗ ᐊᐱᕆᒐᕕᑦ ᖁᔭᓐᓇᒦᒃ. ᑕᕝᕙ ᑖᓐᓇ 

ᐃᓚᖓᒍᑦ ᐱᒡᒐᓇᓗᐊᕈᑎᒋᖃᑦᑕᖅᑕᖓ ᒐᕙᒪᒃᑯᑦ ᑮᓇᐅᔭᒥᒃ ᑐᓂᓰᓐᓇᕈᓐᓇᖅᑲᑕ ᐃᓚᖓᒍᖅ ᖃᓄᐃᒃᑲᔭᖏᑦᑐᖅ 

ᑭᓯᐊᓂ ᒪᓕᒐᖃᕐᓗᓂᐅᓲᖑᒻᒪᑦ. ᐱᓗᐊᖅᑐᒥᒃ ᐃᑲᔫᓯᐊᕐᓂᖅ ᐊᔪᖅᓴᓪᓚᕆᑦᑐᓄᑦ ᑭᓯᐊᓂ 

ᐃᖅᑲᓇᐃᔭᕈᓐᓇᖏᑦᑐᓄᑦ ᐱᔾᔪᑕᐅᒋᐊᖃᕋᓗᐊᕐᖓᑦ.  

 

ᐅᓇ ᒫᓐᓇᒧᑦ ᐊᑲᐅᙱᓕᐅᕈᑎᐅᕙᓕᕐᒥᒻᒪᑦ ᐅᖄᓚᐅᑎᕋᓛᒃᑯᑦ ᐅᕝᕙᓗ ᖃᕋᓴᐅᔭᒃᑯᑦ ᑮᓇᐅᔭᐃᔭᕐᓂᖅ 

ᑖᓐᓇᑦᑕᐅᖅ ᒫᓐᓇᒧᑦ ᐱᕈᒃᑲᓐᓂᖅᓯᒪᒻᒥᒻᒪᑦ. ᑮᓇᐅᔭᖅᑖᒃᑲᓐᓂᖅᑐᒥᓂᐅᑎᓪᓗᒋᑦ, ᐊᑲᐅᙱᓕᐅᕈᑎᐅᕙᓕᕐᒥᒻᒪᑦ 

ᐃᑲᔫᓯᐊᖏᓐᓄᑦ. ᐊᖏᕈᑎᖃᖅᓯᒪᒻᒪᑕ ᑮᓇᐅᔭᓕᐅᕐᕕᖃᖏᑦᑎᐊᒻᒪᕆᑉᐸᑕ ᑮᓇᐅᔭᓕᐅᕐᕕᖃᖏᑦᑎᐊᖅᑎᓪᓗᒋᑦ 

ᐃᑲᔪᕈᓐᓇᕆᐊᖃᕋᑦᑎᒍᑦ ᑕᐃᒪᐃᓕᖓᒻᒪᑦ ᐊᖏᕈᑎᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. (ᑐᓵᔨᑎᒎᓕᖅᑐᖅ) ᒫᓐᓇ ᖃᔅᓯᐅᓕᖅᐸᑦ 

ᐃᑲᔪᖅᑐᖅᑕᐅᖃᑦᑕᖅᐸᑦ ᐃᓄᓕᕆᔨᒃᑯᓐᓂ ᐃᑲᔫᓯᐊᖃᑦᑕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 3,000−ᒦᓪᓗᐊᒐᓛᑦᑐᐃᑦ ᒫᓂᖃᐃ 3,200−ᓃᑦᑐᐃᑦ ᒫᓐᓇ 

ᐃᑲᔫᓯᐊᖃᑦᑕᖅᑐᐃᑦ. 5,000−ᖑᓪᓗᐊᖃᑦᑕᔪᔪᐃᑦ ᒫᓐᓇ ᐃᓚᙵᑲᓪᓚᓗᐊᖅᓯᒪᔪᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᓯᒍᓐᓇᓵᓚᐅᕐᒪᑕ  

ᐊᔪᕈᑎᖃᖅᑐᓄᑦ ᐃᑲᔫᓯᐊᖑᕙᑦᑐᓄᑦ ᖃᐅᔨᓴᕐᓂᕐᒥᒃ ᑕᒪᒃᑯᐊᒎᖅ ᑐᓴᖅᑕᐅᔪᑦ ᕿᒥᕐᕈᒃᑲᓐᓂᕈᑎᐅᒐᔭᖅᑐᑦ 

ᐃᑲᔫᓯᐊᕈᑎᐅᕙᑦᑐᒧᑦ ᒪᓕᒐᕐᒦᑦᑐᒥᒃ. ᑖᒃᑯᐊ ᖃᐅᔨᓴᕐᓂᐅᔪᖅ ᖃᖓᒃᑯᕐᑭᐊᕐᖓᐃᑦ ᐊᓚᒃᑲᖅᑕᐅᔪᒫᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᒫᓐᓇᓵᒃᑯᑦ ᐃᓐᓇᕐᓄᑦ 

ᐃᓗᕕᖅᑕᐅᕙᓐᓂᖏᓐᓄᑦ ᑮᓇᐅᔭᖃᖅᑎᑦᓯᓕᕐᒪᑕ ᖃᑦᓯᑦ ᑐᑦᓯᕋᖅᓯᒪᕙᑦ ᑖᒃᑯᓂᖓ ᑮᓇᐅᔭᕐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑕᐃᒃᑯᐊ ᐃᑲᔪᖅᑕᐅᖃᑦᑕᕈᒪᓯᒪᔪᐃᑦ ᓄᓇᒨᖅᓯᓂᐊᖅᑎᓪᓗᒋᑦ ᐃᓐᓇᒧᑦ, ᐃᓐᓇᐃᑦ 

ᐃᓅᒍᓐᓃᖅᑎᓪᓗᒋᑦ ᑕᒫᓂ ᒫᓐᓇᒧᑦ 19−ᖑᔪᐃᑦ. 20−ᐅᑉ ᐊᑖᓃᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᒫᓐᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑖ ᐊᒻᒪ ᐱᓕᕆᔨᔅᓯᐊᕚᓗᑎᓪᓗ ᐅᓪᓗᖃᑦᓯᐊᕆᔅᓯ 

ᓯᓚᕐᔪᐊᒥ ᐊᕐᓇᐃᑦ ᐅᑉᓗᖃᖅᑎᑕᐅᑎᓪᓗᒋᑦ.  

 

ᒥᓂᔅᑕ ᑭᐅᓂᕆᓚᐅᖅᑕᕐᓂᒃ ᖃᑦᓯᑦ ᓄᓇᕗᒻᒥᐅᑦ ᐃᑲᔪᖅᑕᐅᕙᒻᒪᖔᑕ ᐃᑲᔫᓯᐊᖅᑐᓕᕆᔨᑦᑎᒍᑦ ᑕᒫᓂ $5,000-

ᒦᖃᑦᑕᐅᓚᐅᖅᑐᒎᖅ ᑲᑕᓪᓗᐊᑲᓪᓚᔅᓯᒪᓕᕐᒪᑦ $5,000−ᓂᒃ. ᐅᖃᖅᐳᖓ ᒪᒥᐊᓇᖅ ᐃᓄᐃ. 5,000 ᐃᓄᐃᑦ 

ᐃᑲᔪᖅᑕᐅᕙᓚᐅᕋᓗᐊᕐᒪᑕ ᐃᑲᔫᓯᐊᖅᑖᖅᐸᑦᑐᑦ ᑲᑕᓪᓗᐊᑲᓪᓚᔅᓯᒪᒻᒪᑦ ᑲᑦᓯᐅᓂᖏᑦ. 3,000−ᒦᓪᓗᐊᐸᓗᓕᖅᓱᑎᒃ. 

ᐃᒃᓯᕙᐅᑖᖅ ᐊᖅᑯᑎᒋᓗᒍ ᒥᓂᔅᑕᐅᑉ ᐅᖃᐅᑎᓚᐅᖅᑎᒍᑦ ᓱᒻᒪᑦ ᖃᑦᓰᓐᓇᙳᖅᐸᓪᓕᐊᓯᒪᕙᑦ ᓇ’ᕚᖃᑦᑕᓚᐅᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. 

ᐊᔾᔨᒌᖏᑦᑑᑕᐅᖃᑦᑕᖅᑐᐃᑦ ᑭᓯᐊᓂ ᖃᐅᔨᒪᓗᐊᖏᓐᓇᑦᑎᒍ ᑭᓱᒧ ᓴᖑᓯᒪᒻᒪᖔᑕ ᐅᓇ ᐅᖃᐅᓯᕆᒍᒪᒻᒥᔭᕋ 

ᑕᐃᔅᓱᒪᓂ ᓄᕙᓐᓇᕐᔪᐊᖅᑕᖃᖅᑎᓪᓗᒍ ᐊᔅᓱᐊᓗᒃ ᐃᑲᔪᖅᑕᐅᖃᑦᑕᔪᒻᒪᑕ ᓄᓇᓖᑦ CERB−ᖑᓂᕋᖅᑕᒃᑯᓪᓗ. ᑕᕝᕙ 

ᑕᐃᑰᓇ ᐃᑲᔫᓯᐊᖃᑦᑕᖅᑑᒐᓗᐊᑦ ᐱᒐᓱᐊᕈᓐᓇᖃᑦᑕᖅᐸᔪᒻᒪᑕ ᑕᐃᑰᓇ, ᑕᐃᔅᓱᒪᓂ 

ᐃᓚᙵᓪᓗᐊᑲᓪᓚᓚᐅᖅᓯᒪᒻᒥᔪᐃᑦ ᐃᑲᔫᓯᐊᖅᓯᒪᔪᑦ. ᒐᕙᒪᑐᖃᒃᑯᑎᒍᑦ ᑐᔅᓯᕋᖃᑦᑕᓚᐅᖅᑎᓪᓗᒋᑦ ᑭᓯᐊᓂ 

ᑐᓴᖅᓴᐅᕙ? (ᑐᓵᔨᑎᒎᓕᖅᑐᖅ) ᒥᔅ ᓂᐊᐃᒡᒎ ᑖᔅᓱᒧᖓ ᑭᐅᒍᓐᓇᖅᑎᒍᕕᐅᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓇᐃᒍ.  

 

ᓇᐃᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑕᐅᓯᐅᖏᑦᑐᑦ ᐱᔾᔪᑕᐅᔪᓐᓇᖅᑐᑦᓴᐅᕗᖅ ᓄᕙᕐᔪᐊᕐᓇᑑᖏᑦᑐᖅ 

ᑕᒪᒃᑯᐊᓗ ᑎᑭᓵᓂᒃ ᓂᐅᕕᐊᖑᕙᑦᑐᑦ ᑕᒪᒃᑯᐊᓗ ᑭᑐᒐᓚᐃᑦ ᐊᑦᓯᓪᓕᒋᐊᕈᑕᐅᓚᐅᕐᒥᔪᑦ ᐃᑲᔫᓯᐊᖅᑖᖅᐸᑦᑐᓂᒃ 

ᐊᒻᒪᓗ ᐊᓯᖏᓐᓂᒃ ᐱᓕᕆᕝᕖᑦ ᐃᑲᖅᓱᐃᑉᐸᓕᕐᒥᒻᒪᑕ ᐃᓄᐃᑦ ᑎᒥᖁᑎᖏᑦ ᓲᕐᓗ. ᐅᑎᙲᓐᓇᕈᑕᐅᓯᒪᒻᒥᔪᑦ 

ᐃᑲᔫᓯᐊᖅᑖᕋᓱᓐᓂᖏᑦ ᐊᓯᖏᓐᓂᒃ ᓇᓂᓯᒍᓐᓇᕐᓂᖏᓐᓄᑦ. ᐃᓚᖏᑦ ᐃᓚᒋᐊᖅᓯᒪᒻᒥᔭᕗᑦ ᐱᓕᕆᐊᒃᓴᐅᔪᑦ 

ᐊᔾᔨᒌᖏᑦᑐᓂᒃ ᐊᓯᖏᓐᓂᓗ ᒐᕙᒪᒃᑯᑦ ᑎᒥᖁᑎᖏᑦ ᐊᒥᓱᕈᓘᔭᐅᔪᓐᓇᖅᑐᑦ ᐱᔾᔪᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᑦᓯᐊᕋᕕᑦ. ᐃᒻᒪᖄ ᐊᖅᑯᑎᒋᓗᑎᑦ ᐃᒃᓯᕙᐅᑖᖅ. 

ᖃᖓᒃᑯᒃᑭᐊᖓᐃ ᑲᑕᑉᐸᓪᓕᐊᓕᓚᐅᖅᐸᑦ ᐃᑲᔫᓯᐊᖅᐸᑦᑐᐃᑦ ᐅᖃᕋᕕᒋᑦ ᓄᕙᕐᔪᐊᕐᓇᖅ ᐊᓯᖏᓪᓗ ᐊᓯᖏᓐᓂᒃ 

ᑮᓇᐅᔭᓂᒃ  

ᓇ’ᕚᕈᓐᓇᓂᖅᓴᐅᓕᕋᒥᒃ. ᑐᑭᓯᒍᒪᑦᓯᐊᑐᐃᓐᓇᖅᑐᖓ ᑖᒃᑯᐊ 5,000 ᐃᑲᔫᓯᐊᖅᐸᓚᐅᖅᑐᑦ 3,000-

ᖑᑲᓪᓚᑦᓯᒪᓂᖏᑦ ᐅᑭᐅᑦ ᒪᕐᕉᒃ. ᐅᕝᕙᓗ ᓱᒃᑲᐃᑦᑐᒥᒃ ᖃᑦᓰᓐᓇᕈᖅᐸᓪᓕᐊᓯᒪᕙᑦ 

ᐃᑲᔫᓯᐊᖅᐸᒍᓐᓃᖅᐸᓪᓕᐊᓂᖏᖅᑲᐃ ᒪᓕᒃᖢᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᑕᐃᒃᑯᐊ 

ᐅᖃᐅᓯᕆᖅᑲᐅᔭᕗᑦ ᓄᕙᔾᔪᐊᕐᓇᖅᑕᖃᖅᑎᓪᓗᒍ ᖃᑦᑏᓐᓇᕈᒃᑲᓐᓂᖅᓯᒪᓕᖅᓯᑑᔮᖅᑐᖅ ᑕᐃᒪᙵᑦ ᑭᓯᐊᓂ 

ᑭᐅᒋᐊᒃᑲᓐᓂᕈᓐᓇᖅᑐᖅ ᒥᔅ ᓇᐃᒍ ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓂᐊᐃᒡᒎ. 

 

ᓂᐊᐃᒡᒎ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᕙᕐᔪᐊᕐᓇᖅ ᑕ’ᕙᐅᓕᕐᒪᑦ ᒐᕙᒪᑐᖃᒃᑯᓪᓗ ᓴᖅᑭᑕᐅᓪᓗᑎᒃ 

ᐱᓕᕆᐊᒃᓴᑦ ᐅᓄᖅᐹᓪᓕᕈᓐᓃᓚᐅᖅᑐᑦ ᑮᓇᐅᔭᓕᐅᖅᓯᒪᒐᔭᕋᒥᒃ.  

 

ᑖᒃᑯᐊ CERB ᑕᐃᒃᑯᓇᙵᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᑦ ᒪᓂᒪᑎᑕᐅᔪᑦ, ᓇ’ᕚᓂᖅᓴᐅᖃᑦᑕᓕᓚᐅᕐᒪᑕ ᑕᒫᓂᖃᐃ 

2,000−ᒦᖃᑦᑕᐅᓚᐅᖅᑐᐃᑦ ᐊᑭᓕᐅᑏᑦ 4,000−ᒥᑦ 2,000−ᒨᓕᓚᐅᖅᑐᑦ ᐃᑲᔫᓯᐊᖅᐸᑦᑐᑦ. ᐊᐃᑉᐹᓂᒃ 

ᐱᖓᔪᐊᓂᓪᓗ ᐊᕐᕌᒍᒥ ᐅᓄᖅᓯᒋᐊᒃᑲᓐᓂᓕᕋᓗᐊᖅᓱᑎᒃ ᐅᓄᖅᓯᒋᐊᖅᐸᓪᓕᐊᔪᑦ ᐊᒡᓛᑦ ᒫᓐᓇ.  

 

ᑕᒫᓂᖃᐃ 100, 200, 300−ᓂᓪᓘᑉᕙ ᑕᑯᓂᖅᓴᐅᓯᒪᑦᑐᒍᑦ ᑕᖅᑭᑕᒫᔅᓯᐊᖅ. ᐊᓯᖏᑦ ᒐᕙᒪᒃᑯᓐᓄᑦ 

ᐃᑲᔫᑎᐅᕙᑦᑐᑦ ᓲᕐᓗ ᐃᖅᑲᓇᐃᔭᖅᑏᑦ ᐃᑲᔫᑎᓪᓗ ᐱᒻᒪᑕ ᑕᒪᒃᑯᐊ ᐊᒥᒐᓕᖅᐸᓪᓕᐊᒐᒥᒃ ᐊᑭᖏᑦ. ᓱᓕ 

ᐊᖑᒪᖏᑦᑐᒍᑦ ᐃᓛᒃ, ᓇᓕᒧᙱᑕᕗᑦ ᓄᕙᕐᔪᐊᕐᓇᖃᓚᐅᖅᑎᓐᓇᒍ ᖃᑦᑎᐅᕙᓚᐅᕐᓂᖏᑦ ᑕᒫᓂ 3,200, 

3,300−ᒦᒐᓚᑦᑐᑦ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓪᓚᔅᓯᒪᓂᐊᕐᒪᑦ CERB ᐅᖃᐅᓯᖓ ᖃᓪᓗᓈᑐᑦ Canada 

Emergency Response Benefit ᑐᐊᕕᕐᓇᖅᑐᒧᑦ ᑲᓇᑕᒥ ᐃᑲᔫᑎᐅᔪᑦ ᐊᑑᑎᖃᕈᓐᓃᖅᑑᒐᓗᐊᑦ ᒫᓐᓇ.  

 

ᒥᓂᔅᑖ, ᐅᖃᐅᑎᓚᐅᖅᑎᒍᑦ ᖃᓄᖅ ᐱᒡᒐᓇᙱᑎᒋᒻᒪᖔᑦ ᐅᑎᕈᓐᓇᖁᑉᓗᒋᑦ ᑕᒪᑐᒧᖓ ᖃᓄᑎᒌᔭᕆᐊᖃᓲᖑᕙ 

ᓲᕐᓗ ᐃᑲᔫᓯᐊᖅᐸᓚᐅᕋᓗᐊᕐᓗᑎᒃ ᖃᓄᖅ ᐊᔪᕐᓇᙱᑎᒋᕙ ᐃᑲᔫᓯᐊᖅᑖᒃᑲᓐᓂᕋᔭᕈᒪᙳᐊᖅᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒃᑯᐊ ᐊᕐᕌᒍᑕᒫᑦ ᑎᑎᕋᕆᐊᖃᓲᕗᑦ ᐃᓐᑲᒻ ᑖᒃᔅ 

ᑕᐃᒪᐃᑦᑐᓂᒃ ᑲᒪᖏᓐᓂᖅᑲᑕ ᐃᑲᔫᑎᕕᔾᔪᐊᓲᖑᒻᒥᔪᑦ ᐃᖅᑲᓇᐃᔭᕐᓂᒧᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᒃᑲᓐᓂᑐᐃᓐᓇᕐᓗᖓ ᒥᓂᔅᑕ ᐊᖅᑯᑎᒋᓗᒍ 

ᐅᖃᐅᑎᒍᓐᓇᖅᐱᑎᒍᑦ ᖃᓄᖅ ᐊᔪᕐᓇᙱᑎᖏᒻᒪᖔᑦ ᓄᓇᖃᖅᑑᔪᒥᒃ ᐃᑲᔫᓯᐊᒃᑲᓐᓂᕈᒪᓕᕐᓂᕈᑎᒃ 

ᐃᑲᔫᓯᐊᒃᑲᓗᐊᖅᑎᓪᓗᑎᒃ ᐅᓪᓗᑦ ᖃᑦᓯᖓᓚᐅᕙᑦ ᐱᓇᓱᐊᕈᓰᑦ ᑕᖅᑭᓪᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᐃᑲᔫᓯᐊᖅᑖᕈᒪᔪᖅ ᖃᐃᒍᓂ 

ᑕᒫᓂᖃᐃ ᑕᖅᑭᐅᓚᐅᖅᑑᑉ ᓯᕗᓂᐊᓂ ᑮᓇᐅᔾᔭᔅᓴᕆᓚᐅᖅᑕᖏᑦ ᓲᕐᓗ ᑮᓇᐅᔾᔭᒃᓴᓗᐊᕐᓂᕈᑎᒃ 

ᐊᔪᖅᑎᑕᐅᔪᓐᓇᖅᖢᑎᒃ. ᒪᓕᑐᐃᓐᓇᖅᖢᒋᑦ ᑮᓇᐅᔾᔭᒃᓵᕆᓚᐅᖅᑕᖏᑦ ᐊᖏᖅᑕᐅᔪᓐᓇᖅᑐᑦ 

ᐊᖏᖅᑕᐅᖐᓐᓇᕈᓐᓇᖅᑐᑦ ᑮᓇᐅᔾᔭᒃᓵᖏᑦ ᖁᑦᑎᓐᓂᖏᑦ ᒪᓕᑦᑕᐅᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᐊᐱᕆᓚᕿᕙᕋ ᐅᓇ ᐱᓪᓗᒍ ᑮᓇᔾᔭᔅᓵᖏᑦ 

ᐃᓄᐃᑦ ᓇᓕᐊᓐᓄᖓᕖᙵᕈᓐᓇᕐᒪᑕ ᐱᓗᐊᖅᑐᒥᒃ ᐃᖅᑲᓇᐃᔭᑲᐃᓐᓇᕐᓂᕈᑎᒃ ᐅᔭᕋᓐᓂᐊᕐᕕᒻᒦᑉᐸᑦ 

ᖃᐅᔨᒪᑉᓗᓂᓗ ᐱᓕᕆᐊᒃᓴ ᑖᒻᓇ ᐃᓱᒪᒋᔭᐅᓲᖑᒻᒪᑕ ᑕᖅᑭᐅᓚᐅᖅᑐᒥᒃ ᑮᓇᐅᔾᔭᔅᓵᖑᓚᐅᖅᑐᒥᒃ ᐃᓛᓐᓂᒃᑯᓪᓗ 

ᐊᒥᐊᒃᑯᖃᓱᐃᑦᑑᒻᒪᑕ ᑕᖅᑭᐅᑉ ᓄᑖᒧᑦ. ᑕᐃᒫ ᑕᖅᑭᓕᒫᕐᓘᓐᓃᑦ ᐊᒡᓛᑦ ᐃᒫ 

ᑮᓇᐅᔾᔭᒃᓴᙱᑦᑎᐊᓕᕐᓗᑎᐅᔪᓐᓇᖅᓱᑎᒃ ᐊᒃᑐᖅᑕᐅᓪᓚᕆᓲᖑᔪᑦ ᐃᓅᓯᖏᑦ.  

 

ᑕᕝᕙ ᒥᓂᔅᑕ ᐊᖅᑯᑎᒋᓗᑎᑦ ᐅᖃᐅᑎᒍᓐᓇᖅᐱᑎᒍᑦ ᖃᖓᒃᑯᑦ ᑕᖅᑭᒥ ᐃᑲᔫᓯᐊᖅᑖᕋᓱᒍᓐᓇᖅᓯᓲᖑᕙᑦ? ᓲᕐᓗ 

ᐃᑲᔫᓯᐊᖅᑖᕆᐊᖃᕈᒪ 14-ᖑᓚᐅᖏᓐᓂᒃ ᑕᖅᑭᒥ ᐅᕙᖓ ᓄᓇᖃᖅᑑᓪᓗᖓ ᐅᑕᖅᑭᖅᑳᕆᐊᖃᕋᔭᖅᐳᖓ 

ᑕᖅᑭᐅᓛᖅᑐᒧᑦ ᑭᓯᐊᓂ? ᐅᕝᕙᓗ ᐃᒻᒪᖄ ᓇᐅᒃᑯᑦ ᐊᑯᓐᓂᖓᓂᒃ ᐱᔪᓐᓇᕋᔭᙳᐊᖅᐳᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑭᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᕝᕙ ᒥᓂᔅᑕ ᓇᑲᓱᒃ ᐅᖃᓵᕐᒪᑦ ᒫᓐᓇ ᐅᓪᓗᒥ 

ᖃᐅᔨᓴᖅᑕᐅᓂᕆᔭᐃᑦ ᐃᓯᕈᕕᑦ ᐃᑲᔫᓯᐊᖅᑖᒃᑲᓐᓂᕈᒪᓕᕈᕕᑦ ᐃᒪᐃᓕᖓᓲᖑᖕᒪᑦ ᑭᓯᐊᓂ ᐊᔪᕐᓇᖅᐸᑦ 

ᐃᑲᔫᓯᐊᖅᑐᓕᕆᔨ ᐱᓕᕆᖃᑎᒋᒍᕕᐅᒃ ᕿᕐᒥᕈᑲᓐᓂᕈᓐᓇᓲᖑᔪᑦ ᐱᓗᐊᖅᑐᒥᒃ ᕿᑐᕐᖓᖃᕈᑦᓯ ᑳᒃᑐᓂᒃ 

ᐊᓯᖏᓐᓂᓘᓐᓃᑦ ᐱᔾᔪᑎᖃᖅᐸᑦ ᐅᖃᑦᑎᐊᕆᐊᖃᕋᕕᑦ ᑖᓐᓇ ᐃᑲᔫᓯᐊᖅᑐᓕᕆᔨ ᕿᒥᕐᕈᑦᓯᐊᖁᑉᓗᒍ. 

 

ᐃᓚᖓᓂᒃ ᐱᕕᖄᕐᔪᖕᒪᑦ ᒪᓕᒐᑎᒍᑦ ᑐᐊᕕᕐᓇᖅᑐᒃᑯᑦ ᐃᑲᔫᑎᐅᔪᓐᓇᖅᑐᒥᒃ ᑕᒫᓂ ᓇᕝᕚᓂᖅᑲᐃ ᑐᓂᔭᐅᓲᒥᒃ 

ᓇᕝᕚᓂᒃ ᑐᓂᔭᐅᒐᔭᖅᓱᑎᒃ. ᑭᓯᐊᓂ ᑐᓂᒋᐊᖃᓪᓚᕆᒐᔭᖅᑕᑦ ᑐᓴᕋᑦᓴᓕᒫᒃᑭᑦ ᐃᑲᔫᓯᐊᖅᑐᓕᕆᓂᕐᒧᑦ, 

ᑖᒃᓰᔭᕐᓂᕐᒧᑦ, ᑮᓇᐅᔭᒃᑯᕕᖕᓄᑦ. ᐄ, ᐃᑲᔪᖅᑕᐅᒋᐊᖃᓪᓚᕆᓐᓂᒃ ᑕᑯᔭᐅᓂᐊᕐᒪᑦ. ᐃᓱᐊᕋᔭᙱᒻᒪᑦ ᐊᓯᖕᓄᑦ 

ᑮᓇᐅᔾᔭᓴᒻᒪᕆᒡᓗᑎᒃ. ᑭᓯᐊᓂ ᐊᑐᓂ ᕿᒥᕐᕈᔭᐅᓪᓚᑦᑖᓲᖑᔪᑦ. ᐊᒥᓲᓂᖏᑦ ᐃᒡᓗᒥᐅᖃᑎᑎᑦ ᑕᒪᒃᑯᐊᕈᓘᔭᐃᑦ 

ᐊᔾᔨᒌᑉᐸᙱᒻᒪᑕ ᐊᑐᓂ ᐱᓕᕆᔭᕗᑦ ᒪᓕᒃᖢᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᓂᐊᐃᒍ ᑭᐅᑦᑎᐊᕋᕕᑦ. ᖁᕕᐊᒋᕙᕋ 

ᑐᓴᖅᑎᓐᓇᑉᑎᒍᑦ. ᑐᓴᕈᒪᓗᐊᖅᑲᐅᒻᒥᒐᒪᓗ ᐃᓛᒃ ᑐᑭᓯᑎᑕᐅᔪᒪᓪᓗᖓ ᑭᓇᑐᐃᓐᓇᖅ ᕿᑐᕐᖓᖃᕈᓂ ᑖᒻᓇ 

ᐃᓱᒪᒋᔭᐅᖃᓯᐅᔾᔭᐅᕙᒻᒪᖔᑦ ᑐᐊᕕᕐᓇᖅᑐᖃᓕᖅᑎᓪᓗᒍ ᑖᔅᓱᒧᖓ, ᑕᒪᑐᒧᖓ ᓂᕆᐅᒋᑎᒋᕙᕋ.  

 

ᒥᓂᔅᑕ, ᐊᖅᑯᑎᒋᓗᑎᑦ ᐃᑦᓯᕙᐅᑖᖅ, ᐅᖃᐅᑎᑎᒍᑦ ᒥᓂᔅᑕ ᖃᐅᔨᒪᒍᕕᑦ ᖃᓄᑎᒋ ᐃᓄᓕᕆᔨᒃᑯᑦ ᐱᓯᒪᑦᓯᓲᖑᕙᑦ 

ᐊᓪᓚᓯᒪᔪᓂᒃ ᐃᑲᔫᓯᐊᖅᐸᑦᑐᓄᑦ? ᐃᑲᔫᓯᐊᖅᑖᖅᓯᒪᓂᖏᓐᓂᒃ? ᐊᕐᕌᒍᓕᒫᖅ ᐅᕝᕙᓗ ᐅᑭᐅᑦ ᖁᓕᓄᑦ 

ᐊᕙᑎᓄᓪᓘᓐᓃᑦ? ᑭᓱᑦ ᓈᓴᐅᑏᑦ ᖃᓄᐃᓕᖓᕙᑦ ᑕᒪᒃᑯᐊ ᓇᕝᕚᖅᓴᐃᓐᓇᖅᐸᑦᑐᑦ ᐃᑲᔫᓯᐊᕈᑎᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓗᓕᖏᑦ ᓇᓗᓇᐃᔭᑦᑎᐊᒃᑲᓐᓂᕈᓐᓇᓂᖅᓴᖏᑦ ᒥᔅ 

ᖃᐅᓐᓇᖅ. ᖃᓄᐃᔅᓴᙱᒃᑯᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖃᐅᓐᓇᖅ. 

 

ᖃᐅᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᓄᓇᓖᑦ ᒪᓕᑦᑐᒋᑦᑕᐅᖅ ᐊᑐᖅᓯᒪᔭᖏᓪᓗ ᓄᓇᕗᒻᒥ. 

ᑕᐃᒪ ᐃᓛᓐᓂᒃᑯᑦ ᐊᔪᕈᑎᖃᖅᑐᑦ ᑎᒥᒥᒍᑦ ᐃᓐᓇᒻᒪᕇᓪᓗ ᑲᒪᒌᓐᓇᖅᐸᑦᑕᕗᑦ ᐅᕝᕙᓗ ᐋᓐᓂᐊᕕᑦᑎᒍᑦ 

ᐋᓐᓂᐊᕈᑎᖃᕐᓂᕋᖅᑕᐅᔪᑦ ᓇᐅᒃᑯᑦ. ᐊᒥᓲᓂᖅᓴᐃᓪᓕ ᐃᓚᖏᑦ ᐃᓚᒌᑦ ᓲᕐᓗᒃ ᐃᑲᔫᓯᐊᒥᒃ ᐱᔪᓐᓃᓲᖑᔪᑦ 

ᐃᖅᑲᓇᐃᔮᖅᑕᖃᓕᕐᓂᕈᕕᑦ ᐃᓕᓐᓂᐊᕋᑦᓴᖃᓕᕐᓂᕈᕕᓪᓘᓐᓃᑦ ᐃᓚᐅᑎᓕᕌᖓᒥᒃ. ᑕᒪᒃᑯᐊ ᐊᔾᔨᒌᙱᓐᓂᖏᑦ 

ᒪᓕᑦᑐᒋᑦ ᐃᑲᔫᓯᐊᖅᑖᖅᐸᑦᑐᑦ ᐅᕝᕙᓗ ᐊᑯᓂ ᐃᑲᔫᓯᐊᖅᑖᖅᐸᑦᑐᑦ ᕿᓚᒥᒃᑯᓪᓘᓐᓃᑦ ᐃᑲᔫᓯᐊᖅᑖᖅᐸᑦᑐᑦ 

ᒪᓕᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᓕᕆᔨᒃᑯᑦ ᓈᓴᐅᑎᓂᖃᐃ ᓄᐊᑦᑎᖃᑦᑕᖅᐳᑦ ᖃᔅᓯᓄᑦ 

ᐊᕐᕌᒍᓄᑦ ᓂᖃᐃᓲᑎᑖᖃᑦᑕᕐᒪᖔᖏᑦ ᑕᖅᑲᒃᑯᐊ ᐊᑐᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᖃᑦᑎᑦ ᐊᑯᓂ ᐃᑲᔫᓯᐊᖃᑦᑕᖅᓯᒪᓕᕐᒪᖔᑕ 

ᓈᓴᐅᑎᖏᑦ ᐱᓯᒪᙱᑕᕗᑦ. ᑖᒃᑯᐊᓴᐃᓐᓇᐅᕙᒻᒪᖔᑕ ᐅᕝᕙᓗ ᓄᑖᕐᓂᒃ ᐱᑕᖃᖅᐸᒻᒪᖔᑦ ᐅᑯᐊ 

ᒪᓕᔾᔪᑎᒋᓯᓐᓈᖃᑦᑕᕐᖓᑕ ᐊᖏᕐᕋᒥ (ᑐᓵᔨᑎᒎᓕᖅᑐᖅ) ᓂᐊᖂᓂᕋᖅᑕᐅᕙᑦᑐᑦ (ᑐᓵᔨᑎᒎᕈᓐᓃᖅᑐᖅ) ᖃᑦᑎᓂᒃ 

ᕿᑐᕐᖓᖃᕐᒪᖔᖅ ᑖᒃᑯᐊ ᓇᓗᓇᐃᔭᖅᓯᒪᔪᓂᒃ ᐱᑕᖃᓲᖑᒐᓗᐊᖅᑐᒍᑦ. ᑭᓯᐊᓂ ᑖᒃᑯᐊᓴᐃᓐᓇᐃᑦ 

ᐅᑎᖅᑕᓕᕐᒪᖔᑕ ᕿᒥᕐᕈᒋᐊᒃᑲᓐᓂᕋᔭᖅᑐᖅ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐄ, ᑕᑯᔪᒪᓇᔭᖅᑐᖓᓕ ᑖᒃᑯᐊ 

ᐃᓄᓕᕆᔨᒃᑯᑦ ᑕᒪᒃᑯᓂᖓ ᓈᓴᐅᑎᓂᒃ ᐱᓯᒪᖃᑦᑕᕐᒪᖔᑦ ᐊᑯᓂ ᑕᐃᒃᑯᐊ ᓂᖃᐃᓲᑎᑕᖃᑦᑕᖅᑐᑦ ᐅᕝᕙᓘᓐᓂᑦ 

ᐊᕐᕌᒍᒧᑦ ᐊᑕᐅᓯᕐᒧᑦ ᐊᓯᖏᓐᓄᓪᓘᓐᓃᑦ. ᑐᑭᓯᒃᑲᓐᓂᕐᓂᐊᕋᑦᑕ ᑭᒃᑯᓐᓄᑦ ᐊᑐᖅᑕᐅᖃᑦᑕᕐᒪᖔᑦ, 

ᑲᔪᓯᑦᑎᐊᕐᒪᖔᓪᓗ.  

ᐊᒻᒪᓗ ᐅᑎᒃᑲᓐᓂᕈᒪᓪᓗᖓ ᐊᐱᖅᑯᑎᒋᖅᑲᐅᔭᓐᓄᑦ ᑕᐃᒃᑯᐊ ᓂᖃᐃᓲᑎᑖᕈᒪᔪᑦ ᓇᐅᒃᑯᑐᐃᓐᓇᖅ, 

ᑐᐊᕕᕐᓇᖅᑐᖃᖅᑎᓪᓗᒍᓘᓐᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓂᖅᐸᑦ ᑮᓇᐅᔭᓕᐅᕈᓐᓃᖅᐸᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᐊᔪᐃᓐᓈᖃᖅᑐᖃᕆᐊᖃᕌᖓᑦ ᑕᒪᓐᓇ ᐊᖅᑯᑎᒋᔪᓐᓇᖅᐸᔾᔪᒃ? ᓲᕐᓗ ᓄᖅᑲᖅᑎᑕᐅᒃᐸᑦ 

ᐊᔪᐃᓐᓈᕆᔪᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. 

ᐃᑲᔫᓯᐊᒐᓱᐊᖅᑐᒥᓂᖅ ᐊᖏᖅᑕᐅᑎᓐᓇᒍ ᐆᑦᑐᑲᓐᓂᕋᓱᐊᕈᒪᑎᓪᓗᒍ (ᑐᓵᔨᑎᒎᓕᖅᑐᖅ) ᐊᔪᐃᓐᓈᕆᐊᖅᓯᒪᔪᓄᑦ 

ᕿᒥᕐᕈᔩᑦ ᑲᑎᒪᔩᑦ (ᑐᓵᔨᑎᒎᕈᓐᓂᖅᑐᖅ) ᕿᒥᕐᕈᑲᓐᓂᖁᔨᓯᒪᔪᓂᒃ ᕿᒥᕐᕈᓕᑦᑕᖅᑯᐃᑦ ᑖᒃᑯᐊ 

ᐊᖏᖅᑕᐅᓐᓂᙱᑦᑐᑦ ᓄᖅᑲᕐᕕᖃᙱᑦᑑᒐᓗᐊᖅ ᐋᒡᒑᖅᑕᐅᒍᓂ. ᖁᑦᑎᓂᖅᓴᒧᑦ ᕿᒥᕐᕈᔭᐅᓲᖑᒻᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᐃᒪᓐᓇ ᑭᐅᒐᕕᑦ. ᑕᐃᒃᑯᐊ 

ᐊᔪᐃᓐᓈᕐᕕᐅᔪᓐᓇᖅᑐᑦ ᑲᑎᒪᔩᑦ ᓄᓇᕗᓕᒫᕐᒧᑦ ᐊᑐᖅᑑᑦ? ᐅᕝᕙᓘᓐᓃᑦ ᓄᓇᕗᒻᒥ ᓄᓇᓕᖕᓂ 

ᑕᐃᒪᐃᑦᑐᖅᑕᖃᐅᖅᐸᑦ ᑲᑎᒪᔨᓂᒃ? ᐊᒻᒪᓗ ᖃᑦᓯᓄᑦ ᐃᒃᓯᕚᕐᕕᐅᒻᒪᖔᖏᑦ ᑕᒪᒃᑯᓄᖔᖅᑐᓂᑦ 

ᓇᓗᓇᐃᔭᐃᕕᐅᔪᓐᓇᖅᐳᖓ? ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᕿᒥᕐᕈᔨᐅᒃᑲᓐᓂᖅᐸᑦᑐᐃᑦ ᐊᓯᖏᑦ 

ᐃᖅᑲᓇᐃᔭᖅᑎ, ᐃᑲᔫᓯᐊᖅᑐᓕᕆᔨᐅᓯᓐᓈᖅᑐᐃᑦ ᑖᔅᓱᒪᙵᑦ ᑲᒪᓐᓂᙱᑦᑐᑦ ᐊᓯᖔᖏᑦ ᑕᐃᒪᐃᑦᑐᓕᕆᔩᑦ 

ᕿᒥᕐᕈᔨᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᔪᐃᓐᓈᕆᕖᑦ −ᕆᔩᑦ ᓂᖃᐃᓲᑎᑦ ᐃᓄᓕᕆᔨᒃᑯᑦ ᖃᔅᓯᑦ 

ᑕᐃᒃᑯᐊ ᑕᕝᕙᓂ ᐃᒃᓯᕚᖃᑦᑕᖅᐸᑦ? ᐊᒻᒪᓗ ᓄᓇᓕᖕᓃᙶᖅᑐᓂᒃ ᐃᓛᒃ, ᓄᓇᖅᑲᑎᖏᖕᓂᑦ ᑕᕝᕙᓂ 

ᐃᒃᓯᕚᖃᑕᐅᔪᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑭᐅᒍᓐᓇᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓂᐊᒍ. 

 

ᓂᐊᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᕐᕈᐃᓕᖓᖕᒪᑦ ᑕᐃᒃᑯᐊ ᐊᔪᐃᓐᓈᕆᕕᐅᔪᓐᓇᖅᑐᖅ. ᓯᕗᓪᓕᖅᐹᖅ, ᐃᓄᒃ 

ᐊᖏᖃᑎᖃᙱᑉᐸᑦ ᖃᐅᔨᓵᕆᔭᐅᓂᕐᒥᓂᒃ ᐊᓯᖔᖓᓄᑦ ᑕᑯᖁᔾᔭᐅᖁᔪᓐᓇᖅᑕᖏᑦ ᐸᐃᑉᐹᖏᑦ. ᐊᒻᒪᓗ 

ᑕᐃᑲᙵᑦ ᐃᖅᑲᓇᐃᔭᖅᑎᒧᐊᖅᑕᐅᖦᖤᖅᐳᖅ. ᐃᓄᖕᓂᒃ ᑕᑯᖃᑦᑕᖅᑐᖅ ᐊᒻᒪᓗ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᕿᒥᕐᕈᓇᒃᑐᖃᖃᑦᑕᕐᒥᔪᖅ ᑕᐃᒃᑯᐊ ᑕᑯᖅᑳᖃᑦᑕᖅᑐᖅ ᐃᓄᖕᓂᒃ ᑕᐃᒃᑯᓂᖓ ᒪᓕᒐᓕᒫᓂᒃ ᒪᓕᒋᐊᓕᖕᒥᓂᒃ 

ᒪᓕᖅᑕᐅᒐᓗᐊᕐᒪᖔᑦ.  

 

ᐊᒻᒪᓗ ᑕᒪᒃᑯᐊ ᐊᔪᐃᓐᓈᖃᑦᑕᖅᑐᑦ ᐅᓄᕈᓐᓃᑲᓪᓚᒃᓯᒪᔪᑦ. ᓲᕐᓗᖃᐃ ᐅᓄᕈᓐᓃᑲᓪᓚᒃᑐᑦ ᑕᐃᒃᑯᐊ ᒪᓕᒐᖏᑦ 

ᐊᓯᔾᔨᖅᑕᐅᓚᐅᖅᑎᓪᓗᒋᑦ. ᑕᐃᒪᓐᓇ ᐃᖅᑲᓇᐃᔭᕐᕕᐅᑉ ᐃᓗᐊᓂ ᕿᒥᕐᕈᓇᒃᑕᐅᑎᓪᓗᒍ ᑖᒃᑯᓇᙶᓚᐅᖅᖢᑎᒃ 

ᖃᓄᐃᓕᖓᖕᒪᖔᑦ ᑕᐃᒃᑯᐊ ᑲᑎᒪᔩᑦ ᑕᐃᔭᒃᑲ ᐅᓪᓗᒥ ᑭᓯᐊᓂ ᖁᑦᑎᖕᓂᖅᓴᓂᒃ ᐱᑕᖃᒃᑲᓐᓂᕐᒥᔪᖅ 

ᕿᒥᕐᕈᔨᐅᖃᑦᑕᖅᑐᓂᒃ. ᑭᓯᐊᓂ ᖁᕝᕙᓯᖕᓂᖅᓴᓅᖅᑐᖃᓚᐅᖅᑲᒻᒥᐊᓗᙱᑦᑐᖅ ᑕᐃᒪᙵᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ ᑕᒪᑐᒧᖓ ᐊᐱᖅᑯᑎᒋᔭᓐᓄᑦ. 

ᖁᔭᓐᓇᒦᖅᐸᕗᑦ ᑕᐃᒃᑯᐊ ᐃᓄᓕᕆᔨᐅᖃᑦᑕᖅᑐᑦ. ᐱᔭᕐᓂᙱᑦᑐᐊᓘᖃᑦᑕᕐᒪᑦ, ᐱᔭᕐᓂᙱᑦᑐᐊᓘᔪᓐᓇᕐᒪᑦ 

ᐃᖅᑲᓇᐃᔮᕆᓗᒍ. ᐊᒻᒪᓗ ᑕᐃᒃᑯᐊ ᑮᓇᐅᔭᖅᑐᕈᑎᓂᒃ ᕿᒥᕐᕈᔭᐅᓂᕆᓚᐅᖅᑕᖏᑦ ᒥᓂᔅᑕᖃᐃ 

ᓇᓗᓇᐃᔭᐃᔪᓐᓇᖅᐳᖅ ᐃᓚᖏᓐᓂᒃ ᖃᓄᐃᑦᑐᓂᒃ ᐊᑐᓕᖁᔭᕐᓂᒃ ᓴᖅᑭᑦᑐᖃᓚᐅᕐᒪᖔᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᕈᐊᐃ, ᑕᑯᓂᐊᑦᑎᐊᑲᐃᓐᓇᕐᓚᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᓐᓇ ᓄᓇᕗᒻᒥᐅᑕᕐᓂᒃ ᖃᐅᔨᓴᕐᓂᐅᒐᔭᖅᑐᖅ ᓄᓇᕗᑦ ᖃᓄᖅ ᓄᓇᕘᒥᐅᑕᐃᑦ ᖃᓄᖅ 

ᐊᓯᔾᔨᑲᓐᓂᕆᐊᖃᖅᑐᒋᑦᑎᑉᐸᑕ ᑖᔅᓱᒪᙵᑦ ᖃᓄᒃᑲᓐᓂᖅ ᐊᖅᑭᒋᐊᕆᐊᖃᕐᒪᖔᖅ. ᑖᓐᓇ 

ᐊᐱᖅᑯᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᐃᓐᓇᐃᑦ 

ᐃᓗᕕᖅᑕᐅᓂᐊᓕᖅᑎᓪᓗᒋᑦ ᐃᑲᔫᓯᐊᖅ ᐃᓛᒃ, ᐃᑲᔪᖅᑕᐅᖃᑦᑕᕐᒪᑕ ᑮᓇᐅᔭᖅᑎᒍᑦ. ᒥᓂᔅᑕ ᐊᐱᕆᔪᒪᔭᕋ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᒪᖔᑦ ᐃᖃᓗᐃᑦ ᓄᓇᓕᐸᐅᔭᖏᓐᓂᒃ. ᑕᐃᒃᑯᑎᒎᓈᖃᑦᑕᕐᒪᑕ. ᐅᕝᕙᓘᓐᓃᑦ 

ᐃᖃᓗᒻᒥᐅᑕᐃᑦ ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᓐᓇ 

(ᑐᓵᔨᑎᒎᓕᖅᑐᖅ) ᐃᓐᓇᕐᓄᑦ ᐃᓗᕕᖅᑕᐅᓂᖓᓄᑦ ᐃᑲᔫᑏᑦ (ᑐᓴᔨᑎᒎᕈᓐᓂᖅᑐᖅ) ᑕᐃᒪᙵᑦ ᓴᖅᑭᔪᒻᒪᑦ 

ᐃᖃᓗᓐᓂᒥᐅᑕᐃᑦ ᐊᒥᓲᓂᖅᓴᐃᑦ ᑐᔅᓯᕋᖅᓯᒪᔪᑦ. ᑕᐃᒃᑯᐊ ᐃᓅᒍᓐᓃᖅᑐᒥᓂᐅᑉᐸᑦ ᐅᑭᐅᖃᕐᓗᓂ 60 ᐅᖓᑖᓄᑦ 

ᐃᑲᔫᑎᐅᒐᓱᐊᖅᑐᓂ ᑖᓐᓇ ᓴᖅᑭᖅᓯᒪᒻᒪᑦ ᐱᓗᐊᖅᑐᒥ ᐃᖃᓗᓐᓂ ᐱᔭᕆᐊᑐᖃᑦᑕᖅᓯᒪᓲᓪᓚᕆᐅᒻᒪᑦ ᓇᒻᒥᓂᖅ 

ᑮᓇᐅᔭᓕᐅᕋᓱᐊᖅᑐᐃᑦ. ᑖᓐᓇ ᐅᖃᐅᓯᕆᖅᑲᐅᔭᕋ 20−ᐸᓗᐃᑦ ᑕᒫᓂ ᐊᕐᕌᒍᒥ ᑐᔅᓯᕋᖅᓯᒪᔪᑦ, ᐃᓛᒃ ᐊᕐᕌᒎᑉ 

ᐃᓗᐊᓂ. ᑕᕝᕘᓇ ᐃᑲᔪᖅᑕᐅᒍᒪᓯᒪᔪᐃᑦ ᐊᒥᓲᓂᖅᓴᐃᑦ ᐃᖃᓗᓐᓂᒥᐅᑕᑦ ᐱᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᒐᖅ 177 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

$60,000 ᓂᖃᐃᓲᑎᓂᒃ ᐅᓇ ᓄᓇᓕᒃ ᐊᑕᐅᓯᖅ ᑕᐃᔭᐅᓯᒪᖕᒪᑦ. ᓇᓪᓕᐊᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᑦᑎᐊᕈᓐᓇᕐᒪᖔᒍ ᑖᓐᓇ ᐅᖃᐅᓯᕆᔭᖓ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

53 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 177 ᒪᒃᐱᖅᑐᒐᖅ. ᓄᓇᓕᖕᓂ ᐱᔨᑦᑎᕈᑏᑦ ᐊᒻᒪᓗ ᐃᑲᔫᑏᑦ 

ᕿᑭᖅᑕᓂ ᑖᒃᑯᐊ ᐃᑲᔫᑏᑦ ᓴᖅᑭᔮᖅᑎᑕᐅᖕᒪᑦ ᐊᒻᒪᓗ ᒪᓕᒃᑕᐅᒋᐊᖃᖅᖢᑎᒃ ᑕᐃᒃᑯᐊ ᒪᓕᒐᖏᑦ ᐊᑐᐊᒐᖏᑦ 

ᐊᓯᖏᓪᓗ ᓴᖅᑭᑕᐅᓯᒪᔪᖅ ᐃᓄᓕᕆᔨᒃᑯᓐᓄᑦ $60,000-ᖑᓪᓗᑎᒃ. ᓇᓕᐊᒃ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐊᐅᓱᐃᑦᑐᒧᑦ ᑐᕌᖓᓯᒪᔪᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇᖃᐃ ᐊᑐᖅᑕᐅᔪᓐᓇᕆᕚ ᐊᓯᖏᓐᓄᑦ ᓄᓇᓕᖕᓄᑦ 

ᑕᐃᒪᓐᓇ ᐋᖅᑭᒃᓯᒪᔪᒃᓴᐅᕗᖅ ᓂᖃᐃᓱᖃᑦᑕᖅᑐᑦ ᑕᐃᑲᓂ ᐅᓄᖏᓐᓂᖏᑦ ᐱᔾᔪᑎᒋᔭᐅᓪᓗᑎᒃ, 

ᑕᐃᒪᐃᑦᑐᓐᓇᕆᕙᖃᐃ ᐊᓯᖏᓐᓂ ᓄᓇᓕᖕᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ.  

 

ᑖᓐᓇ ᖃᑦᑏᓐᓈᓘᒻᒪᑕ ᐊᐅᓱᐃᑦᑐᕐᒥ ᐃᑲᔫᓯᐊᖅᓯᒪᔪᑦ ᐃᑲᔫᓯᐊᓲᑦ ᑕᐃᒫᒃ ᐆᑦᑐᕋᐅᑎᐅᓚᐅᖅᓯᒪᔪᖅ ᐊᕕᑦᑐᓯᒪᔪᓂ 

ᑎᑎᕋᕐᕕᑕᖃᕐᖓᑦ ᐸᓐᓂᖅᑑᒥ ᑕᐃᑰᓇ ᑲᒪᒋᔭᐅᓪᓗᑎᒃ. ᐊᒥᓲᖏᒻᒪᑕ ᐃᑲᔫᓯᐊᖃᑦᑕᕐᓂᖓ ᑕᐃᓐᓇ ᒪᓕᔅᓯᒪᒻᒪᑦ 

ᐊᓯᖏᓐᓄᑦ ᓄᓇᓕᓐᓄᑦ ᑕᐃᒪᐃᒐᓱᓐᓂᐊᕐᓂᕈᑦᑕ ᐊᖏᓂᖅᓴᓄᑦ ᐱᒡᒐᓇᕐᓂᖅᓴᐅᒐᔭᖅᑐᖅ ᐃᖅᑲᓇᐃᔭᖅᑎᒧᓪᓖ 

ᐱᔭᔅᓴᖏᑦ ᑕᑯᓐᓇᖅᑐᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔭᐅᖅᑲᐅᔪᖅ ᐃᓐᓇᐃᑦ ᕿᑭᖅᑖᓘᑉ ᓂᒋᐊᓂᒃ 

ᐃᓗᕕᖅᑕᐅᖃᑦᑕᖅᑐᓄᑦ ᐃᑲᔫᑏᑦ, ᖃᓄᐃᒻᒪᓄᓇ ᕿᑭᖅᑖᓘᑉ ᓂᒋᐊᓄᑐᐊᖅ ᐊᑐᖅᐹ? ᐊᓯᖏᓪᓕᑭᐊᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ ᑖᓐᓇ ᓄᓇᕘᓕᒫᒧᑦ 

ᒪᑐᐃᖓᔪᖅ. ᑕᒪᐅᖓᑑᖏᑦᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ ᑕᕝᕙᓂᔅᓴᐃᓐᓇᖅ ᑕᑯᒋᐊᕈᕕᑦ 177 ᒪᒃᐱᖅᑐᒐᖅ ᐃᓐᓇᐃᑦ 

ᐃᓗᕕᖅᑕᐅᓕᖅᑎᓪᓗᒋᑦ ᐃᑲᔫᑏᑦ ᕿᑭᖅᑖᓘᑉ ᓂᒋᐊᓅᓚᓯᒪᖕᒪᓄᓇ ᑖᓐᓇᓕᑭᐊᖅ ᓄᓇᕘᓕᒫᓅᓂᕋᖅᑲᐅᔭᐃᑦ. 

ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐊᓪᓚᕕᒻᒥᖃᐃ ᑕᒻᒪᖅᑕᐅᓯᒪᔪᖅ. ᓄᓇᕗᓕᒫᒧᑦ ᑐᕌᖓᒐᓗᐊᕐᒪᑦ. 

ᒪᒥᐊᓇᖅ ᑖᓐᓇ ᑕᒻᒪᖅᓯᒪᖕᒪᑦ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒃᐱᕐᓗᒍ 178, ᓯᕗᓪᓕᐅᔾᔭᐅᓯᒪᔪᖅ ᐃᓚᖓᑦ 2023 

ᐋᖅᑭᒃᓱᐃᓗᑎᒃ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᓂᖃᐃᓲᑎᓕᕆᓂᕐᒧᑦ ᒪᓕᒐᕐᔪᐊᖅ ᐊᒻᒪᓗ ᒪᓕᒐᖏᑦ 

ᐊᑐᓕᖁᔭᓕᐊᕆᔭᐅᓚᐅᖅᑐᓪᓗ ᑖᒃᑯᐊ ᐊᑐᓕᖅᑎᑕᐅᓗᑎᒃ. ᑖᒃᑯᐊ ᐃᓄᓕᕆᔨᒃᑯᑦ ᐋᖅᑭᒋᐊᖅᓯᓂᐊᖅᐱᑕ 

ᐅᕝᕙᓘᓐᓃᑦ ᖃᓄᐃᓕᐊᓂᐊᖅᐱᓯ ᑖᒃᑯᐊ ᓄᑖᙳᕆᐊᖅᑎᑕᐅᑎᓪᓗᒋᑦ ᒪᓕᒐᖏᑦ? ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑕᒪᔅᓱᓯᖓ 

ᑭᐅᑦᑎᐊᕈᓐᓇᓂᖅᓴᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓂᐊᒍ. 

 

ᓂᐊᒍ: ᒪ’ᓇ ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ)  ᑕᐃᒃᑯᐊ. ᑕᒪᓐᓇ ᖃᐅᔨᓴᕐᓂᖅ ᐱᒋᐊᖅᑕᐅᓚᐅᖅᓯᒪᔪᖅ 

ᐊᕐᕌᒍᖃᐃ ᐅᐊᑖᓂ ᐱᔭᕇᖅᑕᐅᓯᒪᓪᓚᕆᖏᑦᑐᖅ ᓱᓕ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑕᐃᒃᑯᐊ ᐅᑕᖅᑭᔭᕗᑦ ᒫᓐᓇ 

ᐊᑯᓐᓂᖅᓱᖅᑐᓂᒃ ᐱᓯᒪᒐᑦᑕ ᐊᒻᒪᓗ ᑐᓴᖅᓯᒪᔭᕗᑦ ᑖᒃᑯᓇᙵᑦ ᑎᒥᐅᔪᓂᒃ ᑮᓇᐅᔭᑦ ᐃᓗᐃᒃᑲᑦ ᑖᒃᑯᐊ 

ᐱᐅᓂᖅᓴᐅᓂᐊᖅᑰᒃᒪᑦ ᐊᑐᕐᓗᑎᒃᑯᑦ.  

 

ᒫᓐᓇ ᐱᐅᓯᕆᔭᐅᔪᖅ ᐋᖅᑭᐅᒥᔾᔪᑎᖏᑦ ᒪᓕᒐᕐᔪᐊᓪᓗ ᑖᒃᑯᐊ ᐊᑐᕐᓗᒋᑦ ᐋᖅᑭᒋᐊᕐᓗᒍ ᐊᒻᒪᓗ ᐅᖃᐅᔾᔭᐅᓯᒪᔪᒍᑦ 

ᖃᓄᐃᑦᑐᓂᒃ ᑐᕌᒐᖃᕐᒪᖔᑦᑕ ᑭᓱᓄᑦ ᓇᒧᓪᓗ ᑎᑭᐅᑎᓇᓱᖕᓂᐊᕐᒪᖔᑦᑕ ᖃᓄᐃᑦᑑᓂᖏᑦ ᓂᖃᐃᓱᖃᑦᑕᖅᑐᑦ 

ᒪᓕᒡᓗᒋᑦ.  

 

ᐱᓗᐊᕐᓗᒍ ᑕᒪᓐᓇ ᓄᕙᒡᒧᐊᕐᓇᖅᑕᖃᓚᐅᖅᑎᓪᓗᒍ ᑕᐃᒃᑯᐊ ᐃᖢᐊᖏᓐᓂᖏᑦ ᑕᐃᒃᑯᐊ ᓴᖅᑭᓚᐅᖅᓯᒪᖕᒪᑕ 

ᑕᐃᒪ ᑕᐃᒃᑯᐊᓗ ᓂᖃᐃᓲᑎᑖᖏᓐᓇᖃᑦᑕᖅᑐᑦ ᐲᓐᓇᖃᑦᑕᕐᓗᑎᒃ. ᑕᒪᒃᑯᐊ ᒪᓕᒍᒪᔭᕗᑦ ᑖᒃᑯᐊᖑᒐᓗᐊᖅᑎᓪᓗᒋᑦ 

ᒪᓕᒐᕐᔪᐊᖅ ᐋᖅᑭᒋᐊᕐᓗᒍ ᑐᕌᒐᕆᔭᕗᑦ ᑕᕝᕙᓃᖃᑕᐅᔪᓐᓇᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓕᒍᒪᔭᕋ ᒥᓂᔅᑕ ᐃᓄᓕᕆᔨᒃᑯᓪᓗ ᑕᒪᐅᖓ 

ᐃᖏᕐᕋᑦᑎᐊᖅᑐᐊᓘᒻᒪᑕ ᓈᒻᒪᑦᑐᒧᑦ. ᐃᓚᒌᑦ ᑕᐃᒪ ᐃᓄᓕᕆᔨᒃᑯᓐᓂ ᐃᑲᔫᓯᐊᖅᖃᑦᑕᖅᓯᒪᔪᑦ ᐊᑯᓂ, ᐊᑯᓂᓗ 

ᐃᑲᔫᓯᐊᖏᓐᓇᓂᐊᖅᑐᐃᑦ. ᑕᖅᑭᑕᒫᖅ ᐅᓂᒃᑳᕆᐊᖃᖅᑎᑕᐅᖏᓪᓗᑎᒃ ᐱᐅᓂᖅᓴᐅᒐᔭᕐᖔᑦ? ᑕᖅᑭᑕᒫᑦ, 

ᑕᖅᑭᑕᒫᑦ ᐊᕐᕌᒍᒐᓛᓗᓐᓄᑦ ᐅᓂᒃᑳᖃᑦᑕᖅᑐᐃᑦ ᑕᐃᒪᐃᒋᐊᖃᔾᔮᓛᕈᓐᓃᕐᖓᑕ ᖁᔭᓐᓇᒦᒃ.  

 

ᑕᒪᒃᑯᐊᓕᑭᐊᖅ ᐃᓐᓇᑐᖃᕐᓄᑦ ᐃᑲᔫᑎᐅᖃᑦᑕᖅᑐᑦ ᐅᖅᓱᐊᓗᑦᑖᕈᑎᔅᓴᐃᑦ ᐃᓪᓗᖏᓐᓄᑦ. ᖃᓄᑎᒋ ᑮᓇᐅᔭᖅ 

ᐊᑐᕈᒫᕐᓂᐊᖅᑐᖅ ᐊᑐᖅᑕᐅᑎᒋᕙᑉᐹ? ᑕᐃᒫᒃ ᐊᕐᕌᒎᕋᑖᓚᐅᖅᑐᒥᒃ ᐊᓂᒍᖅᑐᒥᒃ ᐊᒥᐊᒃᑯᓂᖅᑲ 

ᐊᒥᐊᒃᑯᓐᓂᑏᓚᔾᓘᓐᓃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇᓗ ᐅᖃᐅᓯᕆᕋᑖᖅᑕᖓ ᐃᓚᒋᐊᒃᑲᓐᓂᕈᒪᒋᓪᓗᒍ 

ᑕᖅᑭᑕᒫᑦ ᐅᑎᖃᑦᑕᖅᑐᐃᑦ ᐃᑲᔫᓯᐊᖃᑦᑕᖅᑐᐃᑦ ᑖᓐᓇ ᖃᓄᖅᑑᕈᑎᒋᒃᑲᓐᓂᕋᓱᔅᓯᒪᒐᑦᑎᒍ ᐊᑲᐅᓂᖅᓴᒥᒃ 

ᐃᖏᕐᕋᖁᓪᓗᒍ. ᓄᓇᓖᑦ ᐊᑕᖏᖏᑦᑑᒐᓗᐊᑦ ᑭᓯᐊᓂ ᐊᒥᓲᖏᑦᑐᑦ ᐊᓪᓚᕕᒻᒨᖏᑦᑎᐊᒻᒪᕆᑦᑐᑎᒃ ᒪᑯᐊ ᑎᒥᒃᑯ 

ᐊᔪᕈᑎᓖᓪᓘᓐᓃᑦ ᑕᖅᑭᑕᒫᖅ ᐊᓪᓚᕕᒻᒨᕐᓇᑎᒃ ᐃᑲᔫᓯᐊᖏᓐᓂᒃ ᐱᒍᓐᓇᖅᓯᕙᓪᓕᐊᓕᖅᑑᒐᓗᐊᑦ ᓄᓇᓖᑦ ᑭᓯᐊᓂ 

ᐊᑕᖏᖏᒻᒥᔪᑦ. 

 

ᐱᕙᓪᓕᐊᒐᓱᑦᑐ ᑖᓐᓇ ᐊᒻᒪᓗ ᐊᐃᑉᐸᖓ ᐊᐱᖅᑯᑎᒋᕋᑖᖅᑕᐃᑦ ᑕᐃᒃᑯᐊ ᐃᓐᓇᕐᓄᑦ ᓇᒻᒥᓂᓕᓐᓄᑦ ᐅᖅᓱᐊᓗᒧ 

ᐃᑲᔫᑎᐅᖃᑦᑕᖅᑐᐃᑦ ᐃᓐᓇᕐᓄᑦ ᑐᕌᖓᒻᒥᔪᖅ. ᑖᓐᓇ ᕿᒥᕐᕈᕙᓪᓕᐊᓯᓐᓈᖅᑕᕗᑦ ᐱᔾᔪᑎᒋᓪᓗᒍ ᐊᑭᑦᑐᐸᓪᓕᐊᓂᖅ 

ᐅᖅᓱᐊᓗᒃ ᐱᔾᔪᑎᒋᓪᓗᒍ. ᑮᓇᐅᔭᐃᑦ ᑮᓇᐅᔭᖅᑖᕆᑖᕆᖃᑦᑕᖅᑕᖏᑦ ᐊᕐᕌᒍᑕᒫᖅ ᕿᒥᕐᕈᔭᐅᓲᖑᒻᒥᒻᒪᑕ ᑖᓐᓇ 

ᕿᒥᕐᕈᕙᓪᓕᓂᐊᕐᒥᔪᖅ ᑭᓯᐊᓂ ᐊᑭᑦᑐᐸᓪᓕᐊᓂᖅ ᐅᖅᓱᐊᓗᒻᒧᑦ ᑖᓐᓇ ᐱᔾᔪᑎᐅᓗᐊᖅᑐᖅ ᑮᓇᐅᔭᖅ 

ᐊᑐᖅᑐᐃᓐᓇᐸᓘᕙᑦᑐᖅ ᑖᔅᓱᒧᖓ ᐊᑭᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

ᓴᕕᑲᑖᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᐅᖃᕋᑖᖅᑕᖓ ᑕᐃᒫᓪᓚᕆᐅᒻᒪᖔᖅ. ᓄᖑᑕᐅᓪᓚᕆᑦᑐᒥᓃᓄᑯᐊ 

ᐊᑐᕈᒫᕐᓂᐊᖅᑐᖁᑎᖏᑦ ᐊᕐᕌᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᒫᓐᓇ ᐊᑐᖅᑐᐃᓐᓇᐅᓯᒪᖏᑦᑐᑦ ᑭᓯᐊᓂ ᐊᑐᖅᑐᐃᓐᓇᐅᒍᓐᓇᕋᔭᖅᑐᑦ ᒫᓐᓇ ᐊᑭᖓ 

ᖁᕝᕙᕆᐊᖅᓯᒪᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐊᑑᑎᓕᓪᓚᕆᐊᓘᓪᓗᓂ ᐃᑲᔫᑎᐅᖃᑦᑕᕐᖓᑦ 

ᐃᓄᓕᕆᔨᒃᑯᓄᑯᐊ ᐃᒪᐃᒋᐊᖃᖅᐸᓪᓚᐃᔪᑦ ᓴᖅᑭᔮᖅᑎᑦᑎᒋᐊᕐᔫᒥᓗᑎᒃ ᑕᖅᑲᒃᑯᓄᖓ ᐃᓐᓇᑐᖃᐃᑦ ᓄᓇᓕᓐᓂᒃ 

ᖃᐅᔨᒪᑎᑕᐅᑦᑎᐊᕐᓂᖅᓴᐅᓗᑎᒃ ᓄᖑᑕᐅᖃᑦᑕᖅᑲᑕ ᐱᐅᔪᖅ.  

 

ᐃᓐᓇᖁᑎᕗᑦ ᐅᖃᖃᑎᒋᖃᑦᑕᖅᓯᒪᒐᒃᑭᑦ ᑐᓴᓚᐅᖅᓯᒪᖏᑦᑐᑦ ᑖᔅᓱᒥᖓ. ᑐᓴᔪᔪᑦ ᑭᓯᐊᓂ ᐅᖃᐅᑎᒐᒃᑭᑦ. 

ᐃᓐᓇᖁᑎᖃᕋᑦᑕ ᓇᒻᒥᓂᖁᑎᓕᓐᓂᒃ ᐊᖏᕐᕋᓕᓐᓂᒃ. ᑕᐃᒃᑯᐊᓗ ᑮᓇᐅᔭᒧᑦ ᐊᔪᖅᓴᓲᖑᓪᓗᑎᒃ ᐃᑦᑐᐊᕿᒥᓃᑦ 

ᓂᖏᐅᕐᑭᒥᓃᓪᓗ ᑮᓇᐅᔾᔭᔅᓵᑐᐊᒥᓂᒃ ᐅᖅᓱᐊᓗᑦᑖᕈᑎᖃᕆᐊᖃᑉᐸᒻᒪᑕ. 3,500−ᓂᒃ ᖃᓪᓗᑎᓂᒃ 

ᐃᑲᔪᖅᑕᐅᖃᑦᑕᖅᑲᑕ ᐊᕐᕌᒍᑕᒫᑦ ᐃᓅᓯᖏᑦ ᐱᐅᓯᕚᓪᓕᓪᓚᕆᒃᑲᔭᖅᑐᐃᑦ.  

 

ᐄ, ᐃᓅᓯᖓᑕ ᐃᓱᐊᓃᓕᕐᖓᑕ, ᒥᓂᔅᑕᒥᒃ ᑐᓴᕋᑖᖅᑐᖓ ᐊᖏᓪᓕᒋᐊᖅᑕᐅᒐᓱᓛᖅᐸᓪᓚᐃᒻᒪᒡᒎᖅ 

ᐊᑐᕈᒫᕐᓂᐊᖅᑐᕈᑎᐅᕙᑦᑐᖅ. ᑕᖅᑲᐅᖓ ᓴᖅᑭᔮᖅᑎᑕᐅᖃᑦᑕᓂᖅᓴᐅᒋᐊᓖᑦ ᐃᓐᓇᓕᒫᑦᑎᐊᑦ ᓇᒻᒥᓂᖅ 

ᐃᓪᓗᖁᑎᓖᑦ ᑮᓇᔾᔭᔅᓵᖏᖅ ᓈᒻᒪᑉᐸᑕ ᑕᕝᕘᓇ ᐃᑕᔫᓯᐊᑲᑦᑕᕈᓐᓇᕐᖓᑕ. ᖁᔭᓪᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᐊᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᐆᒥᖓ ᑕᕝᕙᓂ. ᒪᑉᐱᖅᑐᒐᖓᓂᒃ ᐸᕐᓇᐅᑎᒥ 177. 

ᑕᑉᐱᓐᓇ ᖁᓪᓕᖅᐹᖅ (ᑐᓵᔨᑎᒎᓕᖅᑐᖅ) ᐊᑖᓂ ᓄᓇᓕᓐᓄᑦ ᓴᖅᑭᖅᑕᐅᔪᑦ (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᑖᓐᓇ Hᐋᒪᓚᐅᔪᖅ ᑐᔅᓯᕋᖅᑐᖅ ᐅᕝᕙᓗ ᑭᓇ ᑮᓇᐅᔭᓕᐅᖅᑎᐅᕋᓱᐊᖅᑎᐅᖏᑦᑐᖅ. 

ᑕᐃᒪ ᑐᔅᓯᕋᖅᑎᓪᓗᒋᑦ ᑕᐃᓐᓇ ᑎᑎᕋᕐᕕᓕᕆᓂᕐᓄᑦ ᐊᑭᖓᑕ ᐳᓴᓐᑎᖓ ᐊᔾᔨᒌᖑᕙ ᐅᕝᕙᓘᓐᓃᑦ ᐃᓕᔅᓯ 

ᓇᒻᒥᓂᖅ ᐋᖅᑭᓯᓯᒪᕕᓯ ᐳᓴᓐᑎᖓᓂᒃ ᖃᑦᑎᐅᔭᕆᐊᖃᕐᒪᖔᑦ ᑮᓇᐅᔭᓕᐅᖅᑎᐅᒐᓱᑦᑎᐅᖏᑦᑐᖅ Hᐋᒪᓚᒃᑯᑦ 

ᑐᔅᓯᕋᖅᑎᓪᓗᒋᑦ.  

 

ᖃᓄᐃᓕᖓᕚᑦ, ᐊᔾᔨᒌᙱᓚᑦ ᐅᕝᕙᓗ ᐃᓕᔅᓯ ᐋᖅᑭᔅᓯᒪᔭᖓᓂᒃ ᒪᓕᑉᐸᑦ ᐅᕝᕙᓘᓐᓃᑦ Hᐋᒪᓚᐅᔪᐃᑦ ᓇᒻᒥᓂᖅ 

ᐋᖅᑭᓯᒪᔭᖓᓂᒃ ᑎᑎᕋᕐᕕᓕᕆᓂᕐᓄᑦ ᐊᑭᖓᑕ ᖃᓄᐃᓕᖓᕚ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. ᑕᐃᓐᓇ ᐊᑕᐅᓯᑑᒻᒪᑦ 

ᓄᓇᓕ ᑕᐃᒪᐃᑦᑐᖅ Hᐋᒪᓚᒃᑯᑦ ᐊᒻᒪ ᐃᓄᓕᕆᔨᒃᑯᑦ ᖃᓄᐃᓕᖓᒻᒪᖔᑦ ᐊᖏᕈᑎᖓ ᐋᖅᑭᔅᓯᒪᓂᖓ 

ᑕᐃᓐᓇᑐᐊᖅ ᒪᓕᑦᑐᖅ. Hᐋᒪᓚᒃᑯᑦ ᒐᕙᒪᒃᑯᓪᓗ ᐃᓄᓕᕆᔨᒃᑯᑦ ᖃᓄᐃᓕᖓᖁᔨᓯᒪᒻᒪᖔᑦ 

ᖃᓄᖅᑑᖃᑎᖃᖅᓯᒪᔪᒍᑦ ᑖᓐᓇ ᐱᔾᔪᑎᒋᓪᓗᒍ. 

 

ᐊᑕᐅᓯᑑᒻᒪᑦ ᓄᓇᓕᒃ ᐅᖃᕈᓐᓇᖏᑦᑐᖅ ᓄᓇᓕ ᒪᓕᒻᒪᖔᑦᑎᒍᑦ ᐃᓚ ᒪᓕᓐᓂᖅᓴᕆᔭᕗᑦ ᓇᓗᓇᖏᑦᑐᖅ 

ᐊᖏᖃᑎᒌᒍᑦ ᒪᓕᑦᑐᒍ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ.  

ᐄ, ᐃᓛ, ᑖᓐᓇ ᐃᓱᒪᖅᓴᔅᓯᐅᕈᑎᔅᓴᑦᑎᐊᕙᐅᖅᑯᐃᔨᔪᖅ ᐱᔾᔪᑎᒋᓪᓗᒍ ᑕᒪᒃᑯᐊ ᐊᐅᓚᑦᑎᖃᑦᑕᖅᑐᐃᑦ ᐃᑲᔪᕐᓂᒃᑯᑦ 

ᑕᕝᕘᓇ Hᐋᒪᓚᐅᔪᑦ ᐊᒻᒪᓗ ᑮᓇᐅᔭᓕᐅᖅᑎᐅᕋᓱᑦᑎᐅᖏᑦᑑᒐᓗᐊᑦ ᑭᓯᐊᓂ ᓲᕐᓗ ᐃᔨᖅᓯᒪᔪᓂᒃ 

ᑮᓇᐅᔭᐃᔭᕈᑎᖃᖃᑦᑕᕐᒥᒻᒪᑕ ᐃᖏᕐᕋᔾᔪᑎᓄᑦ ᐊᓪᓚᕝᕕᐅᑉ ᑕᒪᒃᑯᐊ ᒪᑭᒪᔾᔪᑎᖏᑦ.  

 

ᑕᒪᒃᑯᐊ ᐃᔨᖅᓯᒪᔫᔮᖅᑐᑦ  ᑮᓇᐅᔭᐃᔭᕈᑏᑦ ᐱᔾᔪᑎᒋᓪᓗᒋᑦ ᑖᓐᓇᓕ ᑐᓂᔪᒪᔭᕋ ᐃᓕᔅᓯᓐᓄᑦ 

ᐃᑉᐱᒋᔭᐅᑦᑎᐊᕆᐊᕐᓗᓂ ᐱᐅᓂᖅᓴᐅᔫᖂᔫᑎᒋᓪᓗᒍ ᐃᔨᖅᓯᒪᖅᑯᐃᔨᔪᓂᒃ ᐃᓕᓴᕐᓇᖏᑦᑐᓂᒃ 

ᑮᓇᐅᔭᐃᔭᕈᑎᑕᖃᖃᑦᑕᕐᒪᑦ ᑕᒪᒃᑯᓄᖓ ᐱᕚᓪᓕᕈᑎᔅᓴᓄᑦ ᑲᒪᖃᑦᑕᖅᑐᓄᑦ 

ᐃᑲᔫᑎᔅᓴᑦᑎᐊᕙᐅᔪᓐᓇᓪᓚᕆᒃᑲᓂᕐᖓᑦ ᐱᕚᓪᓕᕈᑕᐅᒃᑲᓐᓂᕈᓐᓇᖅᑐᓂᓗ ᖃᑭᒪᓇᓱᒡᒐᖅᑐᐃᑦ 

ᐃᖏᕐᕋᔪᓐᓇᓂᕐᒥᓄᑦ ᑕᐃᒪᐃᑦᑑᖃᑦᑕᕐᓂᖏᓐᓄᑦ ᑖᓐᓇ ᑐᓂᔪᒪᑦᑎᐊᖅᑕᕋ ᐃᓕᔅᓯᓐᓄᑦ. 

 

ᑕᑯᓇᑦᑕᐅᒋᐊᖃᓯᐅᔾᔭᐅᒐᔭᕈᓂ ᖃᑯᑎᒃᑯᑦ ᐊᒻᒪᓗᑦᑕᐅᖅ ᐊᐃᑉᐸᖓ ᐊᐱᖅᑯᑎᒋᔪᒪᒻᒥᔭᕋ ᐃᔅᓯᕙᐅᑖᖅ, ᒪᑯᐊ 

ᐃᖅᑲᓇᐃᔭᖅᑐᒥᓂᐅᒐᒥᒃ ᓄᖅᑲᖅᑐᓂ ᑮᓇᐅᔭᖅᑖᖓ ᐆᑦᑑᑎᒋᓗᒍ $1,000−ᐅᓐᓂᖅᑲᑦ ᑕᒫᓂ 

$1,200−ᖑᓐᓂᖅᑲᑦ ᑕᕝᕙ ᑖᓐᓇ ᓄᖅᑲᖅᑐᒥᓂᐅᓗᓂ ᐃᖅᑲᓇᐃᔮᖓᓄᑦ.  

 

ᖃᓄᐃᓕᖓᓂᖃᖅᑲ ᑕᖅᑭᓂᑦ ᐱᖓᓱᓂᒃ ᐃᖅᑲᓇᐃᔭᕈᓐᓃᖅᓯᒪᓂᖓᓄᑦ ᑕᐃᒪᐃᓕᖓᐃᓐᓇᐅᔭᕆᐊᖃᖅᑲ 

ᐅᖓᑖᓄᒃᑲᓐᓂᒻᒪᕆᐅᖁᐃᔨᑲᑦᑕᕐᒪᑕ ᑕᒪᒃᑯᐊ ᐃᖅᑲᓇᐃᔭᖏᑦᑐᖅᓯᐅᑎᑖᕋᓱᖃᑦᑕᖅᑐᐃᑦ ᐊᑯᓂ ᐅᑕᖅᑭᓲᖑᒻᒪᑕ. 

ᑕᐃᒪᐃᓐᓂᑯᖓᓄᑦ ᐱᓯᒪᕕᓯ ᑲᓇᑕᒥ ᐱᔨᑦᑎᕋᖅᑎᒃᑯᓐᓂᒃ ᐊᑐᐊᒐᖏᓐᓂᒃ?  

 

ᖃᓄᑎᒋ ᐅᑕᖅᑭᕙᒻᒪᖔᑕ ᐱᔪᓐᓇᕈᓐᓇᕐᓂᐊᕐᒪᖔᑕ ᐊᖏᖅᑕᐅᓂᐊᕐᓂᖏᑦ ᖃᓄᑎᒋ ᑖᓐᓇ ᓯᕕᑐᓂᖓ 

ᖃᓄᐃᓪᓗᐊᖅᑎᒋᒻᒪᖔ ᐸᐸᑦᑎᒻᒪᖔᔅᓯ ᖃᐅᔨᒪᔾᔪᑎᔅᓴᓂᒃ ᐊᐱᖅᑯᑎᒋᕙᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

(ᑐᓵᔨᑎᒎᓕᖅᑐᖅ) ᑭᓇᑐᐃᓐᓇᐅᒐᓗᐊᖅᑲᑦ ᐃᓪᓘᑉ ᐊᖓᔪᖅᑳᖓᑦ ᑐᔅᓯᕋᖅᑲᑦ ᐃᑲᔫᓯᐊᕐᒥᒃ ᐃᓚᒌᑦ 

ᖃᑦᑎᐅᓂᖏᓐᓂᒃ ᒪᓕᓲᖑᔪᒍᑦ ᐃᓱᒪᖃᕆᐊᖃᓲᖑᔪᒍᑦ. ᐅᖃᖅᑲᐅᒻᒥᒐᒪᑦᑕᐅᖅ ᑭᓇᑐᐃᓐᓇᖅ ᑐᔅᓯᕋᕆᐊᖅᑐᖅᑲᑦ 

ᐃᑲᔫᓯᐊᕐᒥᒃ, ᑕᖅᑭᕆᓚᐅᖅᑕᑎᓐᓂ ᕿᒥᕐᕈᐊᖅᑕᐅᓲᑦ ᑕᖅᑭᕆᓚᐅᖅᑕᖓ ᑮᓇᐅᔾᔭᔅᓵᒥᓂᖏᑦ ᑕᖅᑭᓂᒃ 

ᐱᖓᓲᙱᑦᑐᓂᒃ ᐊᓂᒍᖅᑐᓂᒃ. 

 

ᑮᓇᐅᔾᔭᔅᓵᖏᑦ ᖁᑦᑎᓂᖅᓴᐅᓂᖅᑲᑕ ᐃᑲᔫᓯᐊᖑᖃᑦᑕᖅᑐᓂᑦ ᐊᖏᖅᑕᐅᒍᓐᓇᖅᑐᓂᑦ ᑕᐃᒃᑯᐊ ᐃᑲᔫᓯᐊᔅᓴᖏᑦ 

ᐃᓚᙵᖅᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᒍᓐᓇᙱᑎᑕᐅᑐᐃᓐᓇᕆᐊᓖᑦ. ᑕᖅᑭᓄᑦ ᐱᖓᓱᓄᑦ 

ᐊᑭᓖᑎᑦᑎᓲᖑᙱᑦᑐᒍᑦ ᐃᖅᑲᓇᐃᔭᖅᑕᒥᓂᖏᓐᓄᑦ. ᑕᐃᒃᑯᐊᖃᐃ ᐸᐃᑉᐹᓂᒃ ᖃᐃᒋᐊᓕᖏᓐᓂᒃ 

ᖃᐃᑦᑎᙲᓐᓇᕋᐃᑉᐸᑕ ᑕᐃᒪᐃᑐᐃᓐᓇᕆᐊᓕᒃ.  

 

ᑕᑕᑎᖅᓯᒪᔪᓂᑦ ᐱᔭᕇᖅᑎᑦᑎᒍᓐᓇᙱᓐᓇᑦᑕ ᑕᑕᑎᕇᖅᑕᐅᓯᒪᙱᒐᐃᒻᒪᑕ. ᑭᓯᐊᓂ ᒪᓕᑐᐃᓐᓇᓲᖑᒻᒥᔪᖅ 

ᖃᑦᑎᐅᒻᒪᖔᑕ ᐃᓪᓗᒥᐅᖃᑎᒌᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᕿᓕᖅᑎ 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᑦᑎᐊᖅᑐᕐᓗ, ᑖᓐᓇ ᑐᑭᓯᔭᕋ. ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒋᑦ ᑕᐃᓐᓇ 

ᐅᖃᐅᓯᐅᖅᑲᐅᔪᖅ ᐱᐅᓪᓚᕆᒻᒪᑦ ᑕᐃᓐᓇ ᐊᑐᖃᑦᑕᖅᑕᓯ ᐅᓐᓂᕐᓗᕝᕕᐅᔪᓂᑦ ᓂᕿᑖᕈᑎᑖᕈᓐᓇᙱᒻᒪᑦ ᑕᐃᒃᑯᐊ 

ᐅᓐᓂᕐᓗᕝᕕᐅᔪᐃᑦ ᐋᖅᑭᑦᑕᐅᓯᒪᓂᖓ ᐃᓕᔅᓯᑎᒍᑦ ᑖᓐᓇ ᐊᑐᐃᓐᓇᐅᒪᑎᑕᐅᓂᖓ ᐱᐅᔫᒻᒪᑦ. 

ᑕᐃᒪᐃᓕᖓᑎᑦᑎᙳᐊᖅᑕᖅᓯᒪᒐᔅᓯ ᓴᖅᑭᖅᑕᐅᓯᒪᓪᓗᓂ ᑕᒪᓐᓇ. 

 

ᑖᒃᑯᐊ ᑕᐃᒪᓐᓇ ᐃᖅᑲᓇᐃᔭᙱᑐᖅᓯᐅᑎᑖᕋᓱᒡᒐᖅᓯᒪᔪᐃᑦ ᑕᖅᑭᓂᑦ ᐱᖓᓱᓂᒃ ᑎᓴᒪᓂᒃ ᐅᑕᖅᑭᓕᖅᑐᑦ 

ᐊᓂᑎᑕᐅᑐᐃᓐᓇᒃᑲᓐᓂᖃᑦᑕᖅᑐᐃᑦ, ᑕᐃᒪᐃᑦᑑᑎᓪᓗᒋᑦ ᑖᒃᑯᓄᖓ ᐅᓐᓂᕐᓗᕝᕕᔅᓴᓄᑦ ᓂᓪᓕᖅᑕᐃᓕᙱᑎᐊᖅᑑᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᖃᐅᓯᕆᕋᑖᖅᑕᐃᑦ 

ᐃᓚᒃᑲᓐᓂᕐᓗᒍ. ᐃᖅᑲᓇᐃᔭᖅᑎᐅᖑᓇᖅᑐᒥᓂᐅᑉᐸᑦ ᓄᖅᑲᖅᑐᒥᓂᐅᓗᓂ ᐃᖅᑲᓇᐃᔭᖅᑎᐅᖑᔭᖅᓯᒪᔪᐃᑦ 

ᐱᓗᐊᖅᑐᒥᒃ ᐅᕝᕙᓗ ᐃᑲᕐᕋᖃᕈᓐᓇᓕᖅᑐᐃᑦ ᓈᒪᔪᓂᑦ ᐃᖅᑲᓇᐃᔭᙱᑐᖅᓯᐅᑎᑖᕈᓐᓇᖅᓯᒍᓐᓇᕋᔭᙳᐊᕐᓗᑎᑦ, 

ᑕᕝᕙ ᑕᕝᕘᓇ ᐅᑕᖅᑭᓂᖃᖅᑎᓪᓗᒋᑦ ᐃᑲᔪᖅᑕᐅᔪᓐᓇᓲᖑᒻᒥᔪᑦ ᑮᓇᐅᔭᖅᑖᕆᔭᒥᓂᖏᑦ ᒪᓕᑦᑐᒍ 

ᑕᖅᑭᕆᓚᐅᖅᑕᑎᓐᓂ. 

 

ᑭᓯᐊᓂ ᐃᑲᔫᓯᐊᕆᐊᖅᑐᖅᑐᑦ ᐃᖅᑲᓇᐃᔭᖅᑐᒥᓂᐅᑎᓪᓗᒍ (ᑐᓵᔨᑎᒎᓕᖅᑐᖅ) ᑕᑕᑎᕆᖁᓲᕗᑦ 

ᐃᖅᑲᓇᐃᔭᙱᑐᖅᓯᐅᑎᑖᕋᓱᐊᖁᓪᓗᑎᒍᑦ. ᐊᖏᓂᖅᓴᒥᒃ ᐱᖃᑦᑕᕋᔭᕐᖓᑦ ᐃᖅᑲᓇᐃᔭᙱᑐᖅᓯᐅᑎᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᓕᖅᑎ 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᑐᒍ ᑐᑭᓯᓇᑦᑎᐊᕐᒥᔪᖅ. ᐆᒥᖓᓕ 

ᐅᖃᐅᓯᖃᕈᒪᑐᐃᓐᓇᖅᑯᖓ ᐊᐱᖅᑯᑎᐅᙱᑦᑐᒥᒃ ᑲᒪᒋᔭᐅᑦᑎᐊᖃᑦᑕᕐᓂᕗᑦ ᓄᓇᓕᓐᓂ ᐅᕙᒍᑦ ᓇᒻᒥᓂᖅ 

ᕼᐊᒻᓚᑦᑎᒍᑦ ᑲᒪᒋᓇᓱᖃᑦᑕᕈᑦᑎᒍᑦ ᐊᔅᓱᐊᓗᒃ ᐊᔅᓱᕈᕋᔭᕐᓂᑎᓐᓂ ᖃᐅᔨᒪᓇᓕᖅᑐᖅ ᐅᓪᓗᒥᐅᓕᖅᑐᖅ. 

ᐃᑲᔪᖅᑕᐅᕙᒃᑲ, ᐃᑲᔪᖅᐸᑲᔅᓯ ᑕᕝᕘᓇ. ᑖᓐᓇᓕ ᓴᖅᑭᙳᐊᖅᑕᖅᓯᒪᓐᓂᕐᖓᑦ ᓈᒻᒪᙱᔾᔪᑎᔅᓴᐃᑦ ᓴᖅᑭᖅᑕᐅᔪᓪᓗ 

ᑐᓂᔭᐅᔪᓪᓗ ᐊᑐᖅᑕᐅᔪᐃᑦ ᑕᐃᒪᐃᖏᓐᓇᖅᑑᒐᓗᐊᑦ.  

 

ᑭᓯᐊᓂ, ᐃᑲᔪᕐᓂᓕᓪᓚᕆᕐᔪᐊᖑᖃᑦᑕᕐᓂᕆᔭᓯ ᑕᕝᕘᓇ ᐃᓄᓕᕆᔨᒃᑯᑎᒍᑦ ᑖᓐᓇ ᓂᕿᑖᕈᑎᓅᓕᖓᔪᖅ 

ᐱᐅᒋᓯᐅᕆᒐᒃᑯ. ᐊᒻᒪ ᓴᖅᑭᑎᑦᑎᕙᓪᓕᐊᖃᑦᑕᕐᓂᕇᓐᓇᖅᑕᓯ ᑕᒪᒃᑯᓂᖓ ᐱᕚᓪᓕᕈᑎᔅᓴᐅᔪᓂᒃ ᑕᒪᒃᑯᐊ 

ᑕᑯᔅᓴᓕᒻᒪᑕ ᐋᖅᑭᐸᓪᓕᐊᓂᐊᕐᓂᕐᒥᒃ ᓂᕆᐅᔾᔪᑎᔅᓴᓂᓪᓗ ᑕᑯᔅᓴᓕᑦᑎᐊᕐᓂᖓ ᐱᓕᕆᖃᑦᑕᕐᓂᓯ, ᖃᓄᖅ, 

ᕿᓄᓃᑦ, ᐋᖅᑭᒋᐊᕆᐊᓖᑦ ᓄᖅᑲᓚᐅᖅᓯᒪᔾᔮᙱᑦᑑᒐᓗᐊᑦ ᑭᓯᐊᓂ ᑲᔪᓯᑐᐃᓐᓇᐃᓐᓇᕆᔅᓯ ᑕᒪᓐᓇ 

ᐊᑑᑎᓪᓚᕆᑦᑐᓂᒃ ᐱᐅᔫᖃᑦᑕᕐᖓᑦ.  

 

ᑳᓐᓂᓴᒻᒪᕆᐊᓘᖃᑦᑕᕋᔭᕐᖓᑕ ᓇᓗᓇᙱᒻᒪᑦ, ᓇᓗᓇᙱᑦᑎᐊᕐᒪᑦ. ᑖᔅᓱᒥᖓ ᐅᖃᐅᓯᖃᑐᐃᓐᓇᑲᐃᓐᓇᕈᒪᕗᖓ. 

ᖁᔭᓐᓇᒦᕈᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓂᕋᒪ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ (ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᓕᖕᓂ ᐱᔨᑦᓯᕋᖅᑏᑦ 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᑦᑎᐊᕈᒪᑐᐃᓐᓇᖅᑐᖓ ᐊᒥᓲᙱᑦᑐᑯᓗᐃᒡᒎᖅ ᓄᓇᓕᒻᒥ ᐊᑕᐅᓯᕐᒥᒃ ᐊᑐᖅᑕᐅᖃᑦᑕᕐᒪᑦ 

$60,000 (ᑐᓵᔨᑎᒎᓕᖅᑐᖅ) ᐊᕐᕌᒍᒨᖓᓪᓗᓂ.  

 

(ᑐᓵᔨᑎᒎᓕᖅᑐᖅ) ᑕᓪᓕᒪᑦ ᐃᓄᐃᑦ ᐃᑲᔪᖅᑕᐅᖃᑦᑕᖅᐸᑕ $12,000 (ᑐᓵᔨᑎᒎᓕᖅᑐᖅ) ᐊᕐᕌᒍ ᐊᑕᐅᓯᕐᒧᑦ. 

ᑕᕝᕙᙵᑦ (ᑐᓵᔨᑎᒎᓕᖅᑐᖅ) ᐃᒡᓗᒨᖅᓯᔾᔪᑎᖏᑦ (ᑐᓵᔨᑎᒎᕈᓐᓃᖅᑐᖅ) ᐲᖅᑕᐅᓪᓗᓂ, (ᑐᓵᔨᑎᒎᓕᖅᑐᖅ) 

ᐆᒻᒪᖅᑯᑎᖓᓄᑦ (ᑐᓵᔨᑎᒎᕈᓐᓂᖅᑐᖅ) ᐲᖅᑕᐅᑉᐸᑦ, (ᑐᓵᔨᑎᒎᓕᖅᑐᖅ) ᐃᒻᒪᖄ $800 ᑕᖅᑭᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᓗ ᓄᓇᓕᒃ ᐅᖃᐅᓯᕆᖅᑲᐅᔭᓯ ᐊᑭᑐᙱᑦᑐᒃᓴᐅᖕᒪᑕ ᐊᑭᑐᔪᐊᓘᔪᒃᓴᐅᒥᒻᒪᑕ 

ᓂᐅᕕᐊᒃᓴᐃᑦ ᓂᕿᑖᕈᑎᒃᓴᐃᑦ. ᐊᕐᕌᒍᓄᓪᓗ ᑕᓪᓕᒪᓄᑦ ᑖᒻᓇ ᓈᓴᐅᑎ $60,000 ᐋᖅᑭᒃᓯᒪᑉᓗᓂ. 

ᐊᖏᓪᓕᒋᐊᕈᒫᖅᐱᓯᐅᒃ (ᑐᓵᔨᑎᒎᓕᖅᑐᖅ) ᖃᖓᑭᐊᖅ ᐊᕐᕌᒎᓂᐊᖅᑐᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐅᖃᖅᓯᒪᔪᑦ ᐃᓄᓐᓄᑦ 

ᐱᔭᐅᖃᑦᑕᙱᑦᑐᑦ. ᑖᓐᓇ ᐊᖏᖃᑎᒌᒍᑎᐅᔪᖅ ᕼᐊᒻᓚᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐊᐅᓚᔾᔪᑎᔅᓴᖓᓄᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᑕᐃᒃᑯᐊ ᐃᑲᔫᓯᐊᖃᑦᑕᑦᑐᑦ ᑕᐃᑲᓂ ᓄᓇᓕᒻᒥ ᐊᐅᓚᔾᔪᑎᖓᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ.  

 

ᒥᔅ ᕿᓕᖅᑏ ᒪᕐᕉᖕᓂᒃ ᐊᐱᖅᑯᑎᖃᖅᑲᐅᖕᒪᑦ ᐃᖅᑲᓇᐃᔭᖅᑎᑖᕆᐊᖃᖅᑐᑦ ᑕᐃᒃᑯᐊ ᓂᖃᐃᓱᖅᑎᑦᑎᖃᑦᑕᑦᑐᑦ. 

ᒥᓂᔅᑕ ᐅᖃᖅᑲᐅᖕᒪᓂᒫᒃ 11−ᐅᒻᒪᑕᒎᖅ ᓄᓇᓖᑦ. ᐃᑲᔪᕐᓂᖃᕋᔭᖅᑰᖅᑐᖅ ᐅᕙᑦᑎᓐᓄ ᒥᓂᔅᑕ ᑐᓂᓯᒍᓂᑎᑦ 

ᑎᑎᕋᖅᓯᒪᔪᓂᒃ ᐅᕙᑦᑎᓐᓄᑦ. ᐃᖅᑲᓇᐃᔭᖅᑏᑦ ᖃᓄᐃᓕᖓᓕᕐᒪᖔᑕ ᓄᓇᕗᑉ ᓄᓇᖁᑎᓕᒫᖏᖕᓂ. ᑕᐃᒪᓐᓇ 

ᓱᖅᑯᐃᖅᓯᑦᑎᐊᕐᓂᖅᓴᐅᓂᐊᕋᑦᑕ ᐃᖅᑲᓇᐃᔭᖅᑎᓂᒃ.  

 

ᖄᒃᑲᓐᓂᐊᒍᑦ ᑐᑭᓯᒋᐊᕈᒪᓪᓗᖓ $7 ᒥᓕᐊᓐ ᑮᓇᐅᔭᑦ ᐅᓄᖅᓯᒋᐊᕈᑕᐅᔪᖅ 10% ᐅᖓᑖᓃᕌᕐᔪᖕᒪᑦ 

ᑮᓇᐅᔭᖅᑐᕈᑎᒃᓴᖓᑕ. ᒥᓂᔅᑕ ᐅᖃᖅᑲᐅᖕᒪᑦ ᕿᒥᕐᕈᓇᖕᒪᑕᒎᖅ ᑖᒃᑯᐊ ᐊᖏᓪᓕᒋᐊᖅᑕᐅᖁᓪᓗᒋᑦ. ᑭᓯᐊᓂ 

ᐅᓂᒃᑳᖅᓯᒪᑦᑎᐊᙱᒻᒪᑦ ᖃᓄᖅ ᐱᓂᐊᕐᒪᖔᑕ ᑭᓯᐊᓂ ᖃᔅᓯᑦ ᐃᓄᐃᑦ ᑕᐃᒃᑯᐊ ᓂᖃᐃᓱᖃᑦᑕᖅᑐᑦ ᐅᓄᕐᓂᖏᑦ 

ᐊᓯᔾᔨᒐᓚᖕᒪᑦ. 

 

ᒥᓂᔅᑕᒥᒃ ᑐᓴᕈᒪᓪᓗᖓ ᑭᓱᒧᑦ ᐊᔭᐅᖅᑐᐃᔾᔪᑕᐅᕙ, ᑭᓱᒧᑦ ᐊᑭᑦᑐᕆᐊᕈᑎᖃᖅᐸ, ᑭᓱᒧᓪᓗ 

ᐃᒃᐱᖕᓂᖅᑕᐅᓂᐊᖅᐸᑦ ᑕᐃᒃᑯᓂᖓ ᐅᓄᕐᓂᖅᓴᓄᑦ ᓂᖃᐃᓱᖅᐸᑦᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ?  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ ᑖᓐᓇᑦᑕᐅᖅ ᑭᐅᔾᔪᑎᒋᓂᐊᖅᑲᐅᔭᕋ 

ᒥᔅᑕ ᖃᐃᕐᓂᐅᑉ ᐊᐱᖅᑯᑎᒋᔭᕐᓄᑦ ᒫᓐᓇ ᐊᐱᖅᑯᑎᒋᔭᐃᑦ.  

 

ᐱᔾᔪᑎᒋᓪᓗᒍ ᓄᓇᓖᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᐊᖅᑐᑦ ᐅᓪᓗᓕᒫᖅᓯᐅᑎᓂᒃ ᑖᒃᑯᐊ ᓂᖃᐃᓱᖃᑦᑕᖅᑐᓂᒃ 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, ᒥᑦᑎᒪᑕᓕᒃ, ᖁᕐᓗᖅᑐᖅ, ᑕᓗᕐᔪᐊᖅ, ᐸᖕᓂᖅᑑᖅ, ᑲᖏᖅᖢᒑᐱᒃ, ᑰᒑᕐᔪᒃ ᐊᕐᕕᐊᓂᓗ. 

 

ᐊᒻᒪᓗ ᐱᔾᔪᑎᒋᓪᓗᒍ ᓂᖃᐃᓱᖃᑦᑕᖅᑐᑦ ᐅᓄᖅᓯᒋᐊᕐᓂᐊᖅᑐᑦ $7 ᒥᓕᐊᓐᓂᒃ ᑮᓇᐅᔭᓂᒃ. ᑖᒃᑯᐊ ᑐᒃᓯᕋᖅᑕᐅᔪᑦ 

ᕿᒥᕐᕈᓇᒍᑎᒋᓂᐊᖅᑕᕗᑦ ᕿᒥᕐᕈᓇᒃᑎᓪᓗᑕ ᑕᑯᑎᓪᓗᑎᒍᑦ ᐋᖅᑭᒃᓱᖅᓯᒪᓂᖓᓂᒃ ᑕᐃᒃᑯᐊ, ᑕᐃᒃᑯᓄᖓ 

ᓂᖃᐃᓱᖃᑦᑕᖅᑐᓄᑦ ᒪᓕᒃᑕᐅᖃᑦᑕᖅᑐᑦ ᐊᒡᒍᖅᑐᖅᓯᒪᓂᖏᑦ 1-ᒥᑦ 4-ᒧᑦ ᑎᑭᓯᒪᖕᒪᑕ. ᓇᓃᒻᒪᖔᖅᐱᑦ 

ᒪᓕᒃᓯᒪᓂᐊᖅᑐᖅ ᓄᓇᕗᒻᒥ. ᐊᒻᒪ ᐃᓚᒌᑦ ᖃᓄᖅ ᐃᓚᔮᕇᑦ ᖃᓄᖅ ᐅᓄᖅᑎᒋᒻᒪᖔᑕ ᐃᒡᓗᒥ ᑮᓇᐅᔭᐃᑦ ᑖᒃᑯᐊ 

ᐃᓘᓐᓇᖏᑦ ᐊᑐᖅᑕᐅᓂᐊᖅᑐᖅ ᓂᖃᐃᓱᖅᐸᑦᑐᓄᑦ ᓂᖃᐃᓱᕈᑕᐅᓗᑎᒃ. ᐊᑭᑦᑐᕆᐊᕐᓂᐊᖅᑐᑦ 

ᓂᖃᐃᓱᕈᑎᖃᑦᑕᖅᑕᖏᑦ. ᑲᑎᖦᖢᒋᑦ ᑖᒃᑯᐊ 34%−ᖑᔪᑦ ᐱᔾᔪᑎᒋᓪᓗᒋᑦ ᓂᕿᑦ ᐊᑭᑦᑐᕐᒪᑕ, ᐊᒻᒪ ᑭᓱᑐᐃᓐᓇᐃᑦ 

ᐊᑭᑦᑐᕆᐊᕐᒪᑕ. ᒫᓐᓇ ᐃᑉᐱᒋᔭᕗᑦ.  

 

ᐆᑦᑑᑎᖃᕐᓗᖓ ᐅᐊᑦᑎᐊᖅ ᐅᖃᖅᑲᐅᒐᒪ ᐊᒡᒍᖅᑐᖅᓯᒪᓂᖓᓃᑦᑐᑦ 1-ᒥ, ᑕᐃᒃᑯᐊ ᐃᖃᓗᐃᑦ, ᐊᕐᕕᐊᑦ 

ᑲᖏᖅᖠᓂᕐᓗ. ᐃᓚᒌᑦ ᑎᓴᒪᓂᒃ ᐃᓄᖃᖅᑎᒋᔪᑦ $1,373−ᑖᖃᑦᑕᖅᑐᑦ ᒫᓐᓇᐅᔪᖅ. ᐊᒻᒪᓗ ᕿᒥᕐᕈᓇᒃᑐᒍᑦ 

ᑖᒃᑯᓂᖓ ᐃᓚᒌᑦ ᑎᓴᒪᐅᔪᖅ $1,840−ᒥᒃ ᑐᓂᔭᐅᕙᒻᒥᔪᖅ ᐊᒻᒪᓗᑦᑕᐅᖅ ᐃᓄᒃ ᐊᑕᐅᓯᐅᒍᓂ, ᓄᓇᓕᖕᓂ 

ᑕᐃᑲᓂ $682 ᑕᖅᑭᑕᒫᑦ ᑖᓐᓇ  

ᓂᖃᐃᓱᖅᑎ ᕿᒥᕐᕈᓇᒃᑐᒍᑦ $914−ᒥᒃ ᕿᒥᕐᕈᓇᒃᑐᒍᑦ ᐊᑭᑦᑐᕆᐊᕐᓂᐊᕐᓗᒍ ᐊᑕᐅᓯᕐᒧᑦ ᓂᖃᐃᓱᖅᐸᒃᑐᒧᑦ. 

ᑖᒃᑯᐊ ᐊᔾᔨᒌᖃᑦᑕᔾᔮᖏᑦᑐᑦ ᒪᓕᒡᓗᒋᑦ ᐊᒡᒍᖅᑐᖅᓯᒪᓂᖏᑦ 1ᖑᒍᓂ ᑖᓐᓇ ᓇᓗᓇᐃᕋᑖᖅᑕᕋ ᐊᒡᒍᖅᑐᖅᓯᒪᓂᖅ 

ᐱᖓᓲᖕᒥᖕᒪᑕ ᐊᒡᒍᖅᑐᖅᓯᒪᓃᑦ. ᓄᓇᓕᓕᒫᓂᒃ ᓇᓗᓇᐃᖅᓯᓯᒪᔪᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ ᒥᓂᔅᑐ ᓇᑲᓱᒃ. ᖁᔭᓕᑦᑎᐊᖅᐳᖓ ᐊᑎᖁᑎᖃᕈᓐᓃᕋᒪ ᑕᕝᕙᓂ ᒪᒃᐱᒐᕐᒥ. 

ᓂᖃᐃᓱᖃᑦᑕᕐᓂᕐᒧᑦ ᐃᑲᔪᕈᑏᑦ. L-6, $71,270,000.00 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-7−ᒧᐊᕐᓗᓯ ᐃᖅᑲᓇᐃᔭᓕᒻᒪᒃᓴᓂᖅ. $11,437.00. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᕐᓕ ᐱᓕᕆᕕᖓᑦ ᐃᓄᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᐸᑦ? ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐊᒻᒪᓗ 

ᐃᖅᑲᓇᐃᔭᕆᐅᖅᓴᕐᓂᐊᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐱᖅᑯᑎᖓ ᑐᑭᓯᑦᑎᐊᖏᓐᓇᑯ ᐊᐱᕆᒃᑲᓐᓂᑲᐃᓐᓇᕐᓕ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᖃᓄᖅ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓲᕐᓗ, ᐃᖅᑲᓇᐃᔭᖅᓵᓕᔭᕆᐅᕐᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐊᒻᒪ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ. ᑕᐃᒃᑯᐊ ᖃᓄᖅ ᐱᓯᒪᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. (ᑐᓵᔨᑎᒎᓕᖅᑐᖅ) 

ᐱᓕᕆᔾᔪᑎᑕᖃᓚᖅᓯᒪᔪᖅ ᐱᓕᕆᕕᒃ ᑖᒃᑯᐊ ᐊᑐᖃᑦᑕᖅᓯᒪᔭᖓ ᐃᖅᑲᓇᐃᔭᖃᑎᖃᖅᖢᑎᒃ ᐃᓕᓐᓂᐊᕐᕕᐊᓗᖕᒥ 

ᓄᓇᓕᖕᓂᓗ ᑕᐃᔭᐅᕙᓚᐅᖅᑐᖅ ᓄᓇᕗᒥ ᐃᖅᑲᓇᐃᔭᕈᒪᓂᕐᒧᑦ ᐃᓕᓴᐅᑎ, ᐃᖅᑲᓇᐃᔮᖅᑖᕆᐅᖅᓴᔾᔪᑕᐅᔪᖅ.  

 

ᑖᒃᑯᐊ ᑕᕝᕙ ᒫᓐᓇ ᕿᒥᕐᕈᓇᒃᑕᐅᖕᒪᑦ ᑕᒪᓐᓇ ᒪᒃᑯᒃᑐᐃᑦ ᓴᓇᔪᕈᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅᓴᐅᖁᓪᓗᒍ 

ᐆᒃᑐᕋᐃᔪᒍᑦ ᖃᐅᔨᓴᐃᓪᓗᑕ ᑲᖏᖅᖠᓂᕐᒥᑦ. ᑖᒃᑯᐊ ᐃᖅᑲᓇᐃᔭᖅᑏᑦ ᒫᙶᖅᑐᑦ ᓄᓇᕗᑦᒥᓗ 

ᓯᓚᑦᑐᓴᕐᕕᒻᒥᖔᖅᑐᑦ ᐊᒻᒪᓗ ᑲᑎᒪᖃᑎᖃᕐᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᖕᒥ ᑲᑎᒪᖃᑎᖃᕐᓂᐊᕐᒥᔪᑦ 

ᐃᓕᓐᓂᐊᕐᕕᖕᓂᒃ ᐅᖃᐅᓯᖃᕐᓂᐊᕐᒪᑕ ᖃᓄᖅ ᐸᕐᓇᒍᓐᓇᕐᒪᖔᑕ ᐃᓕᓐᓂᐊᖅᑏᑦ ᐊᖅᑯᑎᒋᔭᐅᓪᓗᑎᒡᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᑦ ᐃᓕᓐᓂᐊᖅᑏᑦ ᑕᒪᒃᑯᐊ ᐱᔭᕇᖅᓯᕙᓪᓕᐊᔪᑦ ᖃᓄᖅ 

ᓴᓇᔨᕈᕆᐅᖅᓴᕐᓂᐊᕐᒪᖔᑕ ᖃᐅᔨᓴᖅᑕᐅᓪᓗᓂ ᐱᓕᕆᔭᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑖᒃᑯᓂᖓ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐃᖅᑲᓇᐃᔭᓕᒻᒪᒃᓴᖅᖢᑎᒃ ᒐᕙᒪᑐᖃᒃᑯᓐᓂ ᐃᑲᔪᖅᑕᐅᓪᓗᑎᒃ. ᐅᓂᒃᑳᒃᑲᓐᓂᕈᓐᓇᖅᐲᑦ ᖃᓄᖅ ᐊᔾᔨᒌᖏᑦᑐᓂᒃ 

ᑐᕌᕐᒪᖔᑦ ᑖᒃᑯᐊ ᐱᓕᕆᔭᐅᔪᑦ ᓇᓗᓇᐃᖅᑕᐅᔪᑦ. ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐊᑐᓂ ᑐᓂᓯᖃᑦᑕᖅᐱᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᐊᔾᔨᒌᖏᑦᑑᑕᐅᖃᑦᑕᖅᑐᐃᑦ ᑖᒃᑯᐊ ᑮᓇᐅᔭᐃᑦ ᐱᖃᑦᑕᖅᑕᕗᑦ ᒐᕙᒪᑯᓐᓂᙶᖅᑐᐃᑦ ᐃᓕᓐᓂᐊᕆᐊᖅᑐᓄᑦ 

ᑮᓇᐅᔭᓂᒃ ᐃᑲᔪᓲᖑᑦᑕᖅᑯᒍᑦ.  

 

ᐊᒻᒪ ᐅᖃᓕᒫᒐᕐᓂᒃ ᒪᑯᓂᖓ ᐃᑲᔪᖅᑕᐅᒋᐊᖃᖅᑎᓪᓗᒋᑦ ᑕᐃᑰᓇ ᐱᓲᖑᑦᑕᕆᕗᒍᑦ. 

ᐸᐃᕆᕕᒻᒦᑎᑦᑎᒋᐊᖃᖅᐸᑕᓘᓐᓃᑦ ᐊᒻᒪᓗ ᐃᑲᔪᓲᖑᑦᑕᕆᕗᒍᑦ Hᐋᒪᓚᕈᔪᓐᓂᑦ ᐃᓅᓱᑦᑐᓂᒃ ᐃᖅᑲᖅᑎᑖᖅᑲᑕ 

ᑮᓇᐅᔾᔭᔅᓵᖏᓐᓄᑦ ᐃᑲᔪᓲᖑᑦᑕᕆᕗᒍᑦ ᐊᒻᒪᓗ ᑮᓇᐅᔭᓕᐅᖅᑎᐅᖏᑦᑐᓂᒃ.  

ᑕᕝᕘᓇᑦᑕᐅᖅ ᑮᓇᐅᔾᔭᒃᓴᓂᒃᑯᑦ ᐃᑲᔪᓲᖑᒻᒥᔪᒍᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᒃᑯᑦ ᐊᒻᒪᓗ ᓴᓇᓂᕐᒧᑦ 

ᐃᓕᓐᓂᐊᕆᐊᖅᐸᓪᓕᐊᔪᓂᒃ ᐃᑲᔪᓲᖑᒻᒥᔪᒍᑦ ᑮᓇᐅᔾᔭᒃᓵᖏᑦ ᐊᒻᒪᓗ ᐃᓕᓐᓂᐊᕈᑎᔅᓴᖏᓐᓄᑦ. 

ᐊᔾᔨᒌᖏᑦᑑᑕᐅᔪᐃᑦ ᐊᒻᒪ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕆᐊᖅᑐᐃᑦ ᑮᓇᐅᔭᖃᖅᑎᓲᕗᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲ 

ᐊᒻᒪᓗ ᑮᓇᐅᔭᑎᒍᑦ ᐃᑲᔪᕈᓐᓇᓲᖑᒻᒥᔪᒍᑦ. ᑮᓇᐅᔭᓕᐅᖅᑎᐅᖏᑦᑐᓄᑦ ᖃᓄᐃᓕᐅᖅᑎᑦᑎᓂᒃᑯᑦ ᑐᔅᓯᕋᖅᑲᑕ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑖ. (ᑐᓵᔨᑎᒎᓕᖅᑐᖅ) ᖃᓄᕐᓕ ᐱᓕᕆᕕᖕᒥ 

ᐃᖅᑲᓇᐃᔭᕆᐅᖅᓴᕐᓂᕐᒧᑦ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖅᑐᑦ ᑕᐃᒃᑯᓂᖓ ᓂᕈᐊᕈᓐᓇᑦᑎᐊᕐᓂᐊᕐᒪᑕ 

ᓇᓗᓇᐃᖅᓯᖃᑦᑕᖅᐱᓯ ᖃᓄᖅ ᐃᖅᑲᓇᐃᔭᕈᑎᒃᓴᕆᓂᐊᖅᑕᖓᓂᒃ ᓂᖃᐃᓱᖏᓐᓂᖅᓴᐅᓕᕐᓂᐊᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᑦᑎᐊᕚᓗᒃ ᑖᓐᓇ. ᑕᒪᒃᑯᐊ ᐃᖅᑲᓇᐃᔭᓕᒻᒪᒃᓴᕐᓂᖅ ᐃᖅᑲᓇᐃᔭᕆᐅᖅᓴᓂᖅ ᑖᒃᑯᐊ ᒪᒃᑯᒃᑐᑦ 

ᐱᔭᕆᐊᖃᕐᒪᑕ ᐱᓗᐊᖅᑐᒥᑦ ᒪᒃᑯᒃᑐᑦ ᑕᒪᒃᑯᐊ ᐃᓄᓕᕆᔨᒃᑯᓐᓄᑦ ᓂᖃᐃᓱᖃᑦᑕᖅᑐᑦ ᐃᓄᓕᕆᔨᒃᑯᓐᓂᒃ 

ᓂᖃᐃᓱᖃᑦᑕᖅᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐱᓕᕆᔾᔪᑎᖃᕐᒥᔪᒍᑦ ᑕᐃᒃᑯᓂᖓ ᓯᕗᕐᖓᒍᑦ 

ᐃᖅᑲᓇᐃᔭᓚᐅᖏᓐᓂᕐᒥᓂᒃ ᐱᓕᒻᒪᒃᓴᖅᑕᐅᖁᓪᓗᒋᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᑕᐃᒪᐃᑦᑐᓂᒃ.  

 

ᑕᐃᒃᑯᓄᖓ ᐃᑲᔪᖅᑕᐅᔪᓐᓇᖅᑐᑦ ᐃᖅᑲᓇᐃᔮᒃᓴᒥᒃ ᕿᓂᖅᑎᒋᔭᖏᓐᓂᒃ ᑮᓇᐅᔭᓂᒃ ᕿᓂᖅᑎᓪᓗᒍ 

ᐃᖅᑲᓇᐃᔮᒃᓴᒥᓂᒡᓗ ᕿᓂᖅᑎᓪᓗᒋᑦ ᑖᔅᓱᒧᖓ ᐃᑲᔪᖅᑎᒋᔭᐅᔪᒧᑦ ᐃᑲᔪᖅᑕᐅᔪᓐᓇᕐᒥᔪᖅ ᓇᓕᐊᖕᓂᑐᐃᓐᓇᖅ 

ᐃᖅᑲᓇᐃᔭᕈᒪᓐᓂᖅᐸᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

  

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑖ. ᑖᒃᑯᐊ ᓄᓇᓖᑦ ᑕᒪᕐᒥᒃ ᐸᕐᓇᒃᓯᒪᔪᒃᑯᑦ ᐃᖅᑲᓇᐃᔮᒃᓴᒧᑦ 

ᐱᓕᒻᒪᒃᓴᕐᓂᕐᒧᑦ ᑲᒪᔩᑦ−ᖃᖏᒻᒪᑕ ᑕᐃᒃᑯᐊ ᓄᓇᓖᑦ ᐱᑕᖃᖏᓐᓂᖏᑦ ᖃᓄᖅ ᐊᑯᓚᐃᑎᒋᔪᒥᒃ 

ᐳᓛᖅᑕᐅᖃᑦᑕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᑯᓐᓇᙳᐊᕐᓗᒍ ᓴᓪᓕᕐᓅᖅᑐᖃᕐᓂᐊᕐᓂᖅᑲᑦ ᑕᐃᒪ 

ᐊᓪᓚᕝᕕᒃᑕᖃᕐᖓᑦ ᑕᐃᑲᓂ ᑲᖏᖅᓯᓂᕐᒥᑦ, ᐳᓚᕋᖁᔨᓲᖑᔪᒍᑦ ᑕᐃᒪᐃᑦᑐᓕᕆᔪᓂᒃ ᐊᕐᕌᒎ ᒪᕐᕈᐃᖅᑎᖅᑐᒍ. 

ᓇᓕᒧᖁᓪᓗᑎᒍ ᓯᕗᓂᐊᒍᑦ ᖃᐅᔨᒪᑎᑦᑎᒋᐊᖃᓲᑦ ᑲᑎᖃᑎᒋᔭᐅᒍᒪᓐᓂᖅᑲᑕ ᐅᕝᕙᓗ ᖃᐅᔨᓴᕐᓂᖃᕐᓂᐊᕐᓂᖅᑲᑕ 

ᑎᑎᕋᕆᐊᓕᒃᑎᒍᑦ ᑕᐃᒪᐃᑦᑐᓂᒃ ᐱᓕᕆᓲᖑᑦᑕᖅᑯᐃᑦ. ᓯᕗᓂᐊᒍᑦ ᖃᐅᔨᒪᑎᑦᑎᒐᔪᖃᑦᑕᖅᑐᐃᑦ ᑕᒪᒃᑯᐊ 

ᑕᐃᒪᐃᑦᑐᓕᕆᔨᐅᔪᑦ ᐳᓛᕆᐊᕐᓂᐊᖅᑎᓪᓗᒋᑦ ᓄᓇᓕᓐᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕋᖕᓂᒃ.  

 

ᑖᓐᓇ ᐃᓄᓕᕆᔨᒃᑯᑦ ᐱᓕᕆᕝᕕᖓ ᐸᕐᓇᒃᓯᒪᕙ ᓄᓇᓖᑦ ᑕᒪᕐᒥᑦ ᐃᖅᑲᓇᐃᔭᖅᑎᑖᖅᑎᑦᑎᔨᐅᔪᑦ−ᑖᖁᓪᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑦ ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᓕᕐᒥᒐᑦᑕᑦᑕᐅᖅ 

ᑕᐃᒃᑯᐊ ᐸᐃᑉᐹᖅᑖᕋᓱᒃᑐᑦ ᐃᓕᓴᑎᑕᐅᕙᓪᓕᐊᓪᓗᑎᒃ-ᖑᓂᕋᖅᑕᐅᔪᐃᑦ ᐱᑕᖃᖅᐸᔪᖏᒻᒥᔫᒐᓗᐊᑦ 

ᐃᑲᔪᕈᓐᓇᖃᑦᑕᖅᑐᐃᑦ ᒪᑯᐊ ᓴᓇᓂᕐᒧᓘᓐᓃᑦ ᐃᓕᓐᓂᐊᕆᐊᕐᓂᐅᓴᔪᓂᒃ ᐃᑲᔪᖃᑦᑕᖅᑐᑎᒃ. ᑖᒃᑯᐊ 

ᓄᓇᓕᓐᓄᑦᑕᐅᖅ ᐊᔾᔨᒌᖏᑦᑐᓄᑦ ᓯᐊᒻᒪᐸᓪᓕᐊᒐᓛᑦᑑᒐᓗᐊᑦ ᑭᓯᐊᓂ ᐃᑲᔪᖅᑎᐅᓯᓐᓈᐸᒻᒥᔪᐃᑦ ᑕᒪᒃᑯᐊ 

ᐃᖅᑲᓇᐃᔭᖅᑎᑦᑎᔨᐅᔪᑦ-ᓂᕋᖅᑕᐅᔪᓂᒃ ᐱᓕᕆᖃᑎᖃᖅᑐᑎᒃ. ᑭᓯᐊᓂ ᒫᓐᓇ ᐸᕐᓈᕆᓪᓚᕆᖏᑦᑐᖅ ᓱᓕ ᑕᒪᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᓯᐊᒻᒪᖅᑎᖅᓯᕝᕕᐅᓯᒪᖏᑦᑐᐃᑦ ᓴᓈᒃᓴᓂᒃ ᐊᔪᖅᓴᓪᓚᑦᑖᕐᒪᑕ 

ᑖᒃᑯᐊ ᓄᑖᖑᔪᐃᖅ ᓴᖅᑭᑕᐅᔪᑦ ᐃᖅᑲᓇᐃᔮᒃᓴᐃᑦ ᑕᒪᒃᑯᓄᖓ ᐃᓕᓐᓂᐊᖅᑐᓄᑦ ᐃᑲᔫᑎᖃ, ᐃᓕᓐᓂᐊᕈᒪᔪᓄᑦ 

ᐃᓕᓐᓂᐊᖅᑐᓄᑦ ᐃᑲᔫᑎᖃᕈᓐᓇᖅᑐᐃᑦ ᓄᓇᓕᐊᓛᖑᓂᖅᓴᓄᑦ ᐱᑎᑕᐅᖃᑦᑕᖅᐸᑕ ᐸᕐᓇᖕᓂᖅᐸᑕ ᑖᒃᓱᒥᖓ 

ᐃᓱᒪᒃᓴᖅᓯᐅᖅᓯᒪᖁᓪᓗᒋᑦ ᑖᒃᑯᐊ ᐱᓕᕆᕝᕕᐅᔪᐃᑦ.  

 

ᐅᓇ ᐊᐱᖅᑯᑎᒋᔪᒪᓕᕐᒥᔭᕋ. (ᑐᓵᔨᑎᒎᓕᖅᑐᖅ) ᐸᕐᓇᐅᑎᔅᓯᓐᓂ ᐅᖃᖅᓯᒪᖕᒪᑕ ᐃᖅᑲᓇᐃᔭᕆᐅᖅᓴᖅᑎᑦᑎᓂᕐᒧᑦ 

ᐃᑲᔪᖅᑐᐃᔾᔪᑎᖃᖃᑦᑕᖅᑐᑦ ᑖᒃᑯᐊ ᑐᖔᓃᒻᒪᑕ 6−ᖑᓚᐅᕐᒪᑕ 2022-2023 ᓯᕗᓪᓕᐅᔾᔭᐅᓯᒪᔪᑦ. ᑭᓲᖕᒪᑕ  

ᐆᒃᑑᑎᒋᔪᓐᓇᖅᑕᓯ ᐃᑲᔪᖅᑐᐃᔾᔪᑏᑦ ᐅᖃᐅᔾᔨᒋᐊᕈᑏᑦ ᑕᒪᒃᑯᓄᖓ ᐊᔾᔨᒌᖏᑦᑐᓂᒃ ᐱᓕᕆᕕᖕᓄᑦ 

ᓴᖅᑭᑕᐅᓯᒪᔪᓂᒃ ᐃᑲᔪᕈᑎᐅᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐱᖅᑯᑎᒋᔭᖓ ᑭᓱᒧᑦ ᑐᕌᖓᓪᓚᕆᒻᒪᖔᑦ ᑐᑭᓯᖏᓐᓇᒃᑯ 

ᐊᐱᖅᑯᑎᒋᒋᐊᑲᐃᓐᓇᕐᓕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ ᐸᕐᓇᐅᑎᔅᓯᓐᓂᒃ ᐊᕐᕕᓂᓕᓐᓂ ᑕᒪᓐᓇ 

ᐃᖅᑲᓇᐃᔭᓕᒻᒪᔅᓴᓂᕐᒧᑦ ᑐᕌᖓᔪᑦ ᐊᔪᖏᓐᓂᖏᑦ ᒪᓕᑦᑐᒋᑦ ᑕᒫᓂ ᐊᕐᕕᓂᓖᑦ ᓯᕗᓪᓕᐊᔾᔭᐅᔪᓂᒃ. ᐆᑦᑑᑎᓂᒃ 

ᑐᓴᕈᒪᔪᑦ ᖃᓄᐃᑦᑐᓂᒃ ᐊᔪᖏᓐᓂᖃᖅᑐᑦ ᐊᑐᐃᓐᓇᐅᑎᑕᐅᕙᒻᒪᑕ ᐃᓄᓕᕆᔨᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᔭᖏᑦ ᐅᖃᐅᓯᕆᖅᑲᐅᔭᒪ ᐃᓗᓕᖏᑦ 

ᑖᒃᑯᐊᔅᓴᐃᓐᓇᐃᑦ ᐱᓕᕆᐊᖃᖅᐸᒻᒪᑕ ᐊᔾᔨᒌᖏᑦᑑᑕᓂ. ᐃᑲᔫᓯᐊᖃᑦᑕᖅᑐᓂᒃ ᐃᖅᑲᓇᐃᔮᔅᓴᓯᐅᕐᓂᕐᒧᑦ 

ᕿᓂᖅᑎᓪᓗᒋᑦ ᐃᑲᔪᕈᓐᓇᓲᖑᑦᑕᖅᑯᑦ ᑎᑎᕋᑦᑕᖅᑯᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓂᒃ ᑮᓇᐅᔭᑎᒍᑦ 

ᐃᑲᔪᖅᑕᐅᒍᒪᑎᓪᓗᒋᑦ ᐃᑲᔪᕈᓐᓇᓲᖑᑦᑕᖅᑯᑦ ᑮᓇᐅᔾᔭᒃᓴᓂᒃᑯᑦ.  

 

ᐊᒻᒪᓗ ᐃᖅᑲᓇᐃᔭᓕᖅᐸᓪᓕᐊᓂᕐᒧᑦ ᐃᓕᓐᓂᐊᕆᐊᕐᓂᐅᓴᔪᓂᑦ ᖄᖏᖅᓯᔪᕕᓂᐅᑎᓪᓗᒋᑦ ᐊᕐᕌᒍᑦ ᑎᓴᒪᓄᑦ 

ᑲᒪᒋᔭᐅᐸᔪᓲᖑᒻᒪᑕ ᑖᔅᓱᒧᖓᔅᓴᐃᓐᓇ ᐃᖅᑲᓇᐃᔭᖅᑎᒧᑦ. ᑖᓐᓇ ᑲᒪᒋᓪᓗᐊᑕᖅᐸᒃᑭᕚ. ᑕᐃᒃᑯᐊᓗ 

ᐅᖃᐅᓯᕆᖅᑲᐅᔪᐃᑦ Hᐋᒪᓚᒃᑯᑎᒍᑦ ᖃᓄᐃᓕᐅᖅᑎᑦᑎᓂᒃᑯᓘᓐᓃᑦ ᑮᓇᐅᔭᓂᒃ ᐃᑲᔪᕈᓐᓇᓲᖑᒻᒥᔪᐃᑦ 

ᑐᕌᖓᓗᐊᖅᓯᓐᓈᖅᑐᐃᑦ ᑖᒃᑯᐊ ᐃᑲᔫᓯᐊᖃᑦᑕᖅᑐᓄᑦ ᖃᓄᒃᑲᓐᓂᖅ ᓅᒋᐊᕈᓐᓇᕐᒪᖔᑕ ᑕᕝᕙ ᑖᒃᑯᐊ 

ᐅᖃᐅᓯᕆᖅᑲᐅᔪᐃᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑖ ᓇᓗᓇᐃᑦᑎᐊᒃᑲᓐᓂᕈᓐᓇᕋᕕᒋᑦ. (ᑐᓵᔨᑎᒎᓕᖅᑐᖅ) 

ᓯᕗᓪᓕᐅᔾᔭᐅᔪᑦ ᐃᓚᖓᑦ 2022-2023 ᐃᓄᓕᕆᔨᒃᑯᓐᓄᑦ ᓯᕗᓪᓕᐅᔾᔭᐅᓚᐅᖅᑐᑦ ᐊᑐᓕᕐᓗᑎᒃ 

ᐃᓕᓐᓂᐊᕈᑎᑦᓴᓄᑦ ᐃᑲᔪᕈᑎᐅᓇᔭᖅᑐᑦ ᐱᓕᒻᒪᑦᓴᕈᑎᐅᒐᔭᖅᑐᓂᒃ. ᖃᖓ ᐱᔭᕇᖅᑕᐅᔪᒫᕐᒪᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒃ. ᑖᒃᑯᐊ ᐅᖃᐅᓯᕆᕋᑖᖅᑐᑦ 

ᑮᓇᐅᔭᑎᒍᑦ ᐃᑲᔪᖃᑦᑕᓂᑦᑎᓐᓂᒃ ᐃᓕᓐᓂᐊᕆᐊᖅᑐᓂᒃ. ᑖᓐᓇ ᕿᒥᕐᕈᔭᐅᕙᓪᓕᐊᓂᖓ ᐱᔭᕇᕐᓂᐊᖅᑐᖅ ᑕᒫᓂ 

ᐊᐅᔭᖅ ᐅᑭᐊᔅᓵᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᑕᐅᓄᖓ ᖃᓪᓗᓈᓄᑦ ᐃᓕᓐᓂᐊᕆᐊᖃᑦᑕᖅᑐᐃᑦ ᓄᓇᒃᑰᕈᑎᕐᔪᐊᓂ 

ᐃᓕᓐᓂᐊᕆᐊᖅᖢᑎᒃ ᐊᖁᓕᒻᒪᒃᓴᕐᓂᕐᒥᒃ ᐅᖁᒪᐃᑦᑐᓂᒃ ᑖᒃᑯᐊ ᑲᔪᓯᕙ ᓱᓕ ᑖᓐᓇ ᐱᓕᕆᐊᖑᖃᑦᑕᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᓱᓕ ᐅᓪᓗᒥᓱᑦ ᑲᔪᓯᔪᖅ. ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᕆᐊᖅᑐᖃᖅᐸᑦᑐ ᑕᐅᓄᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐱᔭᒃᓴᓕᐊ−ᖑᖃᑦᑕᖅᑐᖅᑕᐃᑦ 

ᑐᓴᐅᒪᔭᐅᑦᑎᐊᒃᑲᓐᓂᖃᑦᑕᕈᑎᒃ ᐅᒃᑐᖅᑐᐃᑦ ᐊᒥᓲᓂᖅᓴᐅᒃᑲᓐᓂᖃᑦᑕᕈᓐᓇᖅᑐᐃᑦ. ᐃᓚᖏᑦ 

ᑲᔪᓯᓚᐅᖅᑐᕕᓂᐅᒐᓗᐊᑦ ᓄᖅᑲᖔᕋᓱᒋᔭᐅᓕᖅᖢᑎᒃ ᐊᐱᕆᔭᐅᓐᓇᖃᑦᑕᕐᒪᑦ.  

 

ᑐᓴᐅᒪᑎᑦᑎᐊᒃᑲᓐᓂᖁᔨᓪᓗᖓ ᐊᒻᒪ ᐅᓇ ᐊᐱᖅᑯᑎᒋᔪᒪᓪᓗᒍ ᑭᖑᓪᓕᖅᐹᖅ. (ᑐᓵᔨᑎᒎᓕᖅᑐᖅ) 

ᓇᓗᓇᐃᖅᓯᒃᑲᓐᓂᖅᓯᔭᕚᑦ ᓯᓚᑦᑐᓴᕐᕕᒃᑯᑦ ᑕᒪᒃᑯᐊ ᐊᔪᖏᓐᓂᐅᔭᕆᐊᓖᑦ ᓴᓇᓂᕐᒧᑦ ᐃᓕᑕᕆᔭᐅᔾᔪᑎᐅᒍᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᓐᓇ ᓯᕗᓪᓕᕐᒥᒃ ᐅᖃᐅᓯᕆᕋᑖᖅᑕᖓ ᖃᓄᒃᑲᓐᓂᖅ 

ᓴᖅᑭᔮᖅᑎᑦᑎᒐᓱᐊᕐᓂᕐᒧᑦ ᑕᐃᒃᑯᐊ ᐅᖁᒪᐃᑦᑐᓄᑦ ᐊᖁᒋᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ 

ᐊᖏᖃᑎᒌᒍᑎᐅᓯᒪᒻᒪᑦ ᑕᐃᑲᓂ ᓴᖅᑭᔮᖅᑎᑕᐅᒐᔪᓲᒐᓗᐊᑦ ᓂᐅᕕᕐᕕᕈᔪᓐᓂᒃ ᐅᕝᕙᓗ ᖃᕋᓴᐅᔭᒃᑯᑦ. 

ᐱᒐᓱᐊᕈᒪᔪᓄᑦ ᓄᓇᓕᓐᓂ ᑖᒃᑯᐊ ᓇᓪᓕᐊᓐᓂᒃ ᓄᓇᓕᓐᓂ ᐊᑐᐃᓐᓇᐅᒻᒪᖔᑦ 

ᓴᖅᑭᔮᖅᑎᑕᐅᒐᓱᐊᑦᑎᐊᓲᖑᒐᓗᐊᑦ ᑖᓐᓇ ᑭᖑᓪᓕᖅ ᐊᐱᖅᑯᑎᒋᔭᐃᑦ  

ᑲᒪᒋᔭᐅᓂᖅᓴᐅᒻᒪᑦ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᔭᐅᓚᐅᕋᒪ ᓂᕈᐊᖅᑎᖁᑎᓐᓄᑦ ᒫᓐᓇᓵᖅ 

ᐱᓇᓱᐊᕈᓯᐅᓚᐅᖅᑐᒥᖅᑲᐃ. ᓂᕈᐊᖅᑎᖁᑎᒐ ᐃᖅᑲᓇᐃᔮᒧᑦ ᐱᕙᓪᓕᐊᒍᒪᓚᐅᕐᒪᑦ ᑭᐅᒍᓐᓇᓚᐅᙱᓇᒃᑯᑦ 

ᐅᖃᐅᑎᓚᐅᖅᑕᕋ ᑭᐅᔭᓇᓱᓛᖅᐳᖓ ᐊᐱᖅᑯᑎᒋᓗᒍ. ᑕᐃᒪ ᐃᖅᑲᓇᐃᔮᒧᑦ ᐱᕙᓪᓕᐊᓂᖅ ᓄᓇᕗᓕᒫᒥ 

ᓄᓇᓕᓐᓂ, ᑕᒪᒃᑯᐊ ᑭᒃᑯᓐᓄᑦ ᑐᓴᕋᔅᓴᐅᑎᑕᐅᓲᖑᒻᒪᑦ ᒪᑐᐃᓐᓇᐅᑦᓯᐊᕐᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎ ᑭᑐᒧᑦ ᑐᑭᓯᓗᐊᙱᓇᒃᑯ. 

ᐃᒻᒪᖃ ᑐᑭᓯᙱᐅᕋᒃᑭᖅᑲᐃ ᐃᖅᑲᓇᐃᔮᒧᑦ ᐱᕙᓪᓕᐊᔪᓕᕆᔨᑦᓴᒧᑦ ᐊᕕᒃᑐᖅᓯᒪᔪᖁᑎᑦᓯᓐᓂ 

ᒪᑐᐃᖓᑐᐃᓐᓇᕆᐊᖃᖅᓱᓂ ᖁᕐᓗᖅᑐᒦᑦᑐᖃᖅᑰᖅᓱᓂ ᒪᕐᕉᓪᓗᖃᐃ ᐃᖃᒃᓗᑑᑦᑎᐊᕐᒥ ᐃᖅᑲᓇᐃᔮᒧᑦ 

ᐱᕙᓪᓕᐊᔪᓕᕆᔩᑦ ᐃᖅᑲᓇᐃᔮᒥᒃ ᐱᒋᐊᒃᑲᓐᓂᕈᒪᔪᑦ.  

 

ᑖᓐᓇ ᐱᕙᓪᓕᐊᔪᓕᕆᔨ ᓄᓇᓕᓐᓄᑦ ᐊᕐᕕᑦᑕᓲᖑᔪᑦ ᐊᑐᐃᓐᓇᐅᔪᑎᑐᑦ. ᐊᑐᐃᓐᓇᐅᒻᒪᖔᑕ ᓴᓇᔨᐅᓂᕐᒧᑦ ᐅᕝᕙᓗ 

ᖃᐅᔨᓴᖅᑕᐅᓂᖅᓴᒧᑦ ᑎᑎᕋᕐᓂᕐᒧᑦ ᐃᖅᑲᓇᐃᔮᒥᓪᓘᓐᓃᑦ ᕿᓂᖃᑦᑕᓂᕐᒧᑦ. 

ᑕᒪᒃᑯᐊ ᐊᑐᐃᓐᓇᐅᑎᒍᓐᓇᕋᔭᖅᑕᒃᑲ ᑭᓯᐊᓂ ᓇᓕᐊᓐᓂᒃᑭᐊᖅ ᐊᐱᖅᑯᑎᖃᕋᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᖅᑎᖁᑎᒐ ᐃᓕᓐᓂᐊᕆᐊᕈᒪᔪᒻᒪᑦ ᓴᓇᔨᐅᓂᕐᒧᑦ 

ᐃᖅᑲᓇᐃᔭᓈᓂᕐᒧᑦ ᐊᑕᐅᓯᕐᒧᑑᙱᑦᑐᖅ ᐃᓕᑕᕆᔭᐅᔾᔪᑎᑖᕋᓱᒍᒪᓪᓗᑎᒃ ᐱᕚᓪᓕᕈᑎᔅᓴᒧᑦ ᓄᓇᓕᒻᒥᓂᒃ 

ᓯᓚᑖᓂᓘᓐᓃᑦ ᓄᓇᓕᐅᑉ. ᑕᒪᒃᑯᐊ ᐊᑐᐃᓐᓇᐅᓕᕌᖓᑕ ᑐᓴᕋᔅᓴᐅᓕᕌᖓᑕᓗ ᑭᒃᑯᑦ ᑐᓴᖅᑎᑦᑎᔭᕆᐊᖃᓲᖑᒻᒪᑕ 

ᓄᓇᕗᒻᒥᐅᑦ ᖃᐅᔨᒪᑦᓯᐊᖁᓪᓗᒋᑦ ᐱᓕᕆᐊᔅᓴᓂᒃ ᐃᖅᑲᓇᐃᔭᓕᒻᒪᒃᓴᕐᓂᐅᔪᐃᑦ ᐅᕝᕙᓗ ᐃᓕᓐᓂᐊᓂᑦᓴᐅᔪᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᒋᑐᐃᓐᓇᖅᑕᕋ ᑲᖏᖅᓯᓂᕐᒥ 

ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃ ᐃᓕᓐᓂᐊᕋᑦᓴᓲᖑᒻᒪᑕ ᐊᔾᔨᒌᙱᑦᑐᓂᒃ ᓱᓪᓗᓕᕆᔨᐅᓂᐊᕈᓂ, 

ᐅᐊᔭᓕᕆᔨᐅᓂᐊᕐᓗᓂ, ᓴᓇᔨᐅᓂᐊᕈᓂ. ᑖᒃᑯᐊ ᓄᓇᕗᑦ ᓯᓚᑦᑐᓴᕐᕕᒃᑯᑦ ᑐᓴᕋᔅᓴᐅᒃᑲᐃᓲᑦ ᓴᓇᔨᐅᓕᒻᒪᒃᓴᓂᕐᒧᑦ 

ᐃᓕᓐᓂᐊᕋᔅᓴᓂᒃ.  

 

ᓴᓇᔩᓪᓕ ᓄᓇᓕᓐᓅᑦᓴᓕᕌᖓᑕ ᐃᓪᓗᓕᐅᕆᐊᖅᑐᑦᓱᑎᒃ ᐃᓚᖏᑦ ᓄᓇᓕᒻᒥ ᐃᖅᑲᓇᐃᔭᖅᑎᑕᐅᔪᑦ 

ᐱᒋᐊᕈᑎᖃᕈᓐᓇᓲᖑᒻᒥᔪᑦ ᐃᖅᑲᓇᐃᔭᖅᑎ ᐱᓕᕆᖃᑎᒋᓪᓗᒍ ᑖᓐᓇᓗ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᔨ 

ᐱᓕᒻᒪᒃᓴᕐᓂᕐᒧᑦ ᑐᕌᕐᓂᐊᖅᑐᒧᑦ. ᐅᐸᓗᖓᐃᖅᓯᒪᔭᕆᐊᖃᓲᖑᔪᓪᓗ ᓇᓕᐊᓐᓄᓚᑦᑖᖅ ᖃᐅᔨᓴᖅᑕᐅᓪᓗᑎᒃ 

ᓴᓇᔨᐅᓂᑦᓴᓂᕐᒧᐃᓛᒃ ᓇᓕᐊᓐᓄᑦ ᐱᒍᒪᓃᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᑦᓯᐊᕋᕕᑦ. ᐊᑏᑐᖅ 

ᓂᕈᐊᖅᑎᖁᑎᒃᑲ ᓈᓚᑉᐳᑦ ᑐᓴᕆᐊᓕᒥᓂᒃ ᑐᓴᕐᓂᐊᕐᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅᐸᒋᑦ ᒥᓂᔅᑕ. ᑖᒻᓇ ᐱᒻᒪᕆᐅᒻᒪᑦ ᐃᓕᓐᓂᐊᕈᒪᔪᑦ ᓴᓇᔪᒪᒻᒪᑕᑦᑕᐅᖅ ᖃᓂᑦᑐᒃᑯᑦ 

ᐃᖅᑲᓇᐃᔮᕆᔭᐅᔪᒪᔪᓕᕆᔨ ᑎᑭᓐᓂᐊᖅᐸ ᑰᒑᕐᔪᒻᒧᑦ ᐅᕝᕙᓘᓐᓃᑦ ᑕᓗᕐᔪᐊᕐᒧᑦ ᐅᕝᕙᓘᓐᓃᑦ ᑕᒪᕐᒥᒃ 

ᑎᑭᖁᓐᓇᖅᑐᑦ? ᐊᐱᖅᑯᑎᒋᕙ ᑭᖑᓪᓕᖅᑐᕇᓐᓇᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᒃᑲᓗᐊᖅᑐᖓ ᖃᖓ ᓄᓇᓕᓐᓄᑦ 

ᐳᓚᕋᑉᐸᓪᓕᐊᓂᐊᕐᒪᖔᖅ ᑭᓯᐊᓂ ᐅᖃᖅᑲᐅᒐᒪ ᐃᖃᓗᒃᑑᑎᐊᕐᒥ ᑕᐃᒪᐃᑦᑐᓕᕆᔨᖏᑦ ᓄᓇᓕᓐᓄᑦ 

ᐊᐅᓪᓚᕐᓂᐊᕋᐃᒻᒪᑕ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᕼᐋᒻᒪᓚᒃᑯᖏᓐᓂ ᐊᒻᒪ ᓈᓚᐅᑎᒃᑯᑦ ᓂᓪᓕᒐᔪᓲᖑᒻᒥᔪᐃᑦ 

ᖃᐅᔨᒃᑲᐃᒐᓱᑦᑐᑎᒃ ᓄᓇᓕᒻᒦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐊᔪᕐᓇᙱᑉᐸᑦ ᓈᓚᐅᑎᒃᑰᕈᓐᓇᖅᐸᑕ ᑕᐃᑲᓂ ᑰᒑᕐᔪᒻᒥ 

ᑕᓗᕐᔪᐊᒥᓗ. ᑖᒃᑯᐊ ᓄᓇᕗᒻᒥᐅᑕᐅᒻᒪᑦᑕᐅᖅ ᑐᓴᕆᐊᖃᖅᑐᐃᑦ ᐃᓕᓐᓂᐊᕈᒪᔪᑦᑕᐅᖅ. ᐅᖃᐅᑎᔪᓐᓇᖅᐱᐅᒃ 

ᒥᓂᔅᑕ ᓈᓚᐅᑎᒃᑰᕈᓐᓇᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓖᑦᑐᕈᓗᒃ ᑖᒻᓇ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᖅᑎᕗᑦ ᑕᒪᔅᓱᒥᖓ 

ᐃᖅᑲᐃᑎᒋᐊᒃᑲᓐᓂᕈᓐᓇᖅᑕᕗᑦ ᓄᓇᓕᒻᒨᓚᐅᙱᓐᓂᖏᓐᓂ ᓯᕗᓂᐊᒍᑦ ᖃᐅᔨᒪᑎᑦᑎᖁᓗᒋᑦ ᐊᒻᒪ 

ᓄᓇᓕᒻᒦᑎᓪᓗᒋᑦ ᑐᓴᐅᒪᑎᑦᑎᒋᐊᒃᑲᓐᓂᕈᓐᓇᖁᓪᓗᒋᑦ ᓄᓇᓕᒻᒥ. ᑖᓐᓇ ᐅᖃᐅᓯᕆᒋᐊᒃᑲᓂᕐᓂᐊᖅᑲᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᐊᐱᖅᑯᑎᒋᓂᐊᖅᑕᓐᓂ ᑕᕝᕙᓂ (ᑐᓵᔨᑎᒎᓕᖅᑐᖅ) 

ᐅᖃᖅᑕᐅᖃᐅᒻᒪᑦ ᒪᓕᒐᓕᐅᖅᑎᐅᖃᑎᒪ ᐃᓚᖓᑕ ᐃᓄᓕᕆᔨᒃᑯᑦ ᓄᓇᕗᑦ ᓯᓚᑦᑐᓴᕐᕕᑯᓐᓂ ᐱᓕᕆᖃᑎᖃᕐᒪᑕ 

ᓇᓗᓇᐃᖅᓯᒐᓱᑦᑐᑎᒃ ᐃᓕᓐᓂᐊᕋᔅᓴᐅᑲᓐᓂᕈᓐᓇᖅᑐᓂᒃ ᐃᓕᑕᕆᔭᐅᔾᔪᑎᑖᕐᓂᕐᒧᑦ ᑎᑉᓘᒪ−ᒥᒃ. ᖃᐅᔨᒪᓪᓗᖓ 

ᑐᓴᖅᓯᒪᓪᓗᖓ ᑲᖏᖅᓯᓂᕐᒥ ᐃᑲᔪᖅᑕᐅᔪᖃᕐᒪᑦ.  

 

ᑭᓯᐊᓂ ᐊᑕᐅᓯᐅᙱᑦᑐᓂᒃ ᐅᖃᐅᓯᖃᑲᐃᓐᓇᕈᒪᓪᓗᖓ ᓇᓗᓇᐃᕐᕕᖃᑲᐃᓐᓇᕈᒪᓪᓗᖓ. ᐸᕐᓇᐅᑎᔅᓯᓐᓂᒃ 188 

ᑕᑯᓪᓗᒍ ᐃᖅᑲᓇᐃᔭᕐᓂᕐᒧᑦ ᐊᖏᕈᑦ, ᐅᖃᖅᓯᒪᒻᒪᑦ ᑖᓐᓇ ᐃᓕᓐᓂᐊᕋᔅᓴᖅ ᐃᑲᔫᑎᖃᖅᐸᒻᒪᑦ 

ᑮᓇᐅᔭᖃᖅᑎᑦᓯᓗᑎᒃ ᐱᓕᕆᐊᒃᓴᓂᒃ ᑭᓱᓂᓪᓗ ᐃᑲᔪᕈᑎᐅᓂᐊᖅᑐᓂᒃ ᑭᒃᑯᓐᓂᒃ ᑐᓗᒃᓯᒪᐅᑎᖃᐃᓐᓇᖅᑐᓂᒃ 

ᐃᓕᓐᓂᐊᓂᕐᒧᑦ ᐃᖅᑲᓇᐃᔮᒧᑦ ᐃᖅᑲᓇᐃᔭᙱᑦᑐᓄᓪᓗ ᐃᖅᑲᓇᐃᔭᙱᓗᐊᖅᐸᑦᑐᓪᓗ ᐃᓅᓱᑦᑐᓪᓗ 

ᐃᓕᓐᓂᐊᕆᐊᖅᐸᙱᑦᑐᑦ. ᑮᓇᐅᔭᖃᖅᑎᑕᐅᔪᓐᓇᑐᐃᓐᓇᕆᐊᓖᑦ ᑎᒥᐅᔪᐃᑦ ᐃᓕᓐᓂᐊᕋᔅᓴᖃᕈᑎᒃ 

ᐱᓕᕆᐊᔅᓴᖃᖁᓪᓗᒋᑦ ᐊᒃᑐᐃᑦᑎᐊᓂᐊᖅᑐᓂᒃ ᐃᓅᓯᖏᑕ ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ 

ᐃᖅᑲᓇᐃᔮᔅᓴᐃᓐᓇᖁᓪᓗᒋᑦ ᐅᕝᕙᓗ ᐃᖅᑲᓇᐃᔭᕈᓐᓇᖅᓯᕙᓪᓕᐊᖁᓪᓗᒋᑦ. 

 

ᐅᖃᖅᑐᒍ ᑖᓐᓇ (ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᖃᖃᑦᑕᕋᔅᓯ ᓯᓚᑦᑐᓴᕐᕕᐅᔪᓂᒃ ᓯᓚᑦᑐᓴᕐᕕᒻᒥᖏᓛᒃ. ᑕᐃᒪᓕ 

ᑖᓐᓇ ᐸᕐᓇᐅᑎᓯᒪᒐᓗᐊᕆᓪᓗᒍ ᓯᓚᑦᑐᓴᕐᕕᐅᔪᐃᑦ ᒥᓂᔅᑕᖓᓐᓄᑦ ᑭᓯᐊᓂ ᑕᕝᕗᖓ ᑖᒃᑯᐊ ᑕᑯᓪᓗᒋᑦ 

ᐃᓕᓐᓂᐊᓂᕐᒥᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓘᓐᓃᑦ ᑖᓐᓇ ᐊᐱᖅᑯᑎᒋᔪᒪᒐᒃᑯ. ᑕᑯᓐᓇᕐᓂᓯ ᑕᒪᔅᓱᒥᖓ 

ᐱᓕᕆᖃᑎᖃᖃᑦᑕᐸᓪᓕᐊᑎᓪᓗᓯ ᓯᓚᑦᑐᓴᕐᕕᒻᒥ ᐱᓕᕆᕕᖓᓐᓂ, ᑕᐃᒪ ᕿᓂᕋᑦᑕ ᓄᓇᓕᓕᒫᑦᑎᐊᑦ ᖃᓄᒃᑲᓐᓂᖅ 

ᓅᒋᐊᕈᑎᔅᓴᓂᒃ, ᑖᓐᓇᑦᑕᐅᖅ ᐅᖃᐅᓯᕆᕋᑖᖅᑲᐅᒻᒥᔭᐃᑦ, ᖃᓄᖅ ᓅᒋᐊᖅᑐᔅᓴᐅᓂᑦᑎᓐᓂᒃ.  

 

ᑕᐃᒪᓕ ᑕᒪᒃᑯᐊ ᓯᓚᑦᑐᓴᕐᕕᐅᔪᐃᑦ ᓄᓇᓕᓐᓂ ᓯᓚᑦᑐᓴᕐᕕᖃᐅᖅᑐᐃᓐᓇᕈᔪᓕᒫᐸᓗᑦᑎᐊᖑᖅᑰᕐᒪᑕ 

ᐊᑐᖅᑕᐅᑲᓐᓂᖁᓪᓗᒋᑦ ᑕᒪᓐᓇ ᕿᔪᓕᕆᓂᖅ, ᐊᖑᑏᑦ ᒪᒃᑯᑦᑐᐃᑦ ᐱᕕᔅᓴᖅᑖᖅᑎᒋᐊᖃᓪᓚᕆᓐᓂᖅᐳᑦ 

ᑕᑯᔅᓴᐅᒻᒪᑦ. ᑕᒪᓐᓇ ᐋᔩᕋᕈᑎᒋᓯᒪᕕᓯᐅᒃ ᐃᑲᔪᖅᑎᒌᓐᓂᒃᑯᑦ ᐃᓕᔅᓯᑎᒍᑦ ᕿᔪᓕᕆᓂᕐᒥᒃ ᐱᔭᕆᐊᑭᑦᑐᓂᒃ 

ᓴᓇᔨᐅᓂᕐᒥᒃ ᐃᓕᓐᓂᐊᕐᓂᖅ ᑕᑯᓐᓇᕈᑎᒋᓯᒪᒻᒪᖔᔅᓯᐅᒃ ᐊᐱᖅᑯᑎᒐ? ᒪᒥᐊᓇᖅ ᐊᑯᓂᐅᓗᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ ᐊᐱᖅᑯᑎᑦᑎᐊᕙ 

ᖃᓄᖅ ᐱᓕᕆᖃᑎᒌᑉᐸᒻᒪᖔᑕ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᓪᓗ. ᑕᐃᒪ ᐊᖏᖃᑎᒌᒍᑎᒥ ᐱᓯᒪᒐᑦᑕ ᑕᒪᒃᑯᓄᖓ 

ᑲᖏᖅᓯᓂᕐᒥᑑᙱᑦᑐᖅ ᖃᓄᒃᑲᓐᓂᖅ ᓴᓇᓂᕈᔪᒻᒧᑦ ᓄᓇᓕᓐᓂ ᐱᒃᑲᓐᓂᕈᓐᓇᕐᒪᖔᑕ.  

 

ᑖᓐᓇ ᐅᖃᐅᓯᕆᓯᒪᔭᕗᑦ ᐊᒻᒪᓗ ᐊᕐᕌᓂᐅᕙᓪᓚᐃᔪᕐᖏᓐᓇ ᐅᖃᐅᓯᕆᓚᐅᖅᓯᒪᒻᒥᔭᕋ ᑕᐃᒃᑯᐊ 

ᕿᔪᓕᕆᓂᕐᒧᓘᓐᓃᑦ ᐃᓯᖅᐸᓪᓕᐊᒍᒪᓂᐊᖅᑲᑕ ᐸᕐᓇᐸᓪᓕᐊᒍᑎᐅᔪᓂᒃ ᒪᑯᓂᖓ ᓈᓴᐅᓯᕆᓂᖅ, 

ᐅᖃᓕᒫᕈᓐᓇᕐᓂᖅ, ᐊᒻᒪᓗ ᖃᐅᔨᓴᕐᓂᕐᒥᒃ ᑖᒃᑯᐊ ᑕᐃᒪᐃᑦᑐᓄᑦ ᖃᐅᔨᓴᖅᑕᐅᒋᐊᖃᓲᖑᒻᒪᑕ. 

ᖃᐅᔨᓴᖅᑕᐅᓚᐅᙱᓐᓂᖏᓐᓂᒃ ᐸᕐᓇᐅᑎᔅᓴᕆᔭᐅᔪᓂᒃ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᓂᕐᒥᒃ 

ᐱᓕᕆᖃᑦᑕᖅᓯᒪᓕᖅᑐᒍᑦ ᓄᓇᓕᓐᓄᑦ ᐸᕐᓇᐸᓪᓕᐊᒍᑎᔅᓴᐅᔪᓐᓇᖅᑐᓂᒃ ᑕᐃᒪᐃᑦᑐᒧᑦ ᑲᔪᓯᒋᐊᕈᒪᔪᓄᑦ. 

ᑖᒃᑯᐊ ᐱᕙᓪᓕᐊᔭᕋᓗᐊᕗᑦ ᑭᓯᐊᓂ ᓄᓇᓖᑦ ᐊᑕᖏᖅᓯᒪᔪᐊᓘᙱᒻᒪᑕ ᓱᓕ ᐱᕙᓪᓕᐊᔭᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑯᓗᒃ. ᐅᓇ ᒪᓕᒐᓕᐅᖅᑎᐅᖃᑎᒐ...  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ ᐅᓄᙱᓗᐊᓕᕈᓐᓃᑲᐃᓐᓇᕋᑦᑕ. ᑲᔪᓯᒃᑲᓐᓂᕆᑦ.  

 

ᕿᓕᖅᑎ:(ᑐᓵᔨᑎᒍᑦ) ᐃᒪᐃᓐᓇᓱᒋᓚᐅᑲᑦᑐᖓ, ᕿᑲᕐᓂᕐᒧᑦ ᖄᖏᐅᑎᔪᖓ. 

 

>>ᐃᒡᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᐱᔭᕇᕐᓗᒍ ᑖᓐᓇ. ᐅᖃᕆᐊᖅᑲᐅᔪᖓ ᑲᑎᒪᔨᐅᖃᑎᒐ ᐅᖃᖅᑲᐅᒻᒪᑦ 

ᓵᓇᔅᓴᖅᑕᖃᙱᓗᐊᕐᓂᖓ ᐱᑕᖃᙱᓐᓂᖓ ᓄᓇᓕᕋᓛᓂ ᐃᓕᓐᓂᐊᕈᑎᔅᓴᓂ. ᐊᖏᖃᑎᒋᙱᑦᑎᐊᕋᒃᑯ. 

ᐊᖏᖃᑎᒋᙱᑕᕋ. ᐱᑕᖃᖅᑐᖅ ᓄᓇᓕᓐᓂ. ᓇᒻᒥᓂᖃᐅᖅᑐᒐᓚᐃᑦ ᐊᑯᓂᓕᓵᓗᓐᓂᒃ ᐃᓪᓗᓂᒃ ᐃᓪᓗᖃᐅᖅᑐᐃᑦ 

ᓇᒻᒥᓂᖃᐅᖅᑐᐃᑦ ᑕᐃᒪᒃ ᑕᐃᒃᑯᐊ ᐊᔅᓱᐊᓗᒃ ᐃᓕᓐᓂᐊᕐᕕᐅᔪᓐᓇᕐᓂᖏᓐᓂᒃ ᐅᕙᖓ ᑕᑯᓐᓇᓲᕋ ᐃᓕᓴᕆᓯᒪᓲᕋ. 

ᐃᓕᓐᓂᐊᕈᑎᔅᓴᓂᒃ ᐱᔭᕆᐊᑭᑦᑐᓂᒃ ᓴᓇᔨᐅᓂᕐᒧᑦ ᐃᓕᓐᓂᐊᕐᓂᖅ ᑕᒪᔅᓱᒥᖓ ᐃᓕᓐᓂᐊᖅᓯᒪᓂᖃᙱᑦᑐᓂᒃ 

ᐃᓕᓐᓂᐊᕈᑎᔅᓴᓂᒃ ᓴᓇᓂᕐᒥᒃ.  

 

ᒪᑯᐊ ᓇᒻᒥᓂᖃᖅᑐᐃᑦ ᓄᓇᓕᓐᓂ ᐊᑯᓂ ᐃᓪᓗᖃᓕᖅᓯᒪᔪᐃᑦ ᓴᓈᔅᓴᖁᑎᖃᓪᓚᕆᑦᑐᑦ 

ᓴᓈᔅᓴᖁᑎᖃᓪᓚᕆᑦᑐᖓᑦᑕᐅᖅ ᓇᒻᒥᓂᖃᖅᑎᐅᓪᓗᖓ. ᑕᑯᓐᓇᖅᑐᒍ ᑕᑯᓐᓇᒐᖃᖃᑦᑕᕋᒪ ᑖᔅᓱᒥᖓ ᐱᐅᔪᒥᒃ. 

ᑖᓐᓇ ᐅᖃᐅᓯᑐᐃᓐᓇᐅᒐᓗᐊᖅ ᑭᓯᐊᓂ ᐊᑑᑎᒍᓐᓇᖅᑐᖅ ᓯᓚᑦᑐᓴᕐᕖᑦ ᐃᓕᔅᓯᑎᒍᑦ 

ᑕᑕᑎᖅᑕᐅᖁᑦᑎᐊᓕᖅᑕᕋᓗᐊᒃᑲ, ᖃᓪᓗᓈᑐᑦ, (ᑐᓵᔨᑎᒎᓕᖅᑐᖅ) ᓄᓇᓕᕋᓛᖑᓂᖅᓴᐅᔪᑦ ᓯᓚᑦᑐᓴᕐᓕᕕᒻᒧᑦ 

ᐃᓕᓐᓂᐊᑲᓐᓂᕆᐊᓖᑦ ᐅᓄᒃᑲᓂᖅᑐᑦ ᐃᒻᒪᖄ ᓈᓴᐅᑎᓕᕆᓂᕐᒥᓘᓐᓃᑦ ᐃᓕᓐᓂᐊᕐᓗᑎᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓄᒃᑐᑦ, ᑕᐃᒪᐃᓐᓂᑯᖓᓄᑦ ᐱᓕᕆᖃᑎᒌᓗᓯ ᐱᓕᕆᐊᔅᓴᖅᑕᓕᒃ 

ᐃᓕᓐᓂᐊᕕᔅᓴᐅᔪᓐᓇᖅᑐᓂᒃ ᐱᑕᖃᓪᓚᕆᑦᑐᓂᒃ ᖃᐅᔨᒪᓇᖅᑐᖅ. ᐱᔭᕆᐊᑭᙱᑦᑑᒐᓗᐊᖅ ᑭᓯᐊᓂ 

ᑕᑯᓐᓇᒐᑦᑎᓂᑦᑕᐅᖅ ᑐᓴᖃᑦᑕᕆᐊᖃᕐᒥᒐᔅᓯ ᓇᓪᓕᐊᒃ ᑕᑯᓐᓇᒐᕆᔭᕗᑦ ᐱᐅᓂᖃᕐᒪᑦ. ᖃᓄᒃᑲᓐᓂᖅ 

ᓅᒋᐊᕈᓐᓇᓂᕐᒥᒃ ᑖᓐᓇ ᐱᔾᔪᑎᖃᑦᑎᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒥᒃ ᑐᓴᙱᓐᓇᒪ. ᑖᓐᓇ ᐊᖏᖃᑎᒋᔭᕋ 

ᖃᓄᖅᑑᕈᑎᔅᓴᑲᓐᓂᕐᓂᒃ ᐱᓗᐊᖅᑐᒥᒃ ᓄᓇᓖᑦ ᐱᔪᒪᓂᖃᖅᑎᓪᓗᒋᑦ ᑭᓱᑐᐃᓐᓇᖅ ᓴᖅᑭᕈᓐᓇᑦᑎᐊᓲᖑᒻᒪᑦ. 

ᐊᖏᖃᑎᒋᑐᐃᓐᓇᖅᑕᕋ ᑕᕝᕘᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. (ᑐᓵᔨᑎᒍᑦ) ᑕᐃᒪ? (ᑐᓵᔨᒃᑰᖏᑦᑐᖅ) ᐊᑎᖁᑎᓐᓂ, ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᒪᒃᐱᒐᖓ 181, 

ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᕈᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ ᑎᑎᕋᕐᕕᖓᓐᓂᒃ, 

ᐊᑐᓕᖅᑎᑕᐅᔪᓐᓇᖁᓪᓗᒋᑦ. ᐊᒻᒪᓗ ᑳᓐᑐᕌᑏᑦ ᑕᒪᒃᑯᐊ ᐃᓕᓐᓂᐊᖅᑎᑦᑎᓗᑎᒃ ᐃᒡᓗᓕᐅᓕᕌᖓᒥᒃ. 

 

ᑭᓱᓂᒃ ᑕᑯᓐᓇᙳᐊᖅᐱᓯ? ᖃᓄᖅ ᐃᖅᑲᓇᐃᔭᖃᑎᖃᕐᓂᐊᖅᐱᓯ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ 

ᑎᑎᕋᕐᕕᖏᑦ?  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

66 

ᒪᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᑳᓐᑐᕌᖃᖅᑐᑦ ᓄᓇᓕᖕᓄᐊᕌᖓᑕ, 6-ᓂᒃ ᑕᖅᑭᓄᑦ ᓄᓇᓕᓐᓃᒡᒎᒻᒪᑕ. 

ᖃᓄᖅ ᐃᖅᑲᓇᐃᔭᖃᑎᖃᖃᑦᑕᖅᐱᓯ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ ᑎᑎᕋᕐᕕᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ, ᕌᓐᑎ ᖃᐅᓐᓇᖅ ᑭᐅᔪᓐᓇᖅᑎᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᐅᓐᓇᖅ, ᐊᑏ. 

 

ᖃᐅᓐᓇᖅ: ᒪ’ᓇ ᐅᖃᖅᑏ. (ᑐᓵᔨᑎᒍᑦ) ᐱᓕᕆᕕᑦᑎᓐᓂ ᐊᖕᒪᓗ ᓄᓇᕘᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ 

ᓄᓇᓕᖕᓂᓗ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᖅᑲᓇᐃᔭᖅᑎᖏᑦ ᐊᓯᔾᔨᖅᐸᓪᓕᐊᖅᓯᔪᒪᔪᑦ ᒪᑯᓂᖓ 

ᐃᒡᓗᓕᐅᖅᑎᐅᔪᑦ ᑳᓐᑐᕌᖅᑎᖏᑦ ᖃᓄᖅ ᐊᐅᓚᓂᖃᖃᑦᑕᕐᒪᖔᑦ. ᐊᒻᒪᓗ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 

ᑐᕌᖓᔪᓂᒃ ᐱᑕᖃᕐᒥᔪᑦ. ᐊᒻᒪ ᒫᓐᓇ ᐊᔾᔨᒌᖏᑦᑐᓂᒃ ᓄᓇᓕᖕᓂ ᐃᒡᓗᓕᐅᖅᐸᓪᓕᐊᒻᒪᑕ ᑕᐃᒃᑯᐊ 

ᐅᖃᓪᓚᖃᑎᒋᕙᒡᓕᐊᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕᑭᐊᖅ ᓄᓇᓕᖕᓂ ᐃᒡᓗᓕᕆᔨᒃᑯᑦ, ᕼᐊᒻᓚᒃᑯᑦ, 

ᑕᐃᒃᑯᐊᓗ ᐅᔭᕋᕐᓂᐊᕐᕖᒃ. ᑕᐃᒃᑯᐊᖃᐃ ᑕᐃᓵᖅᑕᒃᑲ ᐃᖅᑲᓇᐃᔭᖃᑎᒋᖃᑦᑕᖅᐱᓯᐅᑦᑕᐅᖅ? ᑎᑎᕋᕐᕕᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᒫᓐᓇ 

ᓇᓗᓇᐃᔭᖅᓯᒪᔪᐃᑦ ᐱᓕᕆᖃᑎᒋᖃᑦᑕᖅᑕᕗᑦ, ᐃᓪᓗᓕᐅᖅᑎᕈᔪᐃᑦ ᓄᓇᕘᒥ. ᓄᓇᓕᓐᓂ ᐊᔾᔨᒌᖏᑦᑑᑕᓂᒃ 

ᓴᓇᖃᑦᑕᖅᑐᐃᑦ ᒫᓐᓇ, ᑕᕝᕙ ᑖᒃᑯᐊ ᐱᓕᕆᓗᐊᖃᑦᑕᖅᑕᕗᑦ. ᐅᔭᖅᑭᐊᓂᕐᒧᑦ ᐱᑕᖃᖏᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ, ᐃᓛ ᐱᐅᓯᕙᓪᓕᐊᓂᕐᒥᒃ ᑕᑯᓐᓇᖃᐃᓐᓇᕋᑦᑕ 

ᐃᓕᓐᓂᐊᓯ’ᓈᑦ ᐃᖅᑲᓇᐃᔭᖅᑐᑦ. ᐊᖕᒪᓗ ᐅᑯᐊ ᐃᖅᑲᓇᐃᔭᖅᑎᓄᑦ ᐊᖏᕈᑏᑦ ᕿᒥᕐᕈᓇᑦᑕᐅᑲᓐᓂᕈᓐᓇᖅᐸᖃᐃ 

ᑕᒪᓐᓇ? ᑕᐃᒃᑯᐊ ᐃᖅᑲᓇᐃᔮᒥᓂᒃ ᖁᕝᕙᖅᐸᓪᓕᐊᔪᒪᔪᑦ, ᓲᕐᓗ ᐅᐊᔭᓕᕆᔩᑦ ᑕᒪᒃᑯᐊᕈᔪᐃᑦ. ᑕᒪᓐᓇᖃᐃ 

ᐱᐅᓯᒋᐊᖅᑎᑕᐅᒃᑲᓐᓂᕈᓐᓇᖅᐸ, ᓲᕐᓗᖃᐃ ᐃᒡᓗᓕᕆᔨᒃᑯᓐᓂᒃ ᕼᐊᒻᓚᒃᑯᓂᓪᓗ ᐃᖅᑲᓇᐃᔭᖃᑎᖃᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐅᓪᓗᒥ ᑲᔪᓯᖃᑦᑕᖅᑐᐃᑦ. ᐃᓪᓗᓕᕆᔨᒃᑯᑦ 

ᓄᓇᓕᓐᓂ ᐱᓕᕆᖃᑎᒋᖃᑦᑕᖅᑕᕗᑦ, ᕼᐊᒻᓚᒃᑯᓪᓗ. ᑕᐃᒃᑯᐊ ᕿᔪᓕᕆᓂᕐᒧᓘᓐᓃᑦ ᐅᐊᔭᓕᕆᓂᕐᒧᓘᓐᓃᑦ 

ᐃᓕᓐᓂᐊᑎᑦᑎᔨᓂᒃ ᐱᖃᕈᒪᑉᐸᑕ ᐸᐃᑉᐹᖁᑎᑖᖅᓯᒪᓗᑎᒃ ᑕᒪᑐᒧᖓ ᐃᓕᓐᓂᐊᖅᓯᒪᓂᕐᒥᒃ ᑕᐃᒪᐃᑦᑐᓂᒃ 

ᐊᖏᖃᑎᒌᒍᑎᓂᒃ ᐱᑕᖃᕙᒌᖅᑐᖅ  

ᓄᓇᓕᓐᓂ, ᐊᔾᔨᒌᖏᑦᑑᑕᐅᖃᑦᑕᕐᖓᑕ ᐃᓕᓐᓂᐊᑲᓐᓂᕈᒪᔪᐃᑦ. ᐱᒐᓱᐊᕈᒪᓂᕐᒧᑦ ᐸᕐᓇᐸᓪᓕᐊᒍᒪᑉᐸᑕ ᑕᐃᒃᑰᓇ 

ᐃᑲᔪᖅᑕᐅᓲᑦ, ᐃᓛᒃ ᐃᖅᑲᓇᐃᔭᕐᕕᑦᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᔪᒻᒪᕆᐅᒐᔭᖅᑐᒋᕙᕋ ᐸᕐᓇᐅᑎᐅᒐᔭᕆᐊᖓ 

ᐋᖅᑮᒋᐊᕐᓂᕐᒧᑦ ᐊᒻᒪ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ. ᑕᒪᒃᑯᐊ ᑕᑯᖃᑦᑕᖅᓯᒪᔭᒃᑲ 

ᐊᑭᑐᔫᑎᓄᑦ ᐊᒻᒪᓗ ᐊᕐᕌᒍᑕᒫᑦ ᐃᒡᓗᓕᐅᕐᓂᕐᒧᑦ. 

 

ᑕᒪᓐᓇ ᐅᖃᕐᓗᒍ, ᐃᒃᓯᕙᐅᑖᖅ, ᐊᓯᐊᓅᕈᒪᓕᕐᒥᔪᖓ ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ. ᑕᕝᕙᓂ ᓈᓴᐅᑎᓕᒃ 5-ᒥ 

ᐅᖃᖅᓯᒪᖕᒪᑦ “ᒐᕙᒪᒃᑯᑦ ᐸᕐᓇᒐᓱᐊᕐᓂᖏᓐᓂᒃ ᐊᑐᓕᖅᑎᑦᑎᓪᓗᑎᒡᓗ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ 

ᐃᓕᓐᓂᐊᖅᑎᑦᑎᓂᕐᒥᒃ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒥᓂᒃ 

ᐱᕙᓪᓕᐊᑎᑦᑎᔪᓐᓇᖁᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᕈᓐᓇᖅᑐᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᖏᑦ."  

 

ᖃᓄᕐᓕ ᐱᓕᕆᕕᓯ ᐱᐅᓯᕚᓪᓕᖅᑎᑦᑎᓇᓱᐊᖅᐸᑦ ᓄᓇᓕᖕᓂ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ ᑖᔅᓱᒪᖓᑦ. ᑕᐃᒃᑯᐊ, 

ᐊᐱᖅᑯᑎᑦᑎᐊᕙᒃ ᑖᓐᓇ. 

 

ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑎᒍᒃ ᐸᕐᓈᕆᔭᐅᔪᐃᑦ ᐃᓪᓗᓕᐅᕋᓱᐊᕐᓂᒧᑦ 3000−ᓂᒃ ᑖᒃᑯᐊ ᐱᓕᕆᖃᑎᒋᒐᑦᑎᒍ 

ᐊᒻᒪᓗ ᓄᓇᕘ ᑐᙵᕕᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍ ᖃᓄᖅᑑᕈᑎᔅᓴᑲᓐᓂᕐᒥᒃ. ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐱᓕᕆᖃᑎᒋᖃᑦᑕᖅᑕᕗᑦ. ᑭᓯᐊᓂ ᒫᓐᓇ ᐸᕐᓇᐅᑎᓂᒃ ᐱᓕᕆᐊᖃᖅᑐᒍᑦ, ᐃᓪᓗᓕᐅᖅᑕᐅᕙᓪᓕᐊᓂᐊᖅᑐᐃᑦ 

ᖃᓄᒃᑲᓐᓂᖅ, ᓄᓇᓕᑦᑎᓐᓂ ᐃᖅᑲᓇᐃᔭᖅᑎᑖᒃᑲᓐᓂᓂᕐᒧᑦ ᑐᕌᖓᔪᓂᒃ ᐸᕐᓇᐸᓪᓕᐊᔪᒍᑦ ᐃᓪᓗᓕᐅᕐᓂᕐᒧᑦ. 

ᐊᒻᒪᓗ ᑐᕚᒐᖃᖅᑐᑕ ᖃᑦᑎᓂᒃ ᐃᓄᓐᓂᒃ ᐃᓕᓐᓂᐊᓂᐊᖅᑐᓂᒃ ᑕᑯᓐᓇᒐᖃᖅᑐᑕ ᐊᖏᖃᑎᒌᒍᑎᒃᑯᑦ.  

 

ᑕᐃᒃᑯᐊ ᐃᓪᓗᓕᐅᕐᓂᕐᒧᑦ ᓴᓇᕙᓪᓕᐊᓂᕐᒧᑦ ᐸᕐᓈᕆᒐᓱᐊᖅᑕᕗᑦ ᐃᓪᓗᓕᕆᔨᕐᔪᐊᑯᓪᓗ 80−ᓂᒃ ᐃᓕᓐᓂᐊᖅᑎᓂᒃ 

ᐱᒍᒪᓯᒪᔪᒍᑦ. ᐱᒋᐊᖅᓴᓂᒃᑯᑦ ᐸᕐᓈᕆᕙᓪᓕᐊᓗᒋᑦ ᐃᓕᓐᓂᐊᖅᓯᓐᓈᕐᓗᑎᒃ. ᐊᒻᒪᓗ ᐅᖃᖅᑲᐅᒐᒪ 

ᑲᖏᖅᓯᓂᕐᒨᖅᓯᒪᒻᒥᒻᒪᑕ ᐃᓚᖏᑦ ᐃᖅᑲᓇᐃᔭᖅᑎᖁᑎᕗᑦ ᑕᐃᑲᓂ ᖃᓄᖅᑑᕈᑎᔅᓴᑲᓐᓂᕐᓂᒃ ᐸᕐᓇᐸᓪᓕᐊᔪᑦ 

ᐃᓕᓐᓂᐊᕈᑎᔅᓴᓄᑦ ᑖᒃᑯᓄᖓ ᐃᓪᓗᓕᐅᓂᕐᒧᑦ 3000−ᒧᑦ ᐸᕐᓈᒍᑏᑦ. ᑕᐃᒪᐃᓕᖓᔪᑦ ᑕᕝᕙ ᑖᒃᑯᐊ ᒫᓐᓇᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑐᓴᖅᑎᒃᑲᕕᙵ, ᒥᓂᔅᑕ. ᓂᕆᐅᓇᖅᐳᖅ 

ᓂᕈᐊᖅᑎᒋᓯᒪᔭᒪ ᐃᓚᖓᑦ ᐱᓇᓱᐊᕈᓐᓇᕐᓂᐊᕆᐊᖓ ᑕᒪᑐᒥᖓ; ᐃᖅᑲᓇᐃᔭᖅᑎᑦᑎᐊᕙᐅᔪᖅ 

ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ ᐊᒻᒪ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖅ.  

 

ᖁᓛᓂ ᓴᒃᑯᙳᐊᖓᓂ, "ᐃᑲᔪᖅᑐᐃᓗᑎᒃ ᒐᕙᒪᒃᑯᑦ ᐱᓇᔪᒃᑕᖏᓐᓂᒃ ᐅᓄᖅᓯᒋᐊᖁᓪᓗᒋᑦ ᐱᕕᒃᓴᐃᑦ 

ᐃᖅᑲᓇᐃᔭᓚᐅᙱᓐᓂᖏᓐᓂᒃ ᐱᓕᕆᖃᑦᑕᖅᓯᒪᔪᑦ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐊᒻᒪ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᓄᑦ ᐊᕐᕌᒍᓕᒫᒥ." 

 

ᓱᓕ ᑖᓐᓇᓴᐃᓐᓇᖅ ᐊᐱᖅᑯᑎ, ᑭᓯᐊᓂ ᖃᓄᖅ ᐱᓕᕆᖃᑎᖃᖅᐸᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᓕᒪᓂᕐᒧᑦ ᐊᒻᒪᓗ ᐃᖅᑲᓇᐃᔭᕆᐅᖅᓴᓂᕐᒧᑦ ᑕᒪᒃᑯᓄᖓ ᐃᓕᓐᓂᐊᕐᕕᐊᓗᖕᒧᑦ ᐊᒻᒪᓗ ᖁᑦᑎᖕᓂᖅᓴᓄᑦ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ, ᐊᕐᕌᒎᑉ ᐃᓗᐊᓂ 

ᑮᓇᐅᔭᓂᒃ ᓴᓂᕐᕙᐃᓯᒪᓲᖑᒐᑦᑕ ᐊᑐᐃᓐᓇᐅᒪᓂᐊᖅᑐᓂᒃ ᕼᐊᒻᓚᓄᑦ, ᐃᓪᓗᓕᕆᔨᒃᑯᓄᓪᓘᓐᓃᑦ ᓄᓇᓕᐅᑉ 

ᐃᓗᐊᓂ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐃᓅᓱᑦᑐᓂᒃ ᓴᓇᓂᕐᒧᑦ. ᑕᕝᕙ ᑕᐃᒪᐃᑦᑐᓂᒃ ᐊᖏᖃᑎᒌᒍᑎᖃᓲᖑᔪᒍᑦ 

ᓄᓇᓕᓐᓂ ᐱᒐᓱᐊᕐᓂᖏᑦ ᒪᓕᑦᑐᒍ ᑖᓐᓇ ᕼᐊᒻᓚᐅᔪᖅ ᐅᕝᕙᓗ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᑎᓪᓗᒋᑦ ᑮᓇᐅᔾᔭᓴᕐᓂᖏᑎᒍᑦ ᐃᑲᔪᕈᓐᓇᓲᕆᒻᒥᒐᑦᑎᒍ ᐃᓕᓐᓂᐊᑎᑕᐅᓯᓐᓈᑦᑐᑎᒃ 

ᐃᖅᑲᓇᐃᔭᖅᓯᓈᖅᓱᑎᒃ ᐱᕙᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᐄ, ᑕᑯᒃᑲᓐᓂᕈᒪᔪᖓ ᑕᐃᒪᐃᑦᑐᓂᒃ ᐃᖅᑲᓇᐃᔭᕆᐅᖅᓴᔪᓂᒃ. ᑕᒪᒃᑯᐊᓗᑦᑕᐅᖅ 

ᐱᑕᖃᕆᐊᖃᓪᓚᕆᒻᒪᑕᐃᓛᒃ ᕿᔪᓕᕆᔩᑦ, ᓄᑭᓪᓚᐅᓯᕆᔩᓪᓗ ᓄᓇᓕᓐᓂ ᐱᑕᖃᕆᐊᖃᓪᓚᕆᒻᒪᑕ. 

ᐅᖃᐅᓯᕆᑐᐃᓐᓇᕐᓗᒍ, ᑕᐃᒪᒍᓐᓇᕐᒪᖔᔅᓯ ᐃᓪᓗᓕᕆᔨᒃᑯᖏᑦ ᓄᓇᓕᓐᓂ.  

 

ᒪᒃᑯᑦᑐᐃᑦ ᐃᓅᓱᑦᑐᐃᑦ ᖁᑦᑎᓂᖅᓴᒥᒃ ᐃᓕᓐᓂᐊᖅᓯᒪᔪᐃᑦ ᐃᓕᓐᓂᐊᕋᓱᐃᑦᑑᓘᓐᓃᑦ. ᐱᓕᕆᖃᑎᒋᔭᐅᖃᑦᑕᖅᑲᑕ 

ᐃᓪᓗᓕᕆᔨᒃᑯᖏᓐᓄᑦ ᐃᖅᑲᓇᐃᔭᕆᐊᖅᓴᑎᑕᐅᖃᑦᑕᕐᓗᑎᒃ, ᐃᖅᑲᓇᐃᔮᕆᒍᒪᓛᖅᑕᖏᓐᓂᒃ ᐃᓕᑉᐸᓪᓕᐊᓗᑎᒃ 

ᐊᓯᐊᓄᑦ ᓄᓇᓕᒻᒧᑦ ᓅᖃᑦᑕᕈᓐᓇᕋᔭᕐᖓᑕᓗ ᓅᒍᒪᒍᑎᒃ ᓄᑭᓪᓚᐅᓯᕆᔨᐅᔭᖅᑐᕐᓗᑎᒃ. ᑕᕝᕙᑐᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᐅᒪᒡᒎᖅ. ᐊᑎᖃᕈᓐᓃᖅᑐᖓ ᐃᓵᔅᓯᒪᔪᓂᒃ, ᐋᒡᒐᐃ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑐ, ᖃᐅᔨᒪᒐᑦᑕ ᐊᕐᕌᒍᓂᒃ ᖁᓕᓂᒃ ᐊᒡᒋᖅᑐᓂ 10,000 

ᒪᒃᑯᑦᑐᐃᑦ 18−ᕈᖅᓯᒪᓛᕐᖓᑕ, 18−ᕈᓛᕐᖓᑕ, ᑕᐃᒫᓪᓗ ᑕᕝᕙ ᐊᒥᓱᕕᔾᔪᐸᕌᓗᓐᓂᑦ ᐃᖅᑲᓇᐃᔭᑦᑎᔅᓴᓂᑦ 

ᓴᖅᑭᖅᑐᖃᓛᖅᑯᖅ.  

ᐊᒻᒪᓗ ᐱᒻᒪᕆᐅᒋᓪᓗᓂᑦᑕᐅᖅ. ᐱᑕᖃᕆᐊᖃᓕᖅᑎᑦᑎᓛᕐᖓᑕ 10,000ᓂᒃ ᓄᑖᓂᒃ ᐃᖅᑲᓇᐃᔮᓂᒃ. 

 

ᒪᑉᐱᒐᖓᓂ 181, ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ ᑕᕝᕙᓂ ᑎᑎᕋᖅᓯᒪᔪᖃᕐᒪᑦ, ᐃᑲᔪᖅᓰᓂᐊᕐᓗᓯᒎᖅ ᒐᕙᒪᒃᑯᑦ 

ᐊᑐᓕᖅᑎᑦᑎᒐᓱᓐᓂᖏᓐᓂᒃ ᐊᕐᕌᒍᒐᓚᓐᓄᑦ ᑐᑭᒧᐊᒍᑎᔅᓴᐅᓂᐊᖅᑐᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑎᒋᓗᒋᑦ, 

ᐊᓯᖏᓪᓗ ᑲᑐᔾᔨᖃᑎᒋᔭᐅᓗᑎᒃ ᐱᕙᓪᓕᐊᑎᑦᑎᓗᑎᒃ ᓄᓇᕘᒥ ᐃᖅᑲᓇᐃᔭᖅᑎᖏᓐᓂᒃ ᒪᑭᒪᐅᑎᖏᓐᓂᓪᓗ. 

 

ᑐᓴᕈᒪᑦᑕᕋᓗᐊᖅᑯᖓ ᒥᓂᔅᑐᒥᒃ, ᐃᔅᓯᕙᐅᑕᖅ ᐊᖅᑯᑎᒋᔭᐅᓗᓂ, ᖃᓄᐃᑦᑐᓂᒃ ᐱᓕᒻᒪᔅᓴᐃᓂᕐᒧᑦ ᐸᕐᓇᐅᑎᓂᒃ 

ᑐᑭᒧᐊᒍᑎᔅᓴᓂᒃ ᐱᖃᖅᑭᓯ? ᐊᑎᖃᖅᑐᓴᐅᒻᒥᒻᒪᑦ, ᐊᒻᒪ ᑕᑯᔪᓐᓇᕐᒪᖔᑦᑎᒍ, ᐃᔅᓯᕙᐅᑕᖅ ᐊᖅᑯᑎᒋᔭᐅᓗᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐱᓕᕆᖃᑎᒋᖃᑦᑕᕋᑦᑎᒍ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᖏᑦᑐᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐸᕐᓇᐅᑎᒋᓯᓐᓈᖅᑐᒍ 

ᐱᓗᐊᖅᑐᒥᒃ ᐃᖅᑲᓇᐃᔭᕐᓂᕐᒧᑦ. ᑕᐃᒪ ᐸᕐᓈᕆᓯᓐᓈᖅᓯᒪᔪᑦ ᑕᑯᓐᓈᒐᕆᓯᓐᓈᖅᑐᒍ ᐃᓄᓕᕆᔨᒃᑯᑦ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ ᓴᖅᑮᑲᓐᓂᕋᓱᐊᕈᓐᓇᖁᓪᓗᒋᑦ ᐅᔭᕋᕐᓂᐊᓂᕐᒧᑦ 

ᐃᓕᓐᓂᐊᕈᑎᔅᓴᓂᒃ ᒐᕙᒪᒃᑯᑎᒍᑦ.  

 

ᐊᒻᒪᓗ ᖃᓄᒃᑲᓐᓂᖅ ᓴᖅᑮᑲᓐᓂᕐᓗᑕ ᐃᖅᑲᓇᐃᔮᔅᓴᐅᑲᓐᓂᕈᓐᓇᖅᑐᓂᒃ (ᑐᓵᔨᑎᒎᓕᖅᑐᖅ) ᓴᖑᒋᐊᕐᓗᒍᖃᐃ 

ᑐᕌᖓᓂᕆᕙᑦᑕᕗᑦ ᐱᓕᒻᒪᔅᓴᐃᓂᕐᒥᒃ ᐃᖅᑲᓇᐃᔮᓄᑦ, ᐃᓅᓯᕐᒥᒃ ᐃᖅᑲᓇᐃᔮᕆᓛᖅᑕᖓᓄᑦ (ᑐᓵᔨᑎᒎᙱᑦᑐᖅ) 

ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᑐᕌᖓᔪᖅ ᑖᓐᓇ. ᐊᒻᒪᓗ ᐃᓕᖅᑯᓯᒃᑯᑦ ᓄᓇᓕᓐᓂᓪᓗ ᐃᓗᐊᓂ ᐃᓕᓐᓂᐊᕈᑎᔅᓴᓄᑦ 

ᐃᖅᑲᓇᐃᔭᖅᓯᓐᓈᕐᓗᑎᒃ ᐃᓕᓐᓂᐊᕈᑎᔅᓴᓂᒃ. ᑕᕝᕙ ᑖᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕙᓂ ᐊᑐᐃᓐᓇᕈᖅᓴᐃᑎᓪᓗᓯ ᐊᑐᓕᖅᑎᑦᑎᕙᓪᓕᐊᑎᓪᓗᓯᓗ 

ᐃᓕᓐᓂᐊᑎᑦᑎᒍᑎᔅᓴᓯᓐᓂᒃ ᐱᓕᒻᒪᔅᓴᐃᒍᑎᔅᓴᓯᓐᓂᒃ. ᒥᓂᔅᑐ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᒃ, ᑭᓱᓂᒃ ᑕᐃᒪ 

ᐱᓕᕆᑦᑎᐊᕐᖓᑕ ᖃᐃᔨᒪᔾᔪᑎᖃᓛᖅᑭᓯ ᐊᕐᕌᒍᓚᓐᓄᑦ ᐱᓕᒻᒪᔅᓴᐃᓂᕐᒧᑦ ᑐᑭᒧᐊᒍᑎᔅᓴᕆᓂᐊᖅᑕᓯᓐᓂᒃ? ᑕᐃᓐᓇ 

ᑐᕌᑦᑎᐊᕋᓗᐊᕐᒪᖔᑦ ᐱᓕᒻᒪᔅᓴᐃᓂᕆᒐᔭᖅᑕᓯ, ᖃᓄᖅ ᖃᐅᔨᒪᒐᓱᒃᑲᔭᖅᑭᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ, ᑐᖏᓕᕋ ᑖᔅᓱᒥᖓ 

ᑭᐅᒍᓐᓇᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓂᐊᒍ. 

 

ᓂᐊᒍ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐱᓕᕆᐊᖑᓪᓗᐊᑲᓪᓚᔅᓯᒪᒻᒪᑦ ᐊᕐᕌᒎᕙᓪᓚᐃᓚᐅᖅᑐᕐᖏᓐᓇ 

ᐊᒻᒪ  

ᓄᖅᑲᕈᔪᓕᔪᒋᓪᓗᑎᒃ. ᐊᓯᔾᔨᓚᐅᖅᓯᒪᒻᓴᑕ ᐃᖅᑲᓇᐃᔭᖅᑎᖏᑦ ᐱᓕᕆᕕᖏᑦ, ᐊᓯᑦᑕ ᐱᓕᕆᕕᖏᑕ 

ᐃᖅᑲᓇᐃᔮᖏᑦ ᓄᖅᑲᖃᑦᑕᔪᒻᒪᑕ ᐊᑦᑐᖅᓯᕙᓪᓚᐃᔪᒻᒪᑦ ᑕᒪᓐᓇ. ᖃᐅᔨᒪᖏᑦᑐᖓ ᖃᓄᑎᒋ ᑖᓐᓇ ᑐᑭᒧᐊᒍᑎᔅᓴᖅ 

ᐱᓕᒻᒪᔅᓴᐃᓂᕐᒧᑦ ᐱᕙᓪᓕᐊᑎᑕᐅᓯᒪᒻᒪᖔᖅ. ᒥᓂᔅᑕᐃᓛ ᐅᖃᖅᑲᐅᒻᒪᑦ ᐱᓕᕆᐊᕆᔭᐅᓂᕋᖅᑕᒥᓂᒃ ᑭᓯᐊᓂ ᒫᓐᓇ 

ᐅᓪᓗᒥᒨᖓᔪᓂᒃ ᑐᓴᕋᔅᓴᖁᑎᖃᖏᑦᑐᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᔅᓴᖏᒃᑯᔅᓯ ᑭᒃᑯᓐᓄᑦ ᑖᓐᓇ ᐊᐅᓚᑕᐅᕙ ᑐᑭᒧᐊᒍᑎᐅᓲᑦ, ᑭᒃᑯᑦ 

ᓯᕗᓕᖅᑎᐅᕙᑦ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᓯᕗᓪᓕᖅᑎᐅᓗᐊᖅᐸᑦᑐᐃᑦ 

ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓅᒋᐊᕈᒪᔪᖓ ᐃᖅᑲᓇᐃᔭᖅᑎᓂᒃ ᐊᖏᖃᑎᒌᒍᑎᖃᕐᓂᕐᒥᒃ. ᑕᐃᓐᓇ 

ᐊᖏᖃᑎᒌᒍᑎᓯ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓄᓕᕆᖏᑦᑐᓪᓗ ᑲᓇᑕᒥ. ᒥᓂᔅᑕ ᖃᐅᔨᒍᒪᔭᕋ ᖃᓄᑎᒋ ᐊᑯᓂ 

ᑖᓐᓇ ᑮᓇᐅᔭᓂᒃ ᐃᑲᔪᖅᑕᐅᓂᓯ ᖃᓄᖅ ᐊᑯᓂᐅᓂᕐᒧᑦ ᐋᖅᑭᑦᑕᐅᓯᒪᕙ? ᐊᕐᕌᒍᒧᑦ ᐊᑕᐅᓯᕐᒨᑦ ᐅᕝᕙᓘᓐᓃᑦ 

ᐊᕐᕌᒍᒨᓗᐊᖅᑲᑦ ᖃᖓ ᐃᓱᓕᕝᕕᔅᓴᖃᖅᑲ? ᐊᒻᒪᑦᑕᐅᖅ ᖄᖓᒍᒃᑲᓐᓂᖅ ᑐᑭᓯᒍᒪᒻᒥᔪᖓ ᐱᓕᕆᐊᖃᕐᓂᖃᕐᒪᖔᑕ 

ᐃᓄᓕᕆᔨᒃᑯᑦ ᖃᐅᔨᓴᖃᑦᑕᕆᐊᖃᕐᓗᑎᒃ ᐊᑑᑎᖃᑦᑎᐊᕋᓗᐊᕐᒪᖔᑕ ᐱᓕᕆᔾᔪᑎᒋᔭᖏᑦ ᐊᑐᓕᖅᑎᑕᐅᓂᐅᓴᔪᑦ. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓪᓗᑎᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ, ᑕᐃᓐᓇ ᐊᖏᖃᑎᒌᒍᑎᐅᕙᑦᑐᖅ ᒐᕙᒪᑐᖃᒃᑯᓪᓕᓗ ᐊᕐᕌᒍᑕᒫᖑᓲᖅ 

ᒐᕙᒪᑐᖃᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐊᖏᖃᑎᒌᒍᑎᖓ ᒪᓕᑦᑐᒍ. ᑭᓯᐊᓂ ᑖᓐᓇ 2017-ᒥᓂ 

ᕿᒥᕐᕈᓪᓚᕆᓚᐅᖅᓯᒪᖏᒻᒪᑦ ᓱᓕ ᑕᐃᒪᙵᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑖ, ᖃᐅᔨᑎᒍᓐᓇᖅᑭᒍᑦ ᑖᒃᑯᐊ ᑮᓇᐅᔭᐃᑦ 

ᐃᓕᐅᖅᑲᖅᑕᐅᓂᖏᑦ ᖁᕝᕙᕆᐊᖅᑕᐅᓚᐅᖅᓯᒪᕚᑦ 2017-ᒥ ᓴᖅᑭᓚᐅᖅᓯᒪᒻᒪᑕᓃᒃ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᒡᒐᐃ ᑖᓐᓇ ᐃᓚᒋᐊᓚᐅᖅᓯᒪᙲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

70 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᐄ, ᐊᐱᕆᓚᕿᔪᖓ ᐱᔾᔪᑎᒋᓪᓗᒍ 

ᐅᖃᖅᑲᐅᒐᒪ ᑕᐃᒪ ᖃᐅᔨᒪᒐᑦᑕ 10,000 ᐃᓅᓱᑦᑐᐃᑦ ᐃᖅᑲᓇᐃᔮᖅᑖᕆᐊᖃᓛᓕᕐᖓᑕ ᒫᓐᓇᕈᓘᓛᖅᑐᖅ. 

ᖃᐅᔨᓴᖅᑐᓯᐅᓪᓗ ᑖᓐᓇ ᐱᓕᕆᔾᔪᓯᒋᔭᓯ. ᐱᒻᒪᕆᐅᒻᒪᓂᓛᒃ ᖃᐅᔨᒪᔪᖃᖅᑲᑦ ᑲᓇᑕᒥ 

ᐃᖅᑲᓇᐃᔭᖅᑐᓕᕆᔨᒃᑯᖏᓐᓄᑦ ᑮᓇᐅᔭᓂᒃ ᑐᔅᕋᒃᑲᓐᓂᕆᐊᖃᓛᖏᒃᑲᓗᐊᕐᒪᖔᔅᓯ, ᑖᔅᓱᒧᖓ ᐱᒻᒪᕆᐊᓘᔪᒧᑦ 

ᐃᓄᓕᕆᔨᒃᑯᓐᓄᑦ ᐱᓕᕆᐊᖑᔪᒧᑦ. ᒥᓂᔅᑕᒥᒃ ᑐᓴᕈᒪᒐᓗᐊᖅᑐᖓ ᐃᔅᓯᕙᐅᑕᖅ ᐊᖅᑯᑎᐅᓗᓂ 

ᑕᐃᒪᐃᒐᓱᑦᑐᖃᕐᒪᖔᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᑯᓐᓇᖅᑐᒋᑦ 

ᓄᓇᓕᕗᑦ ᐊᔾᔨᒌᖏᑦᑑᑕᓂᒃ ᐃᑲᔪᖃᑦᑕᕋᑦᑕ ᑭᓯᐊᓂ ᑖᓐᓇ ᓯᕗᒧᑦ ᐸᕐᓇᐸᓪᓕᐊᓂᕐᒧᑦ ᐱᓂᐊᕈᑦᑕ ᒐᕙᒪᑐᖃᒃᑯᑦ 

ᑖᔅᓱᒥᖓ ᐱᓕᕆᖃᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᐃᑲᔪᒃᑲᓐᓂᕈᓐᓇᖁᓪᓗᒋᑦ ᓄᓇᕘᒥᐅᑦ.  

 

ᐃᖅᑲᓇᐃᔭᖅᑎᑭᖅᓴᕙᒌᕋᓗᐊᖅᑎᓪᓗᑕ ᑕᒪᓐᓇᑦᑕᐅᖅ ᐃᓚᕙᓪᓕᐊᒋᐊᖃᕐᓂᕐᒥᒃ ᐃᖅᑲᓇᐃᔭᖅᑐᓂᒃ ᑖᕗᖓ 

ᑕᑯᓐᓇᒐᖃᕆᐊᖃᕐᓂᐊᕐᒥᒐᑦᑕ ᐊᒻᒪ ᐃᑲᔪᕆᐊᖃᕋᔭᖅᑐᐃᑦ ᑖᕙᓂᒃᑲᓐᓂ ᐊᒥᓲᓂᖅᓴᐅᓕᕐᓂᖏᑦ ᑕᑯᓐᓇᖅᑐᒍ 

ᐱᕈᖅᐸᓪᓕᐊᓂᕗᑦ ᒪᓕᓪᓗᒍ. ᐱᓕᕆᖃᑎᒌᓐᓇᕆᐊᖃᙳᓱᑦᑐᐃᑦ ᑕᕝᕘᓇ ᐱᓗᐊᖅᑐᒥᒃ 

ᐃᓚᒋᐊᒃᑲᓐᓂᕆᐊᖃᕐᓂᖓ ᑕᒪᓐᓇ. ᖁᔭᓐᓇᒦᒃ ᐃᔅᓯᕙᐅᑖᖅ. ᐊᒻᒪᓗ ᐃᓚᒋᐊᒃᑲᓐᓂᕐᓗᒍ ᑕᐃᓐᓇ 

ᐱᓕᕆᖃᑎᒌᓐᓂᐅᔪᖅ ᐅᖃᐅᓯᕆᖅᑲᐅᒐᒃᑯ ᐱᕙᓪᓕᐊᔪᓕᕆᔨᒃᑯᓐᓂ ᓯᕗᓕᖅᑎᐅᓂᕋᖅᑲᐅᔪᖅ 

ᐱᓕᕆᕝᕕᒃ−ᖑᓂᕋᖅᑲᐅᔪᖅ ᑖᓐᓇ ᑕᒻᒪᓂᕐᖓᑦ ᑭᓯᐊᓂ ᐃᓕᓐᓂᐊᕐᓂᔨᕆᔨᒃᑯᓐᓄᑦ ᑖᓐᓇ ᑎᒍᒥᐊᖅᑕᐅᓗᐊᖅᑐᖅ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᓴᕋᑖᕋᒪ ᑕᐃᓐᓇ ᐊᐅᓚᑦᑎᔨᓪᓚᕆᐅᔪᖅ ᑕᒪᒃᑯᓂᖓ 

ᐃᓕᓐᓂᐊᖅᑐᓕᕆᔨᒃᑯᖔᖏᒃᑯᐊ ᐱᕙᓪᓕᐊᔪᓕᕆᔨᒃᑰᖏᑦᑐᖔᖅ ᓯᕗᓕᖅᓯᐅᖃᑦᑕᖅᑐᑦ.  

 

ᒥᓂᔅᑖ ᑕᐃᒪ ᐅᖃᑦᑎᐊᕉᖅᑲᐅᔪᖅ ᐃᖅᑲᓇᐃᔮᒧᑦ ᑐᕌᖅᑎᑕᐅᓴᕋᐃᖃᑦᑕᖁᔭᐅᓪᓗᑏᒃ ᐊᒻᒪ ᓇᒻᒥᓂᖃᐅᑎᖃᕐᓂᕐᒧᑦ 

ᐃᓕᓐᓂᐊᕐᓂᐅᔪᓄᑦ ᐅᖃᐅᓯᖃᑦᑕᓕᖅᑲᐅᒋᕗᓯᓗ ᐆᑦᑐᕋᐅᑎᐅᔪᒥᒃ ᐱᓕᕆᓂᐅᔪᒥᒃ. ᑐᑭᓯᖅᑲᐅᖏᓐᓇᒪ ᑖᓐᓇ 

ᓄᓇᕘᓕᒫᒧᑦ ᐆᑦᑐᕋᐅᑕᐅᒻᒪᖔᑦ ᐅᕝᕙᓘᓐᓃᑦ ᓄᓇᓕᒻᒥ ᐊᑕᐅᓯᒻᒥᒃ ᐆᑦᑐᕋᐅᑕᐅᒻᒪᖔᑦ. ᐊᑕᐅᓯᑐᐊᖑᔪᖃᐃ, 

ᐊᑕᐅᓯᒻᒥᒃ ᓄᓇᓕᒻᒦᑦᑐᓂᒃ ᐊᑕᐊᓯᒥ ᖁᑦᑎᓂᖅᓴᒥ ᐃᓕᓴᕕᒻᒥ. ᓇᓗᓇᐃᖅᑕᐅᒍᓐᓇᖅᑳ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᐊᐱᖅᑯᑎᒋᔭᐃᑦ 

ᐅᖃᐅᓯᕆᖅᑲᐅᔭᕗᑦ ᐃᓪᓗᓕᐅᕐᓂᕐᒧᑦ 3,000−ᒧᑦ ᐅᖃᐅᓯᖃᖅᐸᓪᓚᐃᕕᑦ? ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑎᒍᑦ ᑕᐃᓐᓇ ᒫᓐᓇ ᐆᑦᑐᕋᐅᑎᐅᑐᐃᓐᓇᖅᑐᖅ ᒫᓐᓇ ᑲᖏᖅᓯᓂᕐᒥ. ᑕᐃᒃᑯᐊ 

ᐃᓕᓐᓂᐊᖅᑏᑦ ᖃᓄᒃᑲᓐᓂᖅ trades−ᒧᑦ ᓴᓇᓂᕐᒧᑦ ᓴᖑᑎᒋᐊᕈᓐᓇᕐᒪᖔᑦᑎᒍ ᐸᕐᓇᐸᓪᓕᐊᒍᑎᓂᒃ ᖃᓄᒃᑲᓐᓂᖅ 

ᐃᑲᔪᕈᓐᓇᖅᑲᕗᑦ. ᑖᓐᓇ ᑲᖏᖅᓯᓂᕐᒥ ᐆᑦᑐᕋᐅᑎᐅᑐᐃᓐᓇᖅᑐᖅ. ᑭᓯᐊᓂ ᑕᐃᒃᑯᐊ ᓄᓇᓄᑦ 3,000−ᒧᓪᓕ 

ᐸᕐᓇᐅᑎᒋᔭᕗᑦ ᐱᓕᕆᖃᑎᒋᒐᑦᑎᒍ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ NCC−ᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ 

ᓄᓇᓕᓐᓂᑦ ᐃᓪᓗᓕᐅᖅᐸᓪᓕᐊᑎᓪᓗᒋᑦ ᑖᓐᓇ ᐸᕐᓇᐅᑎ ᑐᕌᒐᖃᕐᒥᒐᑦᑕ ᐃᖅᑲᓇᐃᔭᖅᑎᑖᕆᐊᖃᕐᓂᐊᕐᓂᑦᑎᓐᓂ 

ᐃᓕᓐᓂᐊᓂᒃᑯᑦ ᑖᓐᓇ ᐊᖏᖃᑎᒋᒍᑦ ᐃᓛᒃᑰᖅᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ ᑭᐅᒐᕕᙵ. ᒪᑉᐱᒐᖓᓂᒃ 181 ᐱᓕᕆᐊᔅᓴᓄᑦ 

ᐸᕐᓇᐅᑎᓂᒃ. ᑕᕝᕙᓂ ᐃᑲᔪᖅᓰᓂᐊᕐᓂᕋᖅᓯᒪᒐᔅᓯ ᒐᕙᒪᒃᑯᓐᓂᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᒪᔪᓄᑦ ᐃᑲᔪᖅᓰᓗᓯ 

ᓴᓂᕌᒍᑦ. ᑖᓐᓇ ᒪᑯᐊ ᑕᕝᕗᖓᓪᓚᕆᐅᖏᑦᑐᖅ ᓴᓂᕌᒍᑦ ᐃᑲᔫᑎᒋᓂᐊᖅᑕᓯ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ 

ᑭᓲᒻᒪᖔᑕ. ᐆᑦᑑᑎᖃᕐᓗᑎᑦ ᓇᓗᓇᐃᕈᓐᓇᖅᑭᒌᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᔅᓴᖏᒃᑯᕕᑦ ᒥᔅ ᐳᕉᔅᑐ 

ᐊᐱᕆᒃᑲᓐᓂᖁᑲᐃᓐᓇᕉᒃ? ᐱᒋᐊᙵᕐᓂᖓ ᑐᓴᕋᑖᖏᓐᓇᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᖃᕋᑖᕋᒪ ᓇᓗᓇᐃᒃᑯᑕᓕᐅᑉ ᑭᖑᓪᓕᖅᐹ ᑐᖏᓕᑦᑎᐊᖓᓃᑦᑐᖅ 

181 ᒪᑉᐱᒐᖓᓂᒃ. ᑕᕝᕙᓂ ᐊᖏᖅᓯᒪᓂᖅᑕᖃᕐᖓᒡᒎᖅ ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ ᐃᑲᔪᖅᓰᓂᐊᕐᓗᓯ 

ᑐᕌᓪᓚᕆᖏᑦᑐᓂᒃ ᐃᑲᔪᖅᓰᓂᐊᕐᓗᓯ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ. ᐅᖃᐅᔾᔨᒋᐊᖃᑦᑕᕐᓗᓯᓗ 

ᐃᑲᔪᖅᓰᖃᑦᑕᕐᓗᓯᓗ ᖃᐅᔨᒪᓂᕐᓯᓐᓂᓗ ᐃᑲᔫᑎᖃᖃᑦᑕᕐᓗᓯ ᐃᑲᔪᖅᑕᐅᒋᐊᖃᖅᑐᖃᓕᕋᐃᑉᐸᑦ. ᑭᓲᒻᒪᑕᐅᑯᐊ 

ᑐᕌᓪᓚᕆᖃᑦᑕᕋᔭᖏᑦᑐᑦ ᐃᓕᓐᓂᐊᖅᑎᓄᑦ ᐃᑲᔪᖅᓰᔾᔪᑏᑦ ᑲᓄᕐᓗ ᐃᑲᔪᖅᓰᔾᔪᑎᓂᒃ ᐅᖃᐅᔾᔨᒋᐊᕈᑎᓂᓪᓗ 

ᐅᖃᐅᔾᔭᐅᖃᑦᑕᕋᔭᖅᑲᑦ? ᑕᐃᒃᑯᐊ ᓯᓚᑦᑐᓴᕐᕕᒻᒥ ᐃᓕᓴᔪᑦ, ᐃᓛ, ᐃᓕᓴᐃᔪᓂᓛᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᕆᑦᑎᐊᕋᕕᐅᒃ. ᐃᓐᓇᐃᑦ 

ᐃᓕᓐᓂᐊᕆᐊᖅᑎᓪᓗᒋᑦ ᑕᕝᕙ ᐱᓕᕆᖃᑎᒋᓗᐊᙳᐊᖃᑦᑕᖅᑕᕗᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐅᕝᕙᓗ 

ᓯᓚᑦᑐᓴᕐᕕᔾᔪᐊᕐᒧᑦ ᐃᓕᓐᓂᐊᕆᐊᕐᓂᐊᖅᑎᓪᓗᒋᑦ ᐃᓚᖏᑦ ᐊᑯᓂᐅᖏᑦᑐᒧᑦ ᐃᓕᓐᓂᐊᕆᐊᓲᖑᒻᒥᒻᒪᑕ ᐊᕐᕌᒍ 

ᐊᑕᐅᓯᖅ ᐊᑖᓂ ᐃᓕᓐᓂᐊᓂᐊᖅᑎᓪᓗᒋᑦ ᑭᓯᐊᓂ ᑲᒪᒋᒍᓐᓇᓲᕆᒐᑦᑎᒍ ᑕᕝᕘᓇ. ᐃᓕᓐᓂᐊᕐᕕᕈᔪᐃᑦ ᑕᕝᕙ 

ᐱᓕᕆᖃᑎᒋᓗᐊᙳᐊᖃᑦᑕᖅᑕᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. ᒥᓂᔅᑖ, ᐅᖃᕈᓐᓇᕈᕕᑦ. ᖃᐅᔨᔪᒪᒐᒪ 

ᑭᓇᒃᑯᑦ ᐱᓕᕆᐊᖃᖃᑦᑕᖅᐸᑦ ᐃᖅᑲᓇᐃᔭᕆᐅᖅᓴᔾᔪᑎᓕᕆᖃᑦᑕᖅᑐᑦ ᐅᕝᕙᓘᓐᓃᑦ ᐱᓕᕆᔾᔪᑎᐅᖃᑦᑕᖅᑐᑦ 

ᐃᖅᑲᓇᐃᔭᕐᓂᕐᒧᑦ ᑭᓇ ᑐᑭᒧᐊᒃᑎᑦᑎᖃᑦᑕᐸ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ ᑕᐃᒃᑯᐊ ᐃᓕᓐᓂᐊᖅᑐᑦ 

ᐃᒡᓗᓕᕆᔨᒃᑯᑦ ᐃᒡᓗᑯᑎᖏᓐᓂᒃ ᐃᒡᓗᖃᖅᑐᑦ.  

 

ᓯᕗᓪᓕᕐᓰᓛ ᐊᖏᕐᕋᖃᕈᑎᒃ ᐃᓕᓐᓂᐊᕈᑎᓪᓘᓐᓃᑦ ᐱᒻᒪᕆᐅᖅᑰᕐᒥᔪᖅ. ᐅᓄᖅᑑᖕᒪᑕ ᒪᒃᑯᒃᑐᑦ ᐊᐅᓪᓚᖃᑦᑕᕐᒪᑕ 

ᐊᑯᓂ ᐃᓕᓐᓂᐊᕆᐊᖅᓯᒪᓪᓗᑎᒃ ᐱᓕᒻᒪᒃᓴᕆᐊᖅᓯᒪᓪᓗᑎᓪᓗ.  

 

ᐊᒻᒪᓗ ᐱᔾᔪᑎᒋᓪᓗᒋᑦ ᐃᒡᓗᑭᒃᓴᖅᑐᐊᓘᒐᑦᑕ ᐊᑐᖅᑐᐊᕈᑎᖃᖃᑦᑕᕐᒥᖕᒪᑕ ᐃᒡᓗᒥᒃ ᐊᑐᐃᓐᓇᐅᑎᑕᐅᓪᓗᑎᒃ. 

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᖃᑦᑕᖅᐹᑦ ᓄᓇᓕᖕᓂ ᐃᒡᓗᓕᕆᔨᒃᑯᖏᓐᓂᒃ ᐅᕝᕙᓘᓐᓃᑦ ᐃᒡᓗᓕᕆᔨᕐᔪᐊᒃᑯᓐᓂᒃ? 

ᑖᒃᑯᐊ ᒪᒃᑯᒃᑐᑦ ᐃᓕᓐᓂᐊᖅᑐᑦ ᐊᓯᐅᔨᓂᐊᖏᒻᒪᑕ ᐊᖏᕐᕋᕆᔭᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᒪᒃᑯᐊ 

ᐃᓕᓐᓂᐊᕆᐊᕐᓂᐅᓴᔪᑦ ᓄᓇᓕᖓᑕ ᓯᓚᑖᓄᑦ. ᑖᓐᓇ ᐅᓪᓗᒥ ᐊᐅᓚᓂᐅᓕᖅᑐᖅ 

ᑐᑭᓯᓇᖅᓯᕙᓪᓕᐊᓯᒪᑐᐃᓐᓇᖅᑑᒐᓗᐊᖅ ᐋᖅᑭᓯᒪᓂᖅᓴᐅᓕᖅᑐᓂᓕ ᐃᓕᓐᓂᐊᕆᐊᕐᓂᐅᓴᔪᐃᑦ ᐊᖏᕐᕋᖏᓐᓂᒃ 

ᔭᒐᐃᓲᖑᖏᒻᒪᑕ. ᑕᒃᑯᐊ ᓯᓚᑦᑐᓴᕐᕕᑎᒍᑦ ᐊᖏᕈᑎᖓ ᐃᓕᓐᓂᐊᕆᐊᕐᓂᐅᓴᑉᐸᑦ ᐃᓪᓗᓕᕆᔨᒃᑯᓐᓄᑦ 

ᐱᔭᐅᒋᐊᖃᓲᖑᒻᒪᑕ ᓇᓗᓇᐃᒃᑯᑕᐅᓗᓂ.  

ᑭᓯᐊᓂ ᑖᒃᑯᐊ ᐃᖅᑲᓇᐃᔮᕆᔭᐅᔪᒪᔪᓕᕆᔩᑦ ᐱᓕᕆᖃᑎᒌᖃᑦᑕᖅᑕᖏᑦ ᐊᔾᔨᒌᖏᑦᑑᑕᐅᒻᒥᒻᒪᑕ ᑖᓐᓇ 

ᐊᐱᖅᑯᑎᒋᕋᑖᕐᒥᔭᐃᑦ ᐃᓕᓐᓂᐊᕆᐊᕐᓂᐅᓴᔪᒥᒃ ᐃᑲᔪᑦᑕᐸᑉᐳᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓂᒃ 

ᐱᓕᕆᖃᑎᖃᖅᐸᒻᒥᔪᐃᑦ ᐃᓕᓐᓂᐊᖅᑎᑦᑎᒐᓱᐊᕐᓂᕐᒧᑦ ᐱᓂᐊᖅᑲᑕ. ᑕᐃᒪᐃᓕᖓᓲᖑᔪᖅ ᑖᓐᓇ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᓂᔅᑖ, ᐊᒻᒪ ᒪᒃᐱᒐᖅ 181−ᒥᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᖓᔪᖓ ᑖᓐᓇ ᐃᑲᔪᖅᑐᐃᔪᒪᖕᒪᑕ ᒐᕙᒪᒃᑯᑦ ᐱᓕᕆᖃᓯᐅᑎᓗᒋᑦ ᐃᓅᓯᓕᕆᓂᕐᒧᑦ ᐊᒻᒪ 

ᐃᓅᓯᓕᕆᔭᐅᓂᖅᓴᐅᖁᓪᓗᒋᑦ ᐃᓕᓐᓂᐊᓕᓵᖅᑐᑦ ᐊᒻᒪ ᖁᑦᑎᖕᓂᓖᑦ 12-ᒥᑦ ᐃᒻᒥᓂᒃ ᐅᐱᒋᓂᖅᓴᐅᖁᓪᓗᒋᑦ ᐊᒻᒪ 

ᐃᖅᑲᓇᐃᔭᕐᓂᕐᒧᑦ ᑭᓱᓕᕆᔨᐅᒍᒪᖕᒪᖔᑕ ᐃᑲᔪᖅᑕᐅᖃᑦᑕᖅᖢᑎᒃ. ᑖᒃᑯᐊ ᐃᖅᑲᓇᐃᔭᕐᓂᖅ ᑕᒪᓐᓇ 

ᐃᖅᑲᓇᐃᔭᖅᑎᑦᑎᒐᓱᐊᕐᓂᕐᒧᑦ ᐱᓕᕆᔭᐅᖃᑦᑕᖅᑐᑦ ᐅᖃᐅᔾᔨᒋᐊᖃᑦᑕᕐᒥᔪᑦ ᖃᐅᔨᒪᔨᑕᐅᓪᓗᑎᒡᓗ 

ᑭᙴᒪᔭᐅᓕᕌᖓᑕ ᐊᑐᖅᑕᐅᖃᑦᑕᖅᑐᑦ.  

 

ᒥᓂᔅᑕ ᐊᐱᕆᔪᒪᓪᓗᒍ. ᖃᓄᖅ ᐅᖃᐅᔾᔨᒋᐊᖃᑦᑕᖅᐸᑦ. ᑭᓱᒥᒃ ᑭᙴᒪᒃᓯᖃᑦᑕᖅᐸᑦ? ᖃᓄᕐᓗ 

ᐅᓂᒃᑲᐅᓯᐅᖃᑦᑕᖅᐸ? ᐱᓕᕆᕖᑦ ᐊᔾᔨᒌᖏᑦᑐᑦ ᐱᔭᕆᐊᑭᒡᓕᑎᑦᑎᔨᓂᒃ ᑲᑎᒪᔨᑕᖃᖅᐹ 

ᐃᖅᑲᓇᐃᔭᕈᑎᒃᓴᐅᓂᐊᖅᑐᓄᑦ ᓴᖅᑭᑦᑎᓂᐊᕐᒪᑕ ᐱᕙᓪᓕᐊᑎᑦᑎᓗᑎᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᒋᖃᑦᑕᖅᑕᕗᑦ 

ᑕᕝᕘᓇ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᖅᑲᓇᐃᔮᒧᑦ ᐃᓅᓯᓕᕆᔭᐅᓂᖅ ᐅᕝᕙᓘᓐᓃᑦ ᐃᓅᓯᓕᕆᔨᓄᑦ 

ᐃᑲᔪᖅᑕᐅᒍᓐᓇᓲᖑᒻᒥᔪᐃᑦ ᓄᓇᕘᑉ ᐃᓗᐊᓂ ᐊᒻᒪᓗ ᐃᑲᔪᖅᑕᐅᒍᓐᓇᓲᖑᒻᒥᔪᐃᑦ ᑖᒃᑯᐊ ᖁᑦᑎᓂᖅᓴᒥᒃ 

ᐃᓕᓐᓂᐊᕐᓂᓖᑦ ᐸᕐᓇᐸᓪᓕᐊᓂᕐᒧᑦ ᐅᕝᕙᓗ ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ ᓄᓇᓕᐅᑉ ᓯᓚᑖᓄᑦ 

ᐃᓕᓐᓂᐊᕆᐊᕐᓂᐊᕐᓂᖅᑲᑕᓘᓐᓃᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑭᐅᒐᕕᑦ. ᐅᑎᒃᑲᓐᓂᕈᒪᓪᓗᖓ 180−ᒧᑦ 

ᒪᒃᐱᒐᖓᓄᑦ ᓯᕗᓪᓕᐅᔾᔭᐅᓯᒪᔪᑦ 2022-2023−ᒧᑦ. ᐊᖏᖅᓯᒪᖕᒪᑕ “ᐱᓕᕆᖃᑎᖃᕐᓗᑎᒃ ᐱᓕᕆᕕᖓᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᓂᐊᕐᒪᑕ ᓄᓇᕘᑦᒥ ᐃᓐᓇᐃᑦ ᐃᓕᓐᓂᐊᕈᑎᒃᓴᒋᓐᓄᑦ ᐸᕐᓇᐅᑎᓄᑦ 2.0 

ᐅᖃᖅᓯᒪᖕᒪᑕ ᐸᕐᓇᐅᑎᓕᐅᖅᓯᒪᔪᑦ ᐸᕐᓇᐃᓪᓗᑎᒃ ᑲᑎᒪᖃᑦᑕᖅᑐᑦ ᐱᓕᕆᖃᑎᒋᔭᐅᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᔪᒃᑯᑦ.”  

 

ᐃᒃᓯᕙᐅᑖᖅ, ᑐᓴᕈᒪᖦᖤᖅᐳᖓ ᐊᖅᑯᑎᒋᓗᑎᑦ ᒥᓂᔅᑕᒥᒃ ᖃᓄᖅ ᑖᓐᓇ ᑭᓱᑯᑦᑎᐊᓃᒻᒪᖔᑦ 

ᐊᑐᓕᖅᑎᑕᐅᕙᓪᓕᐊᓂᕆᔭᖓ. ᐅᕝᕙᓘᓐᓃᑦ ᓇᓗᓇᐃᒃᑯᑕᖅᑕᖃᖅᐸ ᐱᓕᕆᔭᐅᔪᑦ ᓇᒦᓕᕐᒪᖔᑕ. 

ᐊᖑᒻᒪᑎᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᕙᒋᑦ. ᑖᓐᓇ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑎᒍᒥᐊᖅᑕᐅᒻᒪᑦ ᐅᕙᒎᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᔅᓯᓐᓃᒻᒪᑕ ᐱᓕᕆᐊᔅᓯᓐᓂᒃ ᐊᐱᖅᓱᑐᐃᓐᓇᖅᑐᖓ, 

ᐃᒃᓯᕙᐅᑖᖅ, ᖃᓄᖅ ᑖᓐᓇ ᐱᓕᕆᕕᖓ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓐᓂ ᑕᒪᒃᑯᓄᖓ ᑲᒪᒋᔭᖃᑦᑕᖅᑕᖓ ᐃᓄᓕᕆᔨᒃᑯᑦ ᑭᓲᖕᒪᖔᑕ?  ᑖᒃᑯᐊ ᐊᑐᓕᖅᑎᑕᐅᑦᑎᐊᖁᓪᓗᒍ 

ᐅᐸᓗᖓᐃᔭᐅᑎᓕᐊᕆᔭᐅᔪ ᐃᓕᓴᐅᑎᒃᓴᓄᑦ. ᔭᒐᐃᖅᑰᓕᕋᒪ ᑖᒃᑯᐊ. ᐊᐱᕆᒃᑲᓂᕐᓗᖓ ᑖᒃᑯᓄᖓ 

ᑐᓴᒐᒃᓴᖅᑕᖃᕐᒪᖔᑦ, ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐸᕐᓇᐅᑏᑦ ᐃᓗᐊᓃᒻᒪᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᓇᓗᓇᙱᑦᑐᖅ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᒋᒃᑲᓐᓂᕆᐊᖃᖅᑕᒃᑲ ᑲᑎᒪᖃᑎᒋᓯᓐᓈᕐᓗᒋᑦ ᖃᓄᒃᑲᓐᓂᖅ ᓯᕗᒧᑦ 

ᐃᖏᕐᕋᒋᐊᕈᓐᓇᕐᒪᖔᑦᑕ. ᑖᓐᓇ ᐱᓗᐊᖅᑐᖅ ᐅᖃᐅᓯᕆᖅᑲᐅᔪᖅ ᓴᓇᓂᕐᒧᑦ ᐃᓕᓐᓂᐊᑎᔅᓴᓂᒃ ᖃᓄᒃᑲᓐᓂᖅ 

ᐃᑲᔪᕈᓐᓇᖅᑭᑕ ᐃᓕᓐᓂᐊᕐᕕᐅᑉ ᐃᓗᐊᓂ. ᑭᓯᐊᓂ ᑖᒃᑯᐊ ᐅᖃᕆᐊᒃᑲᓐᓂᕈᓐᓇᕐᒥᔪᖅᑕᐅᖅ ᑐᖏᓕᕋ ᑕᒪᔅᓱᒪ 

ᒥᔅᓵᓄᑦ. ᖃᓄᐃᔅᓴᙱᒃᑯᕕᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑖᓂ ᑐᖏᓕᖓᑕ ᒥᓂᔅᑕᐃᑦ ᐃᓗᐊᓂ ᑲᑎᒪᔨᕋᓛᖅᑕᖃᕐᒪᑕ ᑭᓯᐊᓂ 

ᐊᑎᖓ ᐳᐃᒍᖅᑕᕋ. ᑭᓯᐊᓂ ᐃᖅᑲᓇᐃᔭᖅᑎᑦᑎᒐᓱᐊᕐᓂᕐᒧᑦ ᑲᑎᒪᔨᕋᓛᖑᔪᑦ. ᐊᑕᐅᓯᐊᖅ ᑲᑎᒪᓯᒪᔪᑦ ᑖᒃᑯᐊ 

ᐃᖅᑲᓇᐃᔭᒃᑲᓐᓂᕆᐊᖃᖅᑐᑦ ᓴᓇᔭᐅᒃᑲᓂᕐᓗᓂ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐃᑲᔪᖅᑐᐃᓂᕋᖅᑐᖅ. ᐅᕙᒎᙱᑦᑐᖅ 

ᓯᕗᒃᑲᑕᖅᑎᐅᙱᑦᑐᒍᑦ ᑖᒃᑯᓇᖓ ᐃᑲᔪᐃᖅᑎᓂᕋᐃᓕᕌᖓᑦᑕ ᑖᓐᓇ ᐱᔾᔪᑎᒋᓪᓗᒍ. ᑖᒃᑯᐊ ᐱᓕᕆᕕᒋᔭᕗᑦ 

ᑖᒃᑯᓂᖓ ᒥᑭᓐᓂᖅᓴᓂᒃ ᐱᓕᕆᐊᖃᖃᑦᑕᕐᒪᑕ. ᑖᔅᓱᒧᖓᓕ ᑖᓐᓇ ᐃᖅᑲᓇᐃᔭᖃᑎᒋᒃᑲᓐᓂᕈᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐊᑎᖁᑎᓐᓂ. L-7 ᒪᒃᐱᒐᖓᓃᑦᑐᒍᑦ. $11,437,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-8-ᒧᐊᓚᐅᙱᓂᑦᑎᓐᓂ 20 ᒥᓂᑦᓯᒥᒃ ᕿᑲᕐᓂᐊᖅᐳᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 16:38ᒥ 17:03ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᖅᑎᓪᓗᑕ. ᒪᒃᐱᒐᖅ L-8-ᒦᑦᑐᒍᑦ. 

ᐊᔪᖅᓴᓗᐊᕈᓐᓃᖅᐹᓪᓕᑎᑦᑎᓂᖅ $8,875,000. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᐅᖃᖅᓯᒪᖕᒪᑕ ᓄᑖᕉᖅ ᒪᑭᒪᓂᖅ 3 ᐸᕐᓇᐅᑎ ᑎᑎᕋᖅᑕᐅᓕᕐᒪᑦ ᐱᖃᓯᐅᔾᔨᓯᒪᓂᐊᖅᑐᖅ ᐊᖏᕐᕋᖃᙱᑦᑐᓄᑦ 

ᐸᕐᓇᐅᑎᓕᐅᕆᔭᐅᔪᑦ ᐊᒻᒪ ᓂᕿᒃᓴᖃᑦᑎᐊᕐᓂᕐᒧᑦ ᐸᕐᓇᐅᑎᐅᔪᖅ. ᖃᓄᐃᑦᑐᓂᒃ ᐃᓗᓕᖃᓚᐅᕐᒪᑕ ᒪᑭᒪᓂᖅ 2 

ᐸᕐᓇᐅᑎ  ᐊᒻᒪᓗ ᑭᓱᑦ ᐱᓯᒪᔭᐅᖏᓐᓇᕐᓂᐊᖅᐸᑦ? ᑭᓱᓪᓗ ᐲᖅᑕᐅᓂᐊᖅᐸᑦ ᑕᕝᕙᙵᑦ ᐸᕐᓇᐅᑎᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᕿᓂᑲᐃᓐᓇᕋᒃᑯ ᑕᐃᓐᓇ. ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒥᒃ 

ᑲᑎᒪᓂᖃᖅᑎᓪᓗᑕ ᑲᑎᒪᖃᑎᖃᓲᖑᒐᑦᑕ ᓄᓇᕗᑦ ᑐᙵᕕᒃᑯᑦ ᐃᓚᒋᓪᓗᑎᒍ ᐊᒻᒪᓗ 

ᐊᔪᖅᓴᕈᓐᓃᖅᐹᓪᓕᑎᑦᑎᓂᖅ ᑖᓐᓇ ᒪᑭᒪᓂᖅ 3 ᐸᕐᓇᐅᑎᒋᕙᓪᓕᐊᔪᖅ ᑕᐃᑲᓂ.  

 

ᑐᓴᒃᑲᓐᓂᕈᒪᓂᐊᕋᑦᑕ ᓄᓇᕗᒻᒥᐅᓂᒃ ᑭᓱ ᐊᔪᖅᓴᕈᑕᐅᓗᐊᙳᐊᖃᑦᑕᕐᒪᖔᖅ ᐅᕝᕙᓗ ᖃᓄᒃᑲᓐᓂᖅ 

ᐊᔪᖅᓴᙱᓐᓂᕐᒦᑲᓐᓂᕆᐊᕈᓐᓇᕐᒪᖔᑕ. ᑕᐃᒪ ᐊᕐᕌᒍᑕᒫᖅ ᑲᑎᒪᖃᑎᒋᓲᕆᒐᑦᑎᒍ ᑕᐃᒪ ᑕᐃᑲᙵᑦ ᑖᓐᓇ 

ᑐᑭᓯᒃᑲᓐᓂᔪᑎᒋᔪᒪᓂᐊᖅᑕᕗᑦ ᐊᔪᖅᓴᙱᒃᑲᓐᓂᕆᐊᕈᓐᓇᐅᑎᓂ ᓄᓇᕗᒻᒥᐅᓂ ᑲᑎᒪᖃᑎᖃᓲᖑᒐᑦᑕ. ᑕᕝᕙ 

ᑕᐃᑲᓂ ᐅᖃᐅᓯᕆᒃᑲᓐᓂᕆᐊᔅᓵᕈᒪᔭᕗᑦ ᖃᓄᐃᙱᑎᐊᕐᓂᕐᒧᑦ ᑐᕌᖓᔪᓂᒃ ᓄᓇᕗᒻᒥᐅᓄᑦ 

ᐊᔪᖅᓴᙱᔾᔫᒥᑲᓐᓂᕋᓱᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑮᓇᐅᔭᖅᑐᑦ ᑕᒪᒃᑯᓄᖓ ᐊᖏᕐᕋᖃᙱᑦᑐᓄᑦ ᓇᔪᒐᐅᔪᑦ 

ᐃᒡᓗᒋᔭᐅᑲᐃᓐᓇᖅᐸᒃᑐᓪᓗ ᐃᑲᔪᖅᑐᐃᔾᔪᑏᓪᓗ ᐱᓕᕆᕕᖓᑦ ᓱᕐᕋᔾᔮᙱᒻᒪᒡᒎᖅ 2023-2024-ᒥ. ᓄᑖᓂᒃ 

ᓇᓗᓇᐃᖅᓯᓯᒪᓕᖅᐹᑦ ᓇᔪᒐᒃᓴᓂᒃ ᑮᓇᐅᔭᖁᑎᒃᓴᓂᓪᓘᓐᓃᑦ ᑮᓇᐅᔭᖃᖅᑎᑕᐅᔾᔮᙱᑦᑐᓂᒃ 2023-2024-ᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᐅᕙᑦᑐᐃᑦ 

ᐊᖏᕐᕋᖃᙱᑦᑐᓄᑦ ᐃᑲᔫᑎᔅᓴᓂ ᑕᐃᒃᑯᐊ ᑲᔪᓰᓐᓇᙳᓱᑦᑐᐃᑦ. ᑕᕝᕙ ᓄᑖᖑᓯᒪᔫᒐᓗᐊᖅ ᑕᐃᒪᐃᑦᑐᓂᒃ 

ᑲᒪᖃᑦᑕᖅᑐᐃᑦ ᐊᓪᓚᕝᕕᖏᓐᓂ ᐅᕝᕙᓗ ᓇᔪᒐᐅᔪᓂᒃ ᐃᓚᓯᒋᐊᕈᒪᓂᕐᒧᑦ ᐸᕐᓇᐅᑎᖃᖅᑲᑕ ᑮᓇᐅᔭᓂᒃ ᑕᐃᒪ 

ᐊᖏᖅᑕᐅᔪᒻᒪᑕ ᑭᖑᓪᓕᖅᐹᒥᒃ ᑲᑎᒪᓂᖃᕋᑦᑕ ᑕᐃᒪ ᓴᓇᔾᔪᑎᔅᓴᓄᑦ ᑮᓇᐅᔭᐃᑦ ᑕᕝᕙ ᐃᓚᒍᑎᒃᑲᓐᓂᖅᓯᒪᔪᐃᑦ 

ᑮᓇᐅᔭᓕᐅᖅᑎᐅᙱᑦᑐᐃᑦ ᑐᔅᓯᕋᕋᓱᐊᕐᓂᐊᓂᖅᑲᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᓕᕆᕕᒃᓯ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᒪᒃᐱᒐᖅ 172ᒥ 

ᐱᓕᕆᕕᒎᖅ ᐃᑲᔪᖅᑐᐃᖕᒪᑦ ᓂᕆᔭᖅᑐᕐᕕᐅᖃᑦᑕᖅᑐᓂᒃ. ᓄᓇᕗᓕᒫᑦᑎᐊᓂᒃ ᐊᒡᒍᖅᑐᖅᓯᒪᓂᖏᓐᓂᒃ 

ᐊᑕᐅᓯᐅᙱᑦᑐᓄᑦ ᐊᕐᕌᒍᒧᑦ ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᖃᖅᑎᑕᐅᓪᓗᑎᒃ. ᖃᓄᐃᑦᑐᓂᒃ? ᓂᕿᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᐸᑦ ᑕᒪᒃᑯᐊ ᓂᕆᔭᖅᑐᕐᕕᐅᖃᑦᑕᖅᑐᑦ ᓄᓇᓕᖕᓂ ᓂᕿᖃᑦᑎᐊᖃᑦᑕᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᕿᒫᕕᐅᔪᐃᓪᓘᓐᓃᑦ 

ᐅᕝᕙᓗ ᐊᖏᕐᕋᖃᙱᑦᑐᓄᑦ ᓇᔪᒐᐅᔪᐃᑦ ᖃᓄᐃᑦᑐᓂᒃ ᓴᖅᑭᔮᖅᑎᑦᑎᒍᒪᓂᐊᖅᑲᑕ ᐃᓕᓐᓂᐊᑎᓂᒃᑯᓘᓐᓃᑦ 

ᐃᖅᑲᓇᐃᔭᕐᕕᖓᑕ ᐃᓗᐊᓂ. ᑕᐃᒪ ᐅᖃᐅᓯᕆᔪᓐᓇᖅᑕᕋᓗᐊᕋ ᑕᒫᓂ ᐃᖃᓗᓐᓂ ᐊᑐᖅᑕᐅᓯᒪᔪᖅ ᒫᓐᓇᒧᑦ 

ᓂᕿᓕᐅᕐᓂᕐᒧᑦ, ᐃᓕᓐᓂᐊᖅᑎᑦ ᐃᒃᑯᐊ ᐊᑐᖅᓯᒪᔪᐃᑦ ᑕᐃᑯᙵᖃᑦᑕᖅᑐᓄᑦ ᐊᒻᒪᓗ ᐊᐃᑉᐸᖓ 

ᑭᐅᒍᓐᓇᙱᑦᑎᐊᓕᕐᒥᔭᕋ ᕿᓂᓚᐅᕐᓗᒍ ᑭᐅᒋᐊᑦᑎᐊᕐᓂᐊᖅᑲᕋ ᑭᓯᐊᓂ ᑕᐃᓐᓇ ᑮᓇᐅᔭᖅ ᐊᑐᖅᑕᐅᓲᖅ 

ᐊᔾᔨᒌᙱᑦᑑᑕᓂᒃ ᐃᓕᓐᓂᐊᖅᑎᒍᒪᓂᐊᕐᓂᖅᑲᑕ ᑭᒫᕝᕕᒃ ᐅᕝᕙᓗ ᐊᖏᕐᕋᖃᙱᑦᑐᓄᑦ ᓇᔪᒐᐅᔪᓂ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊᓗ ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᒋᔭᕋ. ᐱᓕᕆᕕᓯ 

ᓯᕗᓪᓕᐅᑎᓯᒪᔭᖏᑦ ᒐᕙᒪᒃᑯᑦ ᐱᓕᕆᓇᓱᒃᑎᓪᓗᒋᑦ ᐃᓐᓇᑐᖃᐃᑦ ᐃᓄᐃᑦ ᓂᕿᖏᓐᓂᒃ ᐱᑎᑕᐅᖃᑦᑕᖁᓪᓗᒋᑦ 

ᐃᓄᓕᒃᑖᓂᒃ. ᐱᓕᕆᐊᒃᓴᔅᓯᓐᓄᑦ ᐸᕐᓇᐅᑎ ᐅᖃᖅᓯᒪᖕᒪᑕ ᐃᓐᓇᑐᖃᕐᓂᒎᖅ ᑐᓴᕋᓱᐊᕐᒪᑕ ᑭᓱᓂᒃ 

ᑭᙴᒪᒃᓯᒍᓐᓇᕐᒪᖔᑦᑕ ᐃᓄᐃᑦ ᓂᕿᑕᖏᓐᓂᒃ ᑐᓂᔭᐅᖃᑦᑕᖁᓪᓗᒋᑦ. ᖃᓄᖅ ᓇᓗᓇᐃᖅᓯᒪᓂᐊᖅᐸ ᖃᓄᖅ 

ᖃᓄᐃᓕᐅᕐᓗᑎᒃ ᑐᓴᕋᓱᐊᕐᓂᖃᕐᓂᐊᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᑐᐃᓐᓇᐅᑎᓪᓗᒎᓚᐅᖅᑐᖅ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒋᓗᑎᒍᑦ ᐃᓐᓇᐃᑦ ᐃᓐᓇᕐᓄᑦ ᑲᑎᒪᔨᖃᖅᓯᓐᓈᕋᑦᑕ ᑕᐃᑰᓇ ᖃᓄᒃᑲᓐᓂᖅ 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕈᓐᓇᐅᑎᔅᓴᓂᒃ ᑕᐃᒃᑯᐊ ᐱᓕᕆᖃᑎᒋᓗᒋᑦ ᓴᖅᑭᒃᑲᓐᓂᕋᓱᐊᕈᒪᔪᒍᑦ ᐃᓕᖅᑯᓯᓕᕆᔨᒃᑯᑦ 

ᐊᖅᑯᑎᒋᓯᓐᓈᕐᓗᒋᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᖃᐅᔨᒪᔭᓪᓚᕆᐅᔪᖅ ᐃᓱᒪᓕᕆᔨᒥᒃ 

ᐅᖃᖃᑎᖃᓚᐅᖅᓯᒪᒐᒪ. ᐊᖏᕐᕋᖃᖅᐸᙱᑦᑐᑦ ᓄᓇᓕᒻᒥ ᐱᓪᓗᒋᑦ ᓇᓖᕌᕈᑎᐅᔪᓐᓇᖅᖢᓂ ᑕᒪᒃᑯᐊ 

ᐊᖏᕐᕋᖃᙱᑦᑐᒃᑯᕖᑦ, ᐊᖏᕐᕋᖃᙱᑦᑐᒃᑯᕕᖕᒨᕐᓗᑎᒃ ᓄᓇᓕᒻᒥ ᐊᖏᕐᕋᖃᙱᑦᑐᒃᑯᕕᖃᖅᐸᑦ ᕿᑎᕐᒥᐅᓂᓕ 

ᐃᖃᓗᒃᑑᑦᓯᐊᕐᒥ ᑭᓯᐊᓂ ᐊᖏᕐᕋᖃᙱᑦᑐᒃᑯᕕᖃᕐᒪᑦ. ᐃᓱᒪᓕᕆᔨᒥᒃ ᐅᖃᖃᑎᖃᖅᑎᓪᓗᖓ 

ᐃᒡᓗᓕᒑᕐᔪᒻᒨᑦᓴᐃᓐᓇᕈᒪᕙᙱᒻᒪᑕ ᓄᓇᓕᒻᒦᑦᑐᒪᓪᓗᑎᒃ. 

 

ᐊᐱᖅᑯᑎᒋᓕᖅᐸᕋ ᐃᓄᒻᒥᒃ ᐊᖏᕋᖃᙱᑦᑐᒥᒃ ᓄᓇᓕᒻᒨᑦᓱᒪᙱᒃᑯᓂ ᐊᖏᕐᕋᖃᙱᑦᑐᒃᑯᕕᓕᒻᒥᒃ ᑕᒪᒃᑯᐊ 

ᐊᖏᕐᕋᖃᙱᑦᑐᑦ ᐃᑲᔪᖅᑕᐅᕙᑉᐸᑦ ᓲᕐᓗ ᓂᕿᑖᕈᓐᓇᕐᓗᑎᒃ ᐊᓐᓄᕌᓂᓪᓘᓐᓃᑦ. ᑕᒪᒃᑯᐊᕈᓘᔭᕐᓂᒃ ᐃᑦᓯᕙᐅᑕᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᖁᕕᐊᑦᑐᖓ ᑕᐃᒃᑯᐊ 

ᐃᖅᑲᓇᐃᔭᖅᑎᖃᖅᐸᓕᕐᒥᒐᑦᑕ ᐃᓄᓕᕆᔨᒃᑯᑎᒍᑦ ᐊᖏᕐᕋᖃᙱᑦᑐᓄᑦ ᐃᑲᔪᖅᑎᐅᓂᕋᖅᑕᐅᔪᐃᑦ ᓄᓇᓕᓐᓄᑦ  

ᐳᓚᕋᖅᐸᓪᓕᐊᓯᒪᔪᐃᑦ ᐃᑲᔪᖃᑦᑕᖅᓯᒪᒻᒪᑕ ᑕᒪᒃᑯᓂᖓ ᐊᖏᕐᕋᖃᙱᑦᑐᓂᒃ ᐱᒍᒪᑎᓪᓗᒋᑦ 

ᑕᐃᒪᐃᑦᑐᒨᕈᒪᑎᓪᓗᒋ ᐃᑲᔪᖅᑕᐅᓲᖑᑦᑕᖅᑯᑦ ᓄᓇᓖᑦ ᓯᓚᑖᓂ ᐊᐅᓪᓚᕈᒪᑎᓐᓇᒋᑦ ᐃᑲᔪᖅᑕᐅᓲᖑᒻᒥᔪᐃᑦ 

ᑕᕝᕘᓇ ᐊᓐᓄᕌᒃᑯᑦ ᐅᕝᕙᓗ ᓱᐴᔫᖅᓯᐅᑏᑦ ᐃᓪᓗᕋᓛᕐᒦᖃᑦᑕᖅᑲᑕᓘᓐᓃᑦ ᐊᒻᒪᓗ ᐃᓛᒃ ᐊᓯᐊᓅᖅᐸᓪᓕᐊᑎᓪᓗᒋᑦ 

ᑐᔪᕐᒥᕕᒻᒦᑎᑕᐅᓲᖑᒻᒥᔪᐃᑦ ᐊᐅᓪᓚᖅᑎᓪᓗᒋ, ᐃᓛᒃ ᐊᖅᑯᑖᓂ ᑐᔪᕐᒥᕕᒻᒦᒋᐊᖃᕐᓂᖅᑲᑕ ᑭᓯᐊᓂ ᑕᐃᒃᑯᐊ 

ᑐᐊᕕᕐᓇᖅᑐᒃᑯᑦ ᐱᖁᑏᑦ ᑕᒪᒃᑯᓂᖓ ᐱᑎᑕᐅᓲᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᑦ. ᐊᑏᑐᖅ ᓂᕈᐊᖅᑎᖁᑎᒃᑲ 

ᓈᓚᒃᐳᑦ ᑕᒪᒃᑯᐊ ᐱᓗᐊᖅᑐᑦ ᐊᖏᕐᕋᖅᓴᖅᓯᐅᖅᑐᑦ.  

 

ᐃᒃᓯᕙᐅᑕᖅ, ᐊᖏᕐᕋᖃᙱᑦᑐᒃᑯᕕᖃᙱᓐᓇᑦᑕ ᓄᓇᓕᑦᑎᓐᓂ. ᐊᑐᓕᖁᔨᓇᔭᖅᐳᖓ ᐃᓄᓕᕆᔨᒃᑯᑦ ᑕᒪᑦᓱᒥᖓ 

ᐃᓱᒪᔅᓴᖅᓯᐅᕈᑎᖃᓪᓚᕆᖁᑉᓗᒋᑦ ᑕᒪᒃᑯᐊ ᑐᓂᔭᐅᓕᕌᖓᑕ ᓄᓇᓖᑦ ᑕᒪᒃᑯᐊ ᓯᕗᓪᓕᐅᔾᔭᐅᕙᓪᓗᑎᒃ 

ᐊᖏᕐᕋᖃᙱᑦᑐᒃᑯᕕᓖᑦ ᑕᒪᒃᑯᐊ ᐃᓪᓗᐃᑦ ᐊᑐᐃᓐᓇᐅᑎᑕᐅᓂᖅᓴᐅᔾᔫᒥᖃᑦᑕᖁᑉᓗᒋᑦ. 

 

ᐊᐱᖅᑯᑎᒋᓕᕐᓚᒍ ᑖᒻᓇ ᐃᓱᒪᔅᓴᖅᓯᐅᕈᑎᒋᓂᐊᖅᐱᐊᒃ ᐊᖏᕐᕋᖃᙱᑦᑐᑦ ᓄᓇᓕᓐᓂ ᐱᓪᓗᒋᑦ. 

ᐊᖏᕐᕋᖃᙱᑦᑐᒃᑯᕕᖃᙱᑦᑐᑦ? ᑭᖑᓪᓕᖅᐹᖅ ᐊᐱᖅᓱᕋ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᖃᐅᔨᒪᑐᐃᓐᓇᕈᒥᓇᖅᐸᙱᑦᑐᖅ ᐊᖏᕐᕋᖃᙱᑦᑐᐃᑦ, ᓇᒧᙵᕕᔅᓴᖃᙱᑦᑐᐃᑦ ᓇᒥᑐᐃᓐᓇᖅ ᓄᓇᓕᓐᓂ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ. ᑕᐃᒫᒃ ᐱᓕᕆᖃᑎᖃᓪᓚᕆᓪᓗᑕ ᑭᓯᐊᓂᐅᖃᑦᑕᖅᑐᑦ ᑕᒪᒃᑯᓂᖓ ᕼᐋᒪᓚᐅᔪᓂ 

ᑭᓇᐅᔭᓕᐅᖅᑎᐅᙱᑦᑐᓂᒃ ᐃᓪᓗᓕᕆᔨᒃᑯᓐᓂᓗ ᐊᓪᓛᑦ ᐱᓕᕆᖃᑎᖃᖅᐸᒻᒥᔪᒍᑦ. ᐃᓪᓗᒥ ᐊᑐᖅᑕᐅᙱᑦᑐᒥᒃ 

ᐱᑕᖃᕐᓂᖅᑲᑦ ᕼᐋᒪᓚᒃᑯᓐᓂ ᑎᒍᔭᐅᕙᓪᓕᐊᒍᓐᓇᖅᑲᑕ. ᑮᓇᐅᔭᑎᒍᑦ ᐊᑐᐃᓐᓇᐅᒪᑎᑦᑎᑦᑎᐊᕋᓗᐊᕋᑦᑕ 

ᐊᐅᓚᔾᔪᑎᔅᓴᓂᒃ ᑭᓯᐊᓂ ᒐᕙᒪᒃᑯᓐᓄᑦ ᓇᒻᒥᓂᖁᑎᒋᔭᐅᙱᑦᑐᓂᒃ ᑮᓇᐅᔭᓕᐅᖅᑎᐅᙱᑦᑐᓄᑦ ᓄᓇᓕᐅᑉ 

ᐃᓗᐊᓂ ᐊᐅᓚᑕᐅᓲᖑᒻᒪᑕ. ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑦᑎᒍᓐᓇᕋᓗᐊᖅᑐᒍᑦ ᑕᕝᕘᓇ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L8ᒦᒃᑲᑉᑕ. ᑕᒪᒃᑯᐊ ᐊᑦᑎᕚᓪᓕᕈᑎᑦ ᐊᔪᖅᓴᓗᐊᕐᓂᕐᒥᒃ. ᒥᔅ ᐳᕉᔅᑐ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᒋᐊᕈᑎᒋᖅᑳᕐᓗᒍᖃᐃ ᐊᖅᑯᑎᒋᓗᒋᑦ ᐃᒃᓯᕙᐅᑕᖅ. ᒥᓂᔅᑕ 

ᐅᖃᕈᓐᓇᖅᐸ ᒪᑭᒪᓂᖅ ᐊᑖᓃᑦᑕᕐᒪᖔᑦ ᐊᑐᓕᖅᑎᑕᐅᓂᖓᑕ ᑕᒪᑐᒪᐅᑉ ᐸᕐᓇᐅᑎᐅᑉ ᐃᓄᓕᕆᔨᒃᑯᑦ ᐊᑖᓂ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐅᖃᖅᑲᐅᒐᒪ 

ᐱᓕᕆᖃᑎᒌᖃᑦᑕᕋᑦᑕ ᓄᓇᕗᑦ ᑐᙵᕕᒃᑯᓪᓗ. ᑕᒪᒃᑭᖅᑐᑕ ᐊᕕᒃᓱᑎᒍᑦ ᐱᓕᕆᐊᕆᖃᑦᑕᖅᑕᕗᑦ ᑖᓐᓇ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᕈᓐᓇᖅᐳᖓ, ᐅᖃᕐᓗᖓ ᖁᕕᐊᓪᓚᕆᑉᐳᖓ ᑖᒃᑯᐊ 

ᑲᑐᔾᔭᐅᓂᖃᕐᒪᑦ ᓂᕿᑦᓴᕐᓂᖅ ᐊᖏᕐᕋᑦᓴᑭᓐᓂᕐᓗ ᐱᓪᓗᒍ ᐸᕐᓇᐅᑎᐅᑉ ᐊᑖᒍᑦ.  

 

ᑐᓴᕈᒪᑐᐃᓐᓇᕋᓗᐊᖅᐳᖓ ᒥᓂᔅᑕᒥᒃ ᐃᒃᓯᕙᐅᑕᖅ ᑖᑉᑯᐊ ᕿᒥᕐᕈᔭᐅᕙᓐᓂᖏᑦ ᐊᑐᓕᖅᑎᑕᐅᓂᕆᓯᒪᔭᖓᑕ 

ᑭᖑᓪᓕᖅᐹᒥᒃ ᐸᕐᓇᐅᑎᐅᑉ ᑭᓱᒥᓪᓗ ᐃᓕᑉᐹᓪᓕᕈᑎᒋᓯᒪᒻᒪᖔᑉᓯᐅᒃ ᐊᑐᓕᖅᑎᑕᐅᓚᐅᖅᓯᒪᓂᖓ ᐸᕐᓇᐅᑎᐅᑉ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. 

ᐊᐱᖅᑯᑎᑦᑎᐊᕙᓪᓚᕆᒃ. ᑕᐃᔅᓱᒪᓂ ᑲᑎᒪᓂᖃᖅᑎᓪᓗᑕ ᑕᒫᓂ ᐃᖃᓗᓐᓂ ᑲᑦᑐᖅᓯᒋᐊᕐᓂᕐᒧᑦ ᐊᒃᖢᐃᑦᑑᔪᓂᒃ 

ᑲᑎᒪᔨᐅᓂᕋᓲᕆᒐᑦᑎᒍᑦ ᓄᓇᕗᑦ ᑐᙵᕕᒃᑯᑦ ᑲᑎᒪᖃᑎᒋᓪᓗᑎᒍᑦ ᐊᓪᓚᕕᑦᑎᓐᓂᓗ ᐊᒻᒪᓗ 

ᓄᓇᓕᓐᓂᙶᖅᓯᒪᔪᓂᒃ ᖃᐃᖁᔨᓯᒪᔪᒻᒥᒐᑦᑕ ᕼᐋᒪᓚᒃᑯᖏᑦ ᐅᕝᕙᓗ ᐊᓯᕙᖅᑐᓕᕆᔨᒃᑯᖏᑦ.  

 

ᐊᒻᒪᓗ ᐃᓐᓇᕐᓂᒃ ᐃᓚᖃᖅᑐᑕ. ᐅᓇ ᐱᐅᓂᖅᐹᖑᔫᑎᒋᐅᔭᕋ ᑲᑭᒪᓂᖃᖅᑐᑕ ᐊᔾᔨᒌᙱᑦᑑᑕᓂᒃ 

ᐅᖃᐅᓯᖃᖅᑐᖃᖃᑦᑕᔪᒻᒪᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑦᑕ ᐊᑮᑦᑐᖅᐸᓪᓕᐊᔪᑦ ᐱᔾᔪᑎᒋᓪᓗᒍ. ᓱᒻᒪᑦ 

ᐊᔪᖅᓴᓗᐊᖅᐸᒻᒪᖔᑕ ᓄᓇᕗᒻᒥ, ᐊᒻᒪᓗ ᐃᓐᓇᕐᓄᑦ ᐅᖃᐅᓯᐅᓗᐊᔪᒻᒥᒻᒪᑦ ᑕᒪᒃᑯᐊ ᐊᔪᓕᕈᑎᐅᖃᑦᑕᖅᑐᐃᑦ 

ᓄᓇᓕᓐᓂ ᐊᔪᖅᓴᓂᕐᒧᑦ ᑎᑮᓐᓇᖃᑦᑕᕐᓂᖏᑦ ᐊᔪᓕᖅᓯᒪᔪᑦ ᐱᔾᔪᑎᒋᓪᓗᒋᑦ. 

 

ᑕᕝᕙ ᑕᐃᑲᙵᑦ ᑲᑎᒪᔾᔪᑎᒋᔪᔭᕗᑦ ᑲᑎᖅᓱᐸᓪᓕᐊᓯᒪᔪᐃᑦ ᑕᐃᑲᙵᑦ ᐊᒻᒪᓗ ᖃᓄᖅ ᓂᕿ ᐊᑭᖃᕋᔭᙳᐊᖅᑲ 

ᓂᐅᕕᐊᔅᓴᓕᑦᑕᖃᕐᓂᐊᕐᓂᖅᑲᑦ ᑐᑦᑐᒥᓂᐅᓗᓂ ᓯᖃᓪᓕᖅᑎᑕᐅᓯᒪᓗᓂ ᖃᓄᖅ ᑖᓐᓇ ᐊᑭᖓ ᑕᑯᒍᓐᓇᖅᑲᑎᒍᑦ? 

ᖃᓪᓗᓈᓂ ᓂᕿᖓ ᖃᓄᑦ ᐊᔾᔨᒌᙱᑎᒋᕙ? ᑕᒪᔾᔭ ᐊᔾᔨᒌᙱᑦᑑᑕᓂᒃ ᑲᑐᒪᔾᔪᑎᖃᔪᒐᑦᑕ ᐊᔅᓱᐊᓗᒃ ᐱᐅᔪᔪᖅ. 

ᑖᒃᑯᐊ ᐅᖃᐅᓯᕆᐱᓪᓚᑐᐃᓐᓇᖃᒃᑲ ᑲᑎᒪᓂᖃᖅᑎᓪᓗᑕ ᑕᐃᔅᓱᒪᓂ ᑭᓯᐊᓂ ᐃᓐᓇᐃᑦ ᓂᓪᓕᐊᓪᓚᕆᑦᑎᓪᓗᒋᑦ 

ᑕᐃᒪ ᑐᓴᕐᓇᓛᖑᓗᐊᔪᔪᖅ ᓄᓇᓕᑦᑎᓐᓂ ᑭᓱᓂᒃ ᐊᑲᐅᙱᓕᐅᕈᑎᖃᓗᐊᖅᐸᒻᒪᖔᑕ ᐊᔪᖅᓴᕐᓂᖅ ᐱᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑉᐱᒐᖓᓂ 172 ᐸᕐᓇᐅᑎᔅᓯᓐᓂ 

ᐃᑲᔪᖅᑐᐃᒍᒫᕐᓂᐊᒃᑲᓐᓂᖅᓯᒪᒐᔅᓯ ᓂᕆᔭᖅᑐᕐᕕᐅᔪᓂ ᓄᓇᕗᓕᒫᒥ ᐊᐅᓚᓂᖏᓐᓄᓪᓗ. ᑖᒃᑯᐊ ᖃᓄᐃᓕᕐᓂᖏᑦ 

ᒪᓕᑦᑐᒋᑦ ᐊᕐᕌᒍᓕᒫᖅ, ᐊᕐᕌᒍᒐᓴᓐᓄᑦ ᑮᓇᐅᔭᖃᖅᑎᑦᓯᒍᓐᓇᓲᖑᓕᕐᓂᖏᓐᓂᒃ ᓂᕆᔭᖅᑐᕐᕕᐅᔪᓂᒃ.  

 

ᑐᓴᕈᒪᕗᖓᓕ ᐃᒃᓯᕙᐅᑕᖅ ᖃᑦᓯᐊᖅᑎᒐᔪᑉᐸᑦ, ᖃᑦᓯᐊᖅᑎᒋᐊᖃᓲᖑᕙᑦ ᐅᓂᒃᑳᓕᐅᕆᐊᖃᕐᓗᑎᒃ ᐊᒻᒪᓗ ᖃᓄᖅ 

ᑮᓇᐅᔭᖃᖅᑎᑕᐅᕙᓐᓂᖏᑦ ᐊᕐᕌᒍᒧᑦ ᑮᓇᐅᔭᖃᖅᑎᑕᐅᓪᓗᐊᑕᖅᓱᑎᒃ ᑭᖑᓕᕇᑦᑕᖅᑐᒃᑯᓪᓘᓐᓃᑦ ᐊᒻᒪᓗ ᓇᓪᓕᐊᒃ 

ᑎᒥᐅᔪᑦ ᑐᓂᔭᐅᖃᑦᑕᖅᐸᑦ ᑮᓇᐅᔭᖅᑑᑎᑦᓴᓪᓚᕆᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑭᐅᔪᓐᓇᖁᓪᓗᒍ ᑖᔅᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓂᐊᒍ. 

 

ᓂᐊᐃᒍ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᐅᓚᔨᒻᒪᕆᙱᒃᑲᓗᐊᖅᑐᖓ, ᐃᓛᒃ ᐃᖅᑲᕋᐃᓐᓇᕆᙱᑕᕋᓗᐊᒃᑲ 

ᐊᐱᖅᑯᑎᑎᑦ ᑭᓯᐊᓂ ᐃᓚᖓᑦ ᓂᕿᑦᓴᖃᑦᓯᐊᕐᓂᕐᒧᑦ ᑮᓇᐅᔭᖃᖅᑎᑦᓯᕙᓐᓂᕗᑦ, ᑮᓇᐅᔭᐃᑦ ᐊᖏᔫᙱᑦᑑᒐᓗᐊᑦ 

ᒫᓐᓇ ᑮᓇᐅᔭᖃᖅᑎᑦᓯᕙᒃᐳᒍᑦ 15ᓂᒃ ᓂᕆᕝᕕᐅᔪᓂᒃ 13ᓄᑦ ᓄᓇᓕᓐᓂ. $527,000ᓂᒃ ᐊᑭᖃᖅᖢᓂ. 

ᐅᓂᒃᑳᖏᓐᓂᓗ ᑕᖅᑮᑦ ᐱᖓᓱᑦ ᐊᓂᒍᕌᖓᑕ, ᒪᒥᐊᓇᖅ, ᑐᑦᓯᕋᖅᑐᖃᕌᖓᑦ ᑮᓇᐅᔭᖃᖅᑎᑦᓯᒐᓱᓪᓚᑦᑖᕐᓂᕐᒧᓪᓕ 

ᑕᓪᓕᒪᓂᒃ ᐃᒻᒥᒃᑰᖅᑐᓂᒃ ᑎᒥᐅᔪᓂᒃ ᓂᕆᔭᖅᑐᕐᕕᐅᔪᓂᒃ $547,000ᓂᒃ ᐊᑭᖃᓕᖅᓯᒪᓪᓗᓂ ᐊᕐᕌᒍᒋᔭᑦᑎᓐᓂ. 

$125,000 ᑭᒡᓕᒋᔭᐅᓪᓗᓂ ᐊᑕᐅᓯᕐᒧᑦ ᑎᒥᐅᔪᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᒍᒪᓪᓗᖓ ᑖᒃᑯᐊ ᑎᒥᐅᔪᑦ ᑮᓇᐅᔭᖃᖅᑎᑕᐅᓪᓚᑦᑖᖅᐸᑦᑐᑦ 

ᑮᓇᐅᔭᖃᖅᑎᑕᐅᕙᒃᐸᑦ? ᑲᑎᒪᔨᖏᑕ ᐱᕙᓪᓕᐊᕈᑎᑦᓴᖏᓐᓄᑦ, ᑎᒥᐅᔪᑦ ᑲᑎᒪᔨᓄᑦ ᐊᐅᓚᑕᐅᒍᑎᒃ 

ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ ᐱᓗᐊᖅᑐᒥᒃ ᑮᓇᐅᔭᓕᕆᓂᕐᒥᒃ ᑭᐅᒍᓐᓇᑦᓯᐊᕆᐊᖃᕐᓂᒥᓪᓗ ᐊᐅᓚᑦᓯᒍᓐᓇᓂᕐᒥᓪᓗ. 

ᑕᒪᒃᑯᐊ ᑲᑎᒪᑦᑎᐊᖃᑦᑕᕐᓃᑦ ᓲᕐᓗ ᐊᒻᒪᓗ ᐊᖑᒪᐃᓐᓇᑦᓯᐊᕈᓐᓇᕐᓗᑎᒃ ᓇᒻᒥᓂᖁᑎᖃᕐᓂᕐᒧᑦ ᐊᑎᓕᐅᕐᕕᐊᓄᑦ. 

ᐊᓯᖏᓐᓂᓘᓐᓃᑦ ᐊᐅᓚᑎᔾᔪᓯᐅᔪᒧᑦ ᒪᓕᒋᐊᖃᖅᐸᑦᑐᓂᒃ. ᒥᓂᔅᑕᐅᑉ ᐅᓂᒃᑳᕆᒋᐊᒃᑲᓐᓂᐊᕐᔪᒍᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᐊᖏᖃᑎᒌᒍᑎᒥᒃ ᐊᑎᓕᐅᖃᑎᒋᕙᑦᑕᕗᑦ ᑕᒪᒃᑯᓂᖓ ᐅᖃᐅᓯᖃᕆᐊᖃᖅᓯᒪᒻᒪᑕ ᐃᖅᑲᓇᐃᔭᖅᑎᖁᑎᖏᑦ 

ᖃᓄᐃᓕᖓᒻᒪᖔᖅ ᐃᓕᓐᓂᐊᓯᕙᓪᓕᐊᓂᕐᒪᖔᖅ. ᑖᒃᑯᐊ ᑕᐃᒃᑯᓇᙵᑦ ᑎᒍᒥᐊᖅᑕᐅᒻᒪᑦ. ᐊᖏᖃᑎᒌᒍᑎᕗᓪᓕ 

ᑮᓇᐅᔭᑎᒍᑦ ᐃᑲᔪᕈᓐᓇᖃᑦᑕᖅᑕᕗᑦ ᓂᕿᔅᓴᓄᑦ ᑐᕌᖓᔪᒥᒃ ᐅᕝᕙᓗ ᐃᓕᓐᓂᐊᑎᑦᑎᒍᒪᓂᐊᕐᓂᖅᑲᑕ 

ᐊᐅᓚᔾᔪᑎᔅᓴᖏᓐᓄᑦ ᐊᒻᒪᓗ ᑕᐃᓐᓇ ᓄᑖᖑᔪᖅ ᒫᓐᓇ ᐊᓪᓚᕕᔅᓴᒥᓪᓘᓐᓃᑦ ᐅᕝᕙᓗ ᐊᖏᓪᓕᒋᐊᕈᒪᓐᓂᖅᑲᑕ 

ᐊᑭᑐᔫᑎᓄᑦ ᑕᐃᓐᓇ ᑐᕌᖑᓂᖅᓴᐅᔪᖅ ᓄᑖᒻᒪᑦ ᒫᓐᓇ. ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖓᓂ 172-ᒥ ᓯᑕᒪᓂᒃ ᓯᕗᓪᓕᐅᔾᔭᐅᔪᓂᒃ ᒐᕙᒪᒃᑯᑦ 

ᐃᑲᔪᖅᑐᑦ ᐃᓐᓇᐃᑦ ᐊᑐᐃᓐᓇᖃᑦᑎᐊᓂᖅᓴᐅᖁᓪᓗᒋᑦ ᐃᓄᔅᓯᐅᑎᓂᒃ. ᖃᐅᔨᒪᒐᑦᑕ ᐱᓗᐊᖅᑐᒥᒃ ᐃᖃᓗᓐᓂ 

ᑕᒪᒃᑯᐊ ᑭᒡᓕᖃᖅᑎᑕᐅᕙᑦᑐᑦ ᑐᑦᑐᒍᓐᓇᖅᑎᑕᐅᓗᐊᖅᓯᒪᓂᖏᑦ ᐊᑐᐃᓐᓇᖃᙱᓂᖅᓴᐅᕙᓕᕐᖓᑕ ᐃᓄᐃᑦ 

ᓂᕿᒥᓐᓂᒃ.  

 

ᐃᒃᓯᕙᐅᑕᖅ ᐊᖅᑯᑎᒋᓗᒍ ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑕᒪᒃᑯᐊ ᐆᒃᑑᑎᒋᓗᒋᑦ ᐃᑉᐱᒋᔭᐅᕙᑉᐸᑦ ᑖᒃᑯᐊ 

ᐃᓐᓇᐃᑦ ᐊᑐᐃᓐᓇᖃᑦᑎᐊᓂᖅᓴᐅᖁᓪᓗᒋᑦ ᐃᓄᔅᓯᐅᑎᓂᒃ ᐱᓗᐊᖅᑐᒥᒃ ᐃᓐᓇᖑᖅᐸᓪᓕᐊᑎᓪᓗᒋᑦ ᐃᓐᓇᒻᒪᕇᓪᓗ 

ᑭᙳᖃᑦᑕᕐᒪᑕ ᓂᕿᓂᒃ ᐊᒻᒪᓗ ᑎᒥᑦᓯᐊᕆᓂᕐᒧᑦ ᓂᕿᑦᓯᐊᕙᓂᒃ ᓂᕆᔪᒪᓲᖑᒻᒪᑕ ᖁᕕᐊᒋᓪᓗᒍ 

ᐱᒃᑲᓐᓂᕈᒪᕙᑦᓱᑎᓪᓗ.  

 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᓂᔅᑕ ᐅᓂᒃᑳᑲᐃᓐᓇᕈᓐᓇᖅᐹ ᖃᓄᖅ ᐃᓄᓕᕆᔨᒃᑯᑦ ᖃᓄᐃᙱᑦᓯᐊᓂᕐᒧᑦ 

ᐱᕙᓪᓕᐊᔪᓕᕆᓂᒃᑯᓪᓗ ᐃᑲᔪᖅᑐᐃᓯᒪᒻᒪᖔᑕ ᓂᕿᑦᓯᐊᕙᓕᕆᓂᕐᒧᑦ ᐊᑐᐃᓐᓇᐅᙱᓂᖅᓴᐅᔪᓂᒃ ᓄᓇᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᖃᓄᖅ ᐱᓕᕆᖃᑎᒋᒻᒫᑦᑎᒍ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓘᓐᓃᑦ ᐃᒪᐃᑦᑐᖅ ᑭᓱᓂᒃ ᐊᑐᐃᓐᓇᖃᐅᖅᑐᒡᒍᑎᐅᓲᖑᒻᒪᑕ ᒐᕙᒪᒃᑯᓐᓄᑦ 

ᑎᒍᒥᐊᖅᑏᑦ. ᑖᒃᑯᐊ ᖃᓄᖅᑑᕈᑎᔅᓴᑲᓐᓂᕐᒥᒃ ᑕᕝᕙᙵᑦ ᐱᒐᓱᐊᖅᓯᒪᔪᒍᑦ ᐱᓕᕆᖃᑎᒌᓐᓇᓂᐊᖅᑐᑎᒍᓪᓗ.  

 

ᑭᓯᐊᓂ ᐅᓇ ᐃᓕᓴᕆᓗᐊᖅᓯᒪᔭᕗᑦ ᐊᕐᕌᓂ ᐱᓕᕆᖃᑎᖃᓗᐊᙳᐊᖅᐸᔪᒻᒥᒐᑦᑕ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ 

ᓄᓇᓕᓐᓂ. ᖃᐅᔨᒪᓂᖅᓴᐅᖃᑦᑕᕐᖓᑕ ᖃᓄᐃᑦᑐᓂᒃ ᐆᒪᔪᕐᓂ ᑕᕝᕙᙵᑦ ᓄᓇᓕᒻᒦᖔᖅᓯᒪᔪᒥ 

ᑮᓇᐅᔭᖃᖅᑎᑦᑎᓈᖅᑐᒋᑦ ᑕᒪᒃᑯᓂᖓ ᐊᒻᒪᓗ ᐆᒪᔪᕐᓂᐊᑎᒃᑯᑦ ᓂᕿᓂᒃ ᑎᑭᓴᐃᒍᓐᓇᓲᖑᒥᒻᒪᑕ ᓄᓇᓕᐅᑉ 

ᓯᓚᑖᓂ. ᑕᕝᕘᓇ ᐱᓕᕆᒃᑲᓐᓂᖃᑎᒋᒋᐊᖃᖅᑕᓐᓄᑦ ᓇᓗᓇᙱᑦᑐᖅ ᐱᓗᐊᖅᑐᒥᒃ ᑕᒫᓂ ᒪᑭᒪᓂᖅ 

ᐱᓕᕆᖃᑎᒋᒃᑲᓐᓂᕆᐊᖃᕐᓂᐊᖅᑐᒍᑦ ᑖᒃᑯᐊ ᑕᕝᕙᓂ ᒐᕙᒪᑦᑎᓐᓂ ᑖᓐᓇ ᐊᔅᓱᕈᐊᕆᔭᕆᐊᖃᖅᓯᒪᒐᑦᑎᒍ 

ᐃᓐᓇᕐᓂᒃ ᐊᑐᐃᓐᓇᐅᒥᑎᑦᑎᑲᓐᓂᕐᒥᒃ ᓂᕿᓂᒃ ᐃᓄᔅᓯᐅᑎᒐᓚᓐᓂᒃ. ᑕᕝᕙ ᑖᒃᑯᐊ ᑕᕝᕘᓇ ᓇᓗᓇᐃᕈᓐᓇᖅᑕᒃᑲ. 

ᐃᓚᒋᐊᖅᑎᑦᑎᖁᔨᒍᕕᑦ ᑐᖏᓕᕋ ᐃᓚᒋᐊᖅᓯᒍᓐᓇᕐᒥᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓂᕆᐅᓐᓂᖃᓚᐅᕋᓗᐊᖅᑐᒍᑦ ᑕᐃᒃᑯᐊ ᐱᖓᓱᓂᒃ ᑎᓴᒪᓂᓪᓘᓐᓃᑦ 

ᓄᓇᓖᑦ ᑕᐃᒃᑯᐊ ᑲᔪᓯᑎᑦᑎᔪᑦ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ ᑐᓴᕈᒪᓪᓗᑎᒃ 

ᑭᓱᓂᒃ ᑭᙴᒪᔭᖃᕐᒪᖔᑦ ᓄᓇᓖᓂᒃᑯᐊ ᐊᔾᔨᒌᙱᑦᑑᖃᑦᑕᕐᒪᑕ. ᑕᒪᒃᑯᐊ ᓇᓗᓇᐃᖅᑕᐅᔭᕌᖓᑕ ᑭᙴᒪᒋᔭᐅᔪᑦ 

ᐊᑐᐃᓐᓇᕈᐃᖃᑦᑕᖅᑐᒍᑦ. ᓇᓕᐊᒃ ᓄᓇᓖᑦ ᑕᒪᒃᑯᐊᓕᒫᖅ ᐱᓕᕆᐊᕆᓇᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓪᓗᑕ ᐱᔭᒃᓴᖅᑖᖅᑎᑕᐅᓯᒪᔪᒍᑦ ᐆᒪᔪᕗᑦ 

ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᐅᖓᑕᐅᔾᔨᓗᐊᕐᓗᑎᒡᓘᓐᓃᑦ ᐊᖑᔭᐅᖃᑦᑕᖏᓪᓗᑎᒃ. ᑕᒪᓐᓇ ᐅᖃᐅᓯᕆᔭᐅᖃᑦᑕᕐᒪᑦ. 

ᐃᓚᖏᓂᒃᑯᐊ ᐃᓱᒫᓘᑎᖃᕐᒪᑕ ᖃᓄᖅ ᐊᒃᑐᐃᓂᖃᕐᒪᖔᑦ ᑐᒃᑐᐃᑦ ᐱᓗᐊᕐᓗᒋᑦ. ᐊᓯᖏᓐᓂᒃ 

ᑎᑭᓴᐃᔪᐊᓘᖃᑦᑕᕐᒪᑕ ᐅᓄᖅᑐᐃᓪᓗ ᑐᒃᑐᒍᓕᖅᓯᒪᓪᓗᑎᒃ.  

 

ᑕᒪᓐᓇ ᐱᑐᐃᓐᓇᐅᖏᒻᒪᑦ. ᑕᐃᒪᐃᑦᑐᖅ ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᑎᐊᕐᓂᐊᖅᐳᑦ ᐊᓯᒥᖕᓂᒃ 

ᕿᑐᕐᖓᕗᑦ ᐃᕐᖑᑕᕗᓪᓗ ᐃᓐᓇᖅᐳᓪᓗ ᐃᓄᒃᓯᐅᑎᓂᒃ ᐊᑐᐃᓐᓇᖃᕐᕕᒋᔪᒪᑦᑎᐊᕋᑦᑎᒃᑯᑦ.  

 

ᐊᒻᒪ ᒪᒃᐱᖅᑐᒐᖅ 172-ᒥ ᒐᕙᒪᒃᑯᑦ ᐱᓇᔪᖕᓂᖏᑦ ᐃᑲᔪᖅᓱᕐᓗᒋᑦ ᐃᓐᓇᐃᑦ ᐃᓄᒃᓯᐅᑎᓂᒃ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ. ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐃᓕᓐᓂᐊᕐᕕᖕᓂᒃ ᓂᕆᑎᑕᐅᖃᑦᑕᕈᓐᓇᖁᓪᓗᒋᑦ ᐃᓕᓴᖅᑏᑦ. ᑕᒪᓐᓇ ᐅᖃᐅᓯᕆᑯᑖᓚᐅᕐᒥᔭᕗᑦ ᐃᓕᓐᓂᐊᕐᕕᖕᓂ 

ᓂᕆᑎᑕᐅᖃᑦᑕᕐᓂᖅ ᐱᕐᔪᐊᖑᖕᒪᑦ ᐱᓗᐊᕐᓗᒍ ᐅᓪᓗᕈᕐᒥᑕᖅᓯᐅᑏᑦ. ᖃᐅᑕᒫᑦ ᐃᓕᓐᓂᐊᕐᓇᐅᑎᓪᓗᒍ ᑕᐃᒃᑯᐊ 

ᓂᕆᑎᑕᐅᖃᑦᑕᕐᒪᑕ ᖁᓛᓅᕌᖓᑦ.  

 

ᐃᓄᓕᕆᔨᒃᑯᖃᐃ ᒥᓂᔅᑕᖓ ᓇᓗᓇᐃᖅᓯᔪᓐᓇᖅᐸ ᐃᓄᓕᕆᔨᒃᑯᑦ ᖃᓄᐃᓕᐅᖃᑦᑕᕐᒪᖔᑦ 

ᐃᖅᑲᓇᐃᔭᖃᑎᖃᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ ᐊᐱᖅᑯᑦ ᑲᔪᓯᖁᓪᓗᒍ ᐊᒃᖢᓗᐊᖅᑕᐃᓕᒪᓂᖅ ᑖᓐᓇ 

ᐃᓗᓕᖃᕐᒪᑦ ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᕐᒧᑦ ᐊᑐᐊᒐᕐᒥᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ ᓱᓕᔪᖅ ᐊᔾᔨᒌᙱᑦᑑᑕᓄᑦ 

ᐃᓚᖓᒍᑦ ᑎᒍᒥᐊᖅᑕᐅᖃᑦᑕᖅᓯᒪᒻᒪᑦ ᓂᕿᓂᒃ ᑮᓇᐅᔭᑎᒍ ᐃᑲᔫᑎᔅᓴᓂᒃ ᓂᕿᒧᑦ ᑐᕌᖓᔪᓂᒃ. ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᑖᓐᓇ ᒫᓐᓇ ᑎᒍᓯᓯᒪᓂᖅᓴᐅᓕᕐᖓᑕ. ᑖᓐᓇ ᖃᓄᒃᑲᓐᓂᖅ ᑲᔪᓯᑎᒃᑲᓐᓂᕋᓱᓐᓂᐊᕐᒪᖔᑎᒍ 

ᐱᓕᕆᖃᑎᒋᒃᑲᓐᓂᕆᐊᖃᕐᓂᐊᖅᑕᓄᑦ ᑭᓯᐊᓂ ᐃᓚᖓᒍᑦ ᐋᖅᑭᓯᒪᔭᖓ ᒪᓕᓪᓗᒍ 

ᓴᒃᑯᐸᓪᓕᐊᓂᖅᓴᕆᔫᔮᙳᓱᑦᑐᖅ ᐊᓯᐊᒍᖔᖅ ᐃᓄᓕᕆᔨᒃᑯᑦ ᐃᑲᔫᑎᔅᓴᖔᒥᒃ ᑕᑯᒋᐊᒃᑲᓐᓂᖔᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᐊᐱᖅᑯᑎᒃᓴᖃᖅᐲᑦ?   

 

ᐳᕉᔅᑐ (ᑐᓵᔨᑎᒍᑦ): ᓇᓗᓇᐃᖅᓯᔪᒪᓪᓗᖓ ᐊᒃᖢᓗᐊᖅᑕᐃᓕᒪᓂᕐᒦᓐᓇᑦᑕ ᐄᓛᒃ? ᐄ, ᑖᓐᓇ ᐊᐱᖅᑯᑎᒋᖅᑲᐅᔭᕋ 

ᐅᑯᓇᓂ ᓇᓗᓇᐃᖅᑕᐅᓯᒪᒻᒪᑦ ᓯᕗᓪᓕᐅᔾᔭᐅᓯᒪᔪᓂᒃ 2022-2023-ᒥ. ᐅᐃᒻᒪᒐᓚᒃᖢᖓ 

ᓈᒻᒪᓈᙱᓐᓂᕋᖅᑕᐅᑎᓪᓗᖓ ᑕᕝᕙᓂ ᑎᑎᕋᖅᓯᒪᒐᓗᐊᖅᑎᓪᓗᒍ. ᓈᒻᒪᒃᓯᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ ᒪᒥᐊᓇᕐᓗ ᐅᐃᒻᒪᒃᑎᒃᑲᒃᑭᑦ.  

 

ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖅ L-8. ᒥᔅᑕ ᖃᐃᕐᓂᖅ. ᐋᒡᒑ?  

 

ᒥᓂᔅᑕ ᓇᑲᓱᒃ ᓂᓪᓕᐅᑎᔅᓴᖃᖅᑮᑦ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᔅᓱᒥᖓ ᐃᓚᓯᒋᐊᕋᑖᕐᖓᑦ. 

ᐅᖃᐅᓯᕆᒋᐊᕐᓗᒍ ᑖᓐᓇ ᐊᕐᕌᓂᓴᒧᑦ ᑕᒪᐅᖓ ᓄᖑᑉᐸᓪᓕᐊᒻᒪᑦ 2022-2023 ᑖᓐᓇ ᐊᕐᕌᓂ 

ᐱᓕᕆᕙᓪᓕᐊᓯᒪᔪᔪᖅ ᐱᓕᕆᐊᕆᓯᒪᔪᔪᖅ. ᑕᒪᐅᖓ ᐊᕐᕌᒍᒧᑦ ᓄᖑᑉᐸᓪᓕᐊᔪᒧᑦ ᐸᕐᓇᐅᑎᒋᒃᑲᓂᖅᓯᒪᙱᒻᒪᑦ 

ᑕᕝᕙᓂ 2023-2024 ᐸᕐᓇᐅᑎᖏᓐᓂᒃ.  ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ ᑖᓐᓇ ᐃᓚᖓᒍᑦ ᓴᖑᓯᒪᕈᔪᓕᕐᖓᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᑎᒋᐊᒃᑲᓂᕐᓗᒍ ᐱᒋᐊᖅᑎᓪᓗᒋᑦ ᑐᓴᖅᑲᐅᖏᓐᓇᒪ 

ᐊᒻᒪᓗ ᖁᔭᓐᓇᒦᑐᐃᓐᓇᖅᖢᖓ. 2023-2024 ᓯᕗᓪᓕᐅᔾᔭᑦ ᒪᒃᐱᖅᑐᒐᖅ 173, ᒐᕙᒪᒃᑯᑦ ᐱᓇᔪᖕᓂᖏᑦ 

ᐃᑲᔪᖅᓱᕐᓂᐊᖁᓪᓗᒋᑦ ᐃᓕᓴᕐᕕᖕᒥ ᓂᕆᑎᑦᑎᖃᑦᑕᕐᓂᖅ ᑲᑐᔾᔨᖃᑎᒌᖕᓂᒃᑰᖃᑎᖃᕐᓗᑎᒃ ᓄᓇᓕᖕᓂ 

ᑐᙵᕕᓕᖕᓂᒃ. ᑐᑭᓯᓇᖅᓯᑎᒋᐊᖁᓪᓗᒍ, ᐃᒃᓯᕙᐅᑖᖅ ᐊᖅᑯᑎᒋᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑕᒪᔅᓱᒥᖓ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᑐᒪᓂ ᐊᕐᕌᒍᒥ ᑲᓇᑕᒥ ᐅᑭᐅᖅᑕᖅᑐᒥᓪᓗ ᒐᕙᒪᖏᓐᓂᒃ 

ᒐᕙᒪᖃᕐᕕᓂᓪᓗ ᐃᓱᒪᓕᐅᓚᐅᖅᓯᒪᔪᑦ ᓂᖀᑦ ᐃᓕᓐᓂᐊᕐᕕᖕᓄᑦ ᑐᕌᖓᔪᑦ ᐃᓕᓐᓂᐊᕐᕕᖕᓃᖏᓐᓇᕐᓂᐊᖅᑐᑦ. 

ᑕᐃᒪᐃᑦᑑᖕᒪᑦ ᓄᓇᓖᑦ ᐃᓗᐊᓂ ᓂᕿᓕᕆᓂᖅ ᑕᒪᓐᓇ ᐱᓕᕆᓂᖅᓴᐅᒐᔭᖅᑐᒍᑦ ᓲᕐᓗ ᒪᑯᐊ ᓂᕿᓂᒃ 

ᐊᐃᖅᓯᕐᕖᑦ.  

 

ᐃᓕᓐᓂᐊᕐᕖᑦ ᑖᒃᑯᓇᙵᓗ ᑮᓇᐅᔭᓂᒃ ᑖᒃᑯᓇᙵᑦ ᓂᕿᑖᕐᕕᓐᓃᖔᖅᑐᓂᒃ ᓂᕿᓂᒃ ᐱᔪᓐᓇᕐᓗᑎᒃ. 

ᐃᓕᓐᓂᐊᕐᕖᑦ ᑖᓐᓇ ᑕᒪᑐᒧᖓ ᑐᕌᕐᓂᖅᓴᐅᔪᖅ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᒪᒥᐊᒍᒪᓪᓗᖓ ᑐᑭᓯᓂᕐᓗᖅᑲᐅᒐᒪ ᓇᓕᐊᖕᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐅᖃᐅᓯᖃᖅᑲᐅᖕᒪᖔᖅᐱᑦ. ᒥᔅ ᐳᕉᔅᑐ, ᐊᑏ ᑲᔪᓯᒋᑦ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒪᒥᐊᓐᓇᕕᑦ.  

ᐅᖃᐅᓯᖃᕈᒪᓕᕆᓪᓗᖓ ᑕᐃᒃᑯᐊ ᐊᖏᕐᕋᖃᙱᑦᑐᒃᑯᕖᑦ ᐃᓱᒫᓘᑎᖃᖅᖢᖓ ᓄᓇᓖᑦ ᐅᓄᖅᑐᐊᓗᐃᓂᒃᑯᐊ 

ᐊᖏᕐᕋᖃᙱᑦᑐᒃᑯᕕᖃᙱᒻᒪᑕ. ᒥᓂᔅᑕᒧᑦ ᓇᓗᓇᐃᖅᓯᕕᐅᔪᒪᓪᓗᖓ ᐃᓄᓕᕆᔨᒃᑯᑦ ᖃᓄᐃᓕᐅᖃᑦᑕᕐᒪᖔᑕ 

ᐊᖏᕐᕋᖃᙱᑦᑐᒃᑯᕖᑦ ᓴᓇᔭᐅᖁᓪᓗᒋᑦ ᐅᕝᕙᓘᓐᓃᑦ ᐊᑐᐃᓐᓇᕈᖅᑎᑕᐅᖁᓪᓗᒋᑦ. ᐃᒡᓗᒥᖕᓂᒃ ᓲᕐᓗ 

ᐊᓂᑎᑕᐅᒍᑎᒃ ᐊᖏᕐᕋᖃᕈᓐᓃᕋᔭᕐᒪᑦ ᐊᒻᒪᓗ ᖃᐅᔨᒪᓪᓗᖓ ᐅᓄᖅᑐᑦ ᓂᖓᖅᑕᐅᖃᑦᑕᕐᓂᖅ ᐱᔾᔪᑎᒋᓪᓗᒍ 

ᐊᖏᕐᕋᖓ ᐅᓗᕆᐊᓇᖅᓯᒃᐸᑦ ᐊᓯᐊᓅᕆᐊᖃᓲᖑᖕᒪᑕ.  

 

ᒥᓂᔅᑕᒥᒃ ᑐᑭᓯᔪᒪᔪᖓ ᓄᓇᓖᑦ ᐊᑐᓂ ᐸᕐᓇᐅᓯᐅᖅᓯᒪᖕᒪᖔᖏᑦ ᐅᓐᓄᐊᖏᓐᓇᕐᓘᓐᓃᑦ ᐅᐸᒃᑕᐅᔪᓐᓇᖅᑐᒥᒃ 

ᐊᑐᐃᓐᓇᑕᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐊᐱᖅᑯᑎᑦᑎᐊᕙᒃ. ᐊᔾᔨᒌᙱᑦᑑᑕᐅᖃᑦᑕᕐᖓᑕ ᓄᓇᓖᑦ ᐃᓚᖏᑦ ᐊᑐᐃᓐᓇᖃᕐᓂᖅᓴᒐᓛᑦ ᐃᓚᖏᑦ 

ᐊᑐᐃᓐᓇᖃᙱᑎᐊᒻᒪᕆᑦᑐᑦ. ᐊᔾᔨᒌᙱᖃᑦᑕᕐᒥᔪᑦ ᑭᓯᐊᓂ ᕿᒫᔪᓪᓘᓐᓃᑦ ᓄᓇᓕᐅᑉ ᐃᓗᐊᓂ 

ᐊᓯᐊᓃᒋᐊᖅᑐᑲᐃᓐᓇᕈᒪᑉᐸᑕ ᐃᓄᓕᕆᔨᒃᑯᑦ ᐃᑲᔪᖅᑕᐅᔪᓐᓇᓲᖑᒻᒥᔪᑦ ᓇᔪᖅᑕᐅᑲᐃᓐᓇᕈᓐᓇᖅᑐᒥᒃ ᐊᓯᐊᓂ 

ᐅᕝᕙᓗ ᐃᓚᖏᑦ ᐃᑲᔪᕈᓐᓇᓲᖑᒻᒥᔪᐃᑦ ᐃᓚᖏᑦ.  

 

ᓄᓇᓖᑦ ᐊᑐᐃᓐᓇᖃᑦᑕᕆᕗᐃᑦ ᑕᐃᒫᒃ ᐊᓯᐊᓄᑦ ᐅᐸᕝᕕᐅᑲᐃᓐᓇᕈᓐᓇᖅᑐᒥ ᕼᐋᒻᒪᓚᒃᑯᑎᒍᓪᓘᓐᓃᑦ 

ᐊᐅᓚᑕᐅᔪᓂᒃ ᐅᕝᕙᓗ ᑮᓇᐅᔭᓕᐅᖅᑎᐅᙱᑦᑐᓄᑦ ᕿᒫᕕᓪᓚᕆᐅᙱᑦᑑᒐᓗᐊᑦ ᑭᓯᐊᓂ 

ᓇᔪᒐᐅᑲᐃᓐᓇᕈᓐᓇᖅᑐᓂᒃ ᐱᑕᖃᓲᖑᒻᒥᒻᒪᑦ. ᑕᕝᕘᓇ ᐊᐳᕈᑎᒋᓯᓐᓈᖃᑦᑕᐸᒻᒥᒐᑦᑎᒍ ᕿᒫᕕᖃᖅᑐᐃᓐᓇᐅᑎᓐᓇᒋᑦ 

ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑎᒍ ᑭᓯᐊᓂ ᐃᓄᓕᕆᔨᒃᑯᑦ ᐊᔅᓱᐊᓗᒃ ᐃᑲᔪᖃᑦᑕᖅᑐᐃᑦ 

ᐊᑦᑕᓇᖅᑐᒦᒍᓐᓃᖅᑎᑕᐅᒐᓱᑦᑐᑎᑦ ᑕᒪᒃᑯᐊ ᕿᒫᒋᐊᖃᓗᐊᙳᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-8-ᒦᑦᑐᒍᑦ. ᐊᒃᖢᓗᐊᖅᑕᐃᓕᒪᓂᖅ $8,875,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ L-3-ᒧᑦ ᐅᑎᕐᓗᑕ. ᑮᓇᐅᔭᖅᑐᕈᑏᑦ ᐃᓄᓕᕆᔨᒃᑯᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $179,474,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑕᕗᑦ ᐃᓄᓕᕆᔨᒃᑯᑦ. ᒪᑐᔾᔪᑏᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᕝᕙᓂ ᐊᐱᖅᓱᑦᑎᐊᕋᔅᓯ 

ᐊᐱᖅᑯᑎᑦᑎᐊᕙᐃᑦ ᐃᓚᖏᑦ ᐅᖁᒪᐃᑦᑑᓪᓗᑎᒃ. ᑭᓯᐊᓂ ᑖᒃᑯᐊ ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖃᑦᑕᖅᑐᐃᑦ 

ᖁᔭᓐᓇᒦᓗᐊᙳᐊᑕᒃᑲ ᓄᓇᓕᓐᓂ ᐱᓕᕆᕙᑦᑐᐃᓪᓗ ᑕᒫᓂᓗ ᐃᖃᓗᓐᓂ ᐊᓪᓚᕕᒻᒥ.  

 

ᐊᔅᓱᐊᓗᒃ ᐊᔅᓱᕈᐊᕆᔭᖃᖅᐸᒻᒪᑕ ᖃᓄᒃᑲᓐᓂᖅ ᐋᖅᑭᒋᐊᕈᑎᔅᓴᓂ ᐊᒻᒪᓗ ᑖᒃᑯᐊ ᐊᖏᖅᑕᐅᔪᐃᑦ 

ᒪᐅᖓᑐᐃᓐᓈᖏᑦᑎᐊᕐᖓᑕ ᐊᒥᓱᑦ ᖁᕕᐊᙳᓱᑦᑐᑦ ᓄᓇᕗᒻᒥᐅᑦ ᐊᔪᖅᓴᓂᖅᐹᖑᖃᑦᑕᖅᑐᐃᑦ 

ᑭᓱᑖᕈᑎᔅᓴᖃᓗᐊᙱᑦᑐᐃᑦ ᐃᑲᔫᑎᔾᔪᐊᙳᓱᒻᒪᑕ ᓄᓇᓕᓐᓄᑦ. 

 

ᐊᒻᒪᓗ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓈᕆᔭᖃᐃᓐᓇᑎᓪᓗᑕ ᑖᒃᑯᐊ ᐃᖅᑲᓇᐃᔭᖅᑎᐅᓂᐊᓕᖅᑐ ᐅᓪᓗᓕᒫᖅ 

ᐊᒃᓱᐊᓗᒃ ᖁᕕᐊᒋᒐᑦᑎᒍ ᐃᖅᑲᓇᐃᔭᖅᑎᑭᔅᓱᐃᓐᓇᑎᓪᓗᑕ ᐊᒥᒐᑦᑎᐊᖃᑦᑕᕐᖓᑕ ᑕᐃᒃᑯᐊ 

ᐃᑲᔫᓯᐊᖅᑐᓕᕆᔨᐅᖃᑦᑕᖅᑐᐃᑦ. ᑕᒪᒃᑯᐊ ᐊᐅᓚᓂᐅᖃᑦᑕᖅᑐᐃᑦ ᑲᔪᓯᑦᑎᐊᑲᓐᓂᕈᒥᓇᕐᓂᐊᒥᒻᒪᑕ ᐱᓗᐊᖅᑐᒥᒃ 

ᑖᒃᑯᐊ ᑮᓇᐅᔭᑎᒍᑦ ᓴᖅᑮᒐᓱᐊᕐᓂᑯᓪᓗ ᐱᓕᕆᖃᑦᑕᖅᑐᐃᑦ ᐊᓪᓚᕕᒻᒥ ᖁᔭᓐᓇᒦᖅᑕᐃᓇᒃᑲ ᐃᓄᓕᕆᔩᓪᓗ 

ᐊᔅᓱᐊᓗᒃ ᑕᖃᔪᓐᓇᙱᑐᐃᓐᓇᐸᒻᒪᑕ ᐃᓚᖏᑦ ᑕᖃᒐᓗᐊᖅᑐᑎ ᑲᔪᓰᓐᓇᖅᑐᐃᑦ.  

ᐅᐱᒋᖃᑦᑕᕐᓚᕗᑦ ᐊᖏᖃᑎᒋᑦᑎᐊᖏᒃᑲᓗᐊᕐᓗᒋᑦ ᑭᓯᐊᓂ ᓄᓇᓕᑦᑎᓐᓄ ᐃᑲᔪᕆᐊᖅᓯᒪᓪᓗᑎᒃ ᐱᓯᒪᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᒃᑭᑦ. 

ᑕᕝᕙᓃᖏᓐᓇᑲᐃᓐᓇᕆᔅᓯ ᒪᓕᒐᓕᕆᔨᒃᑰᓂᐊᓕᕐᒪᑕ.  

 

>>ᓄᖅᑲᑲᐃᓐᓇᖅᑐᑦ 17:39ᒥ 17:40ᒧᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᒃᑲᓐᓂᕐᓂᐊᓕᕋᑦᑕ. ᒥᔅᑕ ᓯᒪᐃᓚᒃ ᑕᑉᐹᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᕐᕕᖕᒨᖅᑎᑲᐃᓐᓇᒃᑭᑦ.  

 

ᒥᓂᔅᑕ ᓯᒪᐃᓚᒃ ᐱᓕᕆᔨ ᑭᒃᑰᖕᒪᖔᑎᒃ ᓇᓗᓇᐃᑲᐃᓐᓇᒃᑭᒃ ᒪᑐᐃᖅᓯᒍᑎᓅᕈᓐᓇᓕᖅᑐᑎᓪᓗ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑐᖏᓕᕋ ᒪᓕᒐᓕᕆᓂᕐᒧᑦ, 

ᓯᑏᕙᓐ ᒫᓐᓯᐅᓪ, ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓ ᐃᑲᔪᖅᑎᖓ ᐊᑦᑕᕐᓇᖅᑐᓕᕆᓂᕐᒧᑦ, ᑕᐃᕕᑦ ᓛᓴᓐ.  

 

ᐃᒃᓯᕙᐅᑖᖅ, ᓇᓗᓇᐃᖅᓯᑲᐃᓐᓇᕈᓐᓇᕈᒪ. ᑕᐃᕕᑦ ᓛᓴᓐ ᐱᒋᐊᕋᑖᕐᖓᑦ ᐃᖅᑲᓇᐃᔮᖓᓄᑦ ᒥᓂᔅᑕᒧᑦ 

ᑐᖏᓕᖓᓄᑦ ᐃᑲᔪᖅᑎᐅᓪᓗᓂ ᕖᕗᐊᕆ 1-ᖑᑎᓪᓗᒍ. ᐸᓐᓂᖅᑑᕐᒥᐅᑕᒃᓴᔭᖅ. ᐱᕋᔭᖕᓂᒃᑯᑦ ᐱᖁᑎᑖᒥᓂᕐᓄᑦ 

ᐊᖅᓵᖅᓯᔨᓂᒃ ᐃᖅᑲᓇᐃᔭᖃᑦᑕᓚᐅᖅᑐᖅ ᐊᒻᒪᑦᑕᐅᖅ ᐊᕐᕌᒍᒐᓚᖕᓂᒃ ᐸᓖᓯᐅᖃᑕᐅᓯᒪᒋᓪᓗᓂ. 2022-ᖑᑎᓪᓗᒍ 

ᒪᓕᒐᕐᓂᐊᖅᑎᐅᓂᕐᒧᑦ ᐱᔭᕇᖅᓯᓚᐅᖅᑐᖅ, ᓄᓇᕗᒻᒥ ᒪᓕᒐᕐᓂᐊᖅᑎᐅᓂᕐᒧᑦ ᐃᓕᓐᓂᐊᖃᑕᐅᓪᓗᓂ ᐊᒻᒪᓗ 

ᐅᕙᑦᑎᓐᓂ ᐱᓕᕆᖃᑎᖃᕈᓐᓇᓕᕐᒪᑦ ᐅᐱᒋᑦᑎᐊᖅᐸᕗᑦ ᑕᕝᕘᓇ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ, ᒧᐸᓱ ᒪᒻᒨᑦ, ᐱᔨᑦᑎᕋᖅᑎᓃᓐᖔᖅᑐᖅ. ᑖᓐᓇ ᑭᐅᔭᕆᐊᖃᖅᑲᑦ ᑕᕝᕙᓃᒻᒥᔪᖅ.  

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᓴᖅᑭᑦᑐᓐᓇᕋᒪ ᑲᑎᒪᔨᕋᓛᓄᑦ ᐅᓂᒃᑲᐅᓯᖃᕈᒪᓪᓗᖓ 2023-2024 

ᓇᓚᐅᑦᑖᖅᑕᐅᓯᒪᔪᑦ ᒪᓕᒐᓕᕆᔨᒃᑯᓐᓄᑦ.  

 

ᑲᑎᖦᖢᑎᒃ $167,183,000 ᑐᒃᓯᕋᐅᑎᐅᔪᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᒪᓕᒐᓕᕆᔨᒃᑯᓐᓄᑦ 2023-24 

ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ. $8.7 ᒥᓕᐊᓐᒥᒃ, 5%−ᒥᒡᓘᓐᓃᑦ, ᐅᓄᖅᓯᒋᐊᖅᑐᑦ ᑮᓇᐅᔭᓕᕆᓂᕐᒧᑦ 2022-2023 

ᐊᕐᕌᒍᒥᑦ. ᑮᓇᐅᔭᖅᑑᑎᖃᕐᓂᐊᖅᑐᑦ ᒪᑯᐊ ᐱᖃᓯᐅᑎᓗᒋᑦ: 

 

ᐱᔾᔪᑎᒋᓪᓗᒍ ᓄᑖᖅ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᖕᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ, ᐊᖏᒡᓕᒋᐊᖅᑐᖅ $3,214,000 ᐊᑭᓕᖅᑕᐅᔾᔪᑎᓄᑦ ᐃᑲᔫᑏᓪᓗ ᑐᒃᓯᕋᖅᑕᐅᔪᑦ ᐊᕐᕌᒍᖏᓐᓂ 

2023-24.  

ᒪᓕᒐᓕᕆᔨᒃᑯᑦ ᐸᓖᓯᖓᑦᑎᒍᑦ, ᑮᓇᐅᔭᖃᖅᑎᑕᐅᒃᑲᓐᓂᕐᓗᑎᒃ $3,027,000 ᒥᓕᐊᓐᓂᒃ ᐱᖃᓯᐅᔾᔭᐅᓂᐊᖅᑐᖅ 

2023-24 ᑮᓇᐅᔭᖅᑑᑎᒃᓴᖓᓂ ᒪᑯᓄᖓ: 

 

 ᑕᓪᓕᒪᓂᒃ ᐅᓄᖅᓯᒋᐊᕐᓂᐊᖅᑐᑦ ᐸᓖᓯᒃᑯᓐᓂᑦ ᐃᖅᑲᓇᐃᔭᖅᑎᑖᒃᑲᓐᓂᕐᓗᑎᒃ, ᐊᖏᖅᑕᐅᓚᐅᖅᓯᒪᔪᖅ 

2022-23;  

 

 ᑎᓴᒪᓂᒃ ᐃᓚᓂᐊᖅᖢᑎᒃ ᐃᓚᒋᔭᐅᓕᕐᓗᑎᒃ ᓂᕆᐅᒋᔭᐅᔪᑎᒍᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐃᓄᐃᑦ 

ᐸᓖᓯᖑᕆᐅᖅᓴᔪᓄᑦ ᑲᑐᔾᔨᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᖓᓂ ᐊᒻᒪᓗ ᓄᓇᕗᑦ ᒐᕙᒪᖓᓂ 

ᐊᖏᖅᑕᐅᓚᐅᖅᓯᒪᔪᑦ 2022-23; 

 

 ᐱᒋᐊᕈᑎᓄᑦ ᐊᑭᖏᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᐃᓄᐃᑦ ᐸᓖᓯᙳᕆᐅᖅᓴᔪᓄᑦ ᐊᖏᖅᑕᐅᓇᓱᒃᖢᑕ 

ᑕᒪᑐᒪᓂ ᐊᕐᕌᒍᒥ; 

  

 ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ ᐊᒡᓚᒡᕕᓕᕆᓂᕐᒧᑦ ᐊᑭᖏᑦ 

ᑲᒪᒋᔭᐅᓇᓱᐊᕐᓗᑎᒃ ᐊᐅᓚᑕᒃᓴᐅᕙᙱᑦᑐᑦ ᐊᑭᒋᖃᑦᑕᖅᑕᖏᑦ; 

 

 ᐊᐅᓚᐅᑎᖏᑦ ᐋᖅᑭᒋᐊᖅᑕᐅᓗᑎᒃ ᐊᒻᒪ ᐊᑭᓕᖅᓱᖅᑕᐅᓗᑎᒃ ᐊᑕᐅᓯᕐᒥᒃ ᖃᖓᑕᓲᒥᒃ ᐊᖁᑎᒥᒃ 

ᐸᓖᓯᒃᑯᓐᓂ ᐱᐅᓯᒋᐊᖅᑎᑦᑎᖁᓪᓗᒋᑦ ᖃᖓᑕᓲᓂᒃ ᐊᒻᒪ ᑐᐊᕕᕐᓇᖅᑐᓕᕆᔾᔪᑎᓂᒃ ᐸᓖᓯᒃᑯᓐᓂ; ᐊᒻᒪᓗ 

 

 ᐊᑕᐅᓯᐊᕐᓗᓂ ᑮᓇᐅᔭᖃᖅᑎᑦᑎᓗᑎᒃ 2022-23−ᒥᑦ ᐊᒥᒐᐅᑎᔪᓄᑦ ᐅᑎᒧᑦ ᐊᑭᓕᐅᑎᓂᒃ 

$1,000,000−ᑐᖅᑐᒥᒃ ᐃᖅᑲᓇᐃᔭᖅᑎᓄᑦ ᐊᖏᕈᑎ ᐱᐊᓂᒃᑕᐅᓂᖓᓄᑦ ᑖᒃᑯᖕᓇᙵ ᐸᓖᓯᒃᑯᓐᓂᒃ 

ᑲᓇᑕᒥᓪᓗ ᐸᓖᓯᒃᑯᑦ ᑲᑐᔾᔨᖃᑎᒌᖏᑦ ᐃᓱᓕᕝᕕᒃᓴᖃᕐᓗᓂ 2023-24-ᒥᑦ.  

 

ᑎᒍᔭᐅᓯᒪᕝᕕᖕᓂ, $1,950,000 ᑮᓇᐅᔭᒃᑲᓐᓂᕐᓂᒃ ᐃᓚᓕᐅᔾᔭᐅᔪᖃᕐᓂᐊᖅᐳᖅ 2023-2024−ᒥ 11−ᓄᑦ 

ᓄᑖᓄᑦ ᐃᖅᑲᓇᐃᔭᖅᑎᓄᑦ ᓄᑖᓄᑦ ᐋᖅᑭᖏᐊᕐᕕᒃ ᒪᒥᓴᕐᕕᖕᒧᑦ, ᒪᑐᐃᖅᑕᐅᓚᐅᖅᓯᒪᔪᖅ ᓯᑎᐱᕆ 2021−ᒥ. 

ᐅᓇ ᐃᓚᒋᐊᕈᑎ ᐃᑲᔫᑎᓂᐊᖅᑐᖅ ᑎᒍᔭᐅᒪᔪᓕᕆᔨᒃᑯᓐᓂᑦ ᐊᖏᖅᑕᐅᓚᐅᖅᓯᒪᔪᖅ 2022-23 ᐅᑭᐅᖓᓂ, 

ᐃᖅᑲᓇᐃᔭᖅᑎᑖᖅᑐᕐᓂᖏᑦ ᓄᑖᖅ ᐊᑐᖅᑕᐅᑦᑎᐊᖁᓪᓗᒍ ᐊᑦᑕᕐᓇᖅᑐᒦᑎᑕᐅᙱᓪᓗᑎᒡᓗ ᑎᒍᔭᐅᒪᔪᑦ 

ᐃᖅᑲᓇᐃᔭᖅᑎᓪᓗ. 

 

$533,000 ᐃᓚᒃᑲᓐᓂᕐᓗᓂ 2023-2024 ᑮᓇᐅᔭᖅᑑᑎᒃᓴᖓ ᓄᓇᓕᖕᓂ ᒪᓕᒐᓕᕆᓂᕐᒧᑦ ᒪᑯᓂᖓ 

ᐊᔪᙱᖁᓪᓗᒋᑦ: 

 

 ᐅᓄᖅᓯᒋᐊᖅᑐᑦ ᐊᐃᑦᑑᑏᑦ ᐃᑲᔫᑏᓪᓗ, ᐃᑲᔪᖅᑕᐅᖁᓪᓗᒋᑦ ᐱᕋᔭᒃᑕᐅᓯᒪᔪᑦ ᐊᓂᒍᐃᓯᒪᔪᓪᓗ. 

ᑖᒃᑯᐊ ᑮᓇᐅᔭᑦ ᐃᑲᔫᑕᐅᓇᔭᖅᐳᑦ ᕼᐋᒻᒪᓚᒃᑯᓐᓄᑦ ᐊᒻᒪ ᑮᓇᐅᔾᔭᒃᓴᕋᓱᐊᖅᑎᐅᙱᑦᑐᓄᑦ 

ᑲᑐᔾᔨᖃᑎᒌᓄᑦ ᐱᓕᕆᔪᓐᓇᑦᑎᐊᖁᓪᓗᒋᑦ ᐱᓕᕆᐊᓂᒃ ᐱᔨᑦᑎᕋᖅᐸᒃᖢᑎᒡᓗ ᐱᕋᔭᒃᑕᐅᓯᒪᔪᓄᑦ; 

 

 ᐃᑲᔪᖅᓱᕐᓗᒍ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑐᓴᐅᒪᑎᑦᑎᔨᑦ ᐱᓕᕆᐊᖓ ᓅᑕᐅᓗᑎᒃ ᐊᒥᐊᒃᑯᑦ 

ᑎᓴᒪᑦ ᑐᓴᐅᒪᑎᑦᑎᔨᑦ ᐃᖅᑲᓇᐃᔮᒃᓴᑦ ᕼᐊᒻᓚᒃᑯᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᒃᑯᐊ ᑮᓇᐅᔭᑦ 

ᓇᓗᓇᐃᖅᓯᔾᔪᑕᐅᓂᐊᖅᐳᑦ ᐊᕐᕌᒍᒐᓴᖕᓄᑦ ᐱᓕᕆᐊᖑᓇᓱᖕᓂᖏᓐᓂᒃ ᑐᓴᐅᒪᑎᑦᑎᔨᑦ 

ᐱᓕᕆᕝᕕᖕᒧᐊᖅᑕᐅᖁᓪᓗᒋᑦ; 

 

 ᑮᓇᐅᔭᑦ ᖃᓄᐃᑦᑐᓐᓃᖅᑎᑦᑎᕙᓪᓕᐊᓂᕐᒧᑦ ᒪᓕᒐᓕᕆᓂᕐᒧᑦ ᐱᓕᕆᐊᖑᕙᒃᑐᒧᑦ ᐃᖃᓗᒃᑑᑦᑎᐊᒥ 

ᐊᖏᖅᑕᐅᓚᐅᖅᐳᖅ ᓄᓇᕗᑦ ᒐᕙᒪᒃᑯᖏᓐᓂᒃ 2021-22−ᒧᑦ 2022-2023-ᒧᓪᓗ ᑮᓇᐅᔭᓄᑦ 

ᐊᕐᕌᒍᒋᔭᐅᔪᓄᑦ. ᑖᓐᓇ ᐱᓕᕆᐊᖅ ᐊᕐᕌᒍᓄᑦ ᐊᒥᓱᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᖅᑎᑕᐅᓯᒪᓕᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ. ᑕᒪᓐᓇ ᐱᔾᔪᑎᒋᓪᓗᒍ, ᒪᓕᒐᓕᕆᔨᒃᑯᑦ 

ᑐᒃᓯᕋᖃᑦᑕᕈᓐᓃᖅᑐᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓪᓗ ᑮᓇᐅᔭᓂᒃ ᒪᒥᓴᕐᓂᕐᒧᑦ ᒪᓕᒐᓕᕆᔨᒃᑯᑦ 

ᐱᓕᕆᐊᖓᓐᓄᑦ.  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑦᑑᑎᓂᒃ ᐃᑲᔫᑎᓂᒡᓗ, ᒪᓕᒐᓕᕆᔨᒃᑯᑦ ᑐᒃᓯᕋᖅᐳᑦ $150,000−ᓂᒃ ᐊᖏᖅᑕᐅᓵᓚᐅᖅᑐᓂᒃ 2022-23−ᒥ, 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑎᒪᔩᑦ (LSB) ᐃᑲᔪᖅᑐᐃᖁᓪᓗᒋᑦ ᐅᓄᖅᓯᒋᐊᖅᑐᓂᒃ ᑮᓇᐅᔾᔭᒃᓵᓂᒃ 

ᐊᐅᓚᑦᑎᔾᔪᑎᓂᒡᓗ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ 2023-24−ᒥ. 

 

ᑭᖑᓪᓕᖅᐹᒥᒃ, $140,000−ᑲᓐᓂᕐᓂᒃ ᐊᖏᖅᑕᐅᓵᓚᐅᖅᑐᓂᒃ 2022-23−ᒥ, ᑐᕌᖓᓂᐊᖅᐳᑦ ᒪᓕᒐᓕᕆᓂᕐᒧᑦ 

ᐃᑲᔪᖅᑐᐃᓂᕐᒧᑦ ᐱᔨᑦᑎᕋᖅᑎᓄᑦ ᐱᓯᒪᐃᓐᓇᖁᓪᓗᒋᑦ ᐱᖓᓱᓂᒃ ᖁᑦᑎᒃᑐᒦᓐᓂᖅᓴᓂᒃ ᒪᓕᒐᓕᕆᓂᕐᒧᑦ 

ᐅᖃᐅᔾᔪᐃᕙᖕᓂᕐᒧᑦ ᐃᓂᒋᔭᐅᔪᓂᒃ ᒪᓕᒐᓕᕆᓂᕐᒧᑦ ᒪᓕᒐᕐᔪᐊᓕᕆᓂᕐᒧᓪᓗ ᐱᓕᕆᕝᕕᒋᔭᐅᔪᒥᒃ.  

 

ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑲᓚᐅᖅᐳᑦ. ᖁᕕᐊᓱᒃᑐᖓ ᐊᐱᖅᑯᑎᓂᒃ ᑭᐅᓂᕐᒥᒃ ᑲᑎᒪᔨᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᖅᓯᒍᑎᓂᒃ ᐅᖃᐅᓯᒃᓴᖃᕆᕚ ᑲᑎᒪᔨᕋᓛᑦ ᐃᒃᓯᕙᐅᑕᖓ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ 

ᑲᑎᒪᔨᕋᓛᖑᔪᑦ ᐃᓅᓯᕐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓂᖃᓐᖑᓱᒃᑎᓪᓗᒋᑦ ᑐᒃᓯᕌᖑᔪᓂᒃ 2023-2024-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2024-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᖓᑕ ᒪᓕᒐᓕᕆᔨᒃᑯᑦ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024-ᒥ ᐊᐅᓚᑦᑎᒍᑎᒃᓴᑦ 

ᐋᖅᑭᐅᒪᑎᑦᑎᒍᑎᒃᓴᓪᓗ ᐊᑐᕈᒫᕐᓂᐊᖅᑐᑦ $167,183,000−ᖑᒻᒪᑕ, ᑖᓐᓇ ᐊᖏᓪᓕᒋᐊᕆᓂᐅᖕᒪᑦ 5.4%−ᒥᑦ 

ᐱᔪᔭᖏᓐᓂᒃ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ 

ᐊᒥᓱᕈᕆᐊᖅᑕᐅᓂᐅᓴᔪᑦ 462.0-ᒥᑦ, ᑕᒪᐅᖓ 473.0-ᓄᑦ. ᑖᓐᓇ ᐊᖏᓪᓕᒋᐊᕆᓂᐅᔪᖅ ᐱᔾᔪᑎᖃᖅᑐᖅ ᓄᑖᓂᒃ 

ᐃᖅᑲᓇᐃᔮᓂᑦ ᓴᖅᑭᖅᓯᓂᐊᕐᒪᑕ ᐊᓄᓪᓚᒃᓰᕕᓕᕆᔨᖏᓐᓂᒃ.  

 

ᓄᕕᐱᕆ 8, 2022−ᒥ, ᓄᓇᕗᑦ ᓯᕗᓕᖅᑎᖓ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒻᒪᑦ ᒥᓂᔅᑕᐃᑦ ᑐᕌᖅᑕᐅᖁᔭᖏᓐᓄᑦ 

ᑎᑎᖅᑲᕐᓂᒃ ᒪᓕᒐᓕᐅᕐᕕᒻᒧᑦ. ᑖᒃᓱᒪ ᐱᓕᕆᕕᐅᔫᑉ ᐃᓚᖓᑦ ᓯᕗᓪᓕᐅᑎᑕᖏᓐᓄᑦ ᑕᒪᐅᒪᑦᒎᖅ “ᓴᓂᒧᑐᔪᒥᑦ 

ᐃᑲᔫᓰᓂᖅ ᑲᑐᔾᔨᓗᑕ ᑐᕌᒐᓕᐊᖑᓯᒪᔪᒥᑦ ᑕᒪᐅᓇ ᒪᓕᒐᕐᓂᒃ ᕿᒥᕐᕈᔭᐅᑎᑦᑎᓂᒃᑯᑦ ᐊᒻᒪᓗ ᒪᓕᒐᕐᓂᒃ 

ᐱᕙᓪᓕᐊᑎᑦᑎᓂᒃᑯᑦ ᑐᕌᖓᔪᓂᒃ ᐊᑐᓕᖅᑎᑦᑎᓂᕐᒧᑦ ᑐᕌᖅᑕᒐᓕᐊᖑᓯᒪᔪᓂᒃ.” ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ, ᒪᓕᒐᓕᐅᖅᑏᑦ ᐅᖃᐅᓯᖃᕈᓘᔭᕈᓐᓇᔪᒻᒪᑕ ᖃᓄᓪᓚᑦᑖᖅ ᑖᓐᓇ 

ᐱᓕᕆᕕᐅᔪᖅ ᐱᓕᕆᒋᐊᕋᔭᕐᒪᖔᖅ ᐃᑲᔪᖅᓰᓗᑎᒃ ᑖᒃᓱᒥᖓ ᓯᕗᓪᓕᐅᑎᑕᐅᔪᒥᒃ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 3,191,000-ᓂᒃ 

ᐊᐅᓚᑕᐅᔾᔪᑎᒃᓴᖏᓐᓂᒃ ᐊᓪᓚᕝᕕᖓᑕ ᑭᒃᑯᑐᐃᓐᓇᕐᓂᒃ ᐸᖅᑭᔩᑦ ᐸᐸᑦᑎᔩᓪᓗ ᐊᐅᓚᑦᑎᖃᑦᑕᕐᒪᑕ ᕿᒪᒃᑲᑰᔪᓂᒃ 

ᐱᖁᑎᒋᔭᐅᔪᓂᓪᓗ ᐱᔾᔪᔾᔨᓪᓗᑎᒃ ᐅᑭᐅᑭᓗᐊᖅᑐᓂᒃ ᓄᓇᕗᒻᒥᐅᑕᕐᓂᓪᓗ ᐃᓅᔪᓐᓃᖅᑐᒥᓂᐅᔪᓂᒃ 

ᑎᑎᕋᖅᑕᐅᑎᑦᑎᓚᐅᕋᑎᒃ ᕿᒪᒃᑕᖏᑦ ᓱᔭᐅᓛᕐᒪᖔᑕ. ᑖᓐᓇ ᐊᓪᓚᕝᕕᒃ ᐃᑲᔪᖅᓰᓲᖅ ᑭᒃᑯᑐᐃᓐᓇᕐᓂᒃ 

ᐊᔪᕈᑎᖃᖅᑐᓂᒃ ᐊᒻᒪᓗ ᐃᓅᓯᖏᓐᓂᒃ ᐃᑲᔪᓲᖑᓪᓗᑎᒃ ᐱᓕᕆᖃᑎᒋᔭᐅᓪᓗᑎᒃ ᐊᒻᒪᓗ ᐃᓚᖏᑦ. ᒪᓕᒐᓕᐅᖅᑏᑦ 

ᐃᓱᒫᓘᑎᖃᖅᓯᒪᒻᒪᑕ ᑖᒃᓱᒪ ᐊᓪᓚᕝᕕᐅᑉ ᖃᓄᐃᓕᖓᓕᕐᓂᕆᔭᖓᓂᒃ ᐱᓕᕆᒋᐊᖃᕐᓂᕆᔭᖏᓐᓂᓪᓗ 

ᐃᑲᔪᒐᕆᔭᖏᓐᓄᑦ. ᒪᓕᒐᓕᐅᖅᑏᑦ ᑕᑯᓯᒪᒻᒪᑕ ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᕋᑖᖅᓯᒪᒻᒪᑦ ᐊᒥᓱᑲᓪᓚᓐᓂᒃ 

ᐃᖅᑲᓇᐃᔮᒃᓴᓂᒃ ᐊᓪᓚᕝᕕᖓᓄᑦ ᑭᒃᑯᑐᐃᓐᓇᕐᓂᒃ ᐸᖅᑭᔩᑦ ᐸᐸᑦᑎᔩᓪᓗ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024-ᒥ ᑮᓇᐅᔭᖅᑐᕈᑎᒃᓴᑦ ᐃᓚᖃᕐᒪᑕ $905,000−ᓂᑦ ᑐᕌᖓᔪᓂᒃ 

ᐊᐅᓚᑕᐅᓂᖓᓄᑦ ᐊᓪᓚᕝᕕᖓᑕ ᑐᖑᖓᔪᓕᕆᔨᒻᒪᕆᐅᑉ. ᑲᑎᒪᔨᕋᓛᑦ ᖃᐅᔨᒪᒻᒪᑕ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑲᓕᐊᒥᓂᕐᓂᒃ ᑕᕝᕙᓐᖓᑦ ᐊᓪᓚᕝᕕᐅᔪᒥᒃ ᒪᓕᖓᖅᑎᒍᑦ ᓴᖅᑭᖅᓯᒋᐊᖃᕐᓂᖃᓐᖏᒻᒪᑕ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᓕᕋᓛᑦ ᓱᓕ ᓴᓐᖏᓈᕋᓱᐊᖅᑐᒍ ᑲᔪᖏᖅᓴᐃᖏᓐᓇᖅᐳᑦ ᒥᓂᔅᑕᐅᔪᒥᒃ 

ᐱᒋᐊᓕᖅᑭᑎᑦᑎᖁᔭᐅᓪᓗᓂ ᐊᓪᓚᕝᕕᖓᑕ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᖁᔭᐅᓪᓗᓂ ᑕᐃᒫᒃ 

ᒪᓕᒐᓕᐅᖅᑎᓕᒫᑦ  

 

ᕿᒥᕐᕈᔪᓐᓇᖃᑦᑕᓂᐊᕐᒪᑕ ᐱᓕᕆᐊᖏᓐᓂᒃ ᐱᒻᒪᕆᐅᓘᔪᓂᒃ, ᐃᓚᖃᖅᑐᓂᒃ ᐊᑐᓕᖁᔭᓕᐊᒥᕐᓂᒃ ᓴᖅᑭᖅᑐᒥᓂᕐᓂᒃ 

ᑭᖑᓂᐊᒍ ᑐᖁᖓᔪᓕᕆᔨ ᖃᐅᔨᓴᖅᑕᐅᑎᑦᑎᓚᐅᖅᑎᓪᓗᒍ. ᒪᓕᖓᓕᐅᖅᑏᑦ ᖃᐅᔨᒪᒻᒪᑕ ᕕᕝᕗᐊᕆ 2, 2023-



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

84 

2ᒥ, ᓄᓇᕗᒻᒥ ᑐᖁᖓᔪᓕᕆᔨᒃᑯᑦ ᐊᓪᓚᕝᕕᖓ ᑕᖅᑲᒃᑯᓂᖓ ᑐᓴᖅᑎᑦᑎᓚᐅᖅᓯᒪᒻᒪᑦ ᕿᓂᕐᓂᕋᖅᑐᑎᒃ 

ᓄᓇᓕᓐᓂ ᑐᖁᖓᔪᓕᕆᔨᒃᓴᓂᒃ. ᑲᑎᒪᔨᕋᓛᑦ ᖁᔭᓕᔪᑦ ᓄᓇᕗᒻᒥ ᑐᖁᖓᔪᓕᕆᔨᐅᔪᓂᒃ ᐱᒻᒪᕆᐊᓘᔪᒥᒃ 

ᐱᔨᑦᑎᕋᖃᑦᑕᕐᒪᑕ ᓄᓇᓕᑦᑎᓐᓂ. 

 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᐅᓪᓗᒥ ᐱᖃᕐᒪᑦ ᒪᓕᒐᓕᐅᕐᕕᒻᒧᑦ ᓴᖅᑭᕆᐊᖃᖅᓯᒪᔭᖏᓐᓂᒃ ᐊᑖᒍᑦ 

ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ ᒪᓕᒐᐅᑉ, ᒪᓕᒐᕐᓂᐊᖅᑎᐅᓂᕐᒥᒃ ᐃᖅᑲᓇᐃᔮᓖᑦ ᒪᓕᒐᐅᑉ ᐊᒻᒪᓗ 

ᒪᓕᖓᕐᓂᐊᓂᕐᒧᑦ ᐱᔨᑦᑎᕋᕐᓂᕐᒧᑦ ᒪᓕᒐᐅᑉ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024-ᒥ ᑮᓇᐅᔭᖅᑐᕈᑎᒃᓴᑦ ᐃᓚᖃᕐᒪᑕ $64,000−ᓂᑦ ᑐᕌᖓᔪᓂᒃ 

ᒪᓕᒐᕐᓂᒃ ᒪᓕᑦᑎᑦᑎᓂᕐᒧᑦ ᐊᒡᒍᑐᖅᓯᒪᓂᖏᑕ ᐊᐅᓚᑕᐅᓂᖓᓄᑦ. ᑲᑎᒪᔨᕋᓛᑦ ᓴᓐᖏᓈᖅᑐᒍ ᐃᑲᔪᖅᓰᔪᑦ 

ᑕᐃᒪᐃᑦᑐᓂᒃ ᐱᒋᐊᖅᑎᑕᐅᔪᓂᒃ ᐃᖅᑲᓇᐃᔮᖅᑖᑎᑦᑎᒐᓱᓐᓂᕐᒧᑦ ᐊᒥᓲᓂᖅᓴᓂᒃ ᐃᓄᓐᓂᒃ ᐃᓚᓕᐅᑎᒐᔭᖅᑐᓂᒃ 

ᑲᓇᑕᒥ ᐸᓖᓯᒃᑯᖏᓐᓄᑦ. ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐅᑎᓐᓂᐊᖅᑕᖏᑦ 2023-2024-ᒥ ᐃᓚᖃᕐᒪᑕ 

“ᐃᑲᔪᖅᓰᓂᕐᒥᒃ ᑲᓇᑕᒥ ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐃᓄᓐᓂᒃ ᐸᓖᓯᕈᕋᔭᖅᑐᓂᒃ, 

ᐸᓖᓯᐅᓐᖏᓪᓗᑎᒃ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᒐᔭᖅᑐᓂᒃ.” ᒪᓕᒐᓕᐅᖅᑏᑦ 

ᐊᐱᖅᑯᑎᖃᓚᐅᖅᑐᑦ ᖃᑦᑎᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖃᑦᑕᖅᑐᑦ ᑲᓇᑕᒥ ᐸᓖᓯᒃᑯᓐᓄᑦ ᐊᒻᒪᓗ 

ᖃᓄᐃᓕᐅᖅᑐᖃᕐᒪᖔᖅ ᐊᒥᓲᓂᖅᓴᓂᒃ ᐃᓄᓐᓂᒃ ᐃᖅᑲᓇᐃᔮᖅᑖᑎᑦᑎᒐᓱᐊᖅᑐᑎᒃ ᐸᓖᓯᒃᑯᓐᓂᒃ. 

 

ᒫᑦᓯ 12, 2020-ᒥ, ᒪᓕᒐᓕᕆᔨᒃᑯᑦ ᒥᓂᔅᑕᖓ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒻᒪᑦ 2019-2020 ᓄᓇᕗᑦ ᒐᕙᒪᖓᑕ 

ᐊᒻᒪᓗ ᑲᓇᑕᒥ ᐸᓖᓯᒃᑯᑦ ‘V−ᒥ ᐸᓖᓯᖃᕐᕕᒻᒥ’ ᑕᒪᐅᖓᒃᓴᐃᓐᓇᖅ ᑐᕌᕐᓂᕐᒧᑦ ᓇᓗᓇᐃᖅᓯᔾᔪᑎᓂᒃ 

ᒪᓕᒐᓕᐅᕐᕕᒻᒧᑦ. ᑎᓯᐱᕆ 21, 2022-ᒥ, ᑖᓐᓇ ᐱᓕᕆᕕᐅᔪᖅ ᐱᕙᓪᓕᐊᔪᓕᕆᔨᓄᑦ ᓴᖅᑭᖅᓯᔪᒻᒪᑦ 

ᐱᔾᔪᑎᖃᖅᑐᓂᒃ ᓄᑖᕈᖅᑎᑕᐅᓂᖓᓂᒃ ᑕᒪᐅᖓᒃᓴᐃᓐᓇᖅ ᑐᕌᕐᓂᕐᒧᑦ ᓇᓗᓇᐃᖅᓯᔾᒧᑎᓂᒃ ᐸᓖᓯᓕᕆᓂᕐᒧᑦ. 

ᑕᐃᓐᓇ 2022-2025 ᑕᒪᐅᖓᒃᓴᐃᓐᓇᖅ ᑐᕌᕐᓂᕐᒧᑦ ᓇᓗᓇᐃᖅᓯᔾᒧᑎ ᓇᓗᓇᐃᖅᓯᓯᒪᔪᖅ ᑕᓪᓕᒪᓂᒃ 

ᓯᕗᓪᓕᐅᖁᔭᐅᔪᓂᒃ “ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥᐅᑕᕐᓄᑦ, ᓄᓇᕗᑦ ᒐᕙᒪᖓᓄᑦ, ᐊᒻᒪᓗ ᑲᓇᑕᒥ 

ᐸᓖᓯᒃᑯᓐᓄᑦ.” ᑲᑎᒪᔨᕋᓛᑦ ᓂᕆᐅᓐᓂᐊᖅᐳᑦ ᕿᒥᕐᕈᓛᕐᓂᕐᒥᓂᒃ ᑕᒪᐅᖓᒃᓴᐃᓐᓇᖅ ᑐᕋᕐᓂᕐᒧᑦ 

ᓇᓗᓇᐃᖅᓯᔾᔪᑎᓂᒃ ᐅᖃᓕᒫᓛᕋᒥᒃ ᑕᑯᓗᑎᓪᓗ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᑎᓪᓗᒋᑦ. 

 

ᑖᒃᓱᒪ ᐱᓕᕆᕕᐅᔫᑉ ᑕᓪᓕᒪᓄᑦ ᐊᕐᕌᒍᓄᑦ ᐱᕋᔭᑦᑕᐃᓕᑎᑦᑎᓂᕐᒧᑦ ᑐᑭᒧᐊᒍᑎᒃᓴᖓ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑦ ᒫᑦᓯ 14, 2017-ᒥ ᐊᒻᒪᓗ ᓄᖅᑲᕐᕕᖓ ᑎᑭᔪᓪᓗᓂ 2022-ᒥ. ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ 

ᐱᓕᕆᕕᐅᔪᖅ ᕿᒥᕐᕈᔭᐅᑎᑦᑎᓂᐅᓴᒻᒪᑦ ᑖᒃᓱᒥᖓ ᑐᑭᒧᐊᒍᑎᒃᓴᕐᒥᒃ “ᓇᓗᓇᐃᖅᓯᒍᓱᓪᓗᑎᒃ 

ᐊᐅᓚᑦᑎᐊᖅᑐᒥᓂᕐᓂᒃ ᐊᒻᒪᓗ ᐱᔭᕇᓐᖏᓐᓂᒥᓂᐅᔪᓂᒃ.” ᑲᑎᒪᔨᕋᓛᑦᑕᐅᖅ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ 

ᓯᕗᓪᓕᐅᑎᓐᓂᐊᖅᑕᖏᑦ 2023-2024-ᒥ ᐃᓚᖃᕐᒪᑕ “ᐱᓕᕆᓂᖅ ᑲᑐᔾᔨᖃᑎᖃᕐᓗᑎᒃ ᑲᓇᑕᒥ ᐸᓖᓯᒃᑯᓐᓂᒃ 

ᓴᖅᑭᖅᓯᓗᑎᒃ ᐊᑐᓕᖅᑎᑦᑎᓗᑎᓪᓗ ᐱᕋᔭᑦᑕᐃᓕᑎᑦᑎᓂᕐᒧᑦ ᑐᑭᒧᐊᒍᑎᒃᓴᕐᓂᒃ.” ᑲᑎᒪᔨᕋᓛᑦ ᓂᕆᐅᑉᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓂᒃ ᖃᓄᐃᓕᕙᓪᓕᐊᔭᐅᓂᖓᓂᒃ ᑖᒃᓱᒪ ᐱᒻᒪᕆᐊᓘᔫᑉ ᐱᓕᕆᐊᖑᔫᑉ ᐊᒻᒪᓗ 

ᓴᖅᑭᖅᑕᐅᓂᖓᓂᒃ ᒪᓕᒐᓕᐅᕐᕕᒻᒧᑦ. 

 

ᓄᕕᐱᕆ 8, 2022, ᑲᓇᑕᐅᑉ ᒐᕙᒪᖓᓂ ᒥᓂᔅᑕᐅᔪᖅ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᓕᕆᓂᖏᓐᓄᑦ ᐊᒻᒪᓗ 

ᓄᓇᕗᒻᒥ ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᓪᓗᑎᒃ ᑐᓴᖅᑕᐅᑎᑦᑎᔪᒻᒪᑎᒃ ᓯᐊᒻᒪᒋᐊᖅᑕᐅᓂᐊᕐᒪᑦᒎᖅ 

ᓄᓇᖃᖅᑖᖅᑐᒥᓃᑦ ᐊᒻᒪᓗ ᐃᓄᓐᓂᑦ ᐸᓖᓯᕈᖅᑎᑦᑎᓂᕐᒧᑦ ᐱᓕᕆᓂᐅᔪᒥᒃ ᓄᓇᕗᒻᒧᑦ. ᑖᓐᓇ ᓄᓇᖃᖅᑖᖅᑐᒥᓃᑦ 

ᐊᒻᒪᓗ ᐃᓄᓐᓂᒃ ᐸᓖᓯᕈᖅᑎᑦᑎᓂᕐᒧᑦ ᐱᓕᕆᓂᐅᔪᖅ ᓯᐊᒻᒪᑦᑕᐅᓂᐅᓴᒻᒪᑦ ᓄᓇᕗᒻᒧᑦ ᐊᕐᕌᒍᓂᒃ ᐱᖓᓱᓂᒃ 

ᐊᒡᒋᖅᑐᓂᒃ ᐃᒪᐃᓕᐅᕋᓱᐊᕐᓗᑎᒃ, “ᐱᐅᓯᕚᓪᓕᑎᑦᑎᓂᕐᒥᒃ ᓯᐊᒻᒪᒋᐊᖅᓯᓂᕐᒥᓪᓗ ᓄᓇᖃᖅᖄᖅᑐᒥᓂᕐᓄᑦ 

ᐱᓕᕆᔾᔪᑎᐅᔪᓂᒃ ᐃᓕᐅᖅᑲᐃᓗᑎᒃ ᑭᒃᑯᓕᒫᑦ ᐊᑦᑕᓇᖅᑐᒦᑦᑕᐃᓕᑎᑕᐅᓂᖏᓐᓄᑦ.” ᒪᓕᒐᓕᐅᖅᑏᑦ ᓂᕆᐅᑉᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓂᒃ ᖃᓄᐃᓕᕙᓪᓕᐊᔭᐅᓂᖓᓂᒃ ᑖᒃᓱᒪ ᐱᒻᒪᕆᐊᓘᔫᑉ ᐱᓕᕆᐊᖑᔫᑉ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024-ᒥ ᑮᓇᐅᔭᖅᑐᕈᑎᒃᓴᑦ ᐃᓚᖃᕐᒪᑕ $1,201,000−ᓂᑦ 

ᐊᐅᓚᑕᐅᒥᖓᓄᑦ ᓄᓇᕗᒻᒥ ᐃᖅᑲᖅᑐᐃᔨᕋᓛᓕᕆᓂᐅᑉ. ᒥᓂᔅᑕᐅᑉ ᓴᖅᑭᔮᕋᑕᕐᓂᕆᔪᔭᖓᓂ, ᒪᓕᒐᓕᐅᖅᑏᑦ 

ᐊᐱᖅᑯᑎᖃᔪᒻᒪᑕ ᓇᓕᐊᒃ ᓄᓇᓖᑦ ᐃᖅᑲᖅᑐᐃᔨᕋᓛᖃᓐᖏᒻᒪᖔᑕ ᐊᒻᒪᓗ ᖃᓄᖅ ᐱᓕᕆᔪᖃᕐᒪᖔᖅ 

ᐃᓐᓄᒃᑕᐅᒐᓱᐊᖅᑐᑎᒃ ᐃᖅᑲᓇᐃᔮᑦ ᐃᓄᖃᓐᖏᑦᑐᑦ. ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᑕᖅᑲᒃᑯᓂᖓ 

ᐅᖃᐅᓯᖃᖅᑐᑎᒃ ᕿᓂᕐᓂᖏᓐᓂᒃ ᐃᖅᑲᖅᑐᐃᒡᕋᓛᒃᓴᕐᓂᒃ ᐊᒻᒪᓗ ᑮᓇᐅᔭᖅᑖᑎᑦᑎᔨᓄᑦ ᑲᑎᒪᔨᕋᓛᓄᑦ. 

ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓂᒃ ᖃᓄᐃᓕᕙᓪᓕᐊᔭᐅᓂᖓᓂᒃ ᑖᒃᓱᒪ ᐱᒻᒪᕆᐊᓘᔫᑉ 

ᐱᓕᕆᐊᖑᔫᑉ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐊᒻᒪᓗ 2023-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᒪᓕᒐᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐅᖃᐅᓯᒃᓴᖅᑕᖃᖅᐹ ᒪᑐᐃᕈᑎᖕᓄᑦ? ᐱᑕᖃᙱᒻᒪᑦ. E-

4−ᒧᐊᓚᐅᕐᒥᒋᔅᓯ. ᐊᖓᔪᖅᑳᖃᕐᕕᒃ. $27,541,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑖᒃᑯᓂᖓ ᐱᖁᑎᓂᒃ ᐊᖅᓵᖅᓯᖃᑦᑕᕐᓂᕐᒥᒃ 

ᑮᓇᐅᔭᖅᑐᕈᑎᒃᓴᖓ ᐊᒃᐸᒋᐊᕐᒪᑦ $250,000ᓂᒃ ᐊᕐᕌᓂᓂᑦ, ᐊᕐᕌᒍᒋᔭᑦᑎᓐᓂ $210,000ᖑᓂᐊᓕᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᒪᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐱᔾᔪᑎᒋᓪᓗᒍ ᐊᑭᒋᓚᐅᕐᒪᒍ 

ᐱᒋᐊᖅᑎᑕᐅᓂᖓᓄᑦ ᑕᐃᒪᓐᓇ ᐊᑭᑐᔾᔪᑎᒋᓚᐅᖅᑕᖓ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᕐᕌᒍ ᑮᓇᐅᔭᓕᕆᓐᓇᐅᑉ ᐃᓱᐊ ᑖᒃᑯᐊ 

ᐊᐅᓚᔾᔪᑎᒋᔭᖏᑦ ᑖᒃᑯᐊ $460,000ᖑᓂᐊᕐᒪᑕ. ᑕᕝᕙᓂ ᐱᒋᐊᕈᑎᖓᓂ $250,000. ᖃᔅᓯᓂᒃ ᐱᖁᑎᓂᒃ 

ᐱᖁᑎᓂᒃ ᑖᒃᑯᓂᖓ ᐊᖅᓵᖅᓯᓚᐅᖅᐸ ᑖᒃᑯᓇᙵᑦ ᐱᖁᔭᕐᔪᐊᖅ ᐊᑐᕐᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᒪᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᖓᓱᑦ ᐃᖅᑲᖅᑐᖅᑕᐅᔪᑦ ᒫᓐᓇ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐊᕐᕌᒍᑦ ᑎᓴᒪᑦ ᑕᓪᓕᒪᓪᓗ ᐱᖁᔭᕐᔪᐊᖅ ᑖᓐᓇ 

ᐊᑐᓕᖅᑎᑕᐅᓚᐅᖅᑎᓪᓗᒍ ᐊᖅᓵᖅᓯᓂᕐᒥᒃ ᐊᕐᕌᒍᓄᑦ ᑕᓪᓕᒪᐅᓕᖅᐸᑕ $500,000,000 ᐊᑐᖅᑕᐅᒐᔭᕐᒪᑦ 

ᐊᖅᓵᖅᓯᓂᕐᒧᑦ. ᑕᐃᒪᓕ ᐱᓕᕆᔾᔪᑎᓂᒃ ᓲᕐᓗ ᓯᕗᒧᐊᕐᒪᖔᑕ ᒪᓕᒐᖃᖅᑐᖅ. ᖃᓄᑎᒋ ᐱᖁᑏᑦ ᐊᑭᒋᔭᐅᔪᑦ 

ᐊᖅᓵᖅᓯᔭᕆᐊᖃᖅᐸᑦ ᑖᓐᓇ ᐱᓕᕆᕕᐅᔪᖅ, ᐱᓕᕆᐊᖅ ᑖᓐᓇ ᓯᕗᒧᐊᑦᑎᐊᖁᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᒪᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᓄᖓ ᑕᐃᒪᓐᓇ ᐱᕋᔭᒃᑐᓄᑦ ᑖᒃᑯᓂᖓ 

ᐊᑭᖏᓐᓂᒃ ᐱᙱᖦᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕᐅᑉ ᐅᖃᐅᓯᕆᔭᖓ ᒪᓕᒡᓗᒍ ᑖᒃᑯᐊ ᐱᖁᑎᓂᒃ 

ᐊᖅᓵᖅᓯᙱᒃᑲᓗᐊᖅᐸᑕ ᓲᕐᓗ ᓱᖁᑕᐅᙱᑦᑐᖅ. ᒥᓂᔅᑕ ᐅᖃᕋᑖᕐᒪᑦ ᒫᓐᓇᒎᖅ ᐃᖅᑲᖅᑐᐃᔨᐅᖕᒪᑕ ᐱᖓᓱᓂᒃ. 

ᓱᖁᑎᒃᓴᖅᐸᑦ ᑖᒃᑯᐊ ᑎᒍᓯᓐᓂᔭᖁᑎᒃ ᓄᖅᑲᕐᔫᒥᑎᑦᑎᓂᕐᒧᑦ ᐊᖅᓵᖅᓯᙱᖔᕐᓗᑎᒃ ᐱᓗᑎᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ? ᒪᕐᕉᖕᓂᒡᓕ ᑐᓴᖅᑲᐅᒐᒪ. ᒥᔅᑕ ᓴᕕᑲᑖᖅ 

ᐱᖓᓱᓂᒃ ᑐᓴᖅᖢᓂ. ᓇᐃᓴᐅᑎᓂᒃ ᐅᓇ ᐊᖃᑦᑎᐊᒃᑲᓐᓂᐊᓚᐅᕐᓕ, ᒥᔅᑕ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᕋ ᒪᓐᓴᓪ ᑭᐅᖁᓂᐊᖅᐸᕋ. 

 

ᐃᒃᓯᕙᐅᑕᖅ: ᒥᔅᑕ ᒪᓐᓴᓪ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔩᑦ ᖁᔭᓐᓇᒦᖅᐸᒃᑲ. ᐱᖓᓲᖕᒪᑕ ᑖᒃᑯᐊ ᐃᖅᑲᖅᑐᐃᕕᖕᒦᑦᑐᑦ 

ᐱᔾᔪᑎᒋᓪᓗᒍ ᐱᖁᑎᒋᔭᐅᔪᑦ ᐱᓕᕆᔾᔪᑎ ᑖᓐᓇ ᓯᕗᒧᐊᑦᑎᐊᕐᒪᖔᑦ ᐋᒃᑲᓘᓐᓃᑦ. ᒥᓂᔅᑕ ᐅᖃᖅᑲᐅᔪᖅ ᑖᒃᑯᓂᖓ 

ᐊᖅᓵᖅᓯᔾᔪᑎᒋᖃᑦᑕᖅᑕᕗᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ. ᑖᒃᑯᐊ ᐱᖁᑏᑦ ᐊᖅᓵᖅᑕᐅᔪᑦ ᐊᑐᖅᑕᐅᖃᑦᑕᖅᑐᑦ 

ᓄᓇᓕᖕᓂ ᐱᐅᓪᓗᑎᒃ. ᐱᐅᔪᒧᑦ ᐱᕋᔭᒃᑕᐃᓕᒪᔾᔪᑕᐅᓪᓗᑎᒃ. ᑕᐃᒪᓐᓇᐃᑦᑐᒥᒃ ᑕᑯᔪᒪᒐᓗᐊᖅᑐᒍᑦ ᑭᓯᐊᓂ 

ᐅᖃᖅᓯᒪᙱᑦᑐᒍᑦ ᑭᓱᒥᒃ ᓄᐊᑦᑎᔭᕆᐊᖃᕐᓂᐊᕐᒪᖔᑦᑕ ᑕᒪᑐᒧᖓ ᐱᓕᕆᐊᕆᔭᐅᔪᑦ ᓯᕗᒧᐊᑦᑎᐊᖁᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᖏᖃᑎᖃᖅᑐᖓ. ᐱᖁᑏᑦ ᑖᒃᑯᐊ 

ᐱᔭᐅᒋᐊᑐᖏᑕ ᐱᕋᔭᒃᑐᖃᖅᑎᓪᓗᒍ ᐊᖏᖃᑎᖃᖅᑐᖓ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐊᖏᖃᑎᒋᔭᒃᑲ ᑭᓯᐊᓂ 

ᐱᓕᕆᔭᐅᔪᖅ ᑖᓐᓇ ᐱᕋᔭᒃᑐᓂᒃ ᐃᓄᐃᓴᒡᓕᒋᐊᖅᑎᑦᑎᙱᒻᒪᑦ ᐊᒻᒪ ᓄᖅᑲᖅᑎᑦᑎᙱᑉᐸᑦ ᐊᖅᓵᖅᓯᑲᑕᙱᓪᓗᒡᓗ 

ᐱᖁᑎᒋᔭᐅᔪᓂᒃ. ᒥᓂᔅᑕᓕ ᖃᓄᖅ ᐃᓱᒪᕙ ᑖᔅᓱᒥᖓ ᐱᓕᕆᔾᔪᑎ ᑲᔪᓯᓂᐊᕐᒪᖔᑦ. ᓯᕗᒧᐊᑦᑎᐊᕐᒪᑦ, 

ᓯᕗᒧᐊᑦᑎᐊᙱᒻᒪᓪᓘᓐᓃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᐅᖃᕆᐊᒃᓴᖅ ᕿᓚᓈᓗᐊᕋᑦᑕ ᑖᔅᓱᒪ 

ᐱᓕᕆᐊᕆᔭᐅᔪᖅ ᐊᕐᕌᒍᓄᑦ ᐱᖓᓱᓄᑦ ᐱᓕᕆᔭᐅᓕᕐᒪᑦ ᕿᓚᓈᓗᐊᕐᒪᑦ ᑖᓐᓇ ᐅᖃᕆᐊᒃᓴᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᔅᓰᑦ ᐊᕐᕌᒍᓄᑦ ᐊᐅᓚᓚᐅᕐᓗᑎᒃ ᒥᓂᔅᑕ ᐃᓱᒪᒋᔭᒥᓂᒃ 

ᐃᓱᒪᑖᕈᓐᓇᖅᐸ ᖃᓄᐃᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᒪᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᒪᓕᒃᓯᒐᔭᖅᑐᑦ ᖃᓄᐃᓕᐅᕋᔭᖅᑐᖅ 

ᐊᕐᕌᒍ ᐊᒥᓲᓗᐊᙱᑦᑐᑦ ᑖᒃᑯᐊ ᑕᐃᒪᐃᒃᑲᔭᑦᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᔅᓯᓄᑦ ᐊᕐᕌᒎᓄᑦ ᐊᐱᖅᑯᑎᒋᖅᑲᐅᔭᕋ? ᑖᒃᑯᐊ ᒪᓕᒐᕐᔪᐊᑦ 

ᐊᑐᖅᑕᐅᓗᓂ ᐊᖅᓵᖅᓯᓂᕐᒧᑦ ᐱᖁᑎᓂᒃ ᑕᐃᒃᑯᐊ ᐱᕋᔭᒃᑐᑦ ᐱᖁᑎᒋᔭᖏᓐᓂᒃ ᑎᒍᔭᐅᑎᓪᓗᒋᑦ 

ᐃᖅᑲᖅᑐᐃᓚᐅᙱᓐᓂᖓᓂᒃ ᓯᕗᒧᐊᑦᑎᐊᕐᒪᖔᑦ ᑕᒪᑐᒧᖓ ᐱᓕᕆᐊᕆᔭᐅᔪ? ᐱᓕᕆᙱᒻᒪᑦ 

ᐱᓕᕆᒐᓱᐊᒋᐊᖃᓚᐅᖅᑕᖓᑕ ᐱᔾᔪᑎᖓᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᕐᕌᒎᒃ ᒪᕐᕉᑐᐃᓐᓈᒃ ᐊᑐᖅᑕᐅᓕᕐᒪᑦ. 

ᑕᒪᑐᒧᖓ ᐱᓕᕆᔭᐅᔪᖅ ᐊᕐᕌᒍᓄᑦ ᐅᓄᖅᑐᓄᑦ ᐱᓕᕆᔭᐅᔭᕆᐊᖃᕐᒪᑦ. ᑖᓐᓇ ᓯᕗᒧᐊᑦᑎᐊᕐᒪᖔᑦ 

ᖃᐅᔨᔭᐅᓂᐊᖅᑎᓪᓗᒍ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙ ᑕᐃᒪᓐᓇ ᐅᖃᕋᓱᒃᐳᖓ. ᐊᕐᕌᒍᑦ ᑎᓴᒪᑦ, ᑕᓪᓕᒪᑦ? ᖃᔅᓯᑦ 

ᐊᕐᕌᒍᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᒪᐃ 

2021ᒥ ᓴᖅᑭᑕᐅᓚᐅᖅᓯᒪᖕᒪᑦ ᐱᒋᐊᖅᑕᐅᓪᓗᓂ ᐊᕐᕌᒍᑦ ᑕᓪᓕᒪᑦ ᖁᓕᓪᓘᓐᓃᑦ. ᐊᕐᕌᒍᓄᑦ 

ᖁᓕᓅᕈᓐᓇᕋᓗᐊᖅᑐᒍᑦ. ᐊᕐᕌᒎᒃ ᒪᕐᕈᑐᐃᓐᓇᐅᓕᕐᒪᑎᒃ. ᑕᐃᒪᖃᐃ ᐊᕐᕌᒍᓄᑦ ᐊᒥᓲᓗᐊᙱᑦᑐᓄᑦ ᓯᕗᒧᐊᓕᖅᐸᑦ 

ᐊᑲᐅᓂᖅᓴᐅᒐᔭᖅᑐᖅ ᑖᓐᓇ ᓇᓗᓇᐃᖅᑕᐅᒃᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕗᖓ ᐃᓱᓕᓪᓗᒎᓐᓃᑦ ᑖᓐᓇ ᒥᓂᔅᑕ ᐅᖃᕈᓐᓇᙱᒻᒪᑦ 

ᐊᕐᕉᒍᓄᑦ ᖃᔅᓯᓄᑦ ᐊᑐᖅᑕᐅᓚᐅᖅᑎᓪᓗᒍ ᕿᒥᕐᕈᓇᒃᑕᐅᔪᓐᓇᕐᒪᖔᑦ ᐊᖅᓵᖅᓯᓂᕐᒧᑦ ᐱᖁᔭᕐᔪᐊᖅ. 

ᑕᐃᒪᓐᓇᐃᖁᓇᐅᒐᓗᐊᖅ ᒐᕙᒪᒃᑯᓐᓄᑦ ᐱᓕᕆᔭᐅᔪᑦ ᑮᓇᐅᔭᖏᓐᓂᒃ ᒐᕙᒪᒃᑯᑦ ᕿᒥᕐᕈᓇᒃᑕᐅᔭᕆᐊᖃᕐᒪᑕ 

ᓯᕗᒧᐊᑦᑎᐊᕋᓗᐊᕐᒪᖔᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᖅᑎᓪᓗᒋᑦ. ᓂᓪᓕᐅᑎᑐᐃᓐᓇᖅ. 

 

ᒪᑦᕆᐸᖅ 60, ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓄᑦ ᑕᖅᑲᒃᑯᐊ ᐊᑦᑕᕐᓇᙱᑦᑐᒦᖁᓪᓗᒋᑦ 

ᐱᕋᔭᒃᑕᐃᓕᒪᑎᑦᑎᓂᕐᒧᓪᓗ ᒥᓂᔅᑕᒥ ᑐᓴᕈᒪᖦᖤᕋᓗᐊᖅᐳᖓ ᑖᒃᑯᐊ ᑮᓇᐅᔭᑦ $468,000 $67,000ᙳᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒃᐱᒐᐊᓂᒃ ᐅᖃᒃᑲᓐᓂᐊᓪᓚᒡᓕ 

ᐃᒃᓯᕙᐅᑕᖅ. ᓇᓂᐊᓪᓚᒡᓚᒍ ᒪᒃᐱᒐᖓ. 

 

ᖁᔭᓐᓇᒦᒃ. ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐸ ᓇᓕᐊᖕᓂᒃ ᑕᐅᑐᖕᒪᖔᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᒃᓴᓂᒃ ᐸᕐᓇᐅᑎᖓ ᒪᒃᐱᒐᖅ 60. ᐊᑦᑕᕐᓇᔾᔭᐃᖅᓯᒪᑎᑦᑎᓂᖅ 

ᐱᕋᔭᒃᑕᐃᓕᒪᑎᑦᑎᓂᖅ $468,000ᖑᓚᐅᖅᑐᖅ ᑐᒃᓯᕋᕐᒪᑕ ᑯᐊᐸᕇᓴᒃᑯᓐᓄᑦ $67,000. $401,000ᓂᒃ 

ᐊᔾᔨᒌᙱᓐᓂᖃᖅᑎᒋᖕᒪᑦ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᐊᑦᑎᐊᕈ ᐊᐃ. ᐅᑕᖅᑭᐊᕐᔪᐊᓪᓚᒋᑦᑎ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ, ᖃᓄᐃᒃᓴᙱᒃᑯᕕᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑭᖑᕝᕕᖅᑎᒌᑲᐃᓐᓇᕐᓂᐊᕐᒪᑕ ᑖᓐᓇ ᐊᐃᑉᐸᖓ 

ᐃᖏᖔᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓴᖅᑭᔮᖅᑕᐅᖕᒪᑦ. ᐊᑏ ᑕᐅᓄᖓ ᐃᖏᓕᕐᓕ.  

 

ᐊᑏ ᒥᔅᑕ ᓯᒪᐃᓚᒃ, ᐊᑐᐃᓐᓇᐅᓕᕈᕕᑦ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᐊᑦᑎᐊᕈ ᐅᑕᖅᑭᐊᕐᔪᑲᐃᓐᓇᕆᑦᑎ. 

ᑮᓇᐅᔭᓕᕆᔨᕗᑦ ᑭᐅᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕐᕕᒋᒋᐊᖃᕐᓂᐊᖅᑕᕗᑦ ᑲᑎᒪᔨᕋᓛᑦ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᓂᔅᑖ, ᑖᓐᓇ ᐊᒃᓱᐊᓗᒃ ᐊᖏᔪᐊᓗᖕᒥᒃ ᑮᓇᐅᔭᓂᒃ ᐊᔾᔨᒋᙱᒻᒪᒍ 

ᐃᓚᙵᕆᐊᖅᑕᐅᖕᒪᑦ ᑖᓐᓇ ᐊᐱᖅᓱᕐᓂᖅ ᑲᔪᓯᓂᐊᖅᑐᖅ. ᑭᐅᔭᐅᖁᓇᐅᒐᓗᐊᖅ ᐅᐊᑦᑎᐊᕈᑦᑎᐊᑯᓗᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᕐᓂᐊᕋᑖᖅᑐᖓ ᓂᕆᐅᒃᐳᖓ ᑭᐅᔭᐅᓂᐊᕋᓱᒋᓪᓗᖓ. 

ᐊᖏᓚᐅᙱᓐᓂᑦᑎᓐᓂᒃ ᑮᓇᐅᔭᖅᑐᕈᑎᒃᓴᖏᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᐊᖏᔪᐊᓗᖕᒥᒃ ᐃᓚᙵᕐᒪᑦ ᑖᒃᑯᐊ 

ᑕᖅᑲᒃᑯᐊ ᐊᑦᑕᕐᓇᙱᑦᑐᒦᖁᓪᓗᒍ ᐱᕋᔭᒃᑕᐃᓕᒪᑎᑦᑎᓂᕐᓗ. ᐃᓱᒪᑐᐃᓐᓇᖅᑲᐅᒐᒪ ᑮᓇᐅᔭᑦ ᑕᐃᒪᓐᓇᑎᒋᐊᓗᒃ 

ᐊᒃᐸᕆᐊᕐᒪᑦ. ᐃᓱᒫᓘᑎᖃᖃᑦᑕᕋᑦᑕ ᑕᒪᒃᑯᓂᖓ ᑕᖅᑲᒃᑯᓂᖓ ᐊᑦᑕᕐᓇᖅᑐᒦᖁᓪᓗᒍ ᐱᕋᔭᒃᑐᐊᓗᓪᓗ. ᑖᓐᓇ 

ᓂᓪᓕᐅᑎᒋᑐᐃᓐᓇᖅᐸᕋ ᒫᓐᓇ ᑐᓴᕈᒪᑦᑎᐊᖅᖢᒍᓗ ᑖᔅᓱᒪ ᑐᓴᒐᒃᓴᖅ. 

 

ᒪᒃᐱᒐᖅ 61ᒥ ᑐᒡᓕᐊᓄᑦ ᐋᖅᑭᙳᐊᖅ ᐱᓕᕆᖃᑎᖃᕐᓗᑎᒃ ᐱᓕᕆᕕᑦᑎᓐᓂ ᑲᑐᔾᔨᓗᑎᒃ ᑎᓕᔭᐅᓯᒪᔾᔪᑎᒋᔭᖓᑦ 

ᐱᓕᕆᐊᒃᓴᖏᓐᓄᑦ ᑐᕌᒐᕆᔭᖏᑦ ᐱᖃᓯᐅᓪᓗᒋᑦ ᑖᒃᑯᓂᖓ ᐃᒡᓗᓕᕆᓂᕐᒥᒃ ᐱᔭᕆᐊᑭᒡᓕᑎᑦᑎᓂᕐᒧᑦ 

ᑲᑎᒪᔨᑖᖁᓪᓗᒋᑦ. ᖃᐅᔨᒪᔪᖓ ᒪᓕᒐᓕᕆᔨᒃᑯᑦ ᑖᒃᑯᐊ ᐱᓕᕆᕕᖏᑦ ᐃᖅᑲᓇᐃᔭᖅᑎᖃᕐᒪᑕ ᑕᐃᒃᑯᐊᓗ 

ᑐᖅᑯᖅᑕᐅᓯᒪᓪᓗᑎᒃ ᖃᓄᖅ ᐱᓕᕆᐊᖃᖅᐸ, ᐃᒡᓗᓕᐅᕐᓂᕐᒧᑦ ᐱᔭᕆᐊᑭᒡᓕᑎᑦᑎᔩᑦ ᑭᓱᒧᑦ ᑖᒃᑯᐊ ᑐᕌᒐᖃᕐᒪᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᑲᔪᖅᑐᐃᔾᔪᑏᑦ ᒪᓕᒐᓕᕆᓂᕐᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ ᐃᒃᓯᕙᐅᑕᒧᑦ, ᑭᐅᔪᒪᖅᑲᐅᒐᕕᑦ. ᐊᑏ, ᑲᔪᓯᓕᕆᑦ ᑭᐅᓗᒍ. 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᖏᓕᕋ ᒪᓐᓴᓪ ᑭᐅᖁᓪᓗᒍ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ, ᐊᐅᒻᒪᓚᐅᑲᒃᑲᑦᑕ.  

 

ᑖᒃᑯᐊ ᓇᐃᓴᐅᑏᑦ ᐲᓚᐅᕋᑦᑎᒍᑦ ᐃᑲᔪᕈᑏᑦ ᐊᖏᕈᑏᑦ ᑮᓇᐅᔭᖃᖅᑎᑦᑐᓂᕐᒧᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ 

ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᐃᒃᑯᓄᖓ ᐊᐅᓚᑕᐅᖔᓕᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᓇᓗᓇᐃᕋᕕᐅᒃ ᑖᓐᓇ. ᑖᒃᑯᐊ ᑕᕝᕙ 

ᐊᐱᖅᑯᑎᒃᓴᕋ ᑖᔅᓱᒪ ᒪᒃᐱᒐᕐᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E4ᒦᑦᑐᒍᑦ. ᐊᖓᔪᖅᑳᖃᕐᕕᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᙵᓱᒋᑦ ᒥᓂᔅᑕ, ᐃᖅᑲᓇᐃᔭᖅᑎᑦᑎᑎᓪᓗ.  

 

ᒪᒃᐱᒐᖅ 59ᒥ ᐱᓕᕆᕕᐅᑉ ᐸᕐᓇᐅᑎᖏᓐᓂ ᐱᓕᕆᐊᒃᓴᖏᓐᓄᑦ, ᑐᖁᖓᔪᓕᕆᔨᐅᑉ ᐊᒡᓚᒡᕕᖓ 

ᖃᐅᔨᓴᐃᖃᑦᑕᕐᒪᑕ ᐃᓅᔪᓐᓃᖅᑐᖃᖅᑎᓪᓗᒍ ᖃᐅᔨᒋᐊᖅᖢᑎᒃ ᖃᓄᐃᒻᒪᑦ ᐃᓅᔪᓐᓃᕐᓂᕐᒪᖔᑦ ᐱᔾᔪᑎᒋᔭᖏᓪᓗ 

ᑖᔅᓱᒪ ᐃᓅᔪᓐᓃᖅᑑᑉ ᑭᓲᖕᒪᖔᑦ. ᐃᒃᓯᕙᐅᑕᖅ ᐊᖅᑯᑎᒋᓗᒍ ᒥᓂᔅᑕ ᐅᖃᕈᓐᓇᖅᐸ ᓇᓕᐊᒃ ᑐᖁᔪᑦ 

ᐅᖃᐅᑕᐅᔭᕆᐊᖃᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐸᓖᓯᒃᑯᓐᓂᒃ ᑐᖁᑕᐅᔪᓪᓘᓐᓃᑦ 

ᐸᖅᑭᔭᐅᔪᓪᓘᓐᓃᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ, ᑐᖁᖓᔪᓕᕆᔨᒃᑯᑦ ᐊᒡᓚᒡᕕᖓᑦ ᓴᖅᑭᑦᑎᓚᐅᖅᓯᒪᕙ? 

ᐊᑕᐅᓯᕐᒥᒃ ᐊᐅᓪᓗᔾᔨᓂᐊᕋᒪ ᑕᕝᕙᓂ ᐅᓄᖅᑐᐊᓘᒐᓗᐊᖅᑎᓪᓗᒋᑦ. ᐅᓄᖅᑐᐊᓘᒐᓗᐊᑦ ᐱᒻᒪᕆᐅᔪᑦ ᑖᔅᓱᒧᖓ 

ᐊᒃᑐᐊᓂᖃᖅᑐᑦ. ᑖᒃᑯᐊ ᑐᖁᖓᔪᓕᕆᔨᒃᑯᑦ ᐊᒡᓚᒡᕕᖓ ᓴᖅᑭᑦᑎᓯᒪᕙᑦ, ᐃᓅᖃᑎᒌᑦ ᐃᓚᒌᑦ 

ᐋᓐᓂᖅᓯᕆᖃᑦᑕᐅᑎᓚᐅᖅᖢᑎᒋᑦ ᑖᒃᑯᐊ ᐊᐃᑉᐸᒥᓂᒃ ᐋᓐᓂᖅᓯᕆᓚᐅᕐᓗᓂ ᐃᓅᔪᓐᓃᖅᑐᖃᖅᑎᓪᓗᒍ 

ᑲᑎᒪᔨᕋᓛᑦ ᕿᒥᕐᕈᔨᑎᖃᖅᐸ? ᐱᑕᖃᖅᐸ, ᐱᑕᖃᙱᑉᐸᓪᓗ ᑭᓱᑦ ᖃᓄᐃᒻᒪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐱᑕᖃᖅᑰᙱᑦᑐᒍᑦ. ᑕᐃᒪᐃᓯᒪᖅᑰᙱᑦᑐᒍᑦ. ᕿᒥᕐᕈᒋᐊᕈᓐᓇᖅᑕᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᑕᐃᓐᓇ ᒥᔅᑐ ᒥᓂᔅᑐ ᖃᓄᐃᒋᙱᑕᕋᓗᐊᕋ 

ᕿᒥᕐᕈᓂᐊᕐᓂᕋᖅᓯᒪᓃᑦ ᑕᒪᑐᒪᐅᑉ ᒥᒃᓵᓄᑦ. ᑭᓯᐊᓂ, ᐅᓇ ᐅᖃᐅᓯᐅᒃᑲᓐᓂᕇᖅᑰᕐᒪᑦ ᑕᕝᕙᓂ. 

 

ᑕᐃᒪᐃᑦᑐᒥᒃ ᕿᒥᕐᕈᕙᑦᑐᑦ ᑲᑎᒪᔩᑦ, ᕿᒥᕐᕈᑎᑕᐅᔪᓐᓇᕐᒪᑕ ᑕᒪᐃᓐᓂᓖᒫᑦ ᑕᒪᒃᑯᐊ ᐊᐃᑉᐸᕆᔭᒥᑦ 

ᐃᓄᐊᖅᓯᔪᖃᕐᓂᖅᐸᑦ. ᕿᒥᕐᕈᓗᑎᒡᓘᓐᓃᑦ ᐊᑕᐅᓯᐅᙱᑦᑐᓂᒃ ᐃᓅᒍᓐᓃᕈᑎᐅᔪᒥᓂᕐᓂᒃ ᐊᐃᑉᐸᕇᖕᓂᒃᑯᑦ 

ᐃᓄᐊᖅᓯᓂᖅᑕᖃᖅᐸᑦ ᖃᖓᑐᐃᓐᓇᐅᒐᓗᐊᖅᐸᑦ.  

 

ᐅᓇ ᐱᒻᒪᕆᐅᓇᓱᒋᔭᕋ, ᑭᖑᕚᕇᖅᑲᐃ ᒪᕐᕉᒃ ᑕᐅᑐᙳᐊᖅᓱᒋᑦ ᐊᓯᐅᔨᖃᑦᑕᖅᓯᒪᓕᕋᑉᑕ ᐃᓄᓐᓂᑦ ᐱᓂᕐᓗᑦᑐᓄᑦ. 

ᒫᓐᓇᒧᑦ ᑎᑭᑦᑐᒍ ᐊᓪᓛᒃ ᓄᓇᕗᑦ ᐊᒥᓱᓂᒃ ᐊᒥᓲᓚᓂ ᐊᐃᑉᐸᕇᓂᒃ ᓂᖓᖅᐸᑦᑐᓂᒃ ᐱᓂᕐᓗᐸᑦᑐᓂᒃ ᐊᓯᑦᑕ 

ᒐᕙᒪᖃᕐᕕᐅᔪᑦ ᓴᓂᐊᓂ. ᒫᓐᓇᔪᑦ ᑎᑭᑦᑐᒍ ᑐᑭᓯᓯᒪᔭᒃᑯᓪᓕ. 

 

ᑖᔅᓱᒪᐅᑉ ᑐᖁᖓᔪᓕᕆᔨᐅᑉ ᐊᒡᓚᕝᕕᖓᑕ ᕿᒥᕐᕈᓯᒪᖏᑦᑎᐊᕐᒪᑦ ᐊᑕᐅᓯᕐᒥᓘᓐᓃᑦ ᐃᓅᒍᓐᓃᕈᑎᐅᓯᒪᔪᒥᒃ. ᐃᓛ, 

ᐃᓱᒪᒍᑦᑕ ᑭᓇ ᕿᒥᕐᕈᖃᑕᐅᒍᓐᓇᕋᔭᕐᒪᖔᑦ ᓈᓚᓐᓂᖃᖅᐸᑦ ᐊᐃᑉᐸᕇᓂᒃ ᐃᓄᐊᖅᓯᔪᖃᖅᑐᒥᓂᐅᑎᓪᓗᒍ ᑕᒪᓐᓇ 

ᓈᓚᓐᓂᖃᖅᑎᑦᓯᓂᖅ ᑭᓪᓕᓯᓂᐊᕐᓂᖅ ᐊᑑᑎᖃᕋᔭᖅᑰᕐᒪᑦ ᐱᓗᐊᖅᑐᒥᒃ ᑕᒪᒃᑯᐊ ᐃᓄᐊᖅᓯᔪᒥᓃᑦ.  

 

ᐃᒻᒪᖃ, ᓈᓚᕝᕕᐅᓗᑎᒃ. ᖃᐅᔨᒪᒐᑉᑕ, ᑕᒪᒃᑯᐊ ᐊᓯᐅᓯᒪᔪᑦ ᐊᕐᓇᐃᑦ ᑐᖁᑕᐅᓯᒪᔪᓪᓘᓐᓃᑦ ᐊᕐᓇᐃᑦ, 

ᓂᕕᐊᖅᓯᐊᓪᓗ ᓈᓚᓐᓂᖃᖅᑎᓪᓗᒍ ᑕᐅᑐᒃᑕᐅᓗᐊᔪᖏᒻᒪᑕ ᐃᓕᓐᓂᐊᕐᕚᓪᓕᕋᓱᓐᓂᕐᒥᒃ ᑖᒃᑯᓇᖓᑦ 

ᐱᓂᕐᓗᑦᑐᕕᓂᕐᓂᒃ. 

 

ᐃᓕᓐᓂᐊᑲᓐᓂᕈᓐᓇᖅᓱᑕᓘᒐᓗᐊᖅ ᓱᒻᒫᑦ ᐊᓯᒥᓂᒃ ᐃᓄᐊᖅᓯᒍᑎᖃᖅᐸᒻᒪᖔᕐᒥᓂᒃ. ᑐᓴᕋᑦᓴᖃᕆᐊᖃᕋᑦᑕ. 

ᓄᖅᑲᐅᑎᔾᔫᒥᖁᑉᓗᒎᒐᓗᐊᖅ ᐱᓂᕐᓗᐸᓐᓂᖅ. ᑕᒪᓐᓇ ᐃᓱᒪᒋᓪᓗᒍ ᑐᓴᕈᒪᕗᖓ ᐊᖅᑯᑎᒋᓗᑎᒃ ᐃᒃᓯᕙᐅᑖᖅ, 

ᒥᓂᔅᑕᒥᒃ ᐅᖃᖃᑎᒌᓐᓂᖃᖅᓯᒪᒻᒪᖔᑉᓰ ᓈᒻᒪᒃᑲᓗᐊᕐᒪᖔᑦ ᑲᑎᒪᔨᐅᓛᓂᒃ ᓴᖅᑭᖅᑐᖃᕐᓗᓂ ᐊᒻᒪᓗ 

ᓈᓚᓐᓂᖃᕐᓗᓂ ᑭᓪᓕᓯᐊᓂᖃᕐᓗᓂ ᐊᐃᑉᐸᕆᔭᒥ ᐃᓄᐊᖅᓯᔪᖃᖅᑐᒥᓂᐅᓐᓂᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᒪᒃᑯᐊ 

ᐊᐃᑉᐸᕆᔭᒥᒃ ᐱᓂᕐᓗᓐᓃᑦ, ᐃᓄᐊᖅᓯᔪᖃᕐᓂᖅᑲᓪᓘᓐᓃᑦ, ᐃᒻᒥᓃᖅᑐᖃᕐᓂᖅᑲᓪᓘᓐᓃᑦ.  

 

ᑐᖁᖓᔪᓕᕆᔨᒃᑯᑦ ᐃᓚᐅᔪᕗᑦ ᖃᐅᔨᓴᕐᓂᐅᔪᒥᒃ ᐃᒻᒥᓃᑦᑕᐃᓕᓂᕐᒥᒃ ᑐᙵᔪᒧᑦ. ᑐᕌᒐᖃᓚᐅᖅᑐᖅ 

ᐅᓗᕆᐊᓇᕈᓐᓇᖅᑐᑦ ᐊᐃᑉᐸᕆᔭᒥᒃ ᐱᓂᕐᓗᓂᒃᑯᑦ, ᐃᓄᐊᖅᓯᔪᓂᓪᓗ, ᐃᒻᒥᓃᖅᑐᓂᓪᓗ ᓇᕝᕚᕐᓗᑎᒃ 

ᖃᐅᔨᒪᔾᔪᑎᐅᒍᓐᓇᖅᑐᓂᒃ ᐅᐸᓗᖓᐃᔭᖅᓯᒪᒍᑎᐅᒍᓐᓇᖅᑐᓂᒃ ᐱᓂᕐᓗᐸᑦᑐᑦ ᐱᓪᓗᒋᑦ. 

 

ᐋᒌᓯ 2021−ᒥ ᑖᒃᑯᐊ ᐱᓂᕐᓗᑉᐸᑦᑐᑦ ᐃᓚᐅᕕᖃᓚᐅᖅᑐᑦ ᑲᓇᑕᒥ ᑖᒃᑯᐊ ᐊᖏᕐᕋᒥ ᑲᓇᑕᒥ 

ᐃᓄᐊᖅᓯᑦᑕᐃᓕᒪᓂᕐᒧᑦ ᑲᑎᒪᓂᕐᒥᒃ ᑐᖁᖓᔪᓕᕆᔨ ᐃᓚᐅᓚᐅᖅᓯᒪᔪᖅ. ᑖᒃᑯᐊ ᐱᓕᕆᖃᑎᖃᖅᐸᑦᑐᑦ 

ᑐᖁᖓᔪᓕᕆᔨᓂᒃ ᐊᒻᒪᓗ ᐃᓱᐊᖅᓴᐃᔨᓂᒃ ᐃᒻᒥᓃᕐᓂᐅᑉ ᒥᒃᓵᓄᑦ ᓇᕝᕚᕋᓱᒍᒪᓕᓚᐅᕐᒪᑕ ᓱᓕᓪᓚᑦᑖᖅᑐᓂᒃ 

ᐊᑐᐃᓐᓇᐅᑉᓗᓂᓗ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᑐᑭᓕᐅᖅᐸᓪᓕᐊᔪᒥᒃ ᑐᓵᔨᒥᒃ ᐊᖅᑯᑎᖃᕋᕕᑦ 

ᓱᒃᑲᓕᓗᐊᖏᔾᔫᒥᓗᑎᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᐃᓐᓇᐸᑉᐳᖓ ᒐᕙᒪᒃᑯᑦ ᑭᒡᒐᖅᑐᖅᑎᖏᓐᓂᒃ ᑕᒪᒃᑯᐊ 

ᐃᓚᐅᑎᓪᓗᒋᑦ ᖃᐅᔨᓴᕐᓂᕐᔪᐊᕐᒥᒃ. ᑭᓯᐊᓂ ᑭᐅᓗᐊᖏᒻᒪᑦ ᐅᕙᖓ ᑐᓴᕈᒪᔭᕐᓂᒃ ᖃᓄᖅᑑᕆᐊᕈᑎᑦᓴᒧᑦ ᐅᑉᓗᒥ.  

 

ᑖᓐᓇ ᑐᖁᖓᔪᓕᕆᔨ ᐃᒻᒪᖃ ᐃᓚᐅᓯᒪᓐᓂᖅᐳᖅ ᐱᓕᕆᐊᖑᔪᒥᒃ ᑕᒪᐃᓐᓄᑦ ᓇᒧᑐᐃᓐᓇᖅ 

ᑐᕌᖓᓗᐊᑕᕐᓂᖅᓴᐅᔪᒥᒃ ᑭᓯᐊᓂ ᑐᕌᖓᓗᐊᖏᑦᑐᓂᒃ ᐃᓕᓐᓂᐊᖅᐸᓪᓕᐊᓂᖅ ᐱᔾᔪᑕᐅᔪᓐᓇᖅᑐᓂᒃ 

ᐅᓗᕆᐊᓇᕈᑕᐅᒍᓐᓇᖅᑐᓂᒡᓗ ᓄᓇᕗᒻᒥ. ᑖᒃᑯᐊ ᓈᕝᕚᖅᑕᐅᔪᓐᓇᖅᑐᓂᒃ ᑭᓪᓕᓯᓂᐊᕐᓂᒃᑯᑦ ᑐᖁᖓᔪᓕᕆᔨᒧᑦ. 

ᐄ, ᐱᒻᒪᕆᐅᒐᓗᐊᖅᓱᓂ ᖃᐅᔨᓴᕐᓂᕐᒧᑦ ᐃᓚᐅᓯᒪᓂᖓ ᑭᓯᐊᓂ ᒥᓂᔅᑐ ᐅᕙᑦᑎᓐᓄᑦ ᐅᖃᓵᖏᒻᒪᑦ ᑭᐅᔾᔪᑎᖓᓂᒃ. 

 

ᑭᓱ ᑐᓴᒐᒃᓴᑦ, ᑐᖁᖓᔪᓕᕆᔨ ᑕᐃᑯᖓ ᖃᐅᔨᓴᕈᑎᐅᔪᒧᑦ ᒥᓇᕆᔭᖃᓚᐅᖅᐸ? ᕿᒥᕐᕈᓂᖃᖅᓯᒪᔪᖃᕋᓗᐊᕐᒪᖔᖅ 

ᒪᑯᐊ ᐊᐃᑉᐸᕆᓂᒃ ᐃᓄᐊᖅᓯᔪᖃᖅᑐᒥᓂᐅᓐᓂᕈᓂ ᑖᒃᓱᒧᖓ ᑐᑭᓯᕈᑎᒋᒐᔭᖅᑕᖓᓂᒃ ᑐᖁᖓᔪᓕᕆᔨᐅᑉ 

ᒥᓇᕆᔪᓐᓇᕋᔭᖅᑕᕋᓗᐊᖓᓂᒃ ᖃᐅᔨᓴᕈᑎᐅᓯᒪᔪᒧᑦ. ᑭᓱᒃᑲᓂᕐᓗ ᐱᒍᓐᓇᕐᒪᖔᑦ ᐊᐱᖅᑯᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᑎᒪᔨᕋᓛᓄᑦ 

ᕿᒥᕐᕈᓂᖃᑐᐃᓐᓇᓚᐅᖅᑐᑦ ᐱᑕᖃᙱᑦᑐᒍᓪᓕ ᑕᒪᑐᒪᖓᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᐃᒃᓯᕙᐅᑕᖅ, ᖃᓄᐃᑦᑕᕆᐊᖃᕋᔭᖅᐱᓯ 

ᑕᐃᒪᐃᑦᑐᒥᒃ ᑲᑎᒪᔨᕋᓛᑦᑕᖃᖅᐸᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᑭᐅᖁᕙᕋ ᑐᖏᓕᕋ 

ᒥᔅᑕ ᒫᓐᓯᐅᓪ. 

 

ᐃᒃᓯᕙᐅᑕᖅ: ᒥᔅᑐ ᒫᓐᓯᐅᓪ. 

 



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᓱᒻᒪᑦ. ᐆᒃᑑᑎᒋᓗᒍ ᓄᓇᕘᒻᒥ ᑕᒪᒃᑯᐊ 

ᓱᕈᓯᓕᕆᔨᓂᒃ ᑖᒃᑯᐊ ᐊᔪᙱᓐᓂᖃᖅᑐᑦ ᓄᑕᖅᑲᑦ ᖃᓄᐃᖏᓐᓂᖏᓐᓂᒃ ᕿᒥᕐᕈᐃᓐᓇᓲᖑᔾᓗᑎᓪᓗ ᓄᑕᖅᑲᒥᑦ 

ᕿᒥᕐᕈᔪᖃᓕᕌᖓᑦ ᑐᖁᔪᒥᓂᕐᒥᒃ ᓄᑕᖅᑲᒥᒃ. ᐊᐃᑉᐸᕇᓐᓂᒃ ᐃᓅᔪᓐᓃᖅᑐᖃᖅᐸᑦ ᑲᑎᒪᔨᕋᓛᖃᙱᓇᑦᑕ.  

 

ᑕᒪᒃᑯᐊ ᐱᓕᕆᖃᑕᐅᕙᑦᑐᑦ ᐊᒻᒪ ᑐᖁᖓᔪᓕᕆᔩᑦ ᑕᐃᒪᐃᓕᐅᑦᓴᕆᐊᖃᕋᔭᖅᑐᑦ. ᐃᒻᒪᖄ 

ᐅᑎᕈᑎᒋᔪᓐᓇᕋᔭᖅᑕᕗᑦ ᖃᓄᐃᓕᐅᕈᓐᓇᕐᒪᖔᖅ ᑐᑭᓯᓚᐅᕐᓗᑕ. ᒫᓐᓇᓕ ᐱᑕᖃᙱᓚᒍᑦ. ᕿᒥᕐᕈᔨᑐᐊᖃᖅᐳᒍᑦ 

ᓄᑕᕋᓕᕆᔨᓂᒃ ᑐᖁᔪᕕᓂᕐᓂᒃ ᑲᑎᒪᔨᕋᓛᖃᑐᐃᓐᓇᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᒥᓂᔅᑕᑦᑕᐅᖅ ᐅᖃᐅᓯᖃᕈᓐᓇᖅᐹ 

ᓈᒻᒪᒃᑲᔭᕐᒪᖔᕐᓗ ᐃᒻᒥᓃᖅᐸᑦᑐᑦ ᐱᓪᓗᒋᑦ ᑲᑎᒪᔨᕋᓛᖃᖅᐸᑦ ᑕᑯᓇᑦᑎᐅᓇᔭᖅᑐᓂᒃ. 

 

ᐃᒃᓯᕙᓂᑕᒫᑦᑎᐊᖅ ᑐᓴᐃᓐᓇᖅᐸᓲᖑᒐᑦᑕ ᐃᒻᒥᓃᖅᐸᑦᑐᓃᑦ ᐃᓱᒻᒥᖅᓯᒪᔪᖃᕌᖓᑦ ᐃᒻᒥᓃᑦᑐᖃᓪᓚᑦᑖᕌᖓᓪᓗ 

ᓄᓇᓕᓐᓂ. ᐊᓪᓛᑦ ᐅᐸᑦᑕᐅᓯᒪᕋᑖᓚᐅᒻᒥᒐᑦᑕ ᐳᓛᕐᕕᑎᓐᓄᑦ ᑕᕝᕙᓂ ᐊᕐᕌᒍᒐᓚᐅᓕᖅᑐᓂᒃ 

ᖃᐅᔨᓴᖃᑦᑕᓚᐅᖅᓯᒪᔪᒥᓂᕐᒥᒃ ᐃᒻᒥᓃᖅᐸᑦᑐᓂᒃ ᓄᓇᕗᒻᒥ. ᑖᓐᓇᓗ ᐱᒻᒪᕆᐅᓇᔭᖅᑰᕐᒪᑦ 

ᓯᕗᒧᐊᕈᑎᓪᓚᕆᐅᒐᔭᖅᑰᕐᒪᐃᓪᓚᒃ. ᑕᒪᒃᑯᐊ ᐱᓕᕆᐊᒃᓴᐅᔪᓂᒃ ᐃᒻᒥᓃᖅᑕᐃᓕᓂᕐᒧᑦ 

ᐱᒋᐊᓪᓚᒃᑲᓐᓂᕈᑎᐅᒍᓐᓇᕋᔭᖅᑐᓂᒃ. ᒥᓂᔅᑐ, ᐅᖃᐅᑎᔪᓐᓇᖅᐹᑎᒍ ᐱᔪᒪᓂᖃᕋᓗᐊᕐᒪᖔᑕ ᑕᐃᒃᑯᐊ 

ᑐᖁᖓᔪᓕᕆᔨᒥᒃ ᐅᖃᖃᑎᖃᕐᓗᑎᒃ ᑲᑎᒪᔨᕋᓛᖃᖅᑐᔅᓴᐅᒻᒪᖔᑕ ᐃᒻᒥᓃᖅᐸᑦᑐᑦ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᔪᓐᓇᕋᓗᐊᖅᑕᕗᑦ 

ᑐᖁᖓᔪᓕᕆᔨ ᑭᓯᐊᓂ ᓴᖅᑮᔪᖃᕈᒪᓗᐊᖅᑰᖏᒻᒪᑦ ᐃᒻᒥᓃᖅᐸᑦᑐᑦ ᐱᓗᒋᑦ ᑲᑎᒪᔨᕋᓛᓂᒃ. 

ᐅᖃᖃᑎᒋᒐᓱᒍᓐᓇᖅᐸᕋ ᑐᖁᖓᔪᓕᕆᔨ ᑕᕝᕗᖓ ᑭᓯᐊᓂ ᓂᓪᓕᕈᑎᒋᔪᓐᓇᖅᐸᕋ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑦᑕᐅᖅ ᑐᓴᖅᑎᔪᓐᓇᖅᐹᑎᒍᑦ ᓇᒥ ᐅᓂᒃᑳᓕᐊᖑᕙᑦᑐᑦ 

ᐃᓅᔪᒥᓂᕐᓂᖅ ᓇᑭᓐᖔᖅᐸᑉᐸᑦ ᑐᖁᖓᔪᓕᕆᔨᒦᒃ? ᐊᒻᒪᓗ ᑕᐃᒪᐃᑉᐸᑦ ᒥᓂᔅᑕ ᐅᖃᕈᓐᓇᕈᓂ ᑐᖁᖓᔪᓕᕆᔨ 

ᕿᒥᕐᕈᔭᐅᓂᖃᓛᕐᒪᖔᖅ ᖃᖓᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᖅᓯᐅᑎᖃᙱᓚᒍᑦ ᖃᖓᒃᑯᑦ 

ᑕᐃᒪᐃᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒪᕐᕈᐃᓕᖅᑲᖓᕋᑖᕐᒪᑦ ᐊᐱᖅᑯᑎᒐ ᐊᑕᐅᓯᕐᒥᒃ 

ᐊᐱᖅᓱᒐᓱᓪᓚᕆᒃᑲᓗᐊᖅᑐᖓ.  

 

ᐊᖅᑯᑎᒋᓗᑎᑦ, ᒥᓂᔅᑕ ᐅᖃᕈᓐᓇᖅᐹ ᑕᒪᒃᑯᐊ ᐅᓂᒃᑳᖅᑕᐅᔪᓐᓇᖅᑐᑦ ᐃᓅᒍᓐᓃᖅᑐᒥᓂᕐᓄᑦ ᐊᓪᓚᕝᕕᒻᒦᐸᑦᑑᑦ 

ᐱᓯᒪᔭᐅᕙᑦᑑᑦ ᐊᓪᓚᑦᓯᒪᔪᑦ ᑐᖁᖓᔪᓕᕆᔨᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᖁᖓᔪᓕᕆᔨ ᑭᓱᒥ 

ᐅᓂᒃᑳᕈᓐᓇᖅᐸᑦ ᑭᓱᒥᓪᓗ ᐅᓂᒃᑳᕈᓐᓇᖏᓚᖅ ᑕᒪᒃᑯᐊ ᑐᓴᒐᒃᓴᑦ ᐱᓯᒪᙱᓇᑦᑎᒍ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ : ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᓇᕝᕚᕋᓱᑲᐃᓐᓇᕈᓐᓇᕈᒃᑯ ᑕᒪᓐᓇ. ᖁᕕᐊᒋᓇᔭᖅᐸᕋ 

ᒥᓂᔅᑕ ᑭᐅᒃᑲᓐᓂᓛᕈᓐᓇᕈᓂ ᑕᒪᒃᑯᐊ ᐅᓂᒃᑳᕆᔭᐅᔪᓐᓇᖅᑐᑦ ᐃᓅᒍᓐᓃᖅᑐᒥᓃᑦ ᖃᐃᑕᐅᔪᓐᓇᓛᕐᒪᖔᑖ 

ᐱᐊᓂᑦᓯᓚᐅᙱᓂᑦᑎᓐᓂᒃ ᐃᖅᑲᖅᑐᐃᔪᓕᕆᔨᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᓐᓂᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᓂᔅᑖ ᐃᖅᑲᓇᐃᔭᖅᑎᑎᓪᓗ.  

 

ᑕᐃᒪ ᒪᑉᐱᒐᖓᓂ 60 ᑕᑯᓪᓗᒍ ᑎᑎᕋᖅᓯᒪᔪᖅ ᓯᕗᓪᓕᖅᐹᖅ, ᑖᒃᑯᐊ ᐱᓕᕆᕕᔅᓯ ᑕᑯᒃᑲᓐᓂᕈᒪᓂᖏᑦ ᐃᓄᓐᓂᒃ 

ᐃᖅᑲᓇᐃᔭᖅᑐᓂᒃ ᐊᒻᒪᓗ ᑐᕌᒐᖃᖅᓱᑎᒃ 49%−ᖑᒐᔭᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᑦ ᒪᓕᓪᓗᒋᑦ. ᐱᓕᕆᕕᓯ 

48%−ᒥᒃ ᑎᑭᒐᓱᐊᓚᐅᖅᓯᒪᔫᒐᓗᐊᖅ ᐱᔭᐅᔪᓐᓇᔪᕚ? ᑖᓐᓇ ᓯᕗᓪᓕᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 47%-ᒧᑦ ᑎᑭᑕᐅᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 47% ᐅᖃᕋᑖᖅᑕᐃᑦ ᑕᒪᕐᒦᒃ 47% 

ᐊᒡᓚᕝᕕᓕᕆᓂᑐᐃᓐᓇᕐᒥᒃ ᐃᖅᑲᓇᐃᔮᖃᖅᑑᑦ ᐅᕝᕙᓘᓐᓃᑦ ᓯᕗᓕᖅᑎᐅᒐᓘᓐᓃᑦ ᐃᓐᓄᒃᑕᐅᓯᒪᕗᑦ ᐃᓄᓐᓄᑦ 

ᒪᓕᑦᑐᒋᑦ ᐃᓄᓐᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᒻᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓐᓂᑦ ᐃᖅᑲᓇᐃᔭᖅᑎᖃᐅᖅᑐᒍᑦ 

ᑕᒪᕐᒥᓕᒫᖅ ᐊᕕᑦᑐᖅᓯᒪᔪᓂ. ᒫᓐᓇ 50%-ᒧᑦ ᑐᕌᖅᐸᓪᓕᐊᓇᓱᓐᓂᐊᓕᕆᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᓄᑖᖅ ᐊᕐᕌᒍᕆᓛᖅᑕᑎᓐᓄᑦ ᑭᑐᒥᓪᓕ 

ᑐᕌᒐᖃᕐᓂᐊᓕᕆᕕᓯ ᐃᓄᐃᑦ ᐃᖅᑲᓇᐃᔭᖅᐸᓐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 51%-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑯᐊ ᑕᑯᓐᓇᕋᒃᑭᑦ 60-ᒥ ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᐱᓕᕆᕕᖏᒡᒎᖅ 

59%-ᒧᑦ ᑎᑭᐅᔾᔨᓇᓱᖕᓂᐊᖅᑐᑦ ᒫᑦᓯ 31, 2024-ᕈᓚᐅᖅᑎᓐᓇᒍ. ᒥᓂᔅᑕ 51%-ᓚᓵᕐᒪᑦ ᓇᓗᓇᐃᑲᐃᓐᓇᕐᓕᐅᒃ 

ᒥᓂᔅᑕᐅᑉ? ᖁᔭᓐᓇᒦᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᕿᑦᑕᑲᒻᒪᒃᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᓇᕿᑦᑕᑲᒻᒪᒃᓯᒪᔪᖅ ᒫᓐᓇ ᐅᑯᐊ ᑎᒍᒥᐊᖅᐸᕘᑦ ᐅᕝᕙᓘᓐᓃᑦ 

ᒥᓂᔅᑕᐅᑉ ᑎᒍᒥᐊᖅᑕᖏᓐᓂᒃ ᓇᕿᑦᑕᑲᒻᒪᒃᓯᒪᕙ? ᖁᔭᓐᓇᒦᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐸᐃᑉᐹ 59%-ᓚᓯᒪᒃᐸᑦ, ᑕᐃᒪ ᑕᒻᒪᖅᓯᒪᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᖅᑭᒋᐊᖅᓯᒪᔪᓂᒃ ᑕᑯᓛᖅᐱᑖ ᒥᓂᔅᑕ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓪᓗᐊᓚᐅᖅᑑᒐᓗᐊᖅ ᐄ, 

ᑕᐃᒪᐃᒍᓐᓇᓛᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᓯᑎᒃᑲᓂᕐᓗᒍ ᐱᓕᕆᐊᖑᓂᐊᖅᑐᓕᒫᑦᑎᐊᑦ 

ᐋᖅᑭᒋᐊᖅᑕᐅᔭᕆᐊᖃᕐᓂᐊᓕᖅᐹᑦ ᒥᓂᔅᑕ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑐᐊᑯᓗᒃ ᒪᒃᐱᖅᑐᒐᖅ 

ᐋᖅᑭᒋᐊᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓᖃᐃ ᐃᓱᓕᑲᐃᓐᓇᕐᓗᖓ. ᐃᓱᒫᓗᒃᑐᒍᑦ ᐊᐃᕙᐅᑎᖃᓕᕌᖓᑦᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐃᓱᒪᓕᐅᕐᓂᐊᕈᑦᑕ ᐊᖏᖅᓯᓂᐊᕈᑦᑕᓗ ᐅᕝᕙ ᑕᕝᕙ ᐃᔾᔪᔪᖁᑎᕗᑦ ᐊᑐᖃᑦᑕᖅᑕᕗᑦ. 

ᑖᓐᓇ ᐅᖃᐅᓯᒃᓴᑐᐃᓐᓇᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒻᒪᖅᓯᒪᔪᖅᑕᖃᖅᐸᑦ ᐅᑯᓇᓂ 

ᑐᕌᒐᒃᓴᓕᐊᕆᔭᐅᔪᓂᒃ ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᕈᒃᑯ ᑖᓐᓇ ᑎᑭᐅᑎᔪᓐᓇᕈᑦᑎᒃᑯ 59%, 51%−ᓚᓯᒪᑎᓪᓗᑎᑦ. 

ᒥᓂᔅᑕ ᖃᓄᖅ ᓇᓗᓇᐃᖅᓯᒃᑲᓐᓂᕈᓐᓇᖅᐸ 48% ᐃᓄᐃᑦ ᑕᕝᕙ 48%−ᓚᑦᑖᖑᕚ? ᓱᓕᕚ? ᑎᑭᐅᑎᓯᒪᓕᖅᑐᓯ 

ᐃᒪᓐᓇᐃᓐᓂᐊᖅᑐᒎᓚᓯᒪᓚᐅᖅᑕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᒥᕙᐅᑕᖅ. ᐄ, 59% ᑖᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᒪᒃᐱᒐᑦ 85ᒥ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖓᔪᑦ. ᐅᑯᐊ %−ᑏᖏᑦ ᑎᑭᐅᑎᔭᐅᔪᓐᓇᕆᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓘᓐᓇᖓᓂᒃ ᒪᒃᐱᖅᑐᒐᓕᒫᒥᒃ 

ᐊᐱᖅᑯᑎᖃᖅᐹ ᐅᕝᕙᓘᓐᓃᑦ ᑕᐃᔅᓱᒥᖓᑐᐊᑯᓗᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 49%−ᓚᓯᒪᒻᒪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᓯᑎᕝᕙ 30, 2022-ᖑᑎᓗᒎᖅ ᑕᐃᒪᓐᓇ ᐅᓄᖅᑎᒋᓚᐅᕐᒪᑕ. ᑖᓐᓇᑐᐊᑦᑎᐊᖅ ᐅᖃᐅᓯᕆᔭᕋ. ᐃᒻᒪᖃᓘᓐᓃᑦ 

ᐅᑯᐊᓕᒫᕌᓗᐃᑦ %−ᓚᓯᒪᔪᑦ ᑕᒻᒪᖅᓯᒪᔪᐃᓐᓇᐅᓕᙱᑦᑑᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓈᓴᐅᑏᑦ ᐋᖅᑭᒃᓯᒪᑦᑎᐊᖅᑐᑦ 

49%-ᖑᓚᐅᖅᑐᑦ ᓯᑎᕝᕙ 2022-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᖃᐃ ᕿᒪᓚᐅᑲᒡᓗᒍ ᐃᒻᒪᖄ. ᑕᒻᒪᖅᓯᒪᔪᓂᒃ  

ᐱᖃᑦᑕᕈᒥᓇᙱᒻᒪᑦ. ᐊᐱᖅᑯᑎᒃᓴᖃᒃᑲᓐᓂᖏᖦᖢᖓ ᑕᒻᒪᖅᓯᒪᔪᖅᑕᖃᒃᑲᓐᓂᑐᐃᓐᓇᕆᐊᖃᕐᒪᑦ. ᑕᕝᕗᖓᖃᐃ 

ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᐃᓕᖅᑲᐅᑎᓪᓗᒋᑦ ᐅᑯᐊ ᑐᖑᔪᖅᑕᐃᑦ 

ᕿᒥᕐᕈᓇᒃᑲᓐᓂᕆᐊᖃᖅᑲᐅᒐᒃᑭᑦ 47%−ᓚᖅᑲᐅᖕᒪᑦ ᒥᓂᔅᑕᕆᔭᐅᔪᖅ ᐅᕙᓂ 48%−ᓚᓯᒪᓪᓗᑎᒃ. ᑕᐃᒃᑯᐊ 

ᑲᑎᒪᔾᔪᑎᕕᓃᑦ ᑕᑯᔪᒪᓂᐊᖅᑕᒃᑲ.  ᓄᑖᙳᕆᐊᖅᓯᒪᔪᓂᖅᑲᐃ ᐊᑐᐃᓐᓇᕈᐃᔪᓐᓇᖅᐸ 

ᑲᔪᓯᒃᑲᓐᓂᓚᐅᙱᓐᓂᑦᑎᓐᓂᒃ? ᒥᔅᑕ ᒪᓕᑭ.  

 

ᒪᓕᑭ: ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᕐᒪᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᕋᒪ ᐅᖃᖅᑎᒧᑦ ᐱᕙᓪᓕᐊᓂᐊᑎᓐᓂ ᐅᓂᒃᑳᕐᓗᖓ. ᐱᓕᕆᔨᐅᔪᑦ 

ᐊᓂᔪᓐᓇᖅᓯᔪᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 18. ᐱᖁᔨᕗᖓ 

ᐅᓂᒃᑳᖏᑦ ᑲᑎᒪᑐᐃᓐᓇᕐᓂᒧᑦ ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᒪᐃᓐ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕐᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᐱᖅᑯᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐹᓪ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ, ᒫᑦᓯ 9, 2023:  



ᐱᖓᑦᓯᖅ, ᒫᑦᓯ 8, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

95 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 14 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 14-6(2) ᐅᓇ ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 

ᑎᓴᒻᒥᕈᕋᓱᖕᓂᖓᓂ, ᒫᑦᓯ 9, 10-ᒥ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:35ᒧᐊᖅᑎᓪᓗᒍ



 

 

 


